
Бу йил таваллудининг 1225 
йиллиги нишонланадиган буюк 
ватандошимиз Абу Абдуллоҳ Му- 
ҳаммад ибн Ислюил ал-Бухорий- 
нинг ҳадисшунослик борасида- 
ги хизматлари мусулмон ола- 
мида азалдан юксак цадрланиб 
келган. Ул зот таърифида би- 
тилган сўзларнинг ўзи бир ерга 
ж ам ланса, яхлит бир китоб 
бўлгусидир. Чунончи, ул зотни 
ислом алломалари “Имом-уд- 
дунё” ( дунёнинг имоми), “Ҳадис 

илмида амир-ул-мўъминийн”, 
“ И м о м -а л -м у ҳ а д д и с и й н ” 

(муҳаддисларнинг имоми)  
дея шарафлаганлар. Буюк 

муҳаддиснинг таваллуд 
тўйи муносабати ои- 

лан ана шундай таъ- 
рифлардан айримла- 
рини ёдга олмоцни ло- 
зим топдик.

Оллоҳ таоло ул зотнинг барча хоҳиишни мустажоб қилиб ярат- 4 
ган эди. '

Абу Исо ат-Термизий

Басра машойихлари хусусидс 
бизнинг фикримиз кўпинчл фарц 
ҳали ўспирингина бир болк булг

\мом ал-Кухорийнинг фикридан 
1лар эди. У пайтларда у киши 
\ ҳадисларни сира ёзиб олмас 

эдилар. ўн олти кун шу зайлда кечгач, ул зот бизга: "Эшитган 
ҳадисларингизнинг барчасини ёзиб олдингиз, кани, кўрсатингиз- 
чи, цанча ҳадис ёзиб олибсиз”, дедилар. Ҳисоблаб кўрсак, ўн беш 
мингдан зиёд ҳадисни ёзиб олган эканмиз. Ал-Бухорий уларнинг 
ҳаммасини ёддан айтиб берди, ҳатто ул зотнинг айтганларига 
цараб, ёзган ҳадислармиздаги кўплаб хатоларни тузатиб ҳам  
олдик.

Холид ибн Исмоил

Агарки ўз умримдан олиб Муҳаммад ибн Исмоил ал-Бухорий- ( 
нинг умрига кўшиш имкони бўлганда эди, мен заррача ўйлаб ўтир- 
май шундай цилар эдим. Чунки, мен вафот этсам, бир киши ҳаёт- 4 
дан кўз юмади, лекин Муҳаммад Ибн Исмоил ал-Бухорий вафот 
эшса, « м *  уРфоп 6аП а и  ш о ^ и .  ^

А бу Закариё Я.уъя ибн А ъён 5 
г ал-Бойуандий

ҲАР ИШ КИ ҲИЛМИШ ОДАМИЗОД, ТАФАККУР БИРЛА БИЛМИШ ОДАМИЗОД

Бош муҳаррир 
Эркин АЪЗАМ

56-86-79
56-55-89

Таҳрир ҳаиънтн:
Ҳалим БОВОЕВ
Хуршид ДАВРОН
Баҳожир /КАЛОЛ
Нуриддин ЗЛЙНИЕВ
Лзамат ЗИЁ
Ливар ЙЎЛДОШКВ
Баҳодир ЗОШИ’ (масъул котиб)
Нажмиддин’ КОМИЛ
Лбдумалноб ОЛЙМБОЕВ
Хайрйяпш СУЛТОН
УГ>айду.1ла УВЛТОВ
Озод ШЛРЛФИДДИНОВ
Муҳаммад ЮСУФ
Тўлеибсргон ҚАЙ11ПБЕРГЕНОВ
Мургазо ҚАРШИБОЙ
(бош муҳаррир ўринбосари)
Иброҳим ҒАФУР
Раҳима ҲАКИМОВА

М уасйю — Республика “Маьнавият ва 
маьрифат” жамоатчилик маркази

Матйларда фойдаланилган мисол, кў- 
чирма ва маълумотлар аниқлиги учун 
муаллифлар жавобгардир.
Журна^лдан кўчириб босилганда манба 
қайД этилиши шарт.

 ..............................................
МаН_зилимиз: 700029 , Тошкент шахри, 
Отатурк кўчаси, 24-уй.

Ш : ..........
Жуцнал андозаси таҳририятнинг ком- 
пьготер бўлимида тайёрланди.

“Шарқ” нашриёт-магбаа концерни бос- 
махонаси. 700029, Тошкент шаҳри, Буюк 
Турон кўчаси, 41 -уй.

1998 йил 28 январь куни босмахо- 
нага топш ирил д и . Қ о ғо з  бичими 
7 0 х 1 0 0 '/16. 8 босм а  то б о қ .1 9 8 2 - 
буюртма. Нашр адади 9000 нусха.

Журнални Ольга ЖОЛДАСОВА 
безаган

Ушбу сонда Рихситилла Нуринбоев ва 
Фарҳод Қурбонбоев олган суратлардан 
фойдаланилди.

А ҳм аджон Э Ш О Н ҚУЛО В, А бд увосит 

ИНСОН УЗИНГ, инсшшя

МИЛЛАТ ВА МАЪНАВИЯТ

Ш арқшунос
Убайдулла УВАТОВ билан 
суҳбат

— Убайдулла ака, юртимиз истиқлолга эришгани- 
дан сўнг маданий меросимизга муносабат батамом ўзгар- 
ди. Илгари ҳадиксираб тилга олинадиган зотларнинг му- 
борак номлари, асарлари яна халқнинг бебаҳо маънавий мул- 
кига айланди. Менинг назаримда, биз маданий меросимизга ав- 
вал-бошда жуда зўр қизиқиш, жуда зўр эҳтиёж билан қарадик ва бу 
ҳол ушбу масалага муносабатда бир оз стихияга (бетартибликка) ҳам 
сабаб бўлди. Яъни ким қўлига нима илинса, чоп этишга, ошкор қилишга шо- 
шилди. Мана, энди эҳтирослар бир оз босилди, ўтмиш қадриятларига бўлган 
ташналигимиз анча қонди. Бошқача айтганда, оммавий саҳналар томошаси 
ўтди, эндиги навбат — бош қаҳрамонларники! Афсуски, “бош қаҳрамонлар"и- 
миз — умрини маданий меросимиз тадқиқига бағишлаган олимларимиз 
жуда кам. Вазифа эса ғоят улкан! Шундай вазиятда, Сизнингча, тадқи- 
қотчи қандай тамойил асосида иш юритиши зарур? Яъни қандай иш 
тутса, у маданий меросни давр талаби даражасида ўрганган бўлади,уни 
халқи, Ватани тараққиётига хизмат эттира олади?

Дарҳақиқат, мамлакатимиз истиқлолидан сўнг миллий маданий мероси- 
мизга муносабат тубдан ўзгарди. Чунки миллий давлатчилигимизни қайтадан 
тикпаш, халқимизнинг кўнглида ўз такдирига эгалик ҳиссини тарбиялаш зарура- 
ти табиий равишда тарихий илдизларимизга фарзандлик туйғуси билан муро- 
жаат этишни тақозо қилди. Биз ўзи киммиз, ота-боболаримиз ким эди, уларнинг 
дунёга, қадим тамаддунга муносабати қандай бўлган ва бизнинг дунёга муносаба- 
тимиз қандай бўлмоғи зарур, деган каби масалалар, шубҳасизки, бизни инсоний 
тамаддуннинг ўзимизга энг яқин ва ишончли нуқтасидан жавоб топишга ундар 
эди. Тамаддуннинг бизга энг яқин ва ишончли нуқтаси бу — ўз тарихимиз, мада- 
ний меросимиздир. Биз бу хазинахонадан ниманики ўргансак — дилимизга яқин 
ютуғимиз, ниманики рад этсак — ўтмишда бошдан кечирган хатомиз бўлиб чиқади.

— Нима, хатоларимизни ўрганишдан ор қиламизми?
Йўқ, мен бу маънода айтаётганим йўқ. Биринчи галда миллатимизнинг тари- 

хий тараққиётидаги бугунги буюк интилишларимизга мос келадиган жиҳатларни 
фарқлаб олишимиз лозимлигини назарда тутяпман. Хатолармиз ва уларнинг на- 
тижаси 150 йил мобайнида тутқун бўлиб қолганимиз — нимадан иборат экани 
шундоқҳам маълум.

Тарихнинг, маданий меросийнг келажакка хиз- 
мат қиладиган жиҳатлари қадриятларимиз мо- 
ҳиятига сингиб, янги кдцриятларга айланиб бо- 
раверади. Шу боис бугунги кунда миллий қад- 
риятларимизни эъзозлаш муҳим аҳамият касб эт- 

мокда.
Ватанимиз истиқлолидан кейин маданий мерос- 

ни ўрганиш эҳтиёжининг зўрайиши халқнинг миллий 
ўзлигини билишга қизиқиши ортгани ифодаси эди. Ал- 

батта, бу борада, Сиз айтгандек, бир оз стихия ҳам кўзга 
ташланди. Бунга табиий ҳол деб қарамоқ керак. Кўп вақт мобай- 

нида қантариб қўйилган тулпорнинг жиловини сал бўшатсангиз ўзини 
дуч келган тарафга ургани каби, халқнинг руҳи ҳам 150 йиллик махдуд- 

ликдан зада бўлган, шу махдудлик муҳитидан ташқаридаги ҳар бир нарса 
унга янгилик бўлиб туюлган эди. Истиқлол халқнинг янгиликка бўлган эҳти- 

ёжини қондириш имкониятларини юзага чиқарди. Миллий қадриятла- 
римизни тиклаш, маданий меросимизни атрофлича ва пухта ўрганиш 

— ана шу имкониятлар силсиласида муҳим ўрин тутади.
Энди ҳамма соҳанинг ҳам ҳаваскори ва ҳақиқий профессионал- 

лари — ишбилармонлари бўлади. Шу маънода Сиз таъкидлаган сти- 
хия маданий меросга муносабатнинг илк даврида ҳаваскорлик дара- 

жасидаги қизиқишларнинг зўрайиб кетишидан далолат бўлса керак. Бун- 
дан кўп ҳам ташвишга тушмаслик керак, менинг назаримда. Чунки ҳаваскорлар ўз 
зиммасидаги ишни қилади, профессионаллар — ўз зиммасидаги ишни.

Мана, энди маданий меросга ҳаваскорлик билан муносабатда бўлиш даври 
ўтди, ҳали айтганингиздек, майдонда асосан “бош қаҳрамонлар илм фидойи- 
лари қолди. Улар тарихшунос, шарқшунос, матншунос, адабиётшунос хуллас, 
турли соҳа мутахассислари бўлса-да, бир масала — маданий меросимизга муно- 
сабат борасида ҳамфикр, ҳамжиҳатдирлар. Шу боис уларнинг барчасини бир сўз 
билан “меросшунос” деб атай қолайлик. Дарҳақиқат, умрини шу соҳага бағишла- 
ган олимларимиз жуда кам. Бунинг устига, ул зотлар собиқтузум даврида бамай- 
лихотир тадқиқот юритиш имкониятига эга бўлмаганлар. Шундай бўлса-да, халқи- 
мизнинг миллий идрок кўзини очишда ўша олимларимизнинг хизматлари беқи- 
ёсдир. Фикримча, маданий мерос соҳасидаги тадқиқотчи аввало ана шу устозлар 
йўлини тутса кўзлаган мақсадига эришади. Ҳамид Сулаймон, Убайдулла Каримов, 
Бўрибой Аҳмедов, Асомидцин Ўринбоев, Азиз Қаюмов, Апибек Рустамов каби ма- 
даний мерос фидойиларининг илм йўли бугунги кун тадқиқотчилари учун ибрат 
бўларлидир.

— Менимча, маданий мерос тадқиқот- 
чиси том маънодаги ижодкор, қолавер- 
са, улкан шахс бўлмоғи зарур. Аксҳолда 
у тарихни тараққиётга эмас, балки конъ- 
юктуравий талабларга хизмат эттиради- 
ган ожиз кимсага айланиб қолади. Ме- 
росшунос ҳам тарихий, ҳам замонавий 
тафаккур тарзига эга бўлмоғи лозим. 
Афсуски, советлар даврида меросшунос- 
ликнинг миллий анъаналари ривожлан- 
мади, биз фақат рус шарқшуносларининг 
этагини тутиб юрдик. Энди маълум  
бўлмокдаки, аслида ҳақиқий меросшунос, 
манбашунослар бизнинг муборак замин- 
дан етишиб чиққан экан. Чунончи,АбуАб- 
дуллоҳ Муҳаммад ибн Исмоил ал-Бухо- 
рий, Абу Исо Муҳаммад ибн Исо ат-Тер- 
мизий сингари буюк аждодларимиз  
тенгсиз исломий мерос — Муҳаммад 
алайҳиссалом ҳадисларини асл ҳолида 
тиклашга беҳад улкан ҳисса қўшдилар. 
Умуман, ҳадисшунослик — меросшунос- 
ликнинг буюк намунаси. Бу илм қандай 
зарурат туфайли вужудга келган ва буюк 
муҳаддислар нега айнан бизнинг ўлка- 
Дзн Туронзаминдан етишиб чиққан? 
Сизнинг бу хусусдаги фикрларингиз 
қандай?

Умуман, меросшуносликнинг за- 
мирида инсонни улуғлаш, у билан боғ- 
лиқ неки бор, ҳикматга дахлдор деб 
билиш ғояси ётади.

— Овруполиклар шу боис кўчадан 
бир тақа топсалар ҳам музейга олиб 
бориб қўяр эканлар-да?

Худди шундай. Меросшунослик 
инсоният ўзлигини тариҳцан, ота-бобо-

лар босиб ўтган йўллардан излаш эҳти- 
ёжидан туғилган илм соҳасидир.

Балки, келажакни ўтмишдан излаш 
эҳтиёжи маҳсули десак тўғрироқ бўлар?

Эҳтимол шундайдир. Аммо ҳадис- 
шунослик шунчаки бир меросшунослик 
эмас. Маълумки, Расулуллоҳвафотлари- 
дан сўнг ул зот билан ҳамфикр, ҳамна- 
фас бўлиб юрган саҳобалар ҳам бирин- 
кетин дунёдан кўз юма бошлаганлар. 
Пайғамбаримизнинг муборак маънавий 
қиёфаси, тутган амал ва йўл-йўриқлари, 
инсоний сифатлари, теварак-атрофга 
муносабатлари кўпроқ ўша зотларга аён 
эди. Энди, бу дунёда ҳеч кимни боғлаб 
қўймаган-да! Саҳобаларнинг сафи сий- 
раклашиб боргани сайин уларнинг қалб 
ва шууридаги илм — Расулуллоҳнинг 
Ҳаёти, тақцири билан боғлиқ хотира- 
ларни асраб қолиш ташвиши кучаявер- 
ган. Аввал-бошда ҳадислар ёдаки тарз- 
да авлоддан-авлодга ўта бошлаган. Ке- 
йинчалик уларни ёзиб, хатга тушириш 
анъана тусини олган.

Айрим саҳобалар тилидан келтири- 
ладиган далолатларга кўра, Расулуллоҳ- 
нинг ўзлари ҳадисларни ёзиб бориш- 
ни ман этганлар. Чунончи, ул зот: “Мен- 
дан Қуръондан бошқа ҳеч нарсани ёзиб 
олманглар, агарки бирор киши ўзга бир 
нарсани ёзиб олганини билсаларинг, 
саъй қилингларки, ўчириб ташлансин. 
Мендан фақат ҳадис ривоят этсаларинг, 
бас. Бунинг ҳеч бир зиёни йўқ” , дея 
уқтирганлар. Кейинча — Муҳаммад 
алайҳиссаломнинг ўзлари Абдуллоҳ ибн 
Амру ибн ал-Оосга изн берганларидан

Ал-Бухорий ж ам л аган  саҳиҳ ҳадислар
/*НЛС ибя <41олшс рЖцьЬ <умлрмя£: “Р я с ^ м л ^  сл*лл^«х>4 яллйх,и 4л- 

сллллл1 буяуяй $е$.«лл£: “бллох, Ллало қрё.нлЛ ку/ис флмийки иНсоиллряи 
(«Яф иф га) с^л£: "Ъи}Яи бу лиис^яилм^ля халос умнб. ў р л  * * -

ЛлйиЯ рлбби^и^лЯ силфолт Ли.юйлик'" $еглй$м£.
б?Лл1 а*л“Х,иссллол<.н«Яг ирмига бцЬиб: "бллах, <каоло си̂ Яи % смги би^игя 

^лЛиб, £ ёуъиўля #«Я <умглЯ$и£, £лбби^и}$ая би}гл силфслЛ Ли^аб

сўнг ҳадислар зарур ҳолларда ёзма қайд 
этила бошлаган. Пайғамбаримиз вафот 

ф этганларидан кейин анча-мунча торти- 
шув ва мунозаралар авж олиб, ниҳоят, 
турли мавзуга доир ҳадисларни китоб 
ҳолида кўчиртириш анъанаси бошлаб 
юборилган. Дастлаб саҳобалардан Жо- 
бир ибн Абдуллоҳҳаж зиёратининг йўл- 
йўриқлари (маносик ал-ҳаж) ҳақидаги 
ҳадислардан мўъжаз бир китоб тартиб 
берган. Самара ибн Жундаб эса Расу- 
луллоҳ ҳадислари асосида ўз ўғиллари- 
га васиятнома ёзиб қолдирган.

Аслида ҳадис илмининг ибтидоси 
Муҳаммад алайҳиссаломнинг нубувват- 
лик давридан шаклланишга кирган. Ул 
зоти шариф ҳали барҳаёт эканларида 
сўзларию амаллари аввал-бошда фақат 
эшитилиб, мушоҳада қилина бошлаган. 
Расулуллоҳцан ҳадис тинглаган ёки ул 
зотнинг мислсиз саъй-ҳаракатларини 
кўрган саҳобалар ҳам ҳар хил вазиятда 
бўлганлар — айримлари кўпроқ, айрим- 
лари камроқ билганлар. Шу боис нақл 
ва ривоятга эҳтиёж ортиб бораверган. 
Саҳобалар ҳадисни бевосита Расулул- 
лоҳцан эшитганлари, шунингдек, қувваи 
ҳофизалари бениҳоя зўр бўлганидан илк 
даврда ривоят қилинган ҳадисларга 
шубҳа билан қараш ёки улардан бирор 
бир сохталик топиш ҳоллари мутлақо уч- 
рамаган.

Пайғамбаримизнинг вафотидан сўнг 
саҳобалар кўпдан-кўп исломий ўлкалар- 
га тарқалиб кетганлар. Шу боис ҳадис- 
ларни билишга эҳтиёж янада кучайган. 
Боз устига, ижтимоий муносабатлар

исломий асосда шакллана бошлагач, 
Қуръони каримдаги бир талай шаръ- 
ий ҳукмлар, қонун-қоидаларни муборак 
ҳадислар ёрдамида шарҳлаш ва шу та- 
риқа исломий фаолият учун дастурила- 
мал яратиш зарурати ҳам мусулмон 
жамоалари кўпайгани сари ортиб бо- 
рар эди. Яна бир жиҳати — ҳадис ро- 
вийларининг кўплигидан ҳадисларнинг 
аслини аниқпаш, санадини текшириб 
билиш, тафовутларга барҳам бериб, энг 
ишончлисини саралаб олиш каби талай 
масалаларнинг юзага келгани эди. Бу- 
ларнинг барчаси махсус илм — ҳадис- 
шуносликни тақозо этар эди.

Ҳадис илми йўлига кириш, аввало, 
Оллоҳ таоло иродаси ила Расулуллоҳ 
инсонлар орасида кенг тарғиб этган 
муборак ғояларни амалга оширишда 
иштирок этиш, буюк эзгуликка дахлдор 
бўлиш ни англатар эди. Уламолар, 
ҳақиқий мусулмон қирқҳадисни ёд бил- 
моғи зарур, ёки, қирқ ҳадисни ёд олиб, 
уларга амал қилиб юрган мўмин киши 
— жаннатидир, деган ҳукмларни баён 
этганлар. Расулуллоҳнинг севимли ум- 
матларидан бўлиб, ул зотнинг шафоат- 
ларига сазовор бўлиш ниятида қирқ 
ҳадис мазмунини шеърга солган шоир- 
ларни эсланг! Модомики, ҳадисларни 
ёдлаш ва ёки шеърга солишдан шу 
қадар кўп савоб ҳосил бўлар экан, тасав- 
вур этингки, уларни минг бир оғиздан 
эшитиб, аслини — аслга, сохтасини — 
сохтага саралаб, китоб ҳолида таълиф 
этган зотларнинг ҳиссасига нақадар 
буюк савоблар ёзилади! Худди ана шу

бериНшгС уеб ай&ижгайўир. Суалг аллйх,иссллолс цларга: ' ̂ НеН си̂ лл/г ўйла - 
гаЯгалик х̂ қ/с̂ гл эга э]Ь*илс*иеН , $еб к/*лкхЯ 1уЯах,ллриНи эсллб глчирглйла/ь - 
$а: "'%цх,Яикг ^уцригл ба/Ьи/сгиу, с(л кмиси Олло*, Лаала юборглН илк, пайгам - 
6а£ бцллуилл/гГ уегайлл/г. Цлл/г “г^^НиНг қ/миигл барглйллр.. 'Цл кииси усик: 
/ЯеН сиўлл/г цйллгаНгллик %у*$у&$га $га з/ЬмаслгеН ”, реб гдилгаН гфНв$ллри 

%а(ўира эсллгайллр.- <д.а: “'Нб/ю̂ илсНиНг қржигл бь/ЬиНгиу., Олла% *йлоло цл км- 
исиНи ’хллилим (дцаним) уеб а*ОлглН ", деглйлл/г. 'Цлл/г "2{б/гох,и*иНиНг - 
/гига бо/г глНлл/гиуа. цл кхиии х,а,н: "МеН сиўла/г с/йллглН гллик ^к^қга ггл

туйғу — буюк ишга, эзгуликка кўпроқ 
дахлдор бўлиш, чин умматликка етишиш 
иштиёқи юксак ақлу заковат соҳиблари- 
ни ҳадис тўплашга, бу илмни ҳаётининг 
мазмунига айлантиришга даъват этар 
эди.

Менимча, бизнинг муборак замини- 
миздан етишиб чиққан буюк муҳаддис- 
ларнинг илмий жасорати ҳам аввало ул 
зотларнинг инсонлар сарвари бўлмиш 
Муҳаммад алайҳиссаломга бўлган зўр 
муҳаббати маҳсулидир. Эҳтимол шунинг 
учундир, бу заминдан ислом ғояларини 
дунёга таратган беҳад буюк зотлар ети- 
шиб чиққан, Бухоро, Термиз, Насаф, Са- 
марқанд, Хева, Тошкент, Марғилон, Қўқон 
сингари шаҳарларимиз исломий маъ- 
рифат марказларига айланган. Тасаввур 
этинг, болалигида кўзи бир оз ожиз 
бўлган Муҳаммад ибн Исмоил ал-Бухо- 
рийнинг кўзи волидасининг илтижола- 
ри шарофати ўлароқ равшанлангани, 
онасининг тушига Иброҳим алайҳисса- 
лом кириб, ўғлининг буюк келажагидан 
далолат бергани ва бу башоратлар 
тўлиқ тасдиқлангани илоҳий бир ҳик- 
матдан далолат эмасми? Буларнинг бар- 
часини дунёвий илм истилоҳпари би- 
лан шарҳлаб бўладими?

Тўғри айтдингиз, мерос тадқиқотчи- 
си ҳақиқий ижодкор бўлмоғи зарур. 
Аммо,. менимча, биргина ижодкорлик- 
нинг ўзи ҳам камлик қилади. Ҳақиқий 
тадқиқотчи мероснинг ичида яшамоғи,

унинг руҳи билан нафас олмоғи керак.
— Сиз бир талай Шарк, мамлакатла- 

рида илмий сафарларда бўлгансиз. 
Хорижнинг меросшуносликка оид анъ- 
аналари Сизда қандай таассурот қол- 
дирган? Биз — аждодлари бутун дунёга 
илм бобида ибрат бўлиб келган юрт 
фарзандлари бугун улардан нималарни 
ўргансак арзийди?

— Менимча, кейинги икки аср мо- 
байнида дунёдаги бирор халқ бизчалик 
кўп жабр-ситам кўрмаган, ўзлигидан бе- 
гоналаштирилмаган бўлса керак. 150 
йил давом этган ёвуз сиёсат натижаси- 
да биз нафақат миллий меросимизни 
эъзозлашни, балки китобхонлик мада- 
ниятини ҳам эсдан чиқараёздик. Китоб 
оддий буюмдан ҳам баттар қадрсизлан- 
ди. Билсангиз, қадимда энг муборак 
совға китоб ҳисобланган. Афсуски, ки- 
тобни эъзозлаш, кутубхоначилик, уму- 
ман, қоғозга битилган сўзни қадрлаш 
борасидаги анъаналаримиз анча уну- 
тилди. Шарқ мамлакатларининг кўпида 
бундай анъаналар нафақат сақлаб 
қолинган, балки замонавий илм-фан 
натижалари билан бойитилган ҳам. 
Бизда кутубхонага бориб, зарур китоб- 
ни қўлга олгунингизча қанча вақтингиз 
кетади! Китобни қўлга олганингиздан 
сўнг унинг варақлари бутун турган 
бўлса-ку яхши, йўқса, яна асаббузарлик 
бошланади. Хорижда бунақа гаплар йўқ. 
Ҳар бир китоб ёки қўлёзманинг “таржи-

з /ь ч л с м е и  , ўеб қи л ш Я  гс/Яох,лАри х,АҚ/иў.А эслА гА й лл р ,-ўА : “/РСцсаЯиЯг қасссигл 

бв-/гссЯгиў, цл киссси бирллЯ Оллоъ, Л л а л с  сў%ллисглЯфир.( феглйллр. 'Ц.ллр /РСц- 

соЯиЯг ууууЬсмА борглйлАр.. Ц л  киссси уг«н: “/Я е Я  сиулА/Ь ўйллгАЯЪАлик. х,</қ/с/қга 

згл  э/ЬлгАСлгеЯ , уеб қилгаЯ гцЯах,лА/Ьи х,АҚ/ифА зслАгАй.слр., сс/Яг: “ЪСсаЯиЯг

қосссига б&риЯгиу? ўеглйллр. 'ТИс/Яў.А е/лАр "^СмЯиЯг ^с/ъс/ригл барглйлАр. *2(,л 

кииси х,ллс: /РСеЯ сиўлАр с/йлАгАЯ1А л и к  х,с/К/1/қ г а  эга э/ЬкАсм еЯ ’, ўеб қ и л м Я

гс/Яа%ллри х,лқ/иўА г с л А г л й л А р -у А : "АСс/^ллинлф сАллЛллах,с/ Аллйх,и 6а с а л -  

лАлсЯиЯг қасссигл бсуриЯги^, гс/Якилс Оллах, (Оаоло с/л у/ннЯиЯг слбик, ^ллсфл 

к е л к /с и  г</Яох,ллриЯи лиггсрирлсИ қ/илгА Яўир? феглйлАр. 'Ш с/Я уаЯ  сс/Яг с/ллр 

лсеЯиЯг ^с/^с/рилсга <селглйфи/глАр. /Л е Я  рлёбилсўлЯ и-^Я сс/рлглйўс/рлсеЯ. р л б -  

билсЯи кс/рглг, с/Ягл с л ф ў л  қилглй^с/рлсеЯ. "Рлббилс лсеЯи с/^и ха^лАгАЯгл саэ/Ь-

маи ҳоли” компьютер хотирасига жой- 
лаб қўйилган. Кераклиси бир зумда му- 
ҳайё этилади. Қўлёзмалар махсус хона- 
ларда меъёрдаги ҳарорат ва ёруғлик- 
да сақланади. Бемаҳал сув босиши, ён- 
ғин тушиши хаёлга ҳам келмайди.

— Биз Имом ал-Бухорий, Имом ат- 
Термизий сингари буюк ватандошлари- 
мизнинг ҳаёти ва ижодий мероси, инсо- 
ний хусусиятлари ҳақида жуда кам би- 
ламиз. Сабаби — ул зотларнинг фаоли- 
ятига доир манбаларнинг аксарияти 
араб тилида ва табиийки, уларнинг кўпи 
бизга номаълум. Тасаввуримиздаги улуг 
муҳаддисларимиз билан боғлик, кемтик- 
ликларни тўлдириш учун нималар қил- 
моқ лозим деб ўйлайсиз? Эҳтимол, Са- 
марқандца, Имом ал-Бухорий ором топ- 
ган жойда (эҳтимол, Тошкентда бўлар) 
Ал-Бухорий номли ҳадисшунослик мар- 
казини ташкил этиб, буюк муҳаддисла- 
римизнинг барча қўлёзмаларини тўплаш 
ва уларни тадқиқ этишни йўлга қўйиш 
лозимдир?

— Шундай бир марказ тузилса-ку 
яхши иш бўлар эди. Аммо Сиз тилга 
олган юмушларни марказ тузилишини 
кутиб ўтирмай, бошқа илмий, маърифий 
ташкилотлар негизида амалга оширсак 
ҳам бўлади. Аслида, тан олиш керак, 
ўзимизда бир оз лоқайдлик, танбаллик 
бор. Бу — шўравий тарбия оқибати 
бўлса керак. Бирор хайрли ишни бош- 
лайлик десангиз, ҳамма жўровоз, ҳамма

хайрихоҳ бўлиб туради, айримлар ҳатто 
зўр-зўр ваъдалар ҳам бериб юборади. 
Бироқамалий ишга фурсат етиб, “қани, 
бошладик бўлмаса” дегандек, юмушнинг 
бошини тутганингизда атрофингизда 
ҳеч зотни кўрмайсиз. Улар энди бошқа 
бир “савобли иш” ортидан “югуриб юр- 
ган” бўлади... Бир мисол. Ҳиндистонда 
араб тилида Имом ал-Бухорий ҳақида 
ажойиб бир китоб нашр этилган. Унинг 
муаллифи биз Ал-Бухорий авлодпари 
бўлганимизнинг ҳурматини қилиб, ўша 
китобни ўзбек тилида чоп этишга рух- 
сат берди. Бошида айрим оғзи катта- 
лар “Сиз таржима қилаверинг, нашр 
харажатлари — мана биздан!” дея ваъ- 
далар берган эди. Ана энди уларни то- 
пиб кўринг-чи! Бу йил ҳукуматимиз қаро- 
рига кўра, Имом ал-Бухорийнинг ҳиж- 
рий ҳисобдаги 1225 йиллик таваллуд 
тўйи нишонланади. Қани эди, шу сана 
олдидан ўша китобни нашр қилолсак...

Ҳақ гап, ҳали Имом ал-Бухорий, Имом 
ат-Терм изий , Аз-Зам аҳш арий каби 
буюк аждодларимиз ҳақида жуда кам 
биламиз. Ул зотларнинг мукаммал 
қиёфаларини шакллантириш учун зарур 
қўлёзма ва манбаларнинг барчасини 
бир жойга тўплаш, мутахассисларни 
жалб этиш зарур. Бунинг учун эса, боя- 
гидек “бошлаймиз” , “қотирамиз” деган 
ваъдабозларча иш услубидан кечиб, 
бўладиган ишни кўриш керак.

Муртазо ҚАРШИБОЙ суҳбатлашди.

Аҳмаджон Э Ш О Н ҚУЛО В, 
Абдувосит ЙЎЛДОШЕВ

Маънавият — мураккаб руҳий жара- 
ён. У инсоннинг фикр-мулоҳазасида, ҳис- 
туйғусида, хатти-ҳаракатида турли-ту- 
ман шаклда намоён бўлади. Ана шундай 
шакллардан бири бўлмиш инсонийлик 
маънавиятнинг таркибида муҳим ўрин 
тутади.

Бир қарашда “инсонийлик” барчага 
маълум тушунча бўлиб, у ҳакда теран 
илмий мулоҳаза юритишнинг ҳожати 
йўкдек туюлади. Аммо сиртдан шундай 
туюлади, холос, аслида у муракааб фал- 
сафий-эстетик тушунчадир. Инсонийлик 
— олижаноб фазилат. Бу фазилатни 
изоҳлашдан аввал унинг асосини таш- 
кил этувчи “инсон” тушунчасининг мо- 
ҳиятини шарҳлаб кўрайлик.

Маълумки, тириклик дунёси иккига 
бўлинади: ҳайвонот олами ва инсоният 
олами. Биз ана шу икки оламни бир- 
бирига қиёслаш воситасида уларнинг 
ҳар иккаласига хос хусусиятларни анг- 
лаймиз, бу икки оламни бирлаштириб 
турган умумий жиҳатларни ҳам билиб 
оламиз. Одатда инсоннинг ҳайвондан 
фарқ қилувчи жиҳатлари тилга олинса, 
унинг нутқ ва тафаккур эгаси экани, 
меҳнат қила олиши, табиат бойликлари- 
ни ўзлаштириб, янги бойликлар яра- 
тиши таъкидланади. Аммо инсоннинг чи- 
накам инсонийлигини сифатлаш учун шу 
таърифларнинг ўзигина етарлимикан?

Хуллас, биз инсонга хос фазилатлар- 
ни шарҳлаганда аксарият уни ҳайвон- 
дан фарқловчи жиҳатларга зўр эътибор 
қаратамиз. Шу боис неки салбий си- 
фатлар бўлса ҳайвонга нисбат бергани- 
миз ҳолда неки ижобий сифат бўлса. 
инсонга хос деб ҳисоблаймиз. Шу та- 
риқа уларни катта тўсиқ билан ажратиб, 
ўзаро қарама-қарши мавжудотга айлан- 
тириб қўямиз.

Тасаввур этинг, инсонни ҳайвонга 
қарши қўйиш туфайли, охир-оқибатда 
инсонни табиатга қарши қилиб қўйма- 
дикми, инсон билан табиатни ёвлашти- 
риб, ўзимизни табиатдан узоқлаштириб 
юбормадикми? Бу, ахир, онани боладан 
ажратиб, уларнинг ўртасига низо со- 
лишдек гап-ку !

Тўғри, инсоннинг фазилатларини 
англаб етиш учун уни ҳайвонга солиш- 
тириш мумкин, аммо бунингҳам ижобий, 
ҳам салбий жиҳати бор. Салбий жиҳа- 
ти шундаки, биз инсоннинг ижтимоий 
хусусиятларига кўп эътибор берганимиз 
ҳолда унинг табиий хусусиятларини эс- 
дан чиқара бошлаймиз. Бу ҳол охир- 
оқибатда чинакам инсонийликни нотўғ- 
ри тушунишга, уни бирёқлама талқин 
этишга ва пировардида маънавиятнинг 
моҳиятини нотўғри, чала-ярим англаш- 
га сабаб бўлади. Шу ўринда дониш- 
мандпардан бирининг гапи хотирга ке-

Аҳмаджон ЭШОНҚУЛОВ, Абдувосит ЙЎЛДОШЕВ. Фалсафа фанлари номзодлари, Фарюна Политехника инсти- 
тутинингдоцентлари.

лади: “Инсон ҳайвон ҳам эмас, фариш- 
та ҳам эмас, аммо у нақадар фаришта 
бўлгиси келаверса, шу қадар ҳайвонга 

♦  айланиб боради” . Демак, инсонга тўғри 
таъриф бериш, чинакам инсонийлик- 
нинг м езонларини  аниқлаш  жуда 
муҳим масала экан.

Инсоннинг ҳайвонот ва наботот ола- 
мидан узоқлашиб, табиатдан бегонала- 
шиши, бора-бора табиатнинг кушанда- 
сига айланиши унинг инсонийлик йўли- 
дан озганидан далолат беради.

Марксизм, “Инсоният ижтимоий му- 
носабатлар мажмуидан иборат” , деб 
таъриф беради. Албатта, марксизм ин- 
сондаги табиий жиҳатларни ҳам тан 
олади, аммо инсоннинг асосий моҳия- 
ти — унинг ижтимоий мавжудот экани- 
дир, ижтимоий жиҳатлар — бош мезон- 
дир, дея таълим беради. Бир қарашда 
бунда жиддий хатолик йўкдек туюлади. 
Дарҳақиқат, инсоннинг инсонийлиги 
унинг ақл-заковатида, ижтимоий бой- 
ликлар ярата олиш иқтидорида, муайян 
мақсад сари интилишида намоён бўла- 
ди. Лекин гап шундаки, биз марксизм- 

** нинг бу қоидасини ижодий ўрганиб, 
ҳаётга тўғри тадбиқ қилиш ўрнига, уни 
кўр-кўрона тушундик, мағзини чақмас- 
дан эътиқод қилиб юравердик.

Аслида, инсондаги табиий хусусият- 
лар сал ичкарирокда, бир қадар яши- 
рин ҳолда бўлади. Ижтимоий жиҳатлар 
эса кўзга яққол ташланиб туради. Шу 
боис ҳам одамлар ижтимоий жиҳатлар- 
га кўпроқ эътибор бериб, табиий жи- 
ҳатларни эсдан чиқариб қўядилар. 
Буни бирорта бинонинг кўриниши ми- 
солида ҳам далиллаш мумкин. Дейлик, 
сиз бир бинога кирдингиз. Дастлаб хо- 
наларнингтор ёки кенглиги, баландёки 
пастлиги, ёруғ ёки қоронғилиги, девор- 
ларидаги безакларнинг қандайлиги 
эътиборингизни тортади. Шундан сўнг 

ф бир хулосага келасиз. Ваҳоланки, бино- 
нинг пойдевори нақадар пухта экани, 
деворлари ва шифти қай даражада пи- 
шиқ қилингани ҳамда бошқа омиллар 
унинг такдирида муҳим ўрин тутади, ле- 
кин сиз улар ҳақида кейинроқ ўйлай

бошлайсиз.
Худди шунингдек, инсон ҳам таби- 

атнинг бир бўлаги экани, табиатда ке- 
чувчи барча жараёнлар инсон ҳаётига 
ҳам алоқадорлиги, одамзоттабиий қону- 
ниятларни эътироф этиб, уларга амал 
қилиб яшасагина камол топажаги каби 
ҳақиқатларни эсдан чиқарамиз-у, асо- 
сий эътиборни инсоннинг жамиятда 
тутган мавқеи, амали, бойлиги, кийини- 
ши, юриш-туришига қаратамиз. Холбу- 
ки, Президентимиз Ислом Каримовтаъ- 
кидлаганидек, “Табиатга яқинлик, жона- 
жон ўлканинг бениҳоя гўзаллигидан баҳ- 
раманд бўлиш маънавиятга озиқ бера- 
ди, уни кучайтиради” .

Хўш, инсонийликнинг ўзи нима?
Биз манбаларда бу хусусда тахминан 

қуйидаги фикрларга дуч келамиз: ин- 
сонийлик — олижаноблик, бағрикенглик, 
меҳнатсеварлик, маданиятлилик — 
қўйингки, жамийки юксак фазилатлар- 
нинг мажмуидир. Халқ тафаккури ҳам 
шуни тасдиқлайди. Биз ҳам шу фикр- 
ларни маъқуллаймиз.

Бироқ бу масаланинг бошқа бир жи- 
ҳати бор: нега инсонийлик ҳаммада ҳам 
юксак даражада намоён бўлавермайди? 
Маънавиятнинг моҳиятини тахдил этга- 
нимизда, маънавий қашшоқликнинг асо- 
сий сабаби инсонийлик туйғусининг 
камайиб бораётгани бўлиб кўринади. 
Шундай экан, инсонийлик — инсонга 
хосликни сақлаб қолиш учун нима қил- 
моқ зарур?

Биринчи галда инсон ҳақидаги таъ- 
лимотни назарий жиҳатдан қайтадан 
кўриб чиқиб, “инсон — ижтимоий муно- 
сабатлар мажмуидан иборат” деган 
ақидадан воз кечиб, инсоннинг моҳия- 
тини аниқлашда табиий жиҳатлар би- 
лан ижтимоий жиҳатларнинг шаклланиш 
манбаларини, воситаларини ойдинлаш- 
тириб олиш керак. Аминмизки, инсон- 
нинг моҳияти — табиий жиҳатлар усти- 
ворлигига асосланадиган табиий ва иж- 
тимоий жиҳатларнинг бирлигидан ибо- 
рат. Инсоннингасл моҳиятини тушунти- 
ришда ижтимоий жиҳатларни устивор 
деб ҳисобловчилар аксарият ҳолларда

табиий жиҳатларнинг ботини ва мунда- 
рижасини бирёқлама, юзаки шарҳлай- 
дилар.

И нсоннинг табиий ж иҳатларини 
шарҳпаганда уни бир биологик вужуд 
сифатида тушунтириш етарли эмас. 
Тўғри, инсон биологик мавжудот сифа- 
тида бутун тириклик оламига хос жара- 
ёнлар ичида яшайди, аммо худди ана 
шу жараёнларнинг ўзи одамзотда ҳай- 
вонга нисбатан бош қачароқ кечади. 
Юрак, ўпка, жигар, ошқозон — барча тана 
аъзолари бир қарашда ҳайвонларники- 
га ўхшаб кетса-да, аммо улар ишлаши, 
фаолият кўрсатиши жиҳатдан одамлар- 
да бирмунча бошқачароқ бўлади. Итга 
хом гўшт берсангиз, жон-жахди билан 
ёпишади ва унинг ошқозони буни бе- 
малол ҳазм қилиб юбораверади. Аммо 
одамга хом гўшт бериб кўринг- чи, ка- 
сал бўлиб қолади. Буни фақат кўникма 
натижаси дейиш камлик қилади. Йўқ, 
инсон биологик мавжудот сифатида ҳам 
ҳайвондан фарқ қилади.

Агар биз бу ҳодисани фақат онгли- 
лик билан изоҳлайдиган бўлсак, унда 
онглилик ижтимоий ҳодисагина эмас, шу 
билан бирга, биологик ҳодиса ҳам эка- 
ни аниқ бўлади. Онглиликни фақат мия 
фаолияти билан боғлаб қўйиш ҳам 
тўғри эмас. Аслида мия фаолияти фа- 
қат миянинг ўзигагина тегишли бўлмас- 
дан, бутун танага тааллуқлидир. Инсон- 
нинг аъзои баданидаги ҳар бир сеска- 
ниш, ҳар бир ўзгариш мия фаолияти 
билан боғлиқ бўлгани каби, онглилик 
ҳам табиий-ижтимоий ҳодиса сифати- 
да бутун тана фаолиятига тегишлидир. 
Демак, онгни фақат нутқ, тафаккур, меҳ- 
нат фаолияти билан чегаралаб қўйиш 
тўғри эмас. Онг одамнинг бутун борли- 
ғига сингиб кетган биологик мавжудот 
— ҳайвондаги биологик мавжудот — 
инсонни яратган ҳодиса бўлиб, кейин- 
чалик биологик мавжудот — инсонни 
биологик мавжудот — ҳайвонга қарши 
қайраган, инсон билан табиат ўртасида 
зиддиятлар келтириб чиқарган ҳодиса 
ҳамдир. Фалсафий жиҳатдан қарайди- 
ган бўлсак, инсон — бир жонзот, аммо

унда икки хил мавжудот — инсонлик ва 
ҳайвонлик хислатлари қоришиб кетган. 
Бинобарин, инсонийлик бир жонзот, 
икки мавжудот ҳақидаги фалсафадир. 
Демак, онг инсоният такдирида ҳам ижо- 
бий, ҳам салбий ўрин тутади. Барча 
шодпикларнинг ҳам, барча ташвишлар- 
нинг ҳам асосий сабабчиси — онгдир.

Онгнинг пайдо бўлиши ва шаклла- 
нишининг ижобий жиҳати шунда бўлди- 
ки, биологик мавжудот — инсон табиат- 
ни янада гуллаб-яшнатиш, беҳисоб ян- 
гиликлар ихтиро қилиш воситасида иж- 
тимоий турмуш соҳасида анча илгари- 
лаб кетди. Аммо салбий жиҳати шунда 
бўлдики, биологик мавжудот — инсон 
биологик мавжудот — ҳайвонга ўзини 
тобора қарши қўя бошлади, бу ҳол пи- 
ровардида бутун табиатга қарши ёвуз- 
ликка айланиб кетди, у ўзини бутун олам 
ҳукмдори деб ҳис қила бошлади. Бора- 
бора инсон ўзи ҳам биологик мавжудот 
эканини, шутабиат, коинотнинг мўъжаз, 
жажжи бир зарраси эканини, қанча 
мақтанмасин, қанчалик ўзбошимчалик- 
лар қилмасин, барибир табиат қонуни- 
ятларини бузолмаслигини, аксинча, пе- 
шонасига ана шу қонуниятларга бўйсу- 
ниб яшашдан ўзга такдир битилмагани- 
ни батамом унутиб қўйди ва чиндан ҳам 
“соф ижтимоий мавжудот”га, “ижтимо- 
ий муносабатлар мажмуи” га айланиб 
қолди. Биз бу ўринда бирор бир янги 
гап айтаётганимиз йўқ, фалсафий эъти- 
қодимизни баён қиляпмиз, холос.

Шундай қилиб, табиий мавжудот 
бўлган инсон ва бора-бора ижтимоий 
мавжудотга айланган инсон ўртасидаги 
кўп йиллик зиддият жараёни чинакам 
инсонийлик белгиларининг йўқолиб бо- 
риш жараёнига айланди. Агар табиий 
мавжудот сифатидаги инсоннинг таби- 
ий-ижтимоий мақомдаги инсонга айла- 
ниши ақлирасолик билан кечганида 
эди, онгнинг шаклланиши, мия фаолия- 
тининг кенгайиши, меҳнат кўникмалари- 
нинг камол топиши ва бошқа жараён- 
лар ҳам кенг тарзда ривожланиб борса 
ҳамда инсон табиатдан ажралиб қолма- 
са эди, бугун инсоний фазилатлар бир 
қадар юксалган, маънавият бирмунча

ривожланган, яхшилик, олижаноблик, 
одамгарчилик, иймон, эъггиқод каби қад- 
риятларнинг нархи арзонлашиб кетма- 
ган бўлар эди. Табиат билан жамият 
ўртасидаги зиддият камайган, инсон- 
нинг ҳаёти оқилона йўлга қўйилган 
бўларди.

Демак, иккита омил — инсонда эҳти- 
ёжларнинг тобора зўрайиб бориши ва 
бу эҳтиёжпарни қондирувчи неъматлар- 
нинг ундан ташқарида экани инсон мия- 
сининг тараққиётини белгилади; инсон 
эҳтиёжларини қондириш ниятида ўзи- 
дан ташқарида бўлган неъматларни 
ўзлаштириш йўл-йўриқларини излаб 
топа бошлади ва шу жараёнда табиий 
мавжудот бўлган инсон табиий-ижтимо- 
ий мавжудотга айлана борди. Натижа- 
да ундаги барча табиий кучларнинг мо- 
ҳияти ўзгариб кетди.

Аммо табиий жараён пайти келиб 
издан чиқа бошлади, инсон эҳтиёжла- 
рини табиий имкониятлари доираси- 
да чекпаб олиш ўрнига, уларнинг тобо- 
ра кучайиб бориш ига зўр берди ва 
оқибатда уларни қондириш учун инсо- 
ний бўлмаган воситаларни ишга сола 
бошлади. Инсон ва табиат ўртасида шу 
тариқа зиддият пайдо бўлди. Бу жара- 
ённи таҳлил қилиб, инсониятга хатола- 
рини кўрсатиш ва уларни бартараф 
этиш йўлларини излаб топиш ўрнига 
Карл М аркс бу ҳолни ёқлайди, уни 
қонунлаштиришга интилади. “Ибтидоий 
одам эҳтиёжларини қондириш учун, — 
деб ёзади Карл Маркс, — ўз ҳаётини 
сақлаб қолиш ва такрор ишлаб чиқариш 
учун табиатга қарши курашмоғи лозим 
бўлганидек, тараққиёт кишиси ҳам худ- 
ди шундай фаолият кўрсатмоғи керак, 
барча ижтимоий шаклларда ва ишлаб 
чиқаришнинг мумкин бўлган ҳар қандай 
усуллари шароитида курашмоғи зарур” .

Энгельс Марксга нисбатан табиат ва 
жамиятнинг ўзаро алоқадорлигини анча 
дуруст тасаввур қилган эди. Унинг “Та- 
биат диалектикаси” асари шундан да- 
лолат беради. Карл Маркс табиатга қар- 
ши курашга даъват этган бўлса, Эн- 
гельс, аксинча, бундай кураш фарзанд-

нинг онасига қўл кўтариши билан ба- 
робар эканини уқтиради. У, табиат ус- 
тидан ҳукмронлик қиляпмиз, деб мақта- 
на верм англар , та б и а тга  нисбатан 
қилинган ҳар қандай қўполлик учун у биз- 
дан ўч олади, дея огоҳлантирган эди.

Инсоннинг эҳтиёжлари чекланган 
ибтидо даврида у бахтиёр эди. Оз нар- 
сага қаноат этар, борига шукр қилар, 
туну кун табиат бағрида яшар, виждон 
азобида ўртанмас эди. Аммо онг, тушун- 
чанингўсиши, мия фаолиятининг фаол- 
лашуви янги-янги эҳтиёжларни туғдир- 
ди. Бора-бора эҳтиёжлар кўлами таби- 
ий имкониятлар кўламидан ошиб кетди. 
Албатта, табиатнинг бойликлари беҳи- 
соб. Аммо бу бойликларни оқилона 
ўзлаштириш бобида инсоннинг имкони- 
ятлари чекланган. Эҳтиёжпар имконият- 
лар доирасидан ошиб кетганидан сўнг 
нафс ҳисси одамзотни бало-офатлар- 
га дучор қила бошлади. Демак, аста-се- 
кин пайдо бўлган ва тобора ривожланиб 
борган онг, тафаккур, ҳиссиёт инсони- 
ятга бир жиҳатдан яхшилик келтирган 
бўлса, иккинчи жиҳатдан ёмонлик кел- 
тирди,

Зикр этилган ёки имкониятимиз че- 
гаралангани боис тилга ололмаганимиз 
воқеалар замирида, бизнингча, маъна- 
вий қашшоқликнинг тарихий асослари 
яширин. Бундан чиқадиган хулоса шуки, 
инсонийлик туйғуларини инсонга гўдак- 
лигидан сингдириб бориш керак.

Шуни ҳам таъкидлаш жоизки, бозор 
иқтисодиёти — инсофсизлик, виждон- 
сизлик муҳити дегани эмас, ривожлан- 
ган мамлакатларда унинг қонунлари 
инсоф, диёнат, виждон каби тушунча- 
лар доирасида амал қилиб келгани учун 
ҳам у ерларда фаровонлик, ривожланиш, 
тенглик-биродарлик бор. Бозор иқтисо- 
диёти фақат олибсотарликдан иборат 
эмас, балки ҳалол меҳнат қилиб, ақл- 
идрокни чархлаб, тадбиркорлик кўрса- 
тиб, моддий неъматлар ишлаб чиқариш, 
яхши даромад қилиб, яхши яшаш де- 
ганидир. Умуман, ҳамма нарса табиий 
қонунлар асосида кечса дуруст. Шунда- 
гина табиатда ҳам, жамиятда ҳам бузи- 
лиш ва эврилишлар бўлмайди.

— Муҳтарам элчи жаноблари! Маъ- 
лумки, ўзбек ва ф ранцуз халк/1ари  
ўртасидаги ҳамкорлик кўп асрлик та- 
рихга эга. Қ адим ий  М овароуннаҳр  
франциялик сайёҳ ва савдогарларни 
азалдан ўзига жапб этиб келган, фран- 
цуз шарҳшунос олимлари эса бизнинг 
буюк алломаларимиз — Ибн Сино, Абу 
Райҳон Беруний, Улугбек, Ал-Хоразмий, 
Алиш ер Навоий асарларидан ўтган 
асрлардаёк, бохабар бўлганлар. Ўзбе- 
кистон мустақилликка эришгач, 
мамлакатларимиз ўртасидаги ўзаро  
манфаатли ҳамкорлик қайтадан йўлга 
қўйилди. Илм-фан, маданий-маънавий 
соҳалардаги алоқаларимизнинг бугун- 
ги аҳволи ва келажакдаги тараққиё- 
тини Сиз қандай баҳолаган бўлар  
эдингиз?

— Дарҳақиқат, илмий ва 1̂ аданий 
соҳалардаги алоқаларимизнинг тари- 
хи узоқ ўтмишга бориб тақалади. Бу 
ажиб ўл кани нг ю ксак м аданияти, 
унинг Самарқанд, Бухоро, Хева каби 
кўҳна шаҳарларининг довруғи Ф ран- 
цияда ХИ-ХМ асрлардаёқ маълуму 
машҳур бўлган. Франция қироли ва 
Турон султони Соҳибқирон Амир Те- 
мурнинг бир-бирига йўллаган мактуб- 
лари ҳам шундан далолат беради. X 
асрда Ўрта Осиё ҳудудида яшаб ўтган 
буюк қомусий олим ва файласуф- 
ларнинг жаҳон илм-фани, тамадду- 
нига қўшган ҳиссаси беқиёсдир. Чу- 
нончи, XV а ср н и н г ўрталаригача, 
яъни янги илмий кашфиётлар дав- 
ригача О врупо дорилф унунларида 
тиббиёт Ибн Синонинг “Тиб қонун- 
л ари ” асари асосида ўқитилгани , 
Улуғбекнинг астрономияга оид асар- 
лари буюк кашфиётларга, хусусан, 
Кеплер қонунларига замин яратга- 
ни, Ал-Хоразмий эса бутун дунё ма- 
тематикларига ал-жабрни танитгани 
шулар жумласидандир.

Табиийки, Ўзбекистонда ҳам биз- 
нинг мамлакатимиз тарихи ва мада-

ниятига , хусусан, бадиий адабиёт 
ҳамда кино асарларига зўр қизиқиш 
борлигини илғаб олиш қийин эмас. 
Мен, айниқса, Виктор Гюго, Оноре де 
Б альзак, Э м иль Золя, А лександр  
Дюма каби ёзувчиларимиз асарлари, 
уларда ифода этилган озодлик ва би- 
родарлик ғоялари ўзбекистонлик ки- 
тобхонларнинг ҳис-туйғу ва интилиш- 
ларига мос эканини таъкидламоқчи- 
ман.

Албатта, элчихонамизнинг асосий 
мақсади — мамлакатимиз маданияти- 
ни ва бошқа соҳаларда эришган ютуқ- 
ларини тарғиб  этиш дир. Аммо, шу 
билангина киф ояланиб қолмасдан, 
ўзбек халқи яратган маданий мерос- 
ни ўрганиш, қадимий осору атиқалар, 
кўҳна меъморий ёдгорликларни му- 
ҳофаза қилишга кўмаклашиш бораси- 
да ҳам фаолият ю ритиш ни мақсад 
қилиб олганмиз. Илк тадқиқотларимиз 
натижалари чакки  эм ас. М асалан, 
франциялик олимлар машҳур Афро- 
сиёб қадим ш унослик қазилм алари 
асосида Самарқанднинг бунёд этил- 
ганига 2700 ййл тўлгани ва у Рим би- 
лан тенгдош  эканини аниқладилар. 
Икки мамлакат олимлари ҳамкорли- 
гида юритилган Термиз археологик 
қазилмалари натижасида Искандар 
Зулқарнайн ва Амир Темур даврига 
оид ноёб топилмалар қайд этилган- 
ки, улар мамлакатингиз тарихи ва ма- 
д а н и я ти  ҳ а қи д а ги  та са вв ур л а р н и  
бойитиш да муҳим ўрин тутажагига 
шубҳа йўқ. Мана, қарийб икки йил- 
дирки, Тошкентда Ўрта Осиёни ўрга- 
ниш француз институти фаолият юри- 
тиб келмокда. У тарих, археология, 
фалсафа ва бошқа талайгина соҳалар- 
да фундаментал ва амалий тадқиқот- 
ларни амалга ош иришни мўлжалла- 
мокда. Мен франциялик олимлар би- 
лан ўзбекистонлик етук илмий ходим- 
лар бу даргохда самарали ҳамкорлик 
қиладилар, деган умиддаман.

Ўзбекистон Президенти Ислом Каримов ва Франция Президенти Жак Ширак

Элчихонамиз амалга ошираётган ва 
амалга оширишни мўлжаллаб турган 
тадбирлар шу қадар кўпки, уларни са- 
наб ўтишнинг ўзи анча фурсатни ол- 
ган бўлур эди. Муҳими шундаки, мам- 
лакатларимиз ўртасидаги сиёсий ва 
иқтисодий ҳамкорлик тобора мустаҳ- 
кам ланиб  б о р га н и  сари  м аданий  
ҳамда илмий алоқаларимиз ҳам яхши- 
ланиб борм оқда. Ш у ўринда ўтган 
йили Париждаги ЮНЕСКО қарорго- 
ҳида Амир Темур таваллудининг 660 
йиллигига бағиш ланган тантаналар 
мамлакатимиз аҳлида зўр қизиқиш уй- 
ғотганини алоҳида таъкидлаб ўтмоқ- 
чиман. Ушбу тантаналарда Президент 
Жак Ш иракнинг иш тирок этгани ва 
Президент Ислом Каримовга Амир Те- 
мурнинг 1402 йилда Франция қиро- 
лига йўллаган мактубининг нусхаси- 
ни топширгани ўзбек халқининг ма- 
данияти ва миллий меросига зўр ҳур- 
мат ва эҳтиром  рам зи бўлди, деб

ўйлайман. Бу тадбирларнинг юксак да- 
ражада ўтиш ида элчихонанинг ҳам 
ҳиссаси борлигини эсласам, бошим 
осм онга  етади. 1998 йилда талай 
фильмларнинг намойиши, концерт ва 
кўргазмалар ташкил этишни, бир қан- 
ча илмий лойиҳаларни амалга оши- 
ришни мўлжаллаганмиз ва бу режа- 
ларни рўёбга чиқариш учун мен бор 
кучимни сарфлашга шайман.

— Биз 70 йилдан зиёд давом  эт- 
ган тоталитар тузум тазйиқидан қуту- 
либ, энди халқимизнинг бой тарихий, 
маданий-маънавий меросини, қадри- 
ятларини ўрганмокдамиз. Чунки айнан 
ана ш у ом иллар миллатни миллат 
қилувчи куч, ўтмишни бугунги кун ва 
ке л а ж а к  б и л а н  б о ғл о в ч и  к ў п р и к  
ҳисобланади. Зеро, японлар, америка- 
ликлар ва францияликлар ёки олмон- 
лар тарихий меросини шу қадар ас- 
раб-авайламаганида эди, эхтимолки, бу 
қадар юксак ижтимоий-иқтисодий та-

раққиётга ҳам эришмаган бўлардилар. 
Ўтмишга, маданий-маънавий қадрият- 
ларга Сизнинг мамлакатингизда му- 
носабат қандай?

— Биласизми, бизда давлатимиз 
тарихига жуда зўр қизиқиш ва ҳатто- 
ки қандайдир ўта эҳтиросли муноса- 
батни  куза ти ш  м ум ки н . Ф р а н ц и я  
бўйлаб саёҳат қилаётган киш илар 
унинг қайси бир бурчагига бормасин- 
лар, буюк тарих ва маданиятдан да- 
лолат берувчи кўплаб меъморий ёд- 
горликлар, кўҳна қаср ва кентларни 
зиёрат қилишлари турган гап.

Албатта, тарихий ўтмишга муноса- 
бат бизда ҳам бир текисда бўлмаган. 
Масалан, илгарилари Наполеоннинг 
ҳарбий шон-шуҳрати, амалга оширган 
ислоҳотлари, қурдирган  меъморий 
обида ва ёдгорликлари мудом эъти- 
роф этиб келинган бўлса, энди унинг 
ф аолиятига  хос салбий  ж иҳатлар 
(иқтисодий инқироз, эркинликларнинг 
чекланиши, ғалаба дея кўплаб фран- 
цузларнинг қурбон этилгани) кўпроқ 
тилга олинадиган бўлди. Нимасини ай- 
тасиз, миллатни унинг ўтмиши, урф- 
одат ва қадриятларисиз тасаввур этиб 
бўлмайди. Лекин кучли миллатгина 
ўтм и ш и га , ҳатто  ун ч а л и к  ё қим л и  
бўлмаган даврларга ҳам холислик ва 
адолат юзасидан ёндаша олади. Айт- 
моқчиманки, тарихий воқеа ва ҳодиса- 
ларга сиёсий вазият таъсири ёки би- 
рон бир шахснинг тазйиқи билан ён- 
даш иш яхши оқибатлар келтириш и 
гум он . Ф р а н ц и я  та р и хи д а н  бун га  
кўплаб мисоллар топилади.

— Ҳақиқатан ҳам, Франциянинг та- 
рихи, унинг бетакрор меъморий ёдгор- 
л иклари , ф усункор  ш а ҳарлари  ва 
сўлим табиати дунёдаги миллионлаб  
кишиларни ўзига жалб этади. Агарда 
ватандошларимиз ўртасида оммавий 
сўров ўтказилиб, “Сиз қайси мамла- 
катга саёҳат қилишни хоҳлардингиз?” 
де б  сўраб кўрилса борми, кўпчилик

Фарангистонни танлаши табиий. Ҳар 
қалай, ўлкангизга ҳар йили кўплаб сай- 
ёҳлар бежиз ташриф буюрмаса ке- 
рак?

— Албатта, лекин мен аввало мам- 
лакатим из келаётган сайёҳларнинг 
кўплиги жиҳатидан дунёда Америка 
Қўшма Штатларидан кейин иккинчи 
ўринни эгаллашини таъкидламоқчи- 
ман. Ҳар йили 60 миллиондан зиёд- 
роқ сайёҳ Ф ранцияни зиёрат қила- 
ди. Эътибор берган бўлсангиз, бу миқ- 
дор Ф ранция аҳолиси сонидан ҳам 
кўпрокдир. Бунинг бир талай сабаб- 
лари бор. Аммо асосийси  -  бизда 
ажойиб анъаналарга эга бўлган ҳамда 
яхши шаклланган сайёҳлик саноати 
фаолият кўрсатаётганидир. У энг ав- 
вал ю ксак савияли ва ран г-баранг 
хизматни кўзда тутади. Сиз сайёҳлик 
м анзилл арида  йил бўйи  хоҳлаган 
спорт тури билан шуғулланишингиз, 
Альп ёки Пиреней тоғларида чанғида 
сайр қилишингиз, мамлакат жануби- 
даги илиқ д енгизд а  чўм илиш ингиз 
мумкин. Маданият ва санъат ишқибоз- 
лари музей ва меъморий ёдгорлик- 
л а р и м и з н и н г  ҳа м м а си н и  то м ош а  
қилиб чиқаман деса, бутун умри ҳам 
етмайди. Францияда 1200 та музей 
(биргина Версаль саройи, Лувр ва 
д ’О рсе м узе й л а р и н и н г ў зи га  ҳар 
йили 12 миллион киши ташриф бу- 
юради), 1500 та улуғвор монумент 
(Эйфель минораси, Триумфал дарво- 
за  шулар ж ум ласидандир) бўлиб, 
улар, мана, неча йилларки, дунё аҳли- 
ни ҳайратга солиб келади.

Париж сайёҳларни бетакрор жа- 
моли, сирли жозибаси билан маф- 
тун этади. Кимки пойтахтга ташриф 
буюрса, недир орзуси  уш алганини 
ҳи с  э т га н д а й  б ўл а д и . М узе й  ва 
кўргазм аларим изни  томош а қилиб, 
бизнинг ўтмишимиз билан ошино ту- 
тинади. Бу ерда у ақл бовар қилмай- 
диган зўр кашфиётлар, техникавий

ихтиролар, мўъжизавий робот ва ком- 
пьютерлар билан танишади. Париж — 
инсоният там аддунига улкан ҳисса 
қўшган Жан Жак Руссо, Вольтер, Жан 
Поль Сартр каби файласуфлар, Оно- 
ре де Бальзак, Эмиль Золя, Ги де 
Мопассан, Александр Дюма сингари 
ёзувчилар; Ф ридерик Жолио Кюри, 
Жак Ив Кустога ўхшаш алломалар 
яшаб, ижодэтган шаҳардир. Париж — 
кўҳна қасрлару замонавий осмонўпар 
бинолар, тарих ва тараққиёт, юксак 
маданият ва маърифат шаҳридир. Па- 
риж — халқ қўзғолонлари ва инқи- 
лоблар шаҳри ҳамдир. Шу заминда
— Парижнинг хиёбону кўчаларида, Ба- 
стилия остоналарида озодпик, биро- 
дарлик, эркинлик, и нсо нн и н г ҳақ- 
ҳуқуқи ҳақидаги ғоялар илк бор ом- 
м анинг сиёсий  ф аолиятига туртки  
бўлган. Мен Парижнинг сеҳру жози- 
баси ҳам ш унда бўлса керак, деб 
ўйлайман.

Албатта, мамлакатимизда зиёрат 
қилиш га арзигулик яна кўп жойлар 
бор. Залворли Альп ва Пиреней тоғ- 
лари, Турена ва Анжу текисликлари, 
қасрлар билан қуршалган Луара во- 
дийси , Бретань ва Б ур гунд и ян ин г 
кўркам манзаралари, Ўрта Ер денги- 
зи ва Атлантика соҳиллари ҳам йил
— ўн икки ой сайёҳлар билан гавжум.

— Франциянинг мусаффо табиати,
саранжом-саришта шаҳар-қишлокла- 
рини кўриб кишининг ҳаваси келади. 
Одамзотнинг билиб-билмай юритган 
иқтисодий фаолияти, атроф-муҳитга 
лок,айдлик ва беписандлиги оқибати- 
да  дунёнинг талай минтақаларида  
экологик танглик ҳолати вужудга кел- 
гани бугун кўпчиликда ж иддий таш- 
виш  т уғдирмокда. Хусусан, бизда  
Оролбўйи минтақасида рўй  берган  
ана шундай нохуш аҳвол барчанинг 
юрак дардига айланган. Лекин мен 
негадир Францияда содир бўлган би- 
рон бир жиддий экологик фалокатни

эш ит маганман. С изл а р д а  б ун д а й  
кўнгилсизлик чиндан ҳам мутлақо юз 
берм аганм и ёки мамлакат ингизда  
экологик барқарорликка тўлиқ эри- 
шилганми?

— Тўғри айтасиз, экологик муво- 
занатнинг бузилиши бевосита инсон 
салбий фаолиятининг оқибатлари би- 
лан боғлиқ. Атроф-муҳитга фақат ис- 
теъмолчи сифатида қараш имиз, та- 
биатни ва экологик тизимни (экоти- 
зимни) ўзгартиришимиз, вайрон эти- 
шимиз, дала ва қишлоқларни шаҳар- 
лаштиришимиз (урбанизация жараё- 
нини кучайтириш им из) натижасида 
экологик мувозанатнинг бузилиши ва 
ҳатто экологик фалокат рўй бериши 
муқаррардир. Шу боис бу каби му- 
аммолар мудом бизнинг ҳукуматимиз 
диққат-эътиборида туради. Қолавер- 
са, бизда бу муаммолар билан мах- 
сус шуғулланадиган давлат муассаса- 
си — А троф -м уҳит вази рл иги  ҳам 
ташкил этилган. Унинг зиммасига учта 
йирик вазифа юкланган. Биринчидан, 
атроф -м уҳит м уҳоф азасини  йўлга  
қўйиш (ўрмонлар мувозанатини сақ- 
лаш ва уларни ёнғиндан ҳимоялаш; 
сув тош қинларининг олдини олиш; 
ўси м л и кл ар  турларини  асраш ; ер 
майдонлари, шу жумладан шаҳарлар 
ҳудудини назорат қилиш). Иккинчи- 
дан, атроф -м уҳитни  ҳимоя этиш га  
қаратилган иқтисодий-ижтимоий фао- 
лиятни амалга ошириш ( “яш ил”лар- 
нинг сайёҳлик ва умуман, “яшил”лар 
фаолиятини кенгайтириш; тураржой- 
ларни об одонлаш тириш  ва озода  
ҳолда  са қл а ш н и  н а зо р а т  қи л и ш ; 
ўр м о н  ва пл я ж л а р н и  то за л а ш га  
аҳолини жалб этиш). Учинчидан, эко- 
логик ҳолатни узлуксиз ўрганиб бо- 
риш ва аҳоли ўртасида экологик тар- 
бияни амалга ошириш (атроф-муҳит 
ҳолатини замонавий асбоб-ускуна , 
шу жумладан фазовий сунъий йўлдош 
воситасида олинган суратлар асоси-

да ўрганиб бориш; ер ва ўрмонлар- 
дан қонунда белгиланган тартибда 
фойдаланишни назорат қилиш; янги 
қурилиш ва саноат корхоналарининг 
экологик фаолиятини назорат этиш).

Кўриниб турганидек, Атроф-муҳит 
вазирлиги зим м асидаги  вазифалар 
кўлами ниҳоятда кенг қамровли. Ап- 
батта, биргина вазирликнинг ўзи эко- 
л о ги к  м ув о за н а тн и  а ср а й  олиш и 
осон эмас. Шу боис маҳаллий бош- 
қарув идораларига, корхона ва муас- 
сасалар зим м асига  атроф -м уҳитни 
муҳофаза этиш, кўча ва хиёбонларни, 
ўрмон ва пляжларни, тураржойларни 
ободонлаштириш ҳамда озода тутиш 
масъулияти юкланган. Бундан таш- 
қари, экологик мувозанатни бузмас- 
лик, табиатни асл ҳолида асраб-авай- 
лаш мақсадида мамлакатимизда ет- 
тита м иллий парк, 114 та табиий  
қўриқхона, 316 та биотоп ҳудудлари 
ҳамда ўсимлик ва ҳайвонот дунёсини 
ҳимоялаш махсус таш килотининг на- 
зорати остидаги 314 та ҳудуд таш- 
кил этилган. 1945 йилдан то бугунги 
кунга қадар ўрмонларимизнинг май- 
дони 35 фоизга кўпайгани, улардаги

дарахт турлари  О врупо  иттиф оқи  
мамлакатларида мисли кўрилмаган 
даражага — 136 навга етгани, сўнгги 
20 йил мобайнида буғулар сони уч 
бароб ар га  ош гани атроф -м уҳитни  
муҳофаза этиш борасидаги умуммил- 
лий фаолиятнинг ғоят самарали ке- 
чаётганидан далолатдир.

— Билиш имизча, бу мамлакатда 
турли миллат ва динга мансуб аҳоли 
истиқомат к,илар экан. Расмий маъ- 
лумотларга кўра, Францияда 47 мил- 
лион католик, 4 миллион мусулмон, 
960 минг протестант, 750 минг яҳудий, 
400 минг буддавий яшар экан. Бу ҳол 
жамиятнинг ижт имоий-сиёсий бар- 
қарорлигига қандай таъсир этади? Бу 
масалага қизиқишимизнинг боиси — 
кейинги йилларда аҳолиси кўп мил- 
латли бўлган бир талай мамлакатлар- 
да сепаратизм ғоялари, миллий асос- 
даги зўравонлик ҳолатлари кучайиб 
бораётгани кўзга тошланмокда. Сиз- 
нинг юртингизда ҳам шундай муаммо- 
лар мавжудми? Агар бўлса, уларни қай 
тарзда ҳал этиш мумкин, деб  ўйлай- 
сиз?

— Чиндан ҳам, Ф ранц ия  аҳоли

Париж марказидаги "п и р а м и д а Л у в р  музейи

миллий таркиби жиҳатидан ўзига хос 
мамлакат. У ҳам иқтисодий, ҳам иж- 
тимоий, ҳам ҳуқуқий жиҳатдан юксак 
тараққий этган бўлса-да, унинг бугун- 
ги ривожланиш  ҳолати барча мил- 
лат, элат ёки гуруҳ вакиллари ман- 
фаатлари ҳамда талаб-эҳтиёжпарини 
тўл иқ қондириш и  қийин . Ш у боис 
баъзи ҳудудларим изда , жум ладан 
Корсикада, Бретан ва Басклар ўлка- 
сида гоҳи-гоҳида сепаратизм ғояла- 
ри бош кўтариб туради. Аммо де- 
мократик Францияда ҳар бир миллат, 
элат ёки и ж ти м о и й  гур уҳ  вакили 
қонун асосида иш тутиб, ўзини қий- 
наган муаммо ечимини топиши, яъни 
ҳокимият идораларига сайловларда ўз 
номзодини қўйиш и мумкин. Бироқ, 
мамлакат аҳолисининг аксарияти се- 
паратизм ғояларига салбий муноса- 
батда бўлгани сабабли сепаратист- 
лар парламент ёки маҳаллий ҳокими- 
ят идораларида етарлича овоз олол- 
майдилар. Ш унинг учун уларнинг ай- 
римлари, айниқса корсикаликлар эк- 
стрем изм  ва зўравонлик билан ўз 
мақсадпарига эришмоқчи бўладилар.

Умуман олганда, бизда бу каби му- 
аммоларни ҳал этиш йўллари алла- 
қачон ўйлаб топилган. Мисол учун 
м ам лакатнинг бирон бир ҳудудида 
истиқомат қилаётган миллат вакилла- 
ри алоҳида яшаш истагини билдир- 
са, бу масала фақат референдум — 
умумий овоз бериш воситасида ҳал 
эти л и ш и  м ум ки н . Ф р а н ц и я н и н г  
с ў н гги  3 0 -4 0  й и л л и к  та р и хи  бу 
йўлнинг нақадар самарали эканини 
тасдиқлайди. 1959 йилда Ницца ва 
Савойяда ўтказилган референдум на- 
тижаси ўлароқ улар мамлакатимизга 
қўшилган эди. 1962 йилнинг 1 июли- 
да Жазоирда худци шундай йўл би- 
лан мустақилликка эриш илган эди. 
Айтмоқчиманки, зўравонлик, куч иш- 
латиш йўли билан бирон бир низо 
ёки муаммони ҳал этиш бугунги кун-

да амримаҳол бўлиб қолди. Улар фа- 
қат музокаралар воситасида, умум- 
миллий аҳамиятга моликлари эса ре- 
ф ерендум ёрдам ида ҳал этилм оғи  
даркор.

— Ўтиш даврининг муайян к,ийин- 
чиликларига қарамай, Ўзбекистон бо- 
зор иқтисодиёти томон, ҳуқуқий ва де- 
мократик жамият барпо этиш сари  
дадил бормокда. Сизнинг мамлака- 
тингиз бу борада ҳам ҳавас қилса ар- 
зигулик ютуқларга эришганини била- 
миз. Франция бугун дунёда инсон  
камолоти учун қулай шарт-шароит  
яратилган, шахснинг ҳақ-ҳуқуқлари ка- 
фолатланган, унинг манфаат ва эҳти- 
ёжлари юксак даражада қондирила- 
ётган, энг тараққий этган демократик 
мамлакатлардан бири саналади. Ин- 
сон ҳуқуқлари баёнотномаси ҳам да- 
стлаб шу заминда эълон қилингани  
бежиз бўлмаса керак?

— Албатта, биздаги  дем ократик 
жамият кўп асрлик ривожланиш, қан- 
чадан-қанча қонли тўқнашув, қўзғо- 
лон ва инқилобий ўзгаришлар нати- 
жасидир. Инсон ҳуқуқлари хусусида 
сўз кетгудек бўлса, аввало шуни таъ- 
кидлаш жоизки, инсон ҳуқуқларининг 
туб негизи Маърифат даврида (XVII 
асрнинг охири ва XVIII асрда) ижод 
этган  Вольтер, М онтескьё , Руссо, 
Дидро, Гельвеций, Гольбах сингари 
буюк файласуфларнинг асарларида 
шаклланган эди. Буюк француз инқи- 
лоби (1789 йил) натиж аси  ўл ароқ 
д у н ё га  ке л га н  И нсон  ва ф уқа р о  
ҳуқуқлари баёнотном асида асосий  
демократик эркинликларнинг қонун- 
лаштирилиши эса инсониятнинг та- 
раққиёт сари қўйган шахдам одими 
эди. Ф ранцуз инқилобининг атоқли 
намояндаларидан бири Сен-Ж юст бу 
муваффақиятнинг моҳиятини “Бахт — 
Оврўподаги янги тушунча” , дея шарҳ- 
лаган эди. Аммо ўша даврдан бир 
неча ўн йиллар ўтгач, сиёсий ва маъ-

навий ҳуқуқларнинг ўзи кифоя эмас- 
лиги маълум бўлди ва уларни иқти- 
содий ҳуқуқлар билан тўлдириш ло- 
зимлиги англаб етилди. Айниқса, Ик- 
кинчи жаҳон урушидан кейин Консти- 
туциямизга фуқароларнинг иқтисодий 
ҳуқуқл а р и н и  кўзд а  тутувчи  зарур  
ўзгартириш лар  киритилди ва улар 
асосида жиддий ислоҳотлар амалга 
оширилди. Бу тизим эндигина шакл- 
ланган пайтларда ю ксак ғояларга  
а со сл а н га н и  билан кў п ч и л и кн и н г 
эътиборини тортган эди. Ўша давр- 
ларда бу тизим нафақат французлар, 
балки м ам лакатим изда  иш лаётган 
ёки иш қидириб келган ажнабийлар- 
га ҳам тиббий хизматдан текин фой- 
даланиш ҳуқуқини берар эди. Аммо 
бугунги кунда тиббий хизмат пуллик 
бўлгани ва тобора қимматлашаётга- 
ни нафақахўр ва ишсизлар сони ор- 
таётгани сабабли ижтимоий таъми- 
нот ти зи м и н и н г  м олиявий аҳволи 
оғирлашиб бораётгани билан боглик. 
1993-95  йиллар м обайнида  уни н г 
бюджет олдидаги қарзи 125 милли-

ард франкни (25 миллиард доллар) 
ташкил этди. Натижада ҳукумат қарз- 
ни узиш  мақсадида янги ижтимоий 
солиқжорий этишга мажбур бўлди. Бу 
эса — бошқа ижтимоий гуруҳларнинг 
иқтисодий ҳуқуқларини маълум маъ- 
нода чеклаш демакдир. Демократик 
тараққиёт жараёнида эришган муҳим 
ютуқларимиздан бири — барчанинг 
бепул таълим олиш ҳуқуқига эга эка- 
нидир.

— Таълим тизимини ислоҳ этиш бу- 
гун Ўзбекистонда муҳим аҳамият касб 
этмокда, чунки мамлакатимизда амал- 
га оширилаётган ижтимоий-иқтисо- 
ди й  ўзгариш ларнинг такдири, шак- 
шубҳасиз, янги авлодни вояга етказиш, 
бозор шароитида эркин фаолият юри- 
та оладиган мутахассисларни тайёр- 
лашга боғликдир. Ш у боис Франция- 
нинг бу борадаги тажрибаси биз учун 
ҳимматлидир. Айтинг-чи, мамлакат 
таълим-тарбия тизимининг устун ва 
заиф жиҳатлари нималардан иборат?

— Агар бирон бир мамлакат кела- 
ж агини тахмин қилувчи м утахассис-

Нормандиядаги мўъжизавий кўприк

нингҳисоб-китобларига бир назар сол- 
сангиз, у таълим-тарбия тизимини мах- 
сус назарда тутганига амин бўласиз. 
Биздаги таълим-тарбия тизим и  ҳар 
бир  ф р а н ц и я л и кка  қад рл и  бўл ган  
озодлик, бирдамлик, қардошлик ғояла- 
рига асосланган. М актабларим изда 
таълимягон муммиллий дастур асо- 
сида (айрим вилоятлар, хусусан, Бре- 
тань ва Корсика бундан мустасно) юри- 
тилади ва бу барча фанлардан пухта 
билим олиш имконини яратади. Бир 
талай дорилфунунларимиз(Сорбонна, 
Политехника, Марказий университет) 
кўп асрлик тарихи ва ажойиб анъана- 
ларигаэга. Таъкидпашжоизки, мамла- 
к а т и м и з д а ги  81 у н и в е р с и т е тд а н  
61таси вилоятларда жойлаш ган. Бу 
тизимнинг афзаллиги шундаки, у ҳар 
бир вилоятни барқарор ривожланти- 
риш, уларни зарур мутахассислар би- 
лан таъм инлаш  и м кон ин и  беради . 
Бундан ташқари, мамлакатимизда 300 
дан зиёд олий мактаб мавжуд бўлиб, 
улар муҳандис ва техник ходимлар, 
турли маҳкама ва муассаса мутахас- 
сисларини , корхона  раҳбарларини  
тайёрлайди. Энди мамлакатимиз таъ- 
лим тизимига доир баъзи умумий маъ- 
лумотларга мурожаат этсак. Мактабга- 
ча тарбия, бошланғич ва ўрта мактаб 
ти зим и  12620 м и н г ўқувчини  жалб 
этади, олий мактабларда эса 2075 минг 
талаба таълим олади. 1994 йилдатаъ- 
лим-тарбия тизим ига  538 миллиард 
франк (107,6 миллиард доллар) ёки 
мамлакат ялпи ички м аҳсулотининг 
7,3 фоизи сарфланган эди. Бу микдор- 
ни аҳоли жон бош ига ҳисоблаганда 
9300 франкни (1860 доллар) ёки ҳар 
бир ўқувчи, талабага 32100 франкни 
(6420 доллар) ташкил этади.

Мамлакатимиз таълим тизими му- 
айян камчиликлардан ҳам холи эмас. 
Хусусан, университетларимиз моддий- 
техникавий жиҳатдан яхши жиҳозлан-

гани, ю ксак м алакали пр о ф е ссо р - 
ўқитувчилар  билан таъ м инлангани  
ҳолда, амалиётдан анча йироқлашиб 
қолгани, корхоналар билан мустаҳкам 
боғланмагани боис аксарият битирув- 
чиларнинг иш топиши жиддий муам- 
м ога айланиб борм оқда. Ш у билан 
бирга, мамлакатда бир талай касб-кор 
одамларига, чунончи, чилангар, нов- 
войларга эҳтиёж  сезилм окда. Энди 
биздаги таълим тизимини ҳам ислоҳ 
этиш зарурияти етилганга ўхшайди.

— М амлакат ларимиз ўртасидаги 
иқтисодий, илмий-техникавий ва мада- 
ний алоқаларни мустаҳкамлаш бора- 
сида Сизнинг хизматларингиз таҳсин- 
галойикдир. Айтинг-чи, элчижанобла- 
ри, ишдан бўш вақтларингиз ҳам бўла- 
дими?Бундай пайтда Сиз нималар би- 
лан машғул бўласиз?

— Очиғини айтсам, бўш вақтим жуда 
кам. Шундай эса-да, фаолиятим фақат 
Тошкент ҳудуди билан чекланиб қол- 
маслиги керак, деб ҳисоблайман. Им- 
коният пайдо бўлди дегунча мамлака- 
ти н ги з  бўйлаб саф арга отланаман. 
Ўзбекистоннинг жуда кўп шаҳарларига 
— Андижондан то Нукусгача бориб кел- 
ганман. Айниқса, вилоятлардаги до- 
рилфунун вамактаблардаф ранцузти- 
лини ўрганаётган ёшлар билан қилган 
мулоқотларим, она тилимда қўйилган 
то м о ш а л а р  м е н га  ҳ у з у р -ҳ а л о в а т , 
қувонч бағишлайди. Яна, қиш палла- 
си Чимёнда чанғи учишни хуш кўра- 
ман. Баъзан элчихона командаси тар- 
кибидафутбол ҳам ўйнайман. Биз ҳатто 
“ Пахтакор” командаси билан ҳам та- 
лай бор куч синашганмиз. Гарчи сўнгги 
ўй инл арни  бой б е р га н  б ўл са к-д а , 
аммо мени “энг машҳур ўйинчи” сов- 
ринига лойиқ кўрганлари боис мағлу- 
бият алами унчалик билинмади. Уму- 
ман, бу муборак заминда бўлмоқнинг 
ўзи ҳам мароқлидир.

Баҳодир ЗОКИР суҳбатлашди.

Ҳасан БЎРИЕВ

Жанубий Қурияда шундай мактаб бор. Тўғри, у бошқа ном билан 
аталади, аммо мақсад-моҳиятига кўра, инсондаги ички салоҳиятни 
ишга солишга, кишида ялпи сафарбарлик туйғуларини уйғотиб, уни 
жамият равнақи, ватан қудрати йўлида самарали хизмат қилишга ун- 
дайди, шунга рағбат туғдиради.

Келинг, гапни олисрокдан бошлайлик.
Узоқ Шаркдаги бесаноқоролларда жойлашган бу мамлакатнинг кеч- 

миш тарихи кўзи очиқ ҳар бир кишига озми-кўпми маълум. Талай 
йиллар япон мустамлакачилик ҳукмронлиги остида яшаган қуриялик- 
лар 1945 йилга келиб истибдодцан халос бўлдилар, лекин мамлакат- 
да тинчлик қарор топмади. Иккинчи жаҳон урушидан кейинги йиллар- 
да ташқи давлатларнинг аралашуви билан мамлакат иккига бўлинди, 
бир миллат сунъий равишда, зўрлик билан иккига ажратилди. Шимо- 
лий Қурия чучхе ғояларига маҳлиё бўлиб, социализм қуриш йўлидан 
кетди; Жанубий Қурия эса жамият тараққиётида эркин иқтисодиёт, 
ташаббускорлик йўлини танлади. Ва шу ўриндаёқ таъкидламоқ керак- 
ки, тарихан тўғри йўлдан ривожланиб, ютиб чикди. Эндиликда бу ҳол 
барчага аён.

Бироқ мамлакат тараққиётининг дастлабки йилларидаги қийин- 
чиликларни ҳамма ҳам билавермаса керак. Кечагина милитаристик 
сиёсатдан қутулган мамлакат иккига ажралиб, ижтимоий-иқтисодий 
яхлитликка путур етган, маънавий-руҳий талофатлар халқни гангитиб 
қўйган, ишлаб чиқариш кучларию воситалари пароканда. Бу ҳам ет- 
магандек, эллигинчи йиллар аввалида тағин ташқи кучларнинг қутқу- 
си билан авж олдирилган Шимол ва Жануб ўртасидаги биродаркуш- 
лик уруши ялакатмағз халқни буткул ҳолдан тойдириб қўяди. Шимол 
ҳам вайрон, Жануб ҳам вайрон. Халқ қашшоқ, жабрдийда. Ота-она у 
ёкда қолган, бола бу ёкда. Қозон бу ёкда қуйилса, қулоғи у ёкда ясала- 
ди. Табиий ресурслар ҳисобли. Бори ҳам аёвсиз талаб кетилган, қол- 
ганига эса тўрт тарафдан талабгор тайёр!

Хуллас, иқтисодий-ижтимоий, маънавий-руҳий ларзалар чек-чега- 
расиз!

Хўш, ана шундай хонавайрон, афтода ҳолда қолган мамлакат тари- 
хан қисқа муддат мобайнида бугунги беқиёс илмий-техник тараққиёт- 
га, бугунги ижтимоий юксакликларга қай тариқа эришди? Қандай омил- 
лар асос бўлдики, табиий-жўғрофий жиҳатдан худо у қадар ёрлақама- 
ган, боз устига, кўпдан-кўп жабр-ситамларга дучор этган, яккаш орол- 
лару қирлардан иборат бу ўлка мислсиз тараққиёт марраларини эгал- 
лаб, бугунги кунда жаҳондаги энг илғор мамлакатлар қаторида кўкрак 
кериб турибди? Бу — кўрган азоб-уқубатлари эвазига худо ато этган 
бир мўъжизами ёки унинг бошқа сабаблари ҳам борми?

Бу саволларга бир оғиз гап билан жавоб бермоққа уриниш енгил- 
таклик ё сохта донолик бўладики, биз ундан ўзимизни тиямиз. Бошқа- 
бошқа омилларни инкор этмаган, аксинча, улар барчасининг уйғунли- 
ги-ю устиворлигини эътироф этган ҳолда шахсий мулоҳазаларимиз- 
ни, Қурия сафари асносида туғилган айрим кузатиш-мушоҳадалари- 
мизни баён қилишга журъат этмокдамиз.

Ҳасан БЎРИЕВ. Биология фанлари доктори, профессор, Тошкент давлат Аграр универси- 
тетининг ректори.

Фикримизча, юқоридаги саволларга 
жавобни, энг аввало, бу меҳнаткаш ха- 
лқнинг феъл-атворидан қидирмоқ ло- 

- зимга ўхшайди...
Шарқий Осиёдаги ороллар ўлкаси- 

да қадим-қадимдан тирикчилик қилиб, 
кўҳна Корё давлатига асос солган бу 
азамат элнинг инсоний фазилатларидан 
унча-мунча хабаримиз бор. Такдир та- 
қозоси билан юртимизда истиқомат 
қилаётган бу элга мансуб кишиларнинг 
меҳнаткашлиги, тиришқоқлиги, серин- 
тизому соҳибкорлигини яхши биламиз. 
Ана шундай ибратли жиҳатлари билан 
улар жамиятимизда ўзларига муносиб 
мавқе-мартабаларга эга бўлганлар, ай- 
ниқса, деҳқончилик соҳасида ном тарат- 
ганлар. Дастурхонимизни безаб кела- 
ётган шоли маҳсулоти қуриялик биро- 
дарларимиз номи билан бевосита боғ- 
лиқлиги ҳеч кимга сир эмас.

Лекин дунёда меҳнаткаш халқ кам- 
ми? Ҳайратомуз тиришқоқлиги билан 
тилга тушган бошқа эл-элатлар йўқми? 
Бор, албатта, кўп. Аммо негауларда “Қу- 
рия мўъжизаси” содир бўлмаяпти? Ёки 
бунинг тарихий-анъанавий, диний-ру- 
ҳий омиллар билан изоҳланадиган ўзга 
сирлари бормикан?

Гап шундаки, Қурия Республикасида, 
оёққа турган дастлабки кезларданоқ, 
таълим-тарбияга, мактаб-маорифга зўр 
эътибор берилди. Бу соҳага келгуси та- 
раққиётнинг тамал тоши деб қаралди. 
(Сирасини айтганда, Шарқ мамлакат- 
ларида иқтисодий сиёсат қай йўлдан 
кетмасин, маърифат жабҳаси анъана- 
вий тарзда диққат марказида тургани 
маълум. Қўшни Япониядаги маданий- 
маърифий юксалиш бунга ёрқин мисол- 
дир.) Руҳ тарбияси, ирфоний тарбия, 
меҳнат тарбияси мамлакат миқёсида 
қатъий урф мақомига кўтарилди.

Демак, бари келиб инсонга, унинс^, 
тарбиясига, жамиятга муносабатига, 
бир сўз билан айтганда — инсоннинг 
маънавияти ва маърифатига тақалар а 
экан. Маънавиятсиз, маърифатсиз • 
келажак йўқ, деганда Ўзбекисто^ 
Президенти Ислом Каримов Жану- 
бий Қурия тажрибасини ҳам назар- г  
да тутган бўлса ажаб эмас.

Юртбошимизнинг “Шу азиз Ватан — 
барчамизники” деган илҳомбахш ва са- 
фарбар сўзларини бугун ҳар бир ўзбе- 
кистонлик яхши билади. Худци шундай 
фикр қурияликларнинг ҳам вужуд-вужу- 
дига сингиб кетган. Ҳар бир фуқаро Қу- 
рияни, унинг ҳар қарич ерини, ҳар бир 
кўча, ҳар дарахтини, дала-тузини ўзи- 
ники деб билади, уни кўз қорачигидек 
авайлаб-асрайди, у билан ифтихор эта- 
ди. Мамлакатнинг гуллаб-яшнашига ана 
шундай эгапикҳисси, ялпи манфаатдор- 
лик, юртпарварлик туйғуси ҳам сабаб- 
дирдейиш мумкин.

Юқорида биз “Имкониятлар мактаби” 
деб атаган даргоҳнинг таърифига кири- 
шишдан олдин мазкур таълим тизими- 
нинг асосчиси, Қуриядаги янги жамият 
маънавий-маърифий тараққиёти тарихи- 
да ўчмас из қолдирган фидойи сиймо 
— Йонг-Ки Ким ҳаётининг баъзи саҳи- 
фаларини варақламоқ лозим кўринади.

Ватани равнақига бемисл ҳисса 
қўшган бу ташаббускор инсон 1909 йили 
Бонган-чон деган манзилда дунёга ке- 
лади. Йигирма ёшга кирганида япон 
ҳукмронлигига қарши курашмоқ нияти- 
да Манжурияга отланади. Аммо Черков 
ишлари вазирининг тавсияси билан 
уйга қайтиб, Квангжу шаҳар талабалар 
ҳаракатига қўшилади. 1931 йилда ота- 
си ўлими олдидан унга деҳқончилик 
билан шуғулланишни, фермер бўлишни 
маслаҳат беради. Ана шу васиятга кўра 
у умрини деҳқончиликка бағишламоққа 
ахд қилади. Дастлаб яқин дўст-биродар- 
лари билан биргаликда “ 12 оила — қиш- 
локда” деган ҳаракатни бошлайди. Гиёҳ 
ҳам кўкармаган ташландиқ бир тепа- 
ликни со-

тиб олиб, шу ерни обод қилмоққа кири- 
шади; айниқса, қишлоқ шароитида кун 
кечириш кўникмаларини эгаллашга му- 
ҳим аҳамият беради. Шу ерда у мазали 
картошка навини яратишга муваффақ 
бўлади ва уни йил — ўн икки ой мобай- 
нида омон сақлаш усулини ишлаб чи- 
қади.

Қурияда фуқаролар уруши бошлан- 
гунга қадар Йонг-Ки Ким “Самкаксан” 
деган фермада хизмат қилади. Эллигин- 
чи йилларда, одатига кўра, ташландиқ 
тепаликлардан каттагина ер майдонини 
олиб ўзлаштира бошлайди. Ўша йиллар- 
да “Эден” деган ибодатхона, “Госпел” 
фермаси ҳамда фермерларга мўлжал- 
ланган олий ўқув юрти барпо этади. 
1962 йилда “Канаан” дея ном қўйиб, фер- 
мерлар мактабини очади. Дастлаб уни 
ҳар йили 42 киши битириб чиқа бош- 
лайди. Ўша йили мактабни Қурия Пре- 
зиденти Парк Йунг-Хи келиб кўради, 
сал ўтмай ташаббускор деҳқон ва мураб- 
бий Ахборот вазирлигининг “Қишлоқ ма- 
даниятини юксалтиришдаги хизматла- 
ри учун” деган мукофотига сазовор бўла- 
ди. Бу мукофот уста тадбиркор меҳна- 
тининг давлат ва жамият томонидан 
эътироф этилиш ининг муқаддимаси 
эди. Шундан кейин у ижтимоий-маданий 
соҳадаги хизматлари учун яна бир неча 
бор такдирланади, “Янги Жамият” ни- 
шонига эга бўлади. 1973 йилда Йонг-Ки 
Ким жуда улкан тоғлик жойда “Шинлим” 
истироҳат боғини бунёд этади. “ Нима 
эксанг— шуни ўрасан” , “Унинг айтиши- 
ча...” сингари тадқиқотларини яратади.

Тиниб-тинчимас бу одам кейинги 
йилларда уч қаватли ўқув маркази бино 
қилади. Бундаги таълим дастури инсон 
ҳаёти ва фаолиятининг ҳам миллий, ҳам 
умуминсоний қирраларига доир жиҳат- 
ларни қамрайди. У, шунингдек, фермер- 
ларга мўлжалланган ҳарбий академия 
ҳам таъсис этади. Ўқув муддати — уч 
ой. Йонг-Ки Кимнинг тағин бир “фар- 
занди” — “Бок-Мин” ўкув марказида дин- 
дорлар одоб-ахлоқ, руҳоният масалала- 
ридан таҳсил оладилар.

Йонг-Ки Ким дўстлари, қавм-қарин-

дошлари ва собиқ талабалари ишти- 
рокида “Ил-Га” уюшмасига ҳам асос сол- 
ган.

1988 йилда бу инсон ҳаётдан кўз юма- 
ди. Мотам маросимида 23 та катта-ки- 
чик ташкилотдан вакиллар ва сон-саноқ- 
сиз фермерлар — марҳумнинг собиқ та- 
лабалари, шогирдлари қатнашади.

Мана, биргина одамнинг ватанига, 
халқига қилган хизмати, қолдирган изи!

Мамлакат тараққиётига шу биргина 
инсон қўшган ҳиссани аниқҳисоб-китоб 
қилиб бўлармикан? У қурган, обод қил- 
ган, у барпо этган, у асос солган ман- 
зил-мароҳилларни-ку кўз билан кўрса, 
билса бўлар, бироқ халқининг маъна- 
вий-руҳий юксалишига қўшган улушни 
ўлчаш, санаш йўли бормикан?

Халқни, миллатни ана шундай фи- 
дойи инсонлар юксалтиради!

Диққат қилган бўлсангиз, бу мириш- 
кор одам ўзлаштирмоқ учун нуқул таш- 
ландиқ, гиёҳ ҳам унмаган хароб тепа- 
ликларни танлаган, риёзату машаққат- 
лар билан уни гулу гулзорларга айлан- 
тирган, турли иншоотлар барпо этган. 
Тайёр, серҳосил ерларни олиб обод 
қилиш ҳар кимнинг ҳам қўлидан кели- 
ши мумкин. Лекин Йонг-Ки Ким танла- 
ган йўлдан бормоқ учун кишида азим 
шижоат, она юртга чексиз муҳаббат, ву- 
жуд-вужудни қамраган улуғ ғоя — эъти- 
қод бўлмоғи даркор.

Хўш, бу аломат инсон шон-шуҳратто- 
пиш ёки бойлик орттириш мақсадида 
шунча машаққат чекдими? Агар шундай 
бўлса, бунинг ўнғайроқ йўллари ҳам бор 
эди-ку? Йўқ, у меҳнат тарбияси орқали 
руҳий-маънавий тарбияни ҳам назарда 
тутди, ватанини обод қилиш баробари 
ватандошларининг кўнгил мулкини зиё- 
да қилишни ҳам ўйлади. Шу ўринда бе- 
ихтиёр Ўзбекистон халқ шоири Эркин 
Воҳидовнинг қуйидаги фапсафий сатр- 
лари ёдга тушади:

Мулки борлиқ ичра бир маҳал
Кўрксизгина олам яралган.
Бермоқ учун дунёга сайқал
Олам аро одам яралган.

Шундан бери инсон тинмайин
Ш у ер узра тер тўкар ҳамон.
Ерни гўзал к,илгани сайин
Гўзал бўлар ўзи ҳам инсон.

Дадил айтиш мумкинки, Йонг-Ки Ким 
ва унинг издошлари азму шижоати би- 
лан ҳам Жанубий Қурия бугунги дара- 
жага етди. Ҳозир бу ўлканинг ҳар бир 
қарич ери обод, кўкаламзор, мўл-кўл 
ҳосил беради. Бари меҳнат туфайли, 
меҳнат тарбияси туфайлидир.

Лекин қора меҳнатнинг ўзи биланги- 
на кутилган-кўзланган натижага эришиш 
қийин. Бундаонгли меҳнат, омилкорлик | 
даркор бўлади. Демак, аввало, меҳнат 
киш исининг онгини ўстириш , унинг 
меҳнатга муносабатини ўзгартириш , I 
яъни меҳнатни кун кўриш, шунчаки ти- 
рикчилик манбаигина эмас, тириклик- 
нинг зарурий шарти — завқли машғу- 
лот, юксак мақсадларга элтувчи одатий 
ҳаёт тарзи сифатида талқин қилиш ло- 
зим бўлади. Бунинг барига эса, маълум- 
ки, тарбия воситасидагина эриш моқ 
мумкин.

“Тарбия бизлар учун ё ҳаёт — ё ма- 
мот, ё нажот — ё ҳалокат, ё саодат — ё 
фалокат масаласидир” , деган эди ас- 
римиз бошларида яшаган буюк маъри- 
фатпарвар бобомиз Абдулла Авлоний. 
Чамаси, қуриялик биродарларимиз ана 
шу ҳақиқатни бошдаёқ теран англаб, 
ишни маънавий-маърифий тарбиядан, 
меҳнат тарбиясидан бошлаб янглишма- 
ганлар.

Биз таърифига киришмокда бўлган 
фермерлар мактаби “Канаан”нинг асо- 
сий мақсади — Қуриянинг турли та- 
бақаларга мансуб фуқароларини маъ- 
навий-руҳий жиҳатдан тарбиялаб, тоб- 
лантириб, уларда ватанга, ватан камо- 
ли йўлидаги онгли меҳнатга муҳаб- 
бат туйғуларини, юрт мустақиллиги, 
юрт ҳимояси учун кураш ғояларини 
шакллантиришдан иборатдир.

Дарвоқе, “Канаан” мактаби деганда 
биз бу ўринда муайян маънодаги бир 
ўқув даргоҳинигина тушунмаслигимиз 
керак. У — маълум анъанавий дастур- 
лар асосида фаолият юритадиган, мав- 
жуд иқтисодий-сиёсий ҳаётнинг долзарб

та л абл ари  
негизида та- 
комиллашиб 
б о р а д и га н  
қатъий таъ- 
лим тизими- 
дир. Бино- 
б а р и н , 
ю қ о р и д а 
таъкидлан- 
г а н и д е к , 
мазкур таъ- 
лим тизими- 
нинг асосчи- 
лари, жон- 
куяр ташаб- 
бускорлари 
маълум бир 
жойнигина обод қилиб, ўша ерда ўқиш- 
ўқитишни жорий этиш билангина чеклан- 
маганлар, янгидан-янги манзилларни 
(асосан хароб, ташландиқ ерларни) 
ўзлаштириб, бу ташаббусни бутун мам- 
лакат бўйлаб ёйганлар. Демак, ҳам юрт 
обод, ҳам кўнгиллардаги маърифат.

Ҳозир бу даргоҳга Йонг-Ки Кимнинг 
ўғли — Ким Пом Биль раҳбарлик қил- 

| мокда. Ота изидан борган, олтмишлар- 
' дан ошиб қолганига қарамай ёш йигит- 

лардек тетик, серғайрат, хушчақчақ бу 
одам мамлакатда фермерлар фаолия- 
тини юксалтириш ғояларининг жонкуяр 
ташаббускорларидан биридир.

“Канаан” таълим даргоҳининг бош 
мақсади — тингловчиларда инсоний 
эътиқод туйғуларини шакллантириш, 
уларга юксак фазилатлар — комиллик, 
ўзаро тенглик, биродарлик ҳисларини 
сингдиришдир.

Таҳсил давомида тингловчилар одоб- 
ахлоқ, меҳнатга муносабат бобида бир- 
бирларидан ибрат оладилар, жамоавий- 
лик руҳи улардаги  айрим  нуқсону 
қусурларни бартараф этишга ёрдам бе- 
ради, кундалик турмуш гирдобида уну- 
тилаёзган баъзи муҳим инсоний қадри- 
ятлар қайта ёдга олинади, мустаҳкам- 
ланади, намунавий талаблар асосида 
кишида янги-янги фазилатлар пайдо 
қилишга иштиёқ уйғонади. Бир сўз би- 
лан айтиладиган бўлса, таҳсил якунида 
тингловчи гоҳо ўзини танимай қолган-

дек, бошк^ча — серфа^илат одамга ай- 
лангандек сезади. Ҳам жисман, ҳам ру- 
ҳан тобланиб, янгидан-янги режалару 
мўлжаллар билан илҳомланиб, одатда- 
ги турмушига қайтади.

Таҳсил муддати — атиги бир-икки 
ҳафта. Шу қисқа фурсат мобайнида 
ўзингизнинг илгари ким бўлганингиз, 
м авқе-м артабангиз, лавозим ингиз, 
жамиятдаги ўрнингизни буткул уну- 
тишга мажбурсиз — бу ерда ҳамма 
қатори оддий тингловчисиз, васса- 
лом.

Гап шундаки, мазкур мактабга ўқув- 
га жалб қилишда бу каби жиҳатларга 
қаралмайди — олиму академикми, ва- 
зиру каттакон амалдорми, оддий деҳ- 
қону қора ишчими — ким бўлмасин, 
ҳамма бир жойда, бир хил шароитда 
ётиб, бир хил шароитда ўқийди. Ҳам- 
мага муносабат бир хилда. Қатъий 
тартиб шундай, истиснога йўл қўйил- 
майди. Бу даргоҳнинг ўзига хослиги, 
ибратли жиҳати ҳам, авваламбор, 
шунда. Ахир, худонинг ҳузурида шоҳу 
гадо баробар, деган қадим ҳикматлар 
бежиз эмасдир! Ана шу ҳақиқатни ҳис 
қилмай туриб, инсон қандай поклан- 
син, қандай камолотга етишсин!

Бу манзарани кўриб, ўрта асрларда 
ўзимизда ҳукм сурган дарвешлик тари- 
қати, суфийлик сулукларию жавонмард- 
лик ҳаракатлари хаёлга келади.

Профессор Нажмидцин Комиловнинг А 
ёзишича, “Қадимий Хуросон, Мовароун- 
наҳр шаҳарларида X асрдан бошлаб жа- 
вонмардлик ёки футувватчилик ҳарака- 
ти анча кенг ёйилган эди. Футувватчи- 
лар муайян қоида-талабларга риоя этар, 
маънавий ва жисмоний етукликка инти- 
лар, қаердаки бўлмасинлар, нима иш 
билан шуғулланмасинлар, мардлик ва 
олижаноблик намунасини кўрсатар, 
зулм ва ҳақсизликка қарши курашар 
эдилар. Улар наздида дунё бойлиги 
эмас, инсон қадри устун турган; олтин- 
кумушни жавонмардпар назар-писанд 
қилмаганлар, балки уни маънавият та- 
раққиёти учун бир восита деб қараган- 
лар, холос... Уларга тобе жойларда адо- 
лат расми шундай ривожланганки, улар- 
нинг лашкаргоҳпари, хоналарида олтин 
ва кумуш тангалар ерга сочилиб ётади, ^  
аммо эгаси топилмагунча ҳеч ким бу 
пулларга тегмайди” .

Араб олими Ибн Ҳавқал улар ҳақида 
бундай дейди: “Мовароуннаҳр хапқининг 
жавонмардлиги шу даражадаки, гўё

барчаси бир хонадонда яшаётгандай- 
дир. Бирортаси бош қасининг уйига 
борса, ўз уйига киргандай бўлади” .

Демак, инсоний эзгуликнинг, олижа- 
ноблигу бунёдкорликнинг йўли ҳамма эл 
ва ҳамма ерда бир хил экан.

“Канаан” мактабида интизом жуда 
қаттиқ. Тингловчилар эрталаб қуёш чиқ- 
масдан уйқудан турадилар. Худди ҳар- 
бий хизматдагидек. Даставвал бу ола- 
қурокдек кўринган оломонга қараб таа- 
жжубланасиз: бири — ёш, бири — кек- 
са, бири — хипча, бири — қориндор; 
бирининг бошида туки қолмаган, бири- 
нинг сочлари қоп-қора... Лекин бари- 
нинг эгнида бир хил либос, бари бир 
машғулот билан банд. Ёшу қари бара- 
вар жисмоний тарбия қилади, турли 
машқпарни бажаради. Кейин ҳамма саф 
бўлиб, жўр бўлиб ватан мадҳиясини куй- 
лайди. Тил билмайдиган одамга ҳам 
мазмуни маълум: ватан, ватан, ватан; 
меҳнат, меҳнат, меҳнат; дўстлик, инсо- 
нийлик, биродарлик...

Узокдан қараганда, мактаб ёки боқ- 
ча болаларига ўхшаб кетадиган бу из- 
диҳом, уларнинг бадантарбия қилишла- 
рию жўр бўлиб қўшиқ айтишлари даст- 
лаб биз каби “сипо” кишиларга эриш 
туюлади. Ёшлари-ку майли, соч-соқоли 
оқарган ёки тўкилган кап-катта одамлар 
худци мактаб боласига ўхшаб ҳар хил 
“қилиқ”лар қилса, ашула айтса... кулги- 
ли эмасми? Кейин, яхшироқ разм со- 
либ, пухтароқ ф икрлаб кўриб  бир 
ҳақиқатни англайсиз: бу куйди-пишди, 
бу машғулотлар бекорга эмас, уларнинг 
замирида кучли эътиқод, зўр бир ишонч 
мужассам! Бу ҳолга енгилтаклик билан 
қараб бўлмайди. Одамзод ҳамиша тар- 
бияга муҳтож, ҳамиша — бола...

Ётоқхонада юмшоқ ўрин-тўшаклар- 
да эмас, ҳамма бир хилда — ерда ётади. 
Кечки соат тўққизда ҳамма баравар уй- 
қуга бош қўйиши шарт. Беҳуда ўйин- 
кулги, телевизор томоша қилиш ё 
ёнбошлаб олиб мусиқа тинглаш деган 
гаплар йўқ — икки ҳафталик бу таъ- 
лим-тарбиянинг тартиби ана шундай 
“шафқатсиз” . Чекиш, ётоқхонани ивир-

ситиш каби ҳоллар қатъиян тақиқлана- 
ди. Ҳаммаёқ ойнадек ярақлаб, саран- 
жом-саришта бўлиб турмоғи даркор. 
Бундай вазиятда ҳар қандай пала- 
партиш одам ҳам ўнгу сўпига қараб, 
ўзини ўнглаб олишга, шароитга мосла- 
шишга мажбур бўлибгина қолмай, кей- 
инчалик — таҳсилни тугатиб уйига қайт- 
ганида ҳам шунга риоя этишига амин 
бўласиз.

Ошхонадаги манзара ҳам диққатга 
сазовор. Бу ерда ўз-ўзига хизмат тар- 
тиби қатъий жорий этилган. Таомини 
ҳамма ўзи бориб олади, бўшаган идиш- 
ни ҳамма ўзи элтиб қўяди. Ким қанча 
хоҳласа, иштаҳасига қараб овқатланади. 
Аммо шарт шуки, идишда овқат юқи 
ҳам, дастурхонда нон ушоғи ҳам қолмас- 
лиги керак.

Буларни кўриб, халқимизнинг “Нон- 
дек азиз, нондек мўътабар” , “Ноннинг 
ушоғи ҳам — нон” , “Исрофгарнинг тўйи 
— тўполон” каби ибратомуз нақллари 
ёдга тушади. Биз ўзимизни кўпинча топ- 
ган нонини беҳад қадрлайдиган, нонни 
ўпиб тавоф қиладиган, унинг ҳар бур- 
дасини табаррук ҳисоблайдиган ризқ- 
парвар мусулмон қавмидан эканимиз 
билан фахрланамиз. Гап диний эътиқод- 
да ёки қайси мазҳабга мансубликда 
эмас экан. Пешона тери билан топил- 
ган таом ҳамма ерда, ҳамма элда бир- 
дек азизу мукаррам. Уни тепкилаш, ис- 
роф этиш ҳамма жойда ҳам фазилат са- 
налмаса керак. Чинакам тер тўкиб меҳ- 
нат қилиш, неъматлар яратиш, мўъжи- 
залар бунёд этиш бобида эса қуриялик 
дўстларимизга ҳар қанча ҳавас қилсак 
арзийди!

Айтишларича, тингловчилар бир- 
икки ҳафта мобайнида биров-бировла- 
рига ва бу ердаги шарт-шароитга шу 
қадар ўрганиб қоларканки, таҳсил тугаб, 
кетар маҳали айримлар кўзёши ҳам 
қилиб олар экан.

Дарвоқе, таҳсилни якунлаш маро- 
сими таъсирли, айни чокда тантанали 
кечади. Тингловчиларга тегишли гувоҳ- 
нома, маълумотномалар улашилади. 
Ватан ва миллат равнақи йўлида фи-

докорона меҳнат қилмоққа тантанали 
қасамёд этилади.

Ўқув жараёнида асосан инсоннинг 
ички дунёсини, маънавиятини юксалти- 
ришга, бойитишга эътибор қилинади. 
Таълим ва даъватларнинг моҳияти тах- 
минан мана бундай: “Ҳамонки мана шу 
юртнинг фуқароси экансан, туғилиб 
ўсган ватанингни жондан ортиқ севмо- 
ғинг шарт, унинг ҳар қарич тупроғини 
ардоқламоғинг, кўзингга тўтиё қилмо- 
ғинг фарз; сени тарбиялаб вояга етказ- 
ган ота-онангни эъзозламоғинг, ҳами- 
ша уларнинг хизматида туриб, меҳри- 
бон фарзанд бўлмоғинг шарт. Ўткинчи 
ҳою ҳавасларга берилма, бой-бадавлат 
бўлмоқчи экансан, сидқидилдан кўпроқ 
меҳнат қил. Аммо шуни ҳам унутмагин- 
ки, инсон вужуди тошдан эмас, темир- 
дан эмас — соғлигингни авайла, жис- 
му руҳингни тарбия эт, яхши овқатлан, 
бироқ ҳарислик, мечкайликдан сақлан. 
Энг муҳими — бой бўламан деб кўнгил 
мулкингни бой бериб қўйма, шунинг 
ғамида бўл, уни ўстир, обод қил, сени 
бой қиладиган ҳам, бадавлат қиладиган 
ҳам, баобрў қиладиган ҳам аслида — 
шу!”

Албатта, бу гаплар биз айтаётгандек 
жўн, қур уқ  па нд -на си ҳа т ш аклида

эмас (унда бу каби сийқа даъватлар- 
га ким ҳам қулоқ соларди?!), жонли 
мисоллар, ғоят мантиқли далиллар, 
турли таъсирчан воситалар воситаси- 
да сингдирилади. Таълим соатлари шу 
қадар қизғин баҳс-мунозаралар, шу 
қадар кутилмаган вазиятлар таҳлили, 
айни чокда шу қадар содда, эркин 
шаклда ўтадики, кап-катта одамлар- 
нинг ёш болалардек талашиб-торти- 
шиб кетганига қараб туриб тил бил- 
м аслигингиз эсдан чиқади — имо- 
ишора билан мунозарага қўшилиб ке- 
тай дейсиз!

Бу даргохдаги таълим тизимининг 
моҳияти ҳақида ўйлар экансиз, та- 
ниш ҳикмат ёдингизга келади: “Дил ба 
ёру, даст ба кор” — “ Кўнглингиз Оллоҳ 
ишқи билан банд бўлсин-у, қўлингиз 
— меҳнат билан” . Ҳазрат Баҳоуддин 
Нақшбанднинг мусулмон авлодларига 
атаб кетган васиятлари! Наҳотки, ти- 
рикликнинг, инсоний аъмолларнинг 
маъно-моҳияти барча замонлару бар- 
ча элларда бир хил бўлса, ўзгарма- 
са?! Ўрта асрларда яшаб ўтган шай- 
хул-машойих Нақшбанд қаёкда-ю, ақл- 
ни шоширадиган оламшумул мўъжиза- 
лар яратиб оламни ҳайратга солаёт- 
ган олис Қурия ўлкаси қаёкда!

Азалий ҳикматлар — абадий ҳикмат- 
лар экан-да, ажабо!

Ўйлаб қаралса, асл инсоний қадри-
* ятларнинг мезони рўйи зам иннинг 

ҳамма пучмоғида бир хил эмасми?! Кин- 
дик қони тўкилган гўша — ҳамма учун 
жонажон ватан, оқ сут берган волида — 
ҳамма учун она, худци шундайки, меҳ- 
нат — ҳамма жойда меҳнат, муҳаббат — 
ҳамма жойда бирдек туйғу...

Хуллас, Одам Ато фарзандпари ас- 
лида ҳамма ерда моҳиятан бир хил экан, 
о р ти қ  б аҳс-м унозара  қилм оққа  не 
ҳожат?!

Бир-икки ҳафтапик таҳсил таъсири- 
да одам бутунлай ўзгариб, бошқача 
қиёфа касб этиши қийин, албатта. Қо- 
лаверса, одам боласини тарбия воси- 
тасида ўзгартириш мумкин эмас, унинг 
такдиру аъмоли пешонасига битилган, 
яъни ҳамма гап насл-насабга, қонга боғ- 
лиқ деган қарашлар ҳам мавжуд. “Қа- 
рийсан, қартаясан — барибир аслингга 
тортасан” каби нақллар ҳам бор. Бироқ 
инсоният шу йўлдан бориб қўл қовуш- 
тириб ўтирганида, дунёни тизгинсиз 
ҳалокату фалокат босмоғи муқаррар эди. 
Унда таълим-тарбия деган гапларга 
ҳожат қолмас, кишилик жамияти жаҳо- 
лат ботқоғига ботиб, ҳайвонот олами 
даражасида ҳукм сурар эди. Яратган 
эгамга шарафлар бўлсинким, бандаси- 
ни ана шундай жаҳолат жарига ташлаб 
қўймади, уни юксак онг, эзгулик ва 
гўзаллик туйғуси, бунёдкорлик шавқи 
билан сийлади. Ана шу инсоний фази- 
латлар шарофати ўлароқ, у инсоний та- 
мойилларга — бир-биридан ўрганмоққа, 
таълим олмоққа, ибрат топмоққа, нима- 
дир эзгулик яратмоққа, нимадир бунёд 
этмоққа, лўндасини айтганда — камолот- 
га интилади. Яна шоир лафзи билан 
ифодаламоқ бўлсак, “ерни гўзал қилга- 
ни сайин гўзал бўлар ўзи ҳам инсон” .

* Лекин, барибир, дунёдаги кўпдан-кўп 
таълим-тарбия ўчоқлари, ўқув-ўқитув 
усуллари инқирозга юз тутиб, ислоҳга 
муҳтож бўлиб турган бир замонда, таъ- 
лим дастури атиги бир-икки ҳафталик 
бўлган “Канаан” мактабининг бу бора-

даги ютуқпарини нима билан изоҳпаш 
мумкин? Қолаверса, ёши бир жойга 
борган, жамиятда турли мавқеларни 
эгаллаб турган, турлича ҳаётий тажри- 
баларга эга, турфа хил табиатли, ўй- 
фикрли бу олақуроқ жамоани бир жой- 
га тўплаб, уларга “ақл ўргатиш”дан бир 
наф чиқармикан?

Бизнингча, ҳамма гап кўзланган мақ- 
садда, унинг ю ксак-улуғворлигида, 
қўлланган усул-воситаларнинг содда-та- 
биийлиги, айни чокда ҳаётий зарурли- 
гидадир! Хамма гап шахсий, демакки, 
умумий манфаатдорликдадир!

“Канаан” таълим даргоҳининг асосий 
ибратли жиҳати шундаки, бу ерда бу- 
тун эътибор кишидаги руҳий-маънавий 
имкониятларни сафарбар этишга, улар- 
ни ижтимоий адолат, ўзаро тенглик, юк- 
сак демократик тамойиллар асосида 
рўёбга чиқаришга қаратилган. Содцароқ 
қилиб айтганда, бу ерда инсоннинг ин- 
сонийлиги, Яратганнинг олдида барча- 
нинг баробарлиги, ҳамонки бу оламга 
инсон шамойилида келибсизми — ин- 
сондек яшаб ўтмоғингиз, яъни бир-би- 
ровингизга меҳр-шафқатли, мурувватли 
бўлмоғингиз, ота-она ва фарзандларга 
муносабатдаги бурчингиз, ватан ва мил- 
лат олдидаги, келажак олдидаги маж- 
буриятларингиз яна бир карра ёдга со- 
линади.

Маълумки, одам боласи дунёга кел- 
ганда дастлаб дэярли бир хил имко- 
ният сарҳадларида бўлади. Сўнг, мав- 
жуд муҳит ва тарбия таъсирида шакл- 
ланиб, ҳаётда турли мавқеларни эгал- 
лайди. Биз буни жўнгина “такдири пе- 
шона” деб ифодалаймиз. Тасаввур 
қилингки, ана шундай турли такдир, 
турли пешона соҳиблари яна ўша “да- 
стлабки сарҳад”да йиғиладилар. Бу 
ерда ҳамма баробар, ҳеч кимда ҳеч 
бир имтиёз йўқ. Ягона имтиёз — шу 
чоққа қадар мудраб ётган инсоний им- 
кониятларни ишга солиш, кундалик 
турмуш гирдобида унутилаёзган биро- 
дарлик туйғуларини қайта тиклаш, ри- 
вожпантириш, келгуси ҳаётда уларни 
ватан ва миллат тараққиёти йўлида

беминнат сарфлашдан иборатдир. 
Мазкур таълим даргоҳидаги барча тад- 
бирлар ана шу мақсадни амалга оши- 
ришга хизмат қилади.

Мана, Қуриядаэришилган иқтисодий 
мўъжизаларнинг сири “Канаан” сингари 
таълим даргоҳларининг фаолияти билан 
ҳам чамбарчас боғлиқлиги аён бўлди.

“Инсон ўзини халқининг бир зарраси 
деб сезгандагина, у ҳакдаўйлаб, меҳнат 
қилиб яшагандагина маънавият билан ту- 
ташади... Маънавият ва иқтисод бир-би- 
рини инкор этмайди, балки бир-бири- 
ни қувватлаб, ўзаро таъсирланиб, ри- 
вожланиб боради. Миллий камолот йўли 
мана шу” . “Канаан” мактаби тутган йўл, 
Қуриядаги иқтисодий юксалишлар Пре- 
зидент Ислом Каримовнинг ана шу пур- 
ҳикмат сўзларининг амалий тасдиғи 
эмасми?!

Миллий камолотйўли... “Канаан” таъ- 
лим даргоҳининг фаолияти билан та- 
нишгач, бизнинг ҳам кўнглимизда ҳавас 
уйғонди. Тўғри, бу борада навқирон юр- 
тимизда талай ишлар қилинган, қилин- 
мокда. Маънавият иши мамлакатимиз- 
дадавлатсиёсатинингустуворйўнапиш- 
ларидан деб белгилангани маълум. 
Юртбошимизнинг барча маъруза ва ри- 
солаларида бу масалага алоҳида эъти- 
бор берилади. Ўқув-таълим соҳасида 
янги дастурлар тайёрланиб, амалга жо- 
рий этилаётир. Республикамизда махсус 
“Маънавият ва маърифат” жамоатчилик 
маркази ташкил топгани, Ўзбекистон 
Президенти ҳузуридаги Давлат ва жа- 
мият қурилиши академияси самарали 
фаолият юритаётгани, шунингдек, яна 
кўплаб тадбирларни санаб адо қилиш 
қийин. Бу даргоҳпарда халқимиз маъна- 
виятини юксалтириш, турли бўғиндаги 
раҳбар кадрларни қайта тайёрлаш юза- 
сидан жуда кўп ишлар қилинаётганидан 
хабаримиз бор. Бу ибратли ишлар мам- 
лакат миқёсида кенг қулоч ёйиб, жойлар- 
да ҳам ижобий самара бераётгани ай- 
ниқса қувонарлидир.

Аммо ҳавас — ҳавас экан-да. Биров- 
лардан яхши жиҳатларни ўрганмоқ, ке- 
рак бўлса, ўзлаштирмоқ ҳеч вақт гуноҳса-

налмас. Шу ўринда Президентимизнинг 
сўзларига мурожаат қилмай илож йўқ: 
“Маънавият турли халқлар ва мамлакат- ш 
лар кишиларини қон-қариндош қилади. 
Уларнингтакдириниўзароҳурматасоси- 
да яқинлаштиради. Бизнинг маънавия- 
тимиз асрлар давомида миллион-милли- 
он кишилар такдири билан шаклланган.
Уни ўлчаб ҳам, поёнига етиб ҳам бўлмай- 
ди” .

Ҳаёт шундай фанки, киши умр бўйи 
ўқиса, ўрганса ҳам камлик қилади. Баъ- 
зилар илмда бирор даражага ёки раҳ- 
барликда бирор поғонага эришса, ба- 
мисоли ҳаққа етдим, оламда мен по- 
ёнига етмаган нарса қолмади, деб 
ўйлайди. Бу — манманлик, нодонлик- 
дан аломатдир. Бундай одам аслида 
турмушдаги энг ибтидоий, аммо ҳаётий 
зарур кўникмалардан, инсонгарчилик- 
нинг бош мезонларидан узоқлашиб, 
ясама қобиққа ўралиб қолган бўлади.
Улар кўпинча отдан тушса ҳам эгардан 
тушмайди. Бир куни қарабсизки, не-не 
даъволар билан жамият майдонига чиқ- 
қан мардум, умрини елга совуриб, ^  
ёлғиз ўзи, ўзининг роҳат-фароғати 
учунгина яшаб ўтибди. Бундай умргу- 
заронликнинг қурт-қумурсқа ташвиши- 
дан нима беҳлиги бор?! Шундай чокда 
маънавият ва маърифатгина инсоннинг 
жонига ора кириши мумкин. Инсоний- 
лик илми умр бўйи ўзлаштириладиган 
фандир.

Бу мулоҳазаларимиздан ниятимиз 
ҳам ойдинлашиб қолган бўлса керак. 
Ниятимиз шуки, бизнинг мамлакатимиз- 
да ҳам “Канаан” мактабига ўхшаш таъ- 
лим даргоҳлари таъсис этилса. У биз 
таърифлаган тарбия тизимининг ибрат- 
ли жиҳатларини жамлаб, миллий қад- 
риятларимиз, урф-одатларимиз билан 
бойиган ҳолда фаолият юритса. Шунда 
жамиятимиз равнақи учун ҳам, ҳар бир 
инсоннинг камолоти учун ҳам беқиёс ^
иш қилинган бўлур эди.

Бу — ҳозирча бир таклиф. Дастав- 
вал уни жамоатчилик муҳокамасидан 
ўтказиб олмоқ лозимдир. Кейин тегиш- 
ли низоми, маърифий-ҳуқуқий асосла-

ри ишлаб чиқилар. Қолаверса, бу ишга 
махсус бино ёки харажатлар шарт 
эмас — дастлаб бирон бир ўқув юрти 
қошида ҳам иш бошлаш мумкин.

*  Бизда илм-фаннинг турли жабҳала-
ридан таълим бергувчи ўқув даргоҳла- 
ри, малака ошириш курслари етарли. 
Аммо инсонийликдан сабоқ беришни эса 
асосан ҳаётнинг зиммасига ташлаб 
қўямиз. Ҳаётдан зўр, ҳаётдан доно му- 
аплим йўқ, албатта. Бироқ бу иш муайян 
тизим, муайян қонун-қоидалар асосида 
— батартиб ҳолда амалга оширилса, жа- 
миятимиз зарар кўрмаслиги тайин.

Бизнингча, бу хил таълим даргоҳла-

рининг ташкил этилиши мазкур йўна- 
лишдаги бошқа билим ўчоқларининг 
фаолиятини такрорламайди, балки 
уларни тўлдиради, мустаҳкамлайди. Би- 
нобарин, уларни “Маънавият” ёки “Ин- 
сонийлик” мактаблари деб номласа ҳам 
бўлар.

Бизнинг обод ва фаровон Қурияда- 
ги “Канаан” мактаби тажрибаларидан 
олган сабоғимиз шу бўлди ва бу таж- 
рибани мамлакатимизда ҳам қўлласак, 
юртимиз янада обод, халқимиз янада 
маърифатли, жамиятимизнинг келажа- 
ги чиндан ҳам буюк бўлмоғига ишон- 
чимиз комилдир.

*

Мазкур мақола нашрга тайёрланаётганда жаҳон ахборот восита- 
лари Жанубий Қурияда юзага келган иқтисодий танглик ҳақида овоза 
қилди. Бу каби хабарлар турли сиёсий мақсадларни кўзлаб ҳам тар- 
қатилиши мумкинлигини назардан соқит қилмаган ҳолда, ҳар қандай 
юксакривожланган жамиятда ҳам вақти-вақти билан шундай бўҳрон- 
лар содир бўлиб туриши табиий жараён эканини таъкидламоқ лозим. 
Қолаверса, юқоридаги мақолада таърифланганидек, заҳматкаш, ми- 
ришкор қурияликлар бу гал ҳам иқтисодий танглик вазиятидан чи- 
қишнинг оқилона, муносиб йўлини топишларига ишончимиз комил.

Таҳририят

XX асрнинг сўнгги  ўн йиллигида 
ўзбек халқининг ўз тарихи ва ўтмиш ма- 
даниятига бўлган зўр қизиқиши ва маъ- 
навий эҳтиёжи мозийни англаш бора- 
сида теран ва пухта илмий изланишлар 
юритишни тақозо этмокда. Зотан, буюк 
аждодимиз Абу Райҳон Беруний бундан 
минг йилча муқаддам: “Илмлар кишининг 
ҳаётий эҳтиёжларини қондириш зарура- 
тидан вужудга келгандир” , дея бежиз 
таъкидламаган эди. Табиийки, ушбу ҳик- 
мат ижтимоий фанларга ҳам хосдир. 
Мана, бугун юртимизда тарихшунослик- 
ка доир янгидан-янги фан йўналишла- 
ри юзага келмокда. Бу ҳол ўтмишдаги 
миллий тараққиёт йўлимизни бугунги 
авлод назари билан қайта идрок этиш 
эҳтиёжи маҳсулидир. Аввало, бу эҳти- 
ёжнинг қандай пайдо бўлгани ва қай 
тарзда орта борганига эътиборни қара- 
тайлик.

1991 йил31 августдаЎзбекистоннинг 
давлат мустақиллиги қайта тиклангани 
эълон қилинди. Худди шу куни халқи- 
миз онгида “Ўзбекистон давлати” , “ўзбек 
давлатчилиги” каби тушунчалар янгидан 
пайдо бўлди. Зеро, 130 йиллик мустам- 
лака даврида ўзбек кишиси “миллий 
давлат” , “миллий давлатчилик” тушунча- 
сини унутиб қўйган эди. Зотан, ўша муд- 
дат мобайнида миллий давлатчиликдан 
асар ҳам қолмаган эди. Шу жиҳатдан 
қараганда, Ўзбекистон Олий Кенгаши- 
нинг “Ўзбекистон Республикасининг 
Давлат мустақиллигини эълон қилиш 
тўғрисида” 1991 йил 31 августда қабул 
қилган Қарори ҳамда у тасдиқлаган 
“Ўзбекистон Республикасининг Давлат 
мустақиллиги асослари тўғрисидаТи 
Қонунда илк бор расман қайд этилган 
“давлат мустақиллиги” тушунчаси нақа- 
дар тарихий-ам алий аҳамиятга эга 
бўлгани ойдинлашади.

Давлатчиликнингтикланиши, шубҳа- 
сизки, буюк ҳодиса. Шу билан бирга, 
давлат юзага келиши билан жамият зим- 
масига муайян мақсад ва вазифалар- 
ни юклаши ҳам табиий. Биз мустақил- 
ликка эришганимиздан кейин ўзбеклар 
жамиятининг келгусидаги тараққиётини 
белгилаб берувчи бош йўл худди ана 
шу мақсад ва вазифаларнинг моҳиятига 
боғлиқ бўлиб қолган эди. Шу маънода

мустақил Ўзбекистон давлатининг би- 
ринчи Президенти Ислом Каримовнинг 
1992 йилда ўз халқига такдим этган мана 
бу тараққиёт ғояси мамлакатимиз ри- 
вожида, истиқлолни умумжамият манфа- 
атлари йўлида хизмат қилдиришда бе- 
қиёс тарихий ўрин тутгани шубҳасиз: 
“Ўзбекистон — келажаги буюк давлат. 
Бу — мустақил, демократик, ҳуқуқий дав- 
латдир. Бу — инсонпарварлик қоидала- 
рига асосланган, миллати, дини, ижти- 
моий аҳволи, сиёсий эътиқодларидан 
қатъи назар, фуқароларнинг ҳуқуқлари 
ва эркинликларини таъминлаб беради- 
ган давлатдир” (Ислом Каримов. “Ўзбе- 
кистоннинг ўз истиқлол ва тараққиёт 
йўли” . 1992 йил, 15-16-бетлар).

Давлатимизнинг келажаги буюк жа- 
мият барпо этиш ғояси асосли эканига 
бугун ҳеч бир шубҳа йўқ. Мазкур асос- 
ни белгилаб берувчи омиллардан бири 
эса халқимизнинг буюк ўтмишидир. Бу- 
гун ушбу миллий ғоянинг тарихий асос- 
лари ҳақида гапирар эканмиз, уларни 
ўрганиш билан боғлиқ бир жиҳатни, 
яъни Марказий Осиё минтақасидаги 
давлатчилик тарихи ҳеч қачон махсус 
ўрганилмаганини таъкидлаш жоиз деб 
ҳисоблаймиз. Ва табиийки, мазкур мин- 
тақада ҳукм сурган давлат тузилмала- 
ри ҳам ҳеч қачон бугунги ва тарихдаги 
ўзбеклар жамияти билан боғлиқ тарзда 
ҳамда бу халқ тарихида кечган бир жа- 
раён сифатидаўрганилмаган. Бунинг ка- 
мида учта сабаби бор.

Биринчиси оврупоцентризм ғояси 
билан бевосита боғликдир. Сўнгги ас- 
рларда юксак сиёсий-иқтисодий тарақ- 
қиётнинг Шаркдан Ғарбга кўчиши, хал- 
қаро муносабатларда ғарб давлатлари- 
нинг ва уларга мансуб намояндаларнинг 
илғор, ташаббускор, тажовузкор бўли- 
ши каби омил ва сабаблар натижаси- 
да гўё икки хил тарихшунослик — ғар- 
бий (овруповий) ва шарқий фанлар ву- 
жудга келган эди. “Тарих” тушунчасига 
бағишланган академик тадқиқотлардан 
бирида баён этилган мана бу фикрлар 
шу жиҳатдан диққатни тортмай қолмай- 
ди: “Умуман олганда, қадимги давр (Ов- 
рупонинг қадимги давр тарихи назар- 
да тутилмокда — А. 3.) тарих (фани) ри- 
вожида муҳим босқич бўлиб, замонавий

Оврупо тарихшунослиги унинг бевоси- 
та меросхўридир. Овруполик бўлмаган 
халқларнинг (таъкид бизники — А. 3.) — 
Хитой, Ҳиндистон, Колумб давригача 
бўлган Америка, Яқин ва Ўрта Ш арқ 
ёзма ёдгорликлари уларда ҳам тарих- 
шуносликка оид қарашлар тараққий эт- 
ганидан далолат беради. Бироқ овру- 
повий тафаккур мазкур маданий ўлка- 
лар ютуқлари билан ниҳоятда кеч та- 
нишгани сабаб, улар (Оврупо тарихшу- 
нослик қарашларига) сезиларли бир 
таъсир кўрсата олмади” . (Н. А. Ерофе- 
ев “Что такое история” . Москва, 1976 
йил, 10-бет.). Мазкур “тадқиқот” билан 
танишар экансиз, унда Шаркдаги тарих- 
шунослик фани тўғрисида бирон оғиз 
айтилгани, муқояса асосида фикр юри- 
тилганини кўрмайсиз. Ваҳоланки, унинг 
мавзуси “тарих” тушунчаси, тарих фа- 
нининг турли йўналишлари, тадқиқот 
усуллари ҳақида. Гўёки фақат оврупо- 
вий тарихшуносликкина мавжуддай. Ас- 
лини сўрасангиз, давлатчилик мавзуси 
у ёкда турсин, бутун тарихшуносликнинг 
ўзида ҳам оврупоцентризм яққол намо- 
ён бўлган. Табиийки, тарихий мавзуларга 
ёндашувлар ҳам шунга яраша кечган. 
Машҳур рус тарихшуноси В. В. Бартоль- 
днинг сўзлари билан айтганда, Оврупо 
“мактабининг олими Шарқ тарихи баё- 
нига Оврупо илми зиёсини олиб кира- 
ди... Шарқ халқпари биз уларни улар 
ўзларини билганларидан кўра яхшироқ 
билишимизга тан берсаларгина бизнинг 
маданиятимиз уларникидан устун экани- 
га ишонади” .

Оврупода вужудга келган шарқшу- 
нослик фанининг амалий жиҳатлари куч- 
ли бўлгани ҳам бор гап. Зеро, Осиё, 
Шимолий Африкадаги мустамлака ўлка- 
ларни бошқаришда қарам халқларнинг 
тарихи, маданияти, урф-одати ва диний 
қарашларини, феъл-атворини ҳар то- 
монлама пухта билиш фойда устига 
фойда келтириш ини овруполиклар 
яхши билганлар. Буни нафақат сиёсат- 
чилар, балки олимлар ҳам етарлича ан- 
глаганлар. Бартольд таърифи билан ай- 
тадиган бўлсак, “ (қарам) мамлакат та- 
рихини билиш маъмурлар ва дипломат-

ларга бевосита амалий наф бериши” 
шубҳасиз эди.

Хуллас, тарихшуносликнинг амалий 
жиҳатлари таҳлилидан арабшунослик, 
мисршунослик ривожида — Франция, 
ҳиндшуносликда — Англия, туркистоншу- 
носликда — Россия каби давлатларнинг 
мавқеи сезилиб туради. Мустамлака 
шароитида қарам мамлакат олимлари- 
нинг метрополия иж тим оий-илм ий  
қарашлари таъсирида қолиши ҳам тур- 
ган гап. Буни биз Россия империяси 
ҳукмронлиги остида ўтган давримизда- 
ги ҳаёт тажрибаларидан яхши биламиз. 
Очиғини айтганда, ўша касаплик асорат- 
ларидан ҳали ҳам узил-кесил халос 
бўлингани йўқ.

Иккинчи сабаб Россиянинг шовинис- 
тик ва улуғ давлатчилик сиёсати билан 
боғлиқ. Унинг мавзумизга алоқадор жи- 
ҳати Бартольднинг мана бу фикрлари- 
да тўлиқ акс этган: “Шарқ халқларининг 
Россияга тинчгина яқинлашишида биз- 
нингбуюк шоиримиз (А. С. Пушкин—А. 3.) 
орзу қилган, бироқ ҳали-ҳозир жуда узоқ 
бўлмиш дамнинг, яъни Россиянинг бар- 
ча халқлари, жумладан, “бугунги ваҳ- 
ший тунгус ва дашт кезувчи қалмоқ ҳам” 
рус маданиятининг улуғ вакилига бош 
эггали бирлашадиган кун келишида рус 
шарқшуносларининг камтарона меҳна- 
ти, эҳтимол, рус маданиятининг бошқа 
ютуқларига нисбатан кўпроқфойда кел- 
тиргай” . Бир сўз билан айтганда, импе- 
рия таркибидаги бошқа халқларга рус 
тарихи, рус маданиятининг устунлиги- 
ни кўрсатиш, шуни тан олдириш та- 
рихшуносликнинг асосий вазифаси деб 
белгиланган. Сирасини айтганда, бун- 
га ажабланмаса ҳам бўлади. Зотан, 
“буюк давлатчилик шовинизми бошқа 
миллатлар ва мамлакатлар билан ўзаро 
маданиятли ҳамкорлик қилишга тайёр 
эмасликдан келиб чиқади” . (Ислом Ка- 
римов. “Ўзбекистон XXI аср бўсағаси- 
д а ” . 1997 й ил , 53-бет.)

Давлатчилик тарихи масаласига ён- 
дашув ҳам шундай бўлган.” Қадимги 
Рус давлати” IX асрда шакллангани 
эътиборга олиниб, империя ҳудудидаги 
бошқа бирон бир халқнинг (арманилар

www.ziyouz.com kutubxonasi



Оау1аП Ьог е1 — яис1гаП Ьог е1

ва грузинлардан ташқари) давлатчилик 
тарихи солномаси ўша даврдан (IX 
аср) олдинги йилларни қамраб олмас- 
лиги керак эди.Бу каби муносабатни 
империянинг ҳукми остида бўлган халқ- 
ларнинг этник тарихи ва этногенезиси 
масаласида ҳам кўриш мумкин. Яъни 
ўзбеклар, озарбойжонлар, украинлар, 
туркманлар каби халқларнинг тарихий 
шаклланиш даври рус халқи шакллан- 
ган асрлардан (1Х-Х1 асрлар) олдинги 
замонларга бориб тақалиши мумкин 
эмасди.

Учинчи сабаб эса Россия империя- 
сини коммунистлар бошқарган давр- 
лардаги ҳукмрон мафкура моҳияти би- 
лан изоҳланади. Бу замонларда давлат, 
давлатчиликка муносабат коммунистик 
мафкура “доҳий”ларининг қарашлари 
асосида юритилган. Марксизм-ленинизм 
асосчиларидан бири “Давлат — умуман 
ва асосан ишлаб чиқариш да ҳоким 
бўлган синфнинг иқтисодий эҳтиёжини 
концентрациялашган шаклда ифода 
этишдир” (Ф. Энгельс таърифи), деса, 
иккинчиси, “Давлат — бир синфнинг ик- 
кинчи синф устидан ҳукмронлик қили- 
шига хизмат қиладиган машинадир” (Ле- 
нин таърифи), деган эди. Аён бўлиб ту- 
рибдики, бу мафкура давлат тушунча- 
сига синфийлик нуқтаи назаридан ён- 
дашган. Тарихга муносабат ҳам шу тарз- 
да бўлган: “Тарих — синфий курашнинг 
бир талай лавҳаларидан иборатдир” 
(Ленин таърифи). Ажабки, давлатчилик- 
нинг тараққиёт босқичларига баҳо бе- 
ришда ҳам синфийликка асосланилган. 
Яъни улар “ қулдорлик” давлати, “фео- 
дал” давлат, “ капитапистик” давлат, “со- 
циалистик” давлат деб “классификация” 
қилинган. Бу мафкура талқинича, ком- 
мунизмга бориб давлат деган тушунча 
мутлақо йўқолиб кетар эди. Хуллас, бун- 
дай қарашларда ҳамма нарса бор, аммо 
энг асосийси — давлатчиликнинг ман- 
баи — “хапқ” тушунчаси йўқ эди. Нати- 
жада, ўзбек миллий давлатчилиги ме- 
лоддан аввалги VII асрдаёқ қарор топ- 
ганига қарамай, марксизм-ленинизм 
таълимоти бўйича, у мелодий VI асрга 
қадар қулдорлик кўринишида, 1924 йил-

га қадар феодал, 1991 йилгача эса 
социалистик мазмунда бўлгани илмий 
ҳақиқат тусини олди. Марксча-ленинча 
фалсафага кўра эса, социалистик дав- 
лат синфий давлат бўлиб, ишчилар син- 
фи раҳбарлигидаги ишчи-деҳқонлар 
давлатидир. Бинобарин, у бирон халққа 
тегишли эмас, балки миллати ва бо- 
шқа мансублигидан қатъи назар, ишчи- 
деҳқонларнинг — хуллас, синфларнинг 
манфаатини акс эттирган. “ Миллат” 
деган тушунча эса батамом йўқолиб кет- 
ган, аниқроғи, шу тариқа йўққа чиқарил- 
ган. Аммо пировардида коммунистик 
таълимотнинг ўзи чилпарчин бўлиб, та- 
рих унинг ҳам илмий, ҳам амалий жиҳат- 
дан а со сси з  эканини  исботлади . 
“ Капиталистик” давлатлар яшамокда, 
бироқ СССР намунасидаги “давлат”лар 
йўқ бўлиб кетди.

Совет тарихшунослиги Туркистон 
минтақасида ҳам, ҳарқалай, давлатчи- 
лик анъаналари бўлганини аслида ҳар- 
гиз инкор қилмаган, инкор қилолмасди 
ҳам. Аммо у жараённи бирон миллат ва 
жамиятга алоқадорликда эмас, форма- 
циялар ва синфийлик нуқтаи назаридан 
баҳолаган. “С оциалистик” давлатни 
кўкка кўтариш ниятида унгача бўлган 
давлатчилик жараёнидаги барча бос- 
қичларни салбий деб баҳолаган. Маса- 
ла моҳиятидан ва мавзуга ўзгача ёнда- 
шишлар ҳам мавжудлигидан бехабар ки- 
шининг кўз ўнгида шу боис бирданига

бир талай давлатлар намоён бўлиши 
турган гап эди: Буюк Хоразм давлати, 
Бахтар давлати, Кушонлар подшоҳлиги, 
Эфтапитлар давлати, Амир Темур дав- 
лати, Темурийлар давлати, Абдуллахон 
давлати, Бухоро амирлиги ва ҳоказо. 
Уларнинг тараққиёт тарихида муайян 
ўрин тутган ҳукмдор, сиёсатчи, лашкар- 
боши, олим ва шоирлар номи саналар 
эди-ю, бироқ “ўзбекпар жамияти” , “ўзбек 
хапқи” , “ўзбек давлатчилиги” деган ибо- 
ралар тилга олинмас эди. Яъни юқори- 
да саналганларнинг барчасига манба 
бўладиган моҳият эътироф этилмас,у 
йўққа чиқарилган эди.

1924 йилда “ЎзССР”нинг “ташкил то- 
пиши” муносабати билан қабул қилин- 
ган мурожаатномада “Ўзбек халқи Улуғ 
Октябр инқилоби ғалабаси натижаси- 
да илк бор ўзининг миллий ўзбек дав- 
латчилигини  кўриш  и м конига  эга 
бўлди... Аммо янги республика улуғ 
Совет Иттифоқининг қўшни халқлари 
билан тинч меҳнатда ва қардошларча 
ҳамкорликда яшаши керак ва яшайди 
ҳам” дея қайд этилган фикр, аниқроғи, 
кўрсатма совет тарихчиларининг ўзбек 
заминида кечган давлатчилик тарихини 
бирёқлама ўрганиб, оммалаштиришига 
асос бўлган. Яъни 1924 йил^га қадар 
ўзбекларнинг миллий давлатчилиги 
бўлмаган, унгача кечган давлатчилик жа- 
раёни кушонларга, хоразмшоҳларга, 
Амир Темурга (ва ҳоказо) тегишли, лекин 
зинҳор-базинҳор ўзбекларга дахлдор 
эмас. Ўзбеклар фақат Октябр туфайли- 
гина ўз давлатига эга бўлди, энди эса 
улар Совет Иттифоқи, яъни Россия 
билан бирга, ундан ажралмасдан яшаш- 
лари шарт, деган фикр “тарих” китоб- 
лари воситасида омма онгига сингдири- 
лиши лозим эди. Кўряпсизми, бу ерда 
империяпарастлик, шовинизм, коммунис- 
тик мафкура тапаблари усталик билан 
“уйғунлаштирилган” . Аслида, айнан Рос- 
сиянинг босқинчилик сиёсати оқибати- 
да ўзбек миллий давлатчилиги тарақ- 
қиётига болта урилган эди. Мустақил- 
лик шарофати билан биз ўтмиш миллий 
тараққиёт йўлим изни маф куравий 
ақидалардан холи тарзда ўрганиш ва

ёритиш имконига эга бўлдик. Чунки, 
"тарих хотираси халқнинг, жонажон 
ўлканинг, давлатимиз ҳудудининг холис 
ва ҳақиқий тарихини тиклаш миллий 
ўзликни англаш, таъбир жоиз бўлса, 
миллий ифтихорни тиклаш ва ўстириш 
жараёнида ғоят муҳим ўрин тутади” (Ис- 
лом Каримов. “Ўзбекистон XXI аср бўса- 
ғасида”, 140-бет). Худци шунингдек, бу 
жараён давлатчилигимиз тарихи маса- 
ласида ҳам беқиёс ўрин тутади.

Биз халқни давлатчиликнинг бош 
манбаи деб эътироф этамиз. Бунинг 
нақадар тўғри эканини тарихнинг ўзи 
исботламокда. “ЎзССР” барҳам топди, 
ислоҳга юз тутди, аммо ўзбек халқи, 
унинг ўз давлатчилигини қуриш имко- 
нияти, ўз миллий давлатида яшаш иста- 
ги, кўриб турибмизки, барқарор.

Энди давлатчилик тарихи мавзуси- 
нинг манбавий асосларига тўхталсак. 
Энг кўҳна даврларга оид тадқиқотда ар- 
хеологик изланишлар асосида чиқарил- 
ган хулосалар, топилмаларнинг аҳами- 
яти ғоятда муҳим бўлса-да, бироқ мав- 
зунинг манбавий асоси ёзма ёдгорлик- 
лардир. Давлатчилик тарихимизнинг энг 
қадимги даврларидан гувоҳлик берув- 
чи дастлабки манба мелоддан аввал- 
ги биринчи минг йилликнинг илк чорак- 
ларида тугал яратилган “Авесто” кито- 
бидир. Мазкур нодир манбанинг мелод- 
дан аввалги \ЛИ-\/11 асрларга оид қис- 
мида ижтимоий-иқтисодий муносабат- 
ларга боғлиқ маълумотлар ҳам мужас- 
самлашгани маълум. Улар воситасида 
ўша замонларда кечган ижтимоий жара- 
ёнда давлатчилик куртаклари қандай 
униб борганини тасаввур этиш мумкин.

Геродот, Ксенофонт, Ктесий, Поли- 
бий, Диодор, Арриан, Страбон, Плиний, 
Плутарх, Курций Руф, Помпей Торг каби 
юнон ва рим муаллифларининг асарла- 
рида ҳам мелоддан аввалги дастлабки 
минг йилликнинг биринчи ярмидан на- 
риёғидаги бир неча асрлик даврга оид 
кўплаб қимматли маълумотлар қайд 
этилган.

Ўзбек давлатчилик тарихининг даст- 
лабки бир ярим минг йилини ёритишда 
хитой манбалари ҳам муҳим ўрин тут-

ган. Чунончи, “Тарихий гувоҳликлар” 
(ёзилган санаси мелоддан аввалги I 
аср), “Улуғ Хан хонадони тарихи” (ме- 
лодий I аср), “Кичик Хан хонадони та- 
рихи” (V аср), “ Вей хонадони тарихи” 
(VII аср), “Тхан хонадони тарихи” (X аср) 
каби хитой тилидаги асос манба- 
лар шулар жумласидандир. Шунингдек, 
армани, шомлик (Сурия), румлик (Визан- 
тия) муаллифларнинг айрим асарлари- 
ни ҳам асос манбалар сирасига кири- 
тиш мумкин. Аммо давлатчилик тарихи- 
ни кенг ва ҳар томонлама ўрганиш ва 
ёритишда туркий, форсий, арабий ман- 
баларнинг ўрни беқиёсдир. Бу — таби- 
ий, зотан, туркий — она тилимиз, фор- 
сий ва арабий эса ўрта асрларда 
Туркистонда аксар адабиёт ва илм тили 
ўлароқ хизмат қилган.

Тарихнависликнинг ривожлангани ва 
уларда жамият ҳаётининг турли қирра- 
лари акс этганининг ўзиёқ ўзбек мил- 
лий давлатчилиги шонли ва сермазмун 
та р а ққи ё т йўлини босиб  ўтганини  
кўрсатади. Таъкидлаш жоизки, бу тарих- 
ни ўрганиш жараёнида тадқиқотчининг 
ишини муайян даражада енгиллаштира- 
диган жиҳатлар ҳам йўқ эмас. Ўрта аср- 
лар тарихнавислигидаги сулолавий, 
шажаравий тарихларга бағишланган 
асарлар силсиласи шулар жумласидан- 
дир. Айниқса, Абулфазл Байҳақийнинг 
“Тарихи Байҳақий” , Муҳаммад ибн Су- 
лаймон ар-Ровандийнинг “Роҳатус-су- 
дур” , Садриддин Али ал-Хусайнийнинг 
“ Зубдатут-таворих” , Муҳаммад ибн 
Аҳмад ан-Нисовийнинг “Сийратус-сул- 
тон Жалолидцин Манкбурни” , Низомид- 
дин Шомийнинг “Зафарнома” , Шара- 
фуддин Али Яздийнинг “Зафарнома” , 
Тожиддин ас-Салмонийнинг “Тарихи 
Тожи Салмоний” , Абдураззоқ Самарқ- 
андийнинг “Матлайи саъдайн ва маж- 
майи баҳрайн” , Фазлуллоҳ Рузбехон- 
нинг “ Меҳмоннамойи Бухоро” , Ҳофиз 
Таниш Бухорийнинг “Абдулланома” , Му- 
ҳаммадёр ибн Араб Қатағоннинг “ Му- 
саххирул-билод” , Маҳмуд ибн Валининг 
“ Баҳрул-асрор фи маноқиб ал-ахёр” , 
Муҳаммад Юсуф Муншийнинг “Тарихи 
Муқимхоний” , МуҳаммадАмин Бухорий-

нинг “Убайдулланома” , Абдураҳмон 
Давлатнинг “Тарихи Абулфайзхоний” , 
Мулла Вафо Карманагий ва Олимбек- 
нинг “Туҳфатул-хоний” , Ниёз Муҳаммад 
Х ўқандийнинг “Тарихи Ш оҳруҳий ” , 
Аҳмад Донишнинг “Рисола ё мухтасари 
аз торихи салтанати хонадони Манги- 
тия” каби асарлари ана шу силсилада 
муҳим ўрин тутади. Улар воситасида 
муайян сулола ҳукм сурган замонларда 
сиёсат, давлат бошқаруви, иқтисодиёт, 
ижтимоиёт нақадар ривожланганини 
мухтасар ҳолда билиб олиш мумкин. Чу- 
нончи, Низомиддин Шомийнинг “Зафар- 
нома”сида Амир Темур тахт учун кураш 
бошлаган даврдан то 1404 йилгача 
бўлган воқеалар тўлиқ баён этилган. 
Унда ички сиёсат ҳам, ташқи сиёсат ҳам 
батафсил ёритилган. Биз ўша даврда- 
ги мамлакагимиз, минтақамиз ва дунё- 
даги жараённи Амир Темур ва темурий- 
лар фаолияти мисолида тасаввур эта- 
миз. Умумтарихий услубда битилган 
“Ҳабибус-сияр” асарида эса барча те- 
мурийлар, хусусан, Амир Темур фаоли- 
ятидан ташқари, курдлар, сарбадорлар 
ва уларнинг темурийлар хонадони би- 
лан муносабати ёритилганини кўриш 
мумкин. Шу тариқа бир асар воситаси- 
да ўша даврдаги турли сиёсий кучлар- 
ни таққослаш, тарихий жараённи яхлит 
ҳолда идрок этиш имкони тугилади.

Давлат ишлари ва бошқарув тизи- 
мининг ўзига хос жиҳатларини ёритув- 
чи, бугунги кунга қадар бизга маълум 
бўлган энг қадимги асарлар 1Х-Х аср- 
ларга тааллуқлидир. Чунончи, Абу Наср 
Форобийнинг “Фозил шаҳар, жоҳил ша- 
ҳар, бузуқ шаҳар (адаш ган шаҳар) 
ҳақида китоб” , “Фозил шаҳар аҳлининг 
ибтидоий қарашлари ҳақида” , “Шаҳар- 
ни ўрганиш ҳақида китоб” , “ Миллат 
(халқ) ва шаҳарни бошқариш ҳуқуқла- 
ри тўғрисида сўз” , “Аскарларни бош- 
қариш ҳақида сўз” , “Шаҳар жамоалари 
ҳақида китоб” , “Умумий бошқариш (сиё- 
сат) китоби” каби асарлари шулар жум- 
ласидандир. Аллома ушбу асарларидан 
бирида, хусусан, шаҳар ҳокимига қўйи- 
ладиган талабларни мана булардан 
иборатдеб билган: “Ҳоким соғ-саломат,

фаросатли, хотираси зўр, зукко, нотиқ, 
билимга ташна, ҳар недан нафсини тия 
оладиган, ҳақиқатпарвар, нафсониятли, 
кўзи тўқ, адолатпарвар, қатъиятли ва 
жасур бўлмоғи лозим” .

Қорахонийлар саройида хизмат қил- 
ган Юсуф Хос Хожибнинг “Қутадғу би- 
лиг” асарида ҳам амалдорларга ана 
шундай талаблар қўйилган. Ул зот, жум- 
ладан, вазир оқил, илмли, довюрак, ий- 
монли, кўзи тўқ, ҳисоб-китобни пухта 
эгаллаган бўлиши лозимлиги, шундаги- 
на ундан элга наф тегишини таъкидла- 
ган. Муаллиф, шунингдек, подшоҳлар, 
лашкарбошилар, элчилар, олимлар, деҳ- 
қонлар, савдо аҳли тўғрисида, уларнинг 
жамиятдаги ўрни хусусида ҳам қиммат- 
ли фикрларни баён қилган. Унсур ал- 
Маолийнинг “Қобуснома” (XI аср), Ни- 
зомулмулкнинг “Сиёсатнома” , “Дасту- 
рул-вузаро” , “ Қонунул-мулук” (XI аср), 
Хамдуллоҳ Муставфийнинг “ Нузҳатул- 
қулуб” (XIV аср), Рўзбехон Бухорийнинг 
“Сулукул—мулук” , Хондамирнинг “Дас- 
турул-вузаро” , “ Қонуни Ҳумою ний” , 
Қози Ихтиёруддин Турбатийнинг “Ах- 
лоқи Ҳумоюн” , Ҳасан Мунший Хоқоний- 
нинг “Ахлоқи Ҳакимий” , Абулфазл Ал- 
ломийнинг “Ойини Акбарий” (XVI аср), 
Муҳаммад Боқирхоннинг “Мувазайи Жа- 
ҳонгирий” (XVII аср), Мирза Бади Де- 
воннинг “Мажмаъул-арқом” (XVIII аср), 
Аҳмад Донишнинг “ Наводирул-вақое” 
(XIX аср) каби битиклари ҳам ана шун- 
дай асарлар сирасига киради.

Мазкур манбалар билан танишиш жа- 
раёнида давлат, давлатчилик, жамият 
бошқаруви тўғрисида қарашлар бизда 
Оврупода барчанинг оғзига тушган Ник- 
коло Макиавеллининг (1469-1527) бу 
борадаги қарашларидан анча илгари- 
роқ илмий-назарий шаклга эга бўлгани- 
ни кўрамиз. Тўғри, зикр этилган асар- 
ларда ҳам, худди Оврупо адабиётлари- 
да бўлганидек, замонаси тартиблари, 
тараққиёт даражаси, тафаккурининг хос 
кўринишлари таъсири бор. Бусиз мум- 
кин эмас. Аммо, энг муҳими — бундай 
қарашлар анъана тарзида бўлган. Шу- 
ниси диққатга сазоворки, ўша замон- 
лардаёқ давлат ва уни н г тим соли

бўлмиш ҳукмдорга қўйилган талаблар, 
ҳукуматнинг жамият олдидаги мажбури- 
ятлари хусусидаги тасаввур ва қараш- 
лар моҳият эътибори билан бугунги кун 
меъёрларидан ҳеч бир фарқ қилмайди. 
Масалан, Низомулмулк шундай ёзган: 
“Ҳукмдор дунёни обод этиш билан маш- 
ғул бўлмоғи лозимки, токи у коризлар 
чиқариш, барчага нафи тегсин деб 
ариқлар қаздиришдан (тортиб), азим 
дарёлар устига кўприклар қуриш, қиш- 
лоқлар ва экинзорларни обод қилиш, 
қалъалар тиклаш, янги шаҳарлар бунёд 
этиш, ҳашаматли иморатлар бино қилиш 
ва уй-жойлар тиклашгача — барча (иш- 
ларни) ўрнига қўйсин. Катта йўллар узра 
работлар қурдирсин, илм талабгорла- 
ри учун мадрасалар солдирсинким , 
(улар) унинг номини абадий қилгусидир 
ва бу эзгу ишларнинг савоби нариги 
дунёда унга (албатта) теггусидир, хайр 
дуоси (унинг номига) ҳаргиз тўхтама- 
гай” .

Маълум бўлмокдаки, муаллиф жами- 
ятдаги тартиблар, ижтимоий адолат 
ҳукмдор, давлат фаолияти воситасида 
ўрнатилади, деган фикрни олға сурган. 
Зотан, “Худойи таоло ҳар бир замонда 
халқ орасидан бир кишини танлаб, уни 
подшоҳлик ҳунарлари ила ораста қилиб, 
машҳур этгай... Тоат йўлидан юрувчи 
раият эрса ўз юмушлари билан машғул 
бўлғай. Подшоҳ (уларни) зулмдан осу- 
да сақлагайким, то улар унинг адолати 
соясида роҳатда ҳаёт кечирсинлар” . 
Кўриниб турганидек, ўрта асрларга хос 
адолатни фақат подшохдан умид қилиш, 
адолатли ҳукмдор анъанаси Низомул- 
мулк қарашларида ҳам аксини топган. 
Бугун демократик, яъни халқ ҳокимия- 
ти шаклланган даврда яшаб туриб сал- 
кам минг йил бурун ўтган алломанинг 
дунёқарашини танқид ва таҳлил этиш 
осон. Аммо биз унга бугунги демокра- 
тия босқичига етиб келгунга қадар кеч- 
ган узундан-узоқ тараққиёт йўлимизда- 
ги самарали изланишларнинг бир на- 
тижаси деб ёндашишимиз ва уни қад- 
рлашимиз зарур.

Ҳукмдорлик Яратган томонидан тайин 
этилажаги ҳақидаги фикр “Темур ту-

зуклари”да ҳам мавжуд:”Тангри таоло 
ҳар юз йилда Муҳаммад — унга Тангри- 
нинг м арҳам атлари ва саломлари 
бўлсин — динига ривож бериш ва (уни) 
янгилаш учун бир кишини ислом дини- 
нинг ёйувчиси ва янгиловчиси сифа- 
тида ихтиёр этади. Бу саккизинчи юз 
йилликда (яъни мелодий XIV асрда — 
А.З.) Амир Соҳибқирон ислом динини 
жаҳон аҳлига тарқатди” .

“Темур тузуклари” давлат ва жамият 
бошқаруви тўғрисидаги миллий тасав- 
вурларни сифат жиҳатдан юксак бос- 
қичга кўтаргани янада қимматлидир. 
Унда давлат ва жамият ўртасидаги му- 
носабатларни ҳуқуқий асосда қуриш 
ғояси кенг тарғиб қилинади. “Бу тузук- 
лардан, — деб ёзади муаллиф, — сал- 
танат ишларини бошқаришда қўлланма 
сифатида фойдалангайлар... улар ҳам 
ушбу тузукка амал қилсинлар” . Таъкид- 
лаш жоизки, давлатчилигимиз тарихида 
давлат бошқарувига доир асар ёзиб қол- 
дирган ягона ҳукм дор Амир Темур 
ҳисобланади. Олий мақомдаги ҳукмдор- 
нинг давлатчилик масалалари ҳақида 
мукаммал асар битиши дунё халқлари 
тарихида камдан-кам учрайдиган ҳол- 
дир.Ўзбек давлатчилигини Амир Темур 
ва темурийлар тараққий эттирган давр- 
ни таҳлил қилишда, миллий давлат бо- 
шқаруви тизими шакллана бориш йўли- 
нинг ўзига хос жиҳатларини аниқлаш- 
да “Темур тузуклари” бизга ниҳоятда қўл 
келади. Низомулмулкнинг тилга олинган 
“тоат йўлидан юрувчи раият” тушунча- 
сидан фарқли ўлароқ, Амир Темур жа- 
миятнинг бирон бир табақасига имтиёз 
бермайди.Гарчи ул зот замонаси тар- 
тибларига мос равишда жамиятни ўн 
икки тоифага ажратса-да, аммо моҳият 
эътибори билан улар аслида барча иж- 
тимоий гуруҳларни қамраб олган эди. 
“Салтанатим мартабаси бўлмиш тўра- 
тузуклар ва қонун-қоидаларни ҳам шу 
ўн икки тоифага боғлаб туздим” , деб 
таъкидпаганлар Соҳибқирон. Эътибор 
беринг-а, тузуклар, қонунлар ижтимоий 
тоифаларга мослаштирилган, аксинча- 
сига эмас.

Сирасини айтганда, бизда жамият-

ни қонунлар асосида бошқариш мада- 
нияти қадим-қадим замонлардан шакл- 
ланиб келганига доир далиллар анча. 
Чунончи, хитой тилида битилган тарихий 
асар “Бейши”да VI асрда юртимизда бу 
борада қандай вазият ҳукм сургани 
ҳақида шундай маълумотлар берилади: 
“Уларда ибодатхонада сақланадиган 
туркий тузуклар тўплами бор. (Бирон 
жиноятчига) жазони белгилашда мазкур 
тузуклар (тўпламини) олиб, (унга таян- 
ган ҳолда) ҳукм чиқарадилар” . Бошқача 
айтганда, ўша замонлардаёқ жиноят 
учун жазони бирон бир шахс эмас, бал- 
ки муайян ҳуқуқий меъёрлар белгила- 
ган ва у ҳаммага баробар тааллуқли 
бўлган.

Ватанимиз сарҳадларига ислом дини 
кириб  келиш и билан ж а м и ятни нг 
ҳуқуқий ҳаётида янги ҳукмрон мафкура 
асослари тақозо этган даражада ўзга- 
ришлар рўй бергани шубҳасиз. Аммо да- 
стлабки йилларданоқ, услубий зидци- 
ятлар бўлмаган ҳолларда, ислом маҳал- 
лий ҳуқуқ меъёрларига қарши чиқмаган, 
шу боис улар сақлаб қолинган. Туркис- 
тонда қонуичилик борасида ҳам қадим- 
дан тарихий анъаналар ҳукм суриб кел- 
ган. Ислом даврида эса улар янги маф- 
куравий асосда ривожпанган, холос. Бо- 
иси — мустаҳкам тарихий илдизга эга 
бўлганидирки, туркистонлик қонуншу- 
нослар (фақиҳлар) фаолияти жумлаи 
мусулмон оламида тан олинган. Х-Х1 ас- 
рларда юксалиш йўлига кирган Мова- 
роуннаҳр фиқҳ (қонуншунослик) макта- 
би таъсирида Шом, Миср, Кичик Осиё 
ва бошқа мусулмон ўлкаларида ҳуқуқ 
марказлари юзага келган.Шу ўринда 
қайд этиш лозимки, давлатчилик маса- 
ласини тадқиқ этишда туркистонлик 
қонуншуносларнинг ўтмишда яратган 
талайгина асарлари бугун ҳам қиммат- 
ли манба бўлиб хизмат қилади. Хусу- 
сан, Бурҳониддин Марғинонийнинг(ва- 
фоти — 1197 йил) “Ҳидоя” асарида му- 
сулмон жамиятининг ўша кезлардаги 
ҳуқуқий ҳолатини кўз ўнгимизда гавда- 
лантирадиган қанчадан-қанча маълумот 
мавжуд.

Қонуншунослик борасидаги тадқи-

қотлар кейинги асрларда ҳам ҳеч бир 
сусаймагани аниқ. Ўзимизда ва хориж 
кутубхоналари, жамғармаларида сақла- 
наётган фиқҳга оид юзлаб асарлар шун- 
дан далолат беради. Мавзумизга ало- 
қадор аҳамиятли жиҳати шундаки, биз, 
“ҳуқуқий давлат” , “ҳуқуқий жамият” ту- 
шунчаси Ватанимизга четдан кириб кел- 
маган, турмушни ҳуқуқий асосда йўлга 
қўйиш аждодларимизга хос яшаш тар- 
зи эди, бинобарин, бу нарса бизнинг 
маданий меросимиз таркибида азалдан 
шаклланиб келган қадрият, дея фахр- 
ланишга ҳақлимиз.

Хуллас, кўриб турганимиздек, мавзу- 
нинг манбавий асослари ғоятда кенг 
қамровли. Улар ўзбек халқи азалдан 
миллий турмуш тарзига мос давлат 
қуриб, мамлакатдорлик қилиб келгани- 
дан далолат беради. Давлатли эл — 
қудратли ва савлатли элдир. Биноба- 
рин, ўзбек халқи қадимдан қудратли ва 
савлатли бўлишга, ўзбеклигини асраш- 
га интилиб келган. Ўзбекистонимиз 1991 
йилда давлат мустақиллигини қайта тик- 
лаб, ўтган қисқа муддатда миллий та- 
раққиёт йўлидан далил одимлаб, дав- 
латчилигини дунё тажрибалари асоси- 
да мустаҳкамлаб бормокда. Энди бу жа- 
раённи ёритиш масаласига келсак, 
эътиборли жиҳати шундаки, бу борада 
манбалар, далиллар танқислиги сезил- 
майди. Кўп ҳолларда тадқиқотчи воқеа- 
ларни шахсан кузатган, кўрган бўлиб 
чиқади. Дарҳақиқат, барчамиз — ҳар бир 
ўзбекистонлик мана шу йилларда кеч- 
ган воқеаларнинг жонли гувоҳи. Қола- 
верса, давлатчилигимизнинг қайта шакл- 
ланиш жараёни оммавий ахборот воси- 
талари, Олий Мажпис ахборотномала- 
ри, турли расмий ҳужжат тўпламлари, 
тапайгина илмий, илмий-оммабоп нашр- 
ларда акс эттирилган. Аммо XX асрнинг 
90-йилларида миллий асосда қайта шак- 
лланиш йўлига кирган ўзбек давлатчи- 
лигининг аҳволи, унинг ижтимоий-сиёсий 
вазифалари ва жамият ҳаётида тутган 
ўрнини мукаммал тасаввур этиш бора- 
сида зўр қиммат касб этадиган тағин 
бир манба бор. Бу ўринда Президент 
Ислом Каримовнинг ижтимоий-сиёсий

қарашларини ифода этган маърузала- 
ри, суҳбатлари, рисола ва асарларини 
назарда тутмокдамиз. (Қаранг: Ислом 
Каримов. “Ўзбекистон: миллий истик/юл, 
иқтисод, мафкура”, 1-жилд, 1996 йил; 
“Биздан озод ва обод Ватан қолсин”, 2- 
жилд, 1996 йил; “Ватан саждагоҳ каби 
муқаддасдир", 3-жилд, 1996 йил; “Бунёд- 
корлик йўлидан”, 4-жилд, 1996 йил; “Ян- 
гича фикрлаш ва ишлаш давр талаби”, 
5-жилд, 1997 йил; “Ўзбекистон XXI аср 
бўсағасида: хавфсизликка тахдид, бар- 
қарорлик шартлари ва тараққиёт кафо- 
латлари”, 1997йил.) Зотан, бу асарлар, 
тадқиқ объекти ўлароқ, шу жиҳатдан 
долзарб ва муҳимки, биринчидан, юрт- 
бошимиз — Ўзбекистон мустақиллиги 
учун юритилган барча саъй-ҳаракатлар- 
нинг бошида турган йўлбошчидир. Ик- 
кинчидан, хоҳлаймизми, йўқми, минг йил- 
лардан буён юрт етакчиси, давлат бош- 
лиғининг мавқеи юксак тутилган мам- 
лакатимизда жамиятнинг такдири мус- 
тақиллик йиллари кўп жиҳатдан Прези- 
дентнинг дунёқараши, салоҳияти ва из- 
чил сиёсатига боғлиқбўлиб келди. Учин- 
чидан, фақат “совет” тузуми шахснинг 
тарихдаги ўрнини инкор қилиб келган. 
Аммо бошқа бирон бир даврда бу омил 
зинҳор рад этилмаган. Шу жиҳатдан 
эски тузумдан янгисига ўтиш даврида 
ҳар қандай жамиятда ҳам тарихий шахс, 
миллий етакчининг ижтимоий мавқеи, 
унинг ижтимоий-сиёсий қарашлари бе- 
қиёс аҳамият касб этиши шубҳасиздир.

Ислом Каримов фаолиятининг мав- 
зумизга алоқадор яна бир муҳим жиҳа- 
ти бор. У ҳам бўлса, ул зотнинг ўзбек 
давлати тарихи, бугунги ҳолати, кела- 
жаги тўғрисидаги қарашларидир. Бу 
жиҳатдан, айниқса, Президентимизнинг 
“Ўзбекистон XXI аср бўсағасида: хавф- 
сизликка тахдид, барқарорлик шартла- 
ри ва тараққиёт кафолатлари” асари 
ғоят диққатга моликдир.

Энди асарнинг биз ёритаётган мав- 
зуга алоқадор учта асосий жиҳатига 
эътиборни жалб этмоқчимиз.

Биринчидан, Президентнинг асари 
— ўзбек давлатчилигининг 2700 йиллик 
тарихи мобайнида амал қилиб келин-

ган қонуниятлар, омилларнинг, улар қан- 
дай аҳамият касб этганидан қатъи на- 
зар, бир тизимга солинган таҳлилидир. 

л Маълумки, минтақавий можаролар, 
дин ва давлат, миллатлараро муноса- 
батлар, жиноятчилик, маҳаллийчилик, 
уруғ-аймоқчилик каби омиллар шакли- 
ни ўзгартириб бўлса-да, барча замон- 
ларда ҳам барибир муайян тарзда на- 
моён бўлиб туради. Аммо аждодлари- 
мизнинг ижтимоий-сиёсий қарашлари 
силсиласида мазкур омилларнинг дав- 
лат ва жамият қурилишидаги таъсири 
етарлича тадқиқ этилмаган. Натижада 
муаммо муаммолигича қолаверган. Ҳар 
бир авлод уларга янгича шароитда дуч 
келаверган. Маҳаллийчилик ва минтақа- 
вий можаролар шулар жумласидандир. 
Моҳиятан айнан ана шу икки иллат XVII- 
XVIII асрларда давлатимизнингучга (Бу- 
хоро амирлиги, Хева ва Қўқон хонлик- 
ларига) бўлиниб, XIX асрда эса Россия 
ҳукмронлиги остига тушиб қолишига 
сабаб бўлгани сир эмас. Ё бўлмаса, яна 
бир тарихий муаммо — давлат қудрати- 
ни муттасил ошириб бориш, эришилган 
марралардан чекинмаслик анъанаси- 
нинг шаклланмаганидир. Эътироф этиш 
керак, ўтмишда биз неча бор улкан сал- 
танатларга асос солиб, илм-фан, мада- 
ният борасида м ислсиз ю туқларга 
эришганимизга қарамай, пировардида 
юксалишни бой бериб, ишни яна бош- 
дан бошлашимизга тўғри келаверган. 
Шу боисдан ҳам Ислом Каримов асари- 
нинг иккинчи боби тўлалигича айнан ана 
шу тарихий масала таҳпилига қаратил- 
гани бежиз эмас. Унда илк бор давлат- 
чиликни шакллантириш, мустаҳкамлаш 
ва мазкур жараёнда мафкура, маънави- 
ят, давлат институтлари, иқтисодиёт, та- 
биий захираларнинг ўрни, халқаро му- 
носабатларнинг таъсири, ташқи дунё би- 
лан ҳамкорлик каби омиллар изчил.де- 
макки, ўзаро боғлиқликда тадқиқ этил- 
ган.

Иккинчидан, ўтмишдаги ижтимоий 
қарашларга кўра, давлатнинг қудрати, 
жамиятнинг ҳолати асосан ҳукмрон су-

лола, якка ҳукмдор фаолиятига боғлиқ 
бўлган. Негаки, у замонларда тахт ҳукм- 
дорга Яратган томонидан ато этилган- 
дир, деган фикр қатъий қоида тусини 
олган эди. Аммо яккаҳукмдорлик асо- 
сига қурилган ижтимоий-сиёсий тузум 
учун ҳар ҳолда табиий бўлган бу ақида 
сўнгги асрларда ҳам деярли ўзгарма- 
ган. Ваҳоланки, ушбу даврда дунёнинг 
бошқа минтақаларида, хусусан Ғарбда, 
жамият ва давлат ҳаётини йўлга қўйиш- 
да “қуйи” табақаларнинг ҳам ўрни ва 
ҳуқуқи борлиги ҳақидаги қарашлар из- 
чил ривожлана бошлаган. Бир сўз би- 
лан айтганда, давлат ривожини таъмин- 
лашда жамиятда мавжуд барча имкони- 
ятлардан фойдаланиш, уларни сафар- 
бар этиш илми энди бизнинг ҳаёти- 
мизда ҳам анъанага айланмоқца. Ис- 
лом Каримов асари айнан ана шу талаб 
асосида яратилган дастлабки салмоқ- 
ли тадқиқотдир.

Учинчидан, асарда ўзбек давлатчи- 
лигининг тарихий тараққиётига хос 
бўлган, аммо то ҳануз таърифини топ- 
маган бир муҳим қонуният ёритиб бе- 
рилган. У ҳам бўлса, “Тарихий нуқтаи 
назардан олганда, Марказий Осиё дав- 
латни миллийлик белгисига қараб таш- 
кил этиш анъаналарига эга эмас эди. 
Бу ерда Россия томонидан мустамлака 
қилиб олингунча мавжуд бўлган ҳамма 
давлатлар асосан сулолавий ёки ҳуду- 
дий (Бухоро, Қўқон, Хева хонликлари) 
принциплар бўйичаташкил этилар эди” . 
Яъни давлат миллат номи билан атал- 
маган. Демак, 1991 йилда давлат мус- 
тақиллигимизнинг қайта тикланиши та- 
рихий аҳамиятларидан бири айнан ана 
шу омилнинг юзага чиқиши билан боғ- 
лиқ — шу санадан бошлаб давлатимиз 
миллатимиз номини олган ҳолда ривож- 
ланиш йўлига кирди.

Шундай қилиб, ўзбек давлатчилиги 
тарихини ўрганиш бугун янада долзарб 
қиммат касб этмокда. Унинг кўлами ҳам 
кенг, қирралари ҳам кўп. Зотан, 2700 
йиллик давл атчи л игим и з  тарихи 
ҳақиқатан ҳам буюкдир.

Ҳамро ЭРМАТОВ

вСУЧ

Уякан театрдаги “томоша”лар

Уильям Шекспир кишилик жами- 
ятини улкан театрга ўхшатган. Бу бе- 
жиз эмас. Чунки ҳар бир кишининг 
ҳаётда ўз ўрни ва мавқеи бор. Ким- 
дир ҳаёт сценарийсини яратади. 
Ким гад ир  саҳнада бош ролни 
ўйнашга тўғри келса, кимгадир бун- 
дайроғи насиб этади. Бу жараёнда 
одций пардозчидан тортиб бош ре- 
жиссёргача — барчанинг ўрни бор. 
Дарҳақиқат, ана шу нуқтаи назардан 
ҳаёт улкан бир театрд ир . Ш уб- 
ҳасизки, бу “томоша” воқеалари му- 
айян мантиққа, тафаккур ва мадани- 
ятга асосланади. Бинобарин, тари- 
хий тафаккур ва инсон маданияти 
доимо ёнма-ён, бирликда ва ўзаро 
боғлиқликда бўлади ва уйғун тарзда 
бир-бирини тўлдириб боради.

Умуминсоний маданият ва мил- 
лий маданиятдан ташқари яна сиё- 
сий маданият тушунчаси ҳам мав-

Одамнинг улуғлиги унинг бўй-басти би- 
лан ўлчанмаганидек, миллатнинг буюклиги  
сон и -са но ғи  билан белгиланмайди. Ягона 
ўлчов  —  унинг маънавиятидир.

Виктор Гюго

жуд. Сиёсий маданият — умумлаш- 
ган синтетик тушунча бўлиб, у сиё- 
сий, маънавий, диний, ахлоқий, иж- 
тимоий, иқтисодий ва бошқа би- * 
лимларнинг интеграл бирлиги — 
йиғиндисини қамраб олади. Сиё- 
сий маданият умуминсоний мада- 
ниятнинг таркибий қисми бўлса-да, 
кўпинча индивидуал, яъни якка тар- 
тибда намоён бўлади ва жамият 
сиёсий қарашларининг сарчашма- 
си ҳисобланади.

Сиёсий маданият оммавий, уму- 
мий сифатга эга. Аммо у аввало жа- 
мият зиёлилари қиёфасида зуҳур 
этади. Шу сабабдан бўлса керак, 
сиёсий маданиятни гоҳо жамият 
интеллектуал бойлигининг ифодаси 
сифатида ҳам талқин қиладилар.

Сиёсий маданият соҳиби жами- ' 
ят ва давлат манфаатлари негизида 
тараққиётни теран англай билиши, 
унинг йўналишига нафақат билими 
ва хоҳиши билан, балки муайян

Ҳамро ЭРМАТОВ _ Фалсафа фанлари номзоди, Ўэбекистон Халк, демократик партияси Сурхондарё вилоят

ишлари билан ҳам ҳисса қўшиши 
керак. Зеро, жамиятнинг сиёсий са- 

» вияси ундаги шахсларнинг сиёсий 
маданиятига боғлиқ.

Гарчанд иж тим оий-сиёсий  ва 
фалсафий адабиётларда учрамаса- 
да, “сиёсий маданият” тушунчаси- 
дан фарқли ўлароқ “сиёсат мадани- 
яти” тушунчаси ҳам мавжуддир. 
Улар муштарак тушунчалар бўлиб, 
сиёсат юритишнинг маданиятига, 
унинг интеллектуал салмоғи ва уму- 
ман, маданиятли сиёсат юритишга 
тааллуқлидир. Таъкидлаш жоизки, 
ҳар қандай маданият — инсон та- 
факкурининг маҳсули. Шу боис та- 
факкур, онг умумий маданиятга 
нисбатан ҳам, сиёсий маданиятга 
нисбатан ҳам бирламчидир. Тафак- 
кур — етакловчи, бошқарувчи куч. 
Сиёсий маданият эса унга эргаша- 
ди. Тафаккур энг аввало билимга, 
назарияга ва сўнгра тажрибаю ама- 
лиётга таянади. Тафаккурда пишиб 
етилмаган ўй-кечинмалар инсон ма- 
данияти ва турм уш ида намоён 
бўлмайди.

Шу ўринда даставвал тафаккур 
нима, деган саволга жавоб бериш 
лозим. Ижтимоий маънода тафак- 
кур — дунёни, борлиқни идрок 
этишнинг энг олий ва юксак шакли; 
у нафақат оламни, муайян алоқа ва 
муносабатларни қамраб олади, 
балки уларнинг тараққиёт тарзини 
билиш, тахмин ва таҳлил қилишда 
пойдевор вазифасини ўтайди.

Сиёсий маданият тарихий тафак- 
кур негизида шаклланади.

Тарих эса яккаю ягона бўлади. 
Ҳар қандай тарих ҳам тарихий 
ҳақиқатни тўлиқ тиклаш, воқеалар- 
нинг сабаб ва оқибатларини кенг

оммага туш унтириш  мақсадида 
ёзилади, тафтиш мақсадида эмас. 
Агар биз мудом тарихни тафтиш 
қилиш билан шуғулланаверсак, ке- 
лажак ҳақида бош қотиришга фур- 
сатимиз қолмайди. Вақт эса—тарих- 
нинг мутлақ ҳаками.

Масъулият ва билим

Тарихни тўғри талқин қилиш ва 
ҳақиқатни асл ҳолича ёритиш неги- 
зида масъулият ҳисси ётади. Ҳар 
бир инсоннинг, айниқса, зиёлининг 
масъулияти, аниқроғи, масъулият- 
сизлиги муайян даврга ҳам, бутун 
тарихга ҳам қимматга тушиши мум- 
кин. Масъулият нима? У қандай 
шаклланади?

Сиёсий маданиятнинг асос бел- 
гиларидан бири — масъулиятдир. 
Кадрлар масъулияти ҳамма замон- 
ларда ҳам муҳим саналган. Масъу- 
лият, аввало, ҳар бир киш ининг 
виждони, иймони, қолаверса, ўзли- 
гига нисбатан масъуллик ҳиссидан 
бошланади. Умуман, масъулият ин- 
соннинг зиммасидаги вазифага жа-

вобгарлик туйғуси, унга бўлган шах- 
сий муносабати билан белгилана- 
ди. Масъулиятли одам энг аввал 
ўзига, сўнгра бошқаларга нисбатан 
талабчан бўлади. Барча салбий 
ҳодисалар эса ана шу ҳиснинг 
йўқпигидан келиб чиқади.

Масъулиятсизликнинг энг юқори 
кўриниши — сиёсий масъулиятсиз- 
ликдир. Сиёсий масъулиятсизлик 
сиёсий сепаратизм, сиёсий сафса- 
табозлик, сиёсий калтабинлик, най- 
рангбозлик, қаллоблик ва бошқа ху- 
нук ҳодисаларга сабаб бўлади. Би- 
нобарин, раҳбарлик лавозимидаги 
одамлардан юксак онг ва тафаккур 
талаб этилади. Тарихий тафаккур ва 
сиёсий онгнинг қай даражада шакл- 
ланиши эса, аввало, жамият тарақ- 
қиёти, ундаги ички ва ташқи шарт- 
шароитларга боғлиқ. Сиёсий мада- 
ният яна кишининг умумий билим 
даражасига боғлиқ. Бу ўринда кенг 
маънодаги, яъни қомусий, илмий 
билимлар мажмуи назарда тутил- 
мокда. Кишининг умуммаданий са- 
вияси унинг интеллектуал бойлиги 
билан белгиланади. Интеллектуал 
етуклик даражаси, яъни қомусий 
билим табиий, ижтимоий, техника- 
вий ҳамда бошқа билимларнинг йи- 
ғиндисидан ҳосил бўлади. Бунга 
эришиш эса ўта мураккаб ва давом- 
ли жараёндир. Бу жараённи ҳамма 
ҳам тўлиқ босиб ўта олмайди. Де- 
мак, ҳаммани ҳам сиёсий мадани- 
ятлилар тоифасига қўшиб бўлмай- 
ди. Сиёсий маданиятнинг умумий, 
яъни оммавий маданиятдан фарқи 
ҳам шунда. Кенг қамровли, қомусий 
билимга интилган киши жаҳон та- 
маддуни ж араёнида яратилган 
санъат, адабиёт, фан, техника ва

дунёдаги ахборот тизимининг чек- 
сизу мураккаб занжиридан хабар- 
дор бўлиши лозим. Хўш, бунга эри- 
шишнинг шакл ва усуллари қандай?

Даставвал ҳар бир киши индиви- 
дуал машғулотлар воситасида кенг 
қамровли билимларни эгаллаши 
керак. Бу эса ижтимоий-сиёсий, 
иқтисодий, техникавий, маданий, 
диний, хуқуқий ва бошқа билимлар- 
ни қунт билан, тинимсиз ўрганишни 
тақозо этади. Кейин ижтимоий- 
иқтисодий турмушдан, жамиятдаги 
реал ҳолатлардан сабоқ олиб, сиё- 
сий хулоса чиқариш лозим бўлади. 
Худди шу жараёнда аста-секин сиё- 
сий маданият шаклланиб боради.

Сиёсий маданият ва раҳбар 
кадрлар

Бугунги кунда маданиятли киши 
деганда кимни назарда тутамиз? 
Очиғини айтганда, “ маданиятли” 
деганда кўпинча кишининг ташқи 
кўриниши билан боғлиқ жиҳатлар 
тушунилади. Яъни яхши ва замона- 
вий кийинган, бошида шляпа, гал- 
стук таққан кишигина маданиятли 
бўлиб кўринади. Бу — нотўғри  
қараш, албатта. Бу — советча тафак- 
кур аломати. Иккинчидан, аксар 
ҳолларда “маданиятли” ва “раҳбар” 
сўзлари маънодош тарзда тушуни- 
лади. Яъни раҳбарми, бас, мадани- 
ятли ҳамдир. Аслида бу ҳам советча 
ташвиқот натижаси. Учинчидан, ай- 
рим раҳбарларда шундай кайфият 
сезиладики, гўё уларга юқори ман- 
саб ва юмшоқ курси билан бирга 
юқори маданият, билим, ҳаттоки 
ақл-фаросат ҳам қўшиб берилган- 
дек. Улар мансабга ўтириши била- 
ноқ ҳаммага, айниқса, атрофдаги-

ларга ақл ўргата бошлайди, қачон- 
лардир бир амаллаб ёдлаб олган 
узуқ-юлуқ шеър ва мақолларини, 
диний ўгитларини айтиб ўзича до- 
нолик қилади. Шу тариқа ўқимишли, 
маданиятли бўлиб кўринм оқчи  
бўлади. Ҳолбуки, киши маънавий 
қашшоқ бўлса, унга лавозим ҳам, 
ташқи қиёфа ҳам маданият бахш 
эта олмайди. Маданият, аввало, 
маънавий бойлик ҳосиласидир. Си- 
ёсий маданияти юксак раҳбар мил- 
лат, давлат, халқ манфаати нуқтаи 
назаридан иш тутади, кўпнинг дар- 
дини шахсий эҳтиёжи ва манфаат- 
ларидан устун қўяди.

Бугунги кунда мамлакатимиз 
ҳаётида юксак сиёсий маданиятли 
мутахассислар муҳим ўрин тутади. 
Шу боис миллий кадрлар тайёр- 
лаш давлат сиёсатининг устувор 
йўналишига айланди. Бу борада 
Президент Ислом Каримов ташаб- 
буси билан ишлаб чиқилган ва 
Олий Мажпис сессиясида тасдиқ- 
ланган “Кадрлар тайёрлаш миллий 
дастури” айниқса зўр аҳамиятга 
молик ҳужжат бўлди.

Сиёсий етук раҳбаргина умумба- 
шарий қадриятларни давлати, хал- 
қи турмуш ига татбиқ эта олади. 
Хўш, бундай раҳбарларни қандай 
тарбиялаш ва қайта тайёрлаш мум- 
кин? Аввало, кадрлар ўзларини 
тарбиялаб бориши керак. Бунинг 
учун сиёсий  ҳаётдан хабардор 
бўлиш ёки иқтисодий, муҳандис- 
лик, техникавий билимнинг ўзигина 
кифоя қилмайди. Улар дунё тамад- 
дуни яратган маданият дурдонала- 
рини ҳам ўзлаштирган бўлиши ке- 
рак. Бугунги раҳбар бунга қандай 
қилиб эришади? Масалан, у ҳар

куни қанчадан-қанча газета ва жур- 
нал ўқиши, радио ва ойнаи жаҳон 
янгиликларидан хабардор бўлиши 
лозим! Яна сиёсат, иқтисодиёт ва 
маънавиятга доир китобларни ҳам 
ўқиши керак. Мумтоз адабиёт-чи? 
Бундан ташқари, у театрга боради- 
ми, кинога тушадими? Маданият 
саройи, истироҳат боғи ва бошқа 
жамоат жойларида ўтадиган тад- 
бирларда қатнашиш-чи? Буларнинг 
барчаси учун ижтимоий база мав- 
жудми?

Афсуски, гоҳо айрим маҳаллий 
раҳбарлар то ҳануз эски қобиққа 
ўрапиб яшаётгандек туюлади. Улар 
кадр танлаш борасида кўпинча ўзи- 
га яқин одамларни излайди. Вази- 
фасига лойиқми, йўқми — ўйлаб 
ўтирмайди. Ҳатто режа бўйича 
куриладиган иншоотни ҳам ўз гуза- 
ридан йироқлаштирмайди. Кўчалар- 
га, маҳалла ёки хўжаликларга ном 
қўйишда албатта ўзига яқин одам- 
нинг номини танлайди. Сабабини 
сўрасангиз, “ўзимизники” деган жа- 
вобни оласиз. Хусусийлаштириш, 
фермер хўжаликларини тузиш каби 
муҳим масалаларда ҳам бот-бот 
шундай камчиликлар кўзга ташла- 
ниб қолади.

Буларнинг барчаси ўша раҳбар- 
ларда умуммаданий савиянинг 
етишмаслиги ва сиёсий маданият- 
нинг пастлиги туфайлидир. Хонаки 
онг, чала билим, паст маданият би- 
лан дунёни билиб ҳам, масъулият- 
ли иш ва мансабни эплаб ҳам 
бўлмайди. Сиёсий етук, ақлан ва 
маънан баркамол, пухта билимга 
эга бўлган теран тафаккурли киши- 
ларгина жамият карвонининг сарбо- 
ни бўлишга ҳақлидирлар.

Баҳодир ХОРАЗМИЙ

Бундан ўн беш-йигирма йилча бу- 
рун Хоразм воҳасининг деҳқончилик 
тарихи билан шуғуллана бошладим. XIX 
аср ўрталари ва XX аср бошларига 
алоқадор тарихий ҳужжатлар, айниқса, 
менда жуда зўр таассурот қолдирди. 
Хатто аввалги тасаввурларим ағдар- 
тўнтар бўлиб кетди, десам лоф бўлмай- 
ди. Негаки, Хоразм деҳқонлари XIX ас- 
рнинг ўрталарида ҳосилдорлик бўйича 
Буюк Британиянинг энг улғор хўжалик- 
ларидан-да юқорироқ кўрсаткичларга 
эришган! Бу ҳолни ўша пайтлари Хе- 
вага ғаразли мақсадларни кўзлаб “са- 
ёҳат” қилган рус зобитларидан бири: 
“Хевалик деҳқонларнинг бедадан ола- 
диган мўл ҳосилини рус мужиклари 
хаёлига ҳам келтира олмайди!” деб ҳай- 
рат билан қайд ҳам этган. XX асрнинг 
бошларида Чор Россиясининг вассали 
бўлган Хева хонлигида ҳар гектар ер- 
дан ўртача 20 центнердан пахта, 200 
центнердан беда пичани йиғиб олин- 
ган. Полиз ва сабзавот маҳсулотлари- 
нинг сифати ва микдори эса хорижий 
“меҳмон”ларни лол қолдириб келган. 
Воҳада етиштирилган беда уруғи жа- 
ҳон бозорларида юқори баҳоланган. XX 
асрнинг бошларида Хевадан Америка-

га (Гамбург бандаргоҳлари орқали) ҳар 
йили 4095 тоннагача сараланган беда 
уруғи жўнатилган.

1914 йилда Хоразмнинг янги ўзлаш- 
тирилган ерларидан ўрта ҳисобда сак- 
киз центнердан, эски ерлардан эса 
олти центнердан пахта толаси олинган 
бўлса, АҚШда бу кўрсаткич ўртача икки 
центнерни ташкил этган, холос. Ҳисоб- 
китобларга қараганда, Хоразм хонлиги- 
да ҳар йили 90 минг тоннагача турли- 
туман дон маҳсулотлари эҳтиёждан ор- 
тиқча етиштирилган. Турли хил дон маҳ- 
сулотлари ишлаб чиқариш жон бошига 
ҳар йили ўртача 321 килограммдан 
тўғри келган. Ҳолбуки, 1912 йилда бу 
кўрсаткич Россияда 246 килограммни 
ташкил этган. Ҳазор денгизи соҳилига 
қадар чўзилган ҳудудларда яшайдиган 
аҳоли Хоразм буғдойи ҳисобига кун 
кечирган. Устюртлик чорвадорлар ҳар 
йили Хоразмдан 300 туяга юкпанган кар- 
вонда буғдой харид қилиб кетганлар.

Воҳанинг 1917 йилгача бўлган деҳ- 
қончилиги тўғрисида фикрлаганда та- 
биий равишда бир савол туғилади: хўш, 
хон амалдорлари юксак кўрсаткичлар- 
га эриш син дея деҳқонларни уриб- 
сўкиб, қамчилаб турганми? Умуман, деҳ-

Баҳодир ХОРАЗМИЙ (РЎЗМАТОВ). Иқтисод фанлари номзоди, Хоразм вилоятхркимлигида хизмат к,илади.

қон чи лик  муқим бир режа асосида йўлга 
қўйилганмиди? Бошқача айтганда, хон 
амалдорлари деҳқонга “ Зироатингга 
қара!” деб, савдогарга эса “Тижорат 
билан шуғуллан!” деб, косибга “ Косиб- 
лик эсингдан чиқмасин!” деб кўрсатма 
бериб турармиди?

Гапнинг индаллоси, бундай савол ки- 
шига эриш туюлади. Фақат социализм- 
да яшаб кўрган одамгина шундай бемаъ- 
ни саволларни қалаштириб ташлаши 
мумкин. Чунки Октябрь тўнтаришига 
қадар меҳнаткашларни ҳаракатга кел- 
тирадиган куч ҳаётнинг ўзи эди. Яъни 
одамларни баландпарвоз шиорлар 
эмас, балки ҳаёт эҳтиёжпари ҳаракат- 
га солар эди. Яшаш учун ишлаш лозим 
эди. Ишлаганда ҳам унумли ишлаш та- 
қозо этиларди: пахтадан бўшаган ерлар- 
га кузги буғдой экиларди, ҳосилдорлик 
ошириларди...

1920 йилда Хоразмда шўро ҳокимия- 
ти ўрнатилгач, вазият кескин ўзгаради. 
Қуйидаги рақамларга бир эътибор бе- 
ринг-а: 1933 йилда пахта майдони 1915 
йилга нисбатан 2,31 марта кўпайтирил- 
ган. Лекин ҳосилдорлик 20,8 центнердан 
5,3 центнерга тушиб қолган. Қишлоқ 
хўжалиги соҳасидаги барча юмушлар 
қатъий режа асосида амалга оширилган: 
қачон шудгор қилиш, шўр ювиш, суғо- 
риш кераклигини “комиссар”лар деҳқ- 
онларга мудом ўргатиб турган. 1939 
йилдан эътиборан барча жамоа хўжалик- 
ларига МТСлар хизмат кўрсата бошла- 
ган. Шундай бўлса-да, пахтадан олина- 
диган ҳосил 1940 йилда 1915 йилга нис- 
батан эллик фоизни ташкил этган, хо- 
лос. Шунга ҳам мисли кўрилмаган қоғоз- 
бозлик эвазига эришилган.

1933 йилнинг баҳорида Ўзбекистон 
КП(б) Марказқўми “Чопиқ, вегетация, 
суғориш ишларини ўтказиш, бегона 
ўтларга, ғўза зараркунандаларига қар- 
ши курашни кучайтириш тўғрисида” , 
“Тракторларнинг ремонти тўғрисида” 
каби бир талай қарорлар чиқаради. 
Жамоа хўжаликларининг партия ячей- 
калари, бошқарув маъмуриятлари деҳ-

қо  н л а р - 
нинг бар- 
ча юмуш- 
л а р и г а 
кўз-қул о қ 
бўлиб ту- 
радилар.
К о л х о з -  
л а р д а 
меҳнат ин- 
тизомини 
м у с т а ҳ -  
к а м л а ш 
борасида 
“ қора ва 
қ и з и л 
д о с к а - 
лар” , “ўртоқлик судлари” жорий этила- 
ди; колхоз низомини бузган деҳқон- 
ларга жарима солинади. Бригадалар, 
звенолар, колхозлар ўртасида социа- 
листик мусобақа уюштирилади. Колхоз- 
ларга юқоридан махсус вакиллар, ко- 
миссиялар юборилади, сон-саноқсиз 
мажпислар ўтказилади. “Политотдел”- 
лар колхозчиларнинг синфий онгини 
ошириш, синфий душманларни — ёт 
унсурларни фош этиш, партия ва ҳуку- 
мат қарорларини муҳокама қилиш юза- 
сидан узлуксиз тадбирлар ўтказади. 
Албатта, бундай “сафарбарлик ишла- 
ри” хонлик даврида ҳеч кимнинг хаёли- 
га ҳам келмаган.

30-йилларда республика бўйича 62 
минг гектар ер деҳқонлардан тортиб оли- 
нади ва хусусий мулкчиликка қарши 
“синфий кураш” бошлаб юборилади. 
1932 йилда эса жамоа хўжаликларидан 
40 минг нафар “ёт унсур” (аслида, 
ҳақиқий деҳқонлар!) бадарға қилинади. 
Айрим колхозларда бошқарув аппара- 
тининг сони меҳнатга яроқлиларнинг ўн- 
ўн икки фоизини ташкил этган. Колхоз- 
чию чорвадорнинг ҳар ойда, ҳатто ҳар 
соатда қиладиган иши олдиндан режа- 
лаштирилиб, белгилаб қўйилган. Техни- 
ка қаровсиз, ёғин-сочин остида занг бо- 
сиб ётаверган. Боз устига, кетмончининг 
иш ҳақи бошқарув аппарати ходимла-

ри иш ҳақининг бор-йўғи ўттиз фоизи- 
ни ташкил этган, холос.

Партия ва ҳукумат деҳқонларга “ғам- 
хўрлик” қилишдан сира чарчамасди. Ху- 
сусан, Йўлдош Охунбобоевнинг ташаб- 
буси билан “илғор колхозчилар” ўз таж- 
рибаларини ўргатиш учун Фарғона во- 
дийсидан Хоразмга келади. Қисқаси, 
улар маҳаллий шароитга мос бўлган 
узун сопли кетмон дасталарини тенг яр- 
мига қисқартиришни маслаҳат беради. 
Бироқ “илғор тажрибакор”лар юртига 
қайтиб кетгач, хоразмлик деҳқонлар ўз 
билганидан қолмай — кетмонларига қай- 
тадан узун даста ўрнатиб олаверарди...

Меҳнатни “рағбатлантириш” бораси- 
да ҳам янгилик яратилади: 30-йилларда 
режадаги майдондан ташқари экилган 
ҳар гектар эвазига икки баробар зиёд 
бўнак (аванс) берилади. Пахта майдон- 
ларинингсунъий равишда кўпайтирили- 
ши оқибатида чорвадор хўжаликларда 
ем-хашак муаммоси пайдо бўлади. На- 
тижада қорамоллар сони 1938 йилда 
1928 йилдагига нисбатан саксон икки 
фоизга камайиб қолади. Нафақат қўш 
ҳайдайдиган ҳўкизлар, балки соғин си- 
гирлар ҳам гўштга топшириб юборила- 
ди.

1937 йилда собиқ Иттифоқ бўйича 
ҳар гектар майдондан 16,1 центнердан 
пахта хомашёси етиштирилиб, гўё бу 
соҳада “биринчи ўрин” эгалланади ва 
дунёга жар солинади. Бироқ ҳар бир 
килограмм пахта хомашёсининг таннар- 
хи қанчадан тушгани тўғрисида лом- 
мим дейилмайди.

1933 йилдан эътиборан шаҳарлар 
колхозларни “оталиққа” олади. Экин 
экиш, ўрим-йиғим мавсумларида умумий 
сафарбарлик эълон қилинади; “ҳашар- 
чилар” га сарфланадиган харажатлар 
эвазига хомашёнинг таннархи кескин 
кўтарилиб кетади.

Хулласи калом, шўро даврида битта 
шўринг қурғур деҳқонни ҳаракатга кел- 
тириш учун “золим хонлар”нинг етти ух- 
лаб тушига ҳам кирмаган сон-саноқсиз 
буйруқбозлар, маъмурий идоралар пай- 
до бўлади. Далаларда тўкилиб қолган

бошоқларни битталаб териб олган оч- 
наҳор одамлар ашаддий ўғри-каззоб 
сифатида ўлим жазосига ҳукм қилина- 
ди; деҳқонлар, худди чоризм даврида- 
ги крепостной мужиклар каби, ерга боғ- 
лаб қўйилади — уларга паспорт берил- 
майди; бирор кун ишга чиқмай қолган 
колхозчи жиноий жавобгарликка торти- 
лади.

1923 йили АҚШ да нашр этилган 
“СепШге” журналида Франк Таненбаум 
деган жанобнинг “Пахта монокультура- 
си ” сарлавҳали мақоласи босилади. 
Унда, жумладан, шундай дейилган эди: 
“Американинг шимолий ҳудудлари оқ 
вабо — пахтадан жафо чекаётир. У 
аҳолининг турмуш тарзини издан чиқа- 
риб юборди: ёшу кекса пахтанинг қули- 
га айланиб қолди. Пахта маҳаллий халқ- 
ни оммавий қашшоқликка гирифтор қил- 
ди. Пахта Американинг ҳосилдор ерла- 
рини путурдан кетказди. Пахта туфай- 
ли чорва камайди, аҳолининг саломат- 
лиги ёмонлашди, одамлар ҳеч нарсага 
қизиқмайдиган, лоқайд бўлиб қолди... 
Кулфатлар саноғи фақат шу билан 
ниҳоя топса кошкийди!”

Ажабки, фақат “қайта қуриш” даври- 
га келиб, орадан салкам олтмиш йил 
ўтгач, америкалик муаллифнинг пахта 
тўғрисидаги фикр-мулоҳазалари бизда 
ҳам айнан такрорланди.

1958 йилда БМТнинг Оврупо иқтисо- 
диётини ўрганиш комиссияси аъзола- 
ри Ўрта Осиё республикалари бўйлаб 
сафар қилади ва шу соҳага доир мате- 
риаллар тўплайди. Улар тўплаган далил- 
лари асосида, “Пахтачиликка ихтисос- 
лашган республикалар иқтисодий ва 
маънавий юксалишдан тўхтаб қолган, бу 
р е сп уб л и ка л а р н и н г саноатлаш уви 
СССРнинг Оврупо қисмидан жуда орқа- 
да” , деб ҳаққоний хулоса чиқарадилар.

XIX аср охирларида Хоразм вилоя- 
ти жами экин майдонларининг атиги 
9 фоизини пахта пайкаллари ташкил 
этган бўлса, 1940 йилга келиб 61 фо- 
изини эгаллади; 1970 йилда эса бу 
кўрсаткич 70 фоизни ташкил қилди! 
Якказироатчилик сиёсати туфайли во-

ҳанинг иқтисодий ва маънавий ҳаёти, 
табиати мисли кўрилмаган даражада 

'<* инқирозга юз тутди. Шўро даврида ер 
путурдан кетгач, “ кимёлаш тириш ” га 
зўр берилди. Натижада боғ-роғлар 
қуриди, ҳосилдорлик пасайди, аҳоли- 
нинг саломатлиги тўғрисида ҳеч ким 
қайғурмади. 1967-89 йиллар мобайни- 
да вилоят бўйича биргина “ДДТ” куку- 
ни режада белгиланганидан 70166 
тонна зиёд ишлатилган! Бу заҳарли 
кимёвий моддани АҚШ  ҳарбийлари 
Вьетнамга қарш и уруш да ким ёвий 
қурол сифатида ишлатганини ҳисоб- 
га олсак, шўро даврида халқимизга 
қарши расмона қирғин сиёсати юри- 
тилгани кундай равшан бўлади-қола- 
ди! 1967 йилда вилоят бўйича ҳар гек- 
тар ерга ўртача 35,3 килодан “ДДТ” 
ва “ ГЦХГ” заҳари сепилган. Ниҳоят, 
1969 йили ҳукумат қарорига кўра ви- 
лоятда “ДДТ” ни ишлатиш батамом та- 
қиқланган. Ғарб давлатларида бу за- 
ҳарли моддани қиш лоқ хўжалигида 
қўллаш анча илгари ман этилган эди. 
Америкалик тадқиқотчи Б. Коммонер- 
нинг таъкидлашича, “Д Д Т” кукунини 
бир марта қўлига  олган одам нинг 
умри беш йилга қисқарар экан. Аммо 
бизда у расман ман этилганидан кей- 
ин ҳам оммавий равишда ишлатила- 
верганини эслатиб ўтириш га ҳожат 
бўлмаса керак.

Якказироатчилик сиёсатидан нафа- 
қат табиат, балки аҳоли ҳам кўп за- 
рар кўрди. 1975 йилда вилоятда минг 
гўдакдан эллик еттитаси ёшига етмас- 
дан вафот этди. 80-йиллари табобат 
кўригидан ўтказилган уч ёшгача бўлган 
болаларнинг 90 фоизи камқонлик, 70 
фоизи гипотрафия, 60 фоизи рахит 
касалига чалингани маълум бўлади. 
А ёлларнинг 70 ф оизи эса анемия 
(камқонлик) дардига мубтало эди.

Шўро ҳокимияти даврида Хоразм 
воҳасида дов-дарахтларга ҳам қирғин 
келган эди деса бўлади. 1987 йилда 
ҳар 1000 кишига 14,2 гектарлик боғ 
тўғри келарди. Бу кўрсаткич респуб-

ликамиздаги ўртача микдорга нисба- 
тан 72,4 фоизни ташкил этарди. Агар 
воҳа Қорақум ва Қизилқум саҳрола- 
ри б а ғр и д а  ж о й л а ш га н и  ҳ и с о б га  
олинса, манзара янада ойдинлашади. 
50-йилларда ичимли бўлган Амударё 
суви 80-йилларда бутунлай яроқсиз 
ҳолга келиб қолади.

Бундан 120 йил муқадцам воҳада ба- 
ҳорги буғдойнинг гектаридан 20 цент- 
нер, шолидан 44 центнер ҳосил, уч-тўрт 
йиллик бедазорлардан 195 центнер пи- 
чан, 6 центнер беда уруғи, 270 цент- 
нердан қовун, 240 центнердан сабзи 
олинган бўлса, 1990 йилда вилоят бўйи- 
ча 34 центнердан шоли, 157 центнер- 
дан сабзавот, 110 центнердан полиз 
маҳсулоти етиштирилди. Асримиз бош- 
ларида хоразмлик деҳқонлар ҳар гек- 
тар ердан 40-70 центнердан оқ жўхо- 
ри дони етиштиргани тўғрисида аниқ 
маълумотлар бор. Коллективлаштириш 
компаниясидан олдин пахта ҳосили ок- 
тябрь ойидаёқ йиғиштириб олинар, сўнг 
ўрнига буғдой экилар эди. Яъни ерлар 
интенсив ишлатиларди. Афсуски, шўро 
ҳокимияти даврида алмашлаб экиш 
тажрибаси унутилди. Натижада ерлар- 
нинг ҳолати ўзгариб кетди — “чарча- 
ди” ...

Қиёслайверсак, далиллар кўп. Энди 
якказироатчилик асоратларидан иқти- 
содий ислоҳотларни изчил амалга 
ошириш орқалигина халос бўлишимиз 
мумкин. Бунингучун бозор муносабат- 
ларининг ҳуқуқий, иқтисодий асосла- 
ри мустаҳкамланиши, кишилар онги 
эса коммунистик мафкура қолдиқла- 
ридан тозаланиш и зарур. Муаммо- 
ларни эътироф этиб, жаҳон тажриба- 
си ва маҳаллий шарт-шароитни пух- 
та ўрганиб, мамлакатимизда бозор му- 
носабатларига ўтиш нинг босқичма- 
босқич (эволюцион) йўли танландики, 
бу — кўҳна Ш арқ донишмандлигининг 
ёрқин намунасидир. Илло, тарих са- 
б о қл а р и  а с о с и д а ги  иш хай рл и , 
ўтмишдан ўтадиган келажак кўприги 
чароғон бўлгай!

(Биринчи
Тасаввуф тадрижий тараққиётга эга 

бир таълимот бўлиб, ислом оламида 
VIII асрнинг ўрталарида пайдо бўлган. 
Дастлаб у зоҳидпик ҳаракати кўрини- 
шида куртак ёйган. Гап шундаки, ҳазра- 
ти М уҳаммад мустаф о саллаллоҳу 
алайҳи васаллам вафотларидан кейин 
мусулмонлар жамоаси ичида бўлиниш 
юз берган. Айниқса, халифа Усмон за- 
монида бойликка ружу қўйиш, қиммат- 
баҳо туҳфалар билан қариндош-уруғ- 
лар, яқин дўст-биродарларни сийлаш 
расм бўлган. Уммавия халифалиги 
даврига келиб эса, сарой ҳашамлари, 
дабдабали безаклар, олтин-кумушга 
берилиш, хазина тўплаш авж олган. 
Яъни диний машғулотлар, Худо йўли- 
даги тоат-ибодат ўрнини дунёвий иш-

мақола)

лар, дунё молига муҳаббат эгаллай 
бошлаган. Бу ҳол диний амрларни адо 
этишни ҳар қандай дунёвий ишлар, 
бойликлардан устун қўйган эътиқодли 
ки ш ил арн ин г н о р о зи л и ги га  сабаб 
бўлган. Улар орасида ҳадис тўпловчи 
^УҲаддислар, ил гаридан қаш ш оқ 
бўлиб, уй-жой, мол-мулкка эътибор 
қилмаган саҳобалар ҳам бор эди. Бу- 
ларнинг бир қисми динни ҳимоя қилиб 
очиқ курашга отланган бўлса, иккинчи 
қисми эса, қаноат ва зуҳдни ("зоҳид" 
сўзи "зухд” сўзидан келиб чиққан) асо- 
сий мақсад қилиб олиб, сарой аҳли ва 
сарватдорлар, бойлар ахлоқига қарши 
норозилик белгиси сифатида таркиду- 
нёчилик ғоясини тарғиб этиб, ижтимоий 
фаолиятдан бутунлай четлашган. Куфа,

Бағдод, Басра шаҳарларида таркидунё 
қилган зоҳидлар кўп эди. Айтиш керак- 
ки, уларнинг халқ орасида обрў-эъти- 
бори ҳам зўр бўлган. Чунончи, Увайс 
Қараний, Ҳасан Басрий каби йирик 
сўфийлар аслида зоҳид кишилар эди- 
лар, шу боис бу зотларнинг номи 
шайхлар ва сўфийлар ҳақидаги тазки- 
раларда зоҳид сифатида тилга олина- 
ди, баъзи муаллифлар эса уларни 
сўфийлар сирасига қўшмаганлар ҳам. 
Негаки, зоҳидлар узлат ва тақвони 
пеша этган бўлишларига қарамай, ишқ 
ва ирфон (илоҳий маърифат) тушунча- 
ларига эътибор қилмаганлар. Улар 
фалсафий мушоҳадалик, ажзу иродат 
билан маънавий-ахлоқий камолот сари 
интилиш, валийлик, каромат-мўъжиза- 
лар кўрсатиш каби хислатларга эга 
бўлмаганлар. Зоҳидларнинг нияти ибо- 
дат билан охират махфиратини қозо- 
ниш, Қуръонда ваъда қилинган жаннат- 
нинг ҳузур-ҳаловатига етишиш эди. 
Сўфийлар назарида эса, жаннат умиди- 
да тоат-ибодат қилиш ҳам таъманинг 
бир кўринишидир. Ҳолбуки, сўфий на 
дунёдан ва на охиратдан таъмагир 
бўлмаслиги керак. Унинг ягона истаги 
— Оллоҳ дийдори, холос.

704—801 йилларда яшаган машҳур 
сўфий аёл Робиа Адвия Тангрига муно- 
жотларида нола қилиб бундай дер экан: 
“Эй Парвардигор, эй Ёри азиз, агар 
жаннатинг таъмаида тоат қиладиган 
бўлсам, жаннатингдан бенасиб эт, агар 
дўзахингдан қўрқиб ибодат қиладиган 
бўлсам, мени дўзах ўтида куйдир — 
мингдан-минг розиман! Аммо агар Се- 
нинг жамолингни деб тунларни бедор 
ўтказар эканман, ёлвораман, мени жа- 
молингдан маҳрум этма!”

Тангри таоло қуруқ, кўр-кўрона му- 
теъликка муҳтож эмас. Худо ғазабидан 
қўрқибгина амри маъруфни бажариш 
садоқат белгиси эмас, балки риёдир. 
Шунинг учун сўфийлар Оллоҳни жон- 
дилдан севиш, Унинг зоти ва сифатла- 
рини таниш ва билиш, кўнгилни нафсу 
ҳирс ғуборидан поклаб, ботиний му- 
саффо бир ҳолатда Илоҳ васлига ети- 
шиш ва бундан лаззатланиш ғоясини 
кенг тарғиб қилганлар. Инсон руҳи — 
илоҳийдир, бинобарин, асосий мақсад 
ҳам илоҳий оламга бориб қўшилмоқ- 
дир, деганлар.

Шу тариқа, дунёдан кўнгил узган, 
аммо зоҳидларга ўхшамайдиган “бир

назар билан 
т у п р о қ н и  
кимё этади- 
ган ” (Ҳофиз 
Ш е р о з и й 
та ъ  б и р и ), 
зеҳну за ко - 
ват, ақлу 
ф а р о с а т д а  
т е н г с и з , 
аммо ўзга  
мутафаккир- 
лар, файла- 
с у ф л а р д а н  
ажралиб ту- 
радиган, тоату ибодатда мустаҳкам, ле- 
кин одций диндорлардан фарқланади- 
ган ажойиб хислатли одамлар тоифаси 
пайдо бўлган эдики, уларни руҳ киши- 
лари деб атардилар. Бундай одамлар- 
нинг феъл-атвори, юриш-туриши, ҳори- 
қулодда (одатдан ташқари) сўзлари ва 
иш лари атроф дагиларни ҳайратга  
солган, баъзиларининг ғайбдан башо- 
рат берувчи  каром атлари, сирли 
мўъжизалари ақпларни лол қолдирган. 
Уларни “ аҳлуллоҳ” , “ авлиё” , “ аҳли 
ҳол” , “аҳли ботин” , “арбоби тариқат” , 
“дарвеш” , “ қаландар” , “фақир” деган 
номлар билан тилга олганлар. Аммо бу 
тоифага нисбатан кўпроқ “сўфий” номи 
қўлланилган, чунки бу сўзнинг маъно- 
си анча кенг бўлиб, бошқа тушунча ва 
атамаларни ҳам қамраб олган.

Хўш, “сўф ий” сўзи қандай пайдо 
бўлган? Бу борада бир талай қарашлар 
шаклланган. Баъзилар у “саф” сўзидан 
келиб чиққан, деганлар, чунки сўфий 
Илоҳ йўлига кирганларнинг биринчи 
сафида турган. Баъзи олимлар уни 
“суффа” сўзидан ҳосил бўлган, деб ай- 
тганлар; асҳоби суффа ҳазрати Пай- 
ғамбар тириклигидаёқ таркидунё қил- 
ган тақводор кишилар бўлиб, сўфийлар 
шуларга тақлид қилганлар, деб тушун- 
тирган улар. Яна бир гуруҳ олимлар 
сўфий сўзи “сафо” сўзидан келиб чиқ- 
қан, чунки бу тоифанинг қалби сидқу 
сафо офтобидай порлаб туради, деган- 
лар. Яна баъзилар сўфий “суфуҳ” сўзи- 
дан ясалган, суфуҳ — бирор бир нарса- 
нинг хулосасидир, бу жамоа халқнинг 
хулосаси бўлгани сабабли уларни 
сўфий деганлар, деб ёзганлар. Сўфий 
сўзи “соф” сўзидан ҳосил бўлган, де- 
гувчилар ҳам бор. Абу Райҳон Беруний 
эса “Осорул боқи” асарида ушбу сўзни

юнонча “суф” , яъни файласуф сўзи- 
нинг охирги бўғинидан ясалган, деб 
мулоҳаза билдирган. Аммо кўпчилик, 
сўфий сўзи арабча “ сўф ” сўзидан 
ҳосил бўлган, деган фикрда турган. 
“Сўф” сўзининг луғавий маъноси жун 
ва жундан тўқилган матодир. Сўфийлар 
аксарият ҳолларда жун чакмон ёки қўй 
терисидан тикил ган  пўстин кийиб  
юришни одат қилганлари боис уларни 
жун кийимлилар (форсчаси—пашми- 
напўш), яъни сўфий деб юритганлар. 
Бизнингча, шу кейинги  этим ологик 
маъно ҳақиқатга  яқинроқдир , зеро 
сўфий сўзининг “сўф” сўзидан ясали- 
ши араб тили қонун-қоидаларига мос 
келади.

Агар “сўф” сўзидан “сўфий” атама- 
си ясалган бўлса, кейинча ундан “та- 
саввуф” ,”мустасуф” , “мутассуф” , “мута- 
саввуф” сўзлари ҳосил бўлган. Тасав- 
вуф сўфийлик тариқати ҳақидаги таъ- 
лим от — илмдир. М устасуф  ўзини 
сўф ийларга ўхшатиб, тақлид қилиб 
юрадиган, аммо асл мақсади амал- 
мансаб, молу мулкка интилишдан ибо- 
рат бўлган кишиларга нисбатан ишла- 
тилган сўз бўлса, мутассуф тариқат ва 
ҳақиқатда муайян манзилларни эгалла- 
ган, бироқ сўфий даражасига кўтарила 
олмаган кишилардир. Қалбан сўфиёна 
гояларга мойил, тасаввуфни эътиқод- 
маслак қилиб олган, лекин тариқат ама- 
лиётини ўтам аган , расм ан сўф ий 
бўлмаган одамлар эса мутасаввуф 
ҳисобланганлар. Сўфийларнинг ўзини 
ҳам Ҳусайн Воиз Кошифий “Футувват- 
номаи султоний” асарида уч гуруҳга 
ажратган: муоширлар, мутарасмлар, 
муҳаққиқлар. Муоширлар — тариқат 
аҳлининг мухлислари. Улар дарвеш- 
ларга муҳаббат билан қарайдилар, 
дарвешлар суҳбатида иштирок этади- 
лар, уларнинг хизматларини бажара- 
дилар ва савобга ўзларини шерик деб 
биладилар. “Мутарасм” сўзининг маъ- 
носи—расму русумга эргашувчи де- 
мак. Аммо мутарасмлар дарвешлар- 
нинг одатларига зоҳиран тақлид қилса- 
лар-да, ботинан ҳол талабгоридирлар 
ва шу тоиф ага ихлослари туфайли 
илоҳий файздан баҳраманддирлар.

М уҳаққиқлар — Ҳаққа етганлар, 
уларни олий мартабали сўф ийлар,

деб таъриф лаш  м ум кин. Ҳ ақиқий  
авлиёлар, шайхи муршидпар шулар 
ичидан етиш иб чиққан. Бу ўринда 
муҳаққиқ сўфийларнинг нажиб сифат- 
лари хусусида тўхталиб ўтишни жоиз 
деб ҳисоблаймиз.

Аввало шуни таъкидлаш керакки, 
чин сўфий ўзликдан ва фоний дунёдан 
кечган ва Ҳақ бақосида ўзлигини қайта 
топган зот бўлиб, суратда банда-ю, 
маънида озод кишидир. Сурат — таш- 
қи кўринишда банда бўлиш — жисм-та- 
нани Илоҳ тоатига багишлаш бўлса, 
маънида озодлик — ботинни барча 
алоқалардан тозалаб, руҳни ҳур ва пок 
сақлаш демак. Сўфийга ҳеч бир нарса 
ва ҳеч бир киши қарам бўлмаслиги, 
унинг ўзи ҳам ҳеч бир нарса ва ҳеч бир 
одамга тобе бўлмаслиги керак. Баҳо- 
уддин Нақшбанд тўғри таъкидлаган- 
лар:

Ҳечи мо нею ҳечи мо кам не,
Аз пайи ҳеч — ҳечи мо ғам не,
Жанда бар пушту пушт — тўрситон,
Рўзе, ки мирем мо, ҳеч мотам не.

Яъни: ҳеч нарсамиз бўлмагани учун 
ҳеч камимиз йўқ, ўша “ҳеч” , яъни нарса 
кетидан қувиб, ғам ҳам чекмаймиз. Эг- 
нимизда — жанда, орқамизда — гўрис- 
тон, биз вафот этган кун ҳеч бир мотам- 
нинг ҳам кераги йўқ.

Сўфийнинг озодлиги деганда та- 
саввуф аҳли соликнинг башарий си- 
фатлардан мутлақ қутулиши ва илоҳий 
фикр мақоми бўлмиш пок руҳ кўрини- 
шида истиғно олами — Тангри таоло 
олами заруратлари  бепоёнл и гини  
куллан идрок этишини англаганлар. 
Сўфий яна “сирри соф, ақли етук, му- 
ҳаббат аҳлига дил боғлаган” (Кошифий 
таъбири) бўлиши, нафасидан бедард- 
лар қалби бедор бўлм оғи  керак. 
Сўфийлар — руҳоният билан суҳбат 
қурадиган, кайҳону фалак асроридан 
мужда келтирадиган, фақрни ихтиёрий 
равишда бўйнига олиб, табиий ахлоқ- 
ни тарк эта бориб, илоҳий ахлоқни 
касб этувчи, эзгулик йўлида жонини 
фидо қилувчилардир; улар борлиқ ва 
йўқлик, замон ва макондан хориж, азалу 
абадни бирлаштирган мукаррам зот- 
лардир.

Даврларнинг алмашиниши, шоҳлар- 
нинг ўзгариши, сиёсату раёсат дарвеш 
сўфийнинг эътиқодига, хулқига таъсир 

*  қилмаслиги керак, сўфий майда ман- 
фаатлар, одамларнинг кундалик таш- 
вишларигина эмас, умуман, фоний ду- 
нёнинг ғаму муаммоларидан устун тура- 
диган, таф аккурининг сатҳи фалак 
қадар қамровли, қалбида маънолар бу- 
лоғи қайнаб ётадиган комил инсон 
ҳисобланган.

Бундай кароматли инсонларни халқ 
азиз-авлиё, қудсий нафасли кишилар 
сифатида ғоят эъзозлаган. Бу зотлар 
атроф дагиларнинг онги ва шуурига 
зўр таъсир ўтказганлар ва маънавият 
султонлари бўлиб майдонга чиққанлар. 
Уларнинг сўзи ва ҳаракати, хислати ва 
ахлоқи ҳаммага ибрат қилиб кўрсатил- 
ган. Жаҳоннинг бутунлиги, ободончилик 
ва осойишталик Парвардигор файзи- 
ни етказувчи шу табаррук зотларнинг 
дуоси, хайрли ишларига вобаста деб 
қаралган.

Шу аснода авлиё — анбиёнинг ме- 
росхўри, давомчиси деган ақида шакл- 
ланган. Яъни, гарчи пайғамбари охир 
замон Муҳаммад саллаллоҳу алайҳи

# васалламдан кейин пайғамбар келма- 
са-да, аммо қутби киром валийлар ҳар 
замонда пайдо бўлиб, халқни ислом 
ҳақиқатларига ҳидоят этадилар, тўғри 
йўлга бош лайдилар. Чунончи, улуғ 
шоир Хусрав Деҳлавий пири Низомид- 
дин Авлиёни шундай кишилардан деб 
таъриф этган ва “Матлаъул-анвор” дос- 
тонида бундай ёзган:

Нури жаҳон аз қадами авлиёст,
Жони назар дар жасади тўтиёст.

Яъни: кўзнинг равшанлиги тўтиё ву- 
жудида бўлганидай, жаҳоннинг нури 
авлиё қадамидандир.

Демак, авлиё — жаҳоннинг нури, ин- 
сонлар кўзининг гавҳари. Авлиё Муста- 
фонинг изидан борган ва унинг нафа- 
сидан баҳраманд одам. Низомиддин 
Авлиё сафо йўлида юрувчи шундай

# зотки, Мустафо орқасидан қадам-бақа- 
дам боради. Унинг бундай парвариш 
топган саодатли сийрати пайғамбар 
дебочасининг нусхасидир.

Алиш ер Навоий ҳам Баҳоуддин 
Нақшбанд ва Абдураҳмон Жомийни,

гарчи Хусрав Деҳлавий каби пайғам- 
бар давомчиси деб атамаса-да, лекин 
“ мурш иди оф оқ” , “ кошифи асрори 
илоҳ” , яъни барча ишлардан хабардор, 
кароматли ва пок ниятли зотлар сифа- 
тида таъриф-тавсиф этганлар. Маса- 
лан, Баҳоуддин Нақшбанд хусусида ул 
зот бундай деганлар:

Мулки жаҳон мазраи деҳқони ул,
Балки жаҳон мулки нигаҳбони ул.
Йўқ, мамоликка нигаҳбон бўлиб,
Барча салотин уза султон бўлиб...
Ҳақ сўзин элга қилурда адо,
Тенг кўрунуб олдида шоҳу гадо.

(“Ҳайратул-аброр”дан)

Бу — шоирнинг ҳаяжонли таъриф- 
тавсифигина эмас, албатта. Буни ўрта 
асрлар кишисига хос тафаккур ва дунё- 
қараш ифодаси деб билмоқ керак. 
Сўфий ва дарвешлар, ҳақиқатан ҳам, 
зўр нуфуз ва обрўга эга бўлганлар. 
Муқтадир шайхларнигина эмас, қалан- 
дарлар, эшонлар, мазжуб “девоналар” , 
оддий дарвешларни ҳам одамлар ҳур- 
мат қилганлар. Шунинг натижаси ўла- 
роқ, дарвешлик махсус бир тоифа — 
табақа сифатида жамиятда муҳим ўрин 
эгаллаган. Бироқ бу бирданига юзага 
келган ҳаракат эмас эди. Айтиб ўтгани- 
миздек, тасаввуф ва дарвешлик ҳара- 
кати узоқ тадрижий тарихга эга. Олим- 
лар тасаввуф тарихини дастлаб икки 
даврга ажратганлар: биринчиси — зо- 
ҳидлик даври, иккинчиси — орифлик ва 
ошиқлик даври. Сўфийларнинг ўзини 
ҳам ориф сўфийлар, зоҳид сўфийлар, 
ринд сўфийлар, фақир сўфийлар, фай- 
ласуф сўфийларга ажратиш мумкин.

Зоҳидлик даври сўфийлари (чунон- 
чи, Иброҳим Адҳам, Ҳасан Басрий, Абу- 
ҳошим Куфий каби зотлар) тақво ва 
парҳезкорликни бош мақсад деб бил- 
ган бўлсалар, кейинги давр сўфийла- 
ри тафаккурий-шуурий ривожланиш, 
яъни дунёни ва Илоҳни билиш, таниш- 
ни асосий мақсад деб ҳисоблаганлар. 
Биринчи даврни тасаввуфнинг ибти- 
доий даври (аввалги давр) сифатида 
тилга олганлар. Орифлик даври деб 
атаганимиз иккинчи давр ҳам (бу IX 
аср ўрталаридан бошланган) бир неча

босқичларга эга. Чунончи, 1Х-Х асрлар 
— хонақоҳларнинг пайдо бўлиш, тари- 
қат русумларининг шаклланиш даври. 
Х1-Х11 асрлар — Бағдод, Басра, Бухоро, 
Нишопур, Термиз, Балх шаҳарлари та- 
саввуф ва тариқат марказлари сифа- 
тида муҳим ўрин тутган. Натижада 
Миср, Хуросон, Мовароуннаҳр, Ироқ ва 
Туркистон мактаблари шуҳрат топган.

ХШ-Х1\/ аср бошлари тасаввуф тари- 
хида алоҳида бир маҳсулдор даврдир. 
Бу даврга келиб тасаввуф ҳам наза- 
рий-илмий нуқтаи назардан, ҳам ама- 
лий ҳаракатчилик нуқтаи назаридан 
юксак чўққига кўтарилган эди. Тасав- 
вуф адабиётининг гуллаши ҳам шу 
даврга тўғри келган. Айниқса, Яҳё Суҳ- 
равардий, Нажмиддин Кубро сингари 
мутафаккир шайхлар, Фаридиддин Ат- 
тор, Аҳмад Яссавий, Жалолиддин Ру- 
мий каби улуғ сўфий шоирлар тасав- 
вуф илмининг доирасини кенгайтир- 
ганлар, уни фалсафа ва ҳикмат билан 
бойитганлар. Агар 1Х-ХИ асрларда тав- 
ҳид асосларини мустаҳкамлашга зўр 
эътибор берилиб, тасаввуфнинг фано 
ва бақо каби тушунчалари, Ҳаққа восил 
бўлиш майли шиддат билан тарғиб 
қилинган бўлса, XIII аср ўрталаридан 
эътиборан тафаккурий-ақлий йўналиш 
етакчилик қила бошлаган. Бу фалсафий 
оқим тасаввуф тарихида “вахдатул-ву- 
ж уд ” номи билан ш уҳрат то пган . 
Сўфийлар энди коинотнинг тузилиши, 
одамларнинг хусусиятлари, олам ва 
одам муносабатлари, комил инсон ту- 
шунчалари ҳақида бош қотирадиган 
бўлган. Натижада Ибн Арабий ва Жало- 
лиддин Румий каби зотларнинг асар- 
ларида бутун бир фалсафий тизим 
ифода топган, улар илоҳий кашфу каро- 
мат, руҳий-психологик ҳолатлар, боти- 
ний латифликлар билан бирга реал ин- 
соний ҳаёт ҳақида ҳам жуда ажойиб 
фикрларни баён этганлар. Шундай 
қилиб, тасаввуф Шарқ фикрий тарақ- 
қиётидаги кўп асрлик тажрибаларни 
қамраб олиб, уни ривожлантирган, дин 
ва фалсафа, ҳикмат ва вахдат, калом ва 
ҳадис илмларини бирлаштирган. Ило- 
ҳий илмлар билан дунёвий илмларни 
ўзаро боғлашга ҳаракат қилган. Нати- 
жада тасаввуф Ш арқ кишисининг та- 
факкур тарзи ва ахлоқ меъёрларини

белгилайдиган ҳодисага айланиб қол- 
ган.

Тасаввуф тарихига назар ташлар 
эканмиз, ислом динидаги мазҳаблар,^ 
қарашлар хилма-хиллиги сўфийлар 
ҳаёти ва дунёқарашига ҳам инчунун 
таъсир этиб турганини кўрамиз. Хусу- 
сан, сунний ва шиа мазҳаблари ораси- 
даги кураш унда сезиларли из қол- 
дирган. Эрон олимлари, жумладан, “Та- 
саввуф истилоҳлари шарҳи” қомуси 
(Теҳрон, ҳижрий 1347 йил нашри) муал- 
лифи Саййид Содиқ Гуҳарин тасаввуф- 
нинг пайдо бўлиши ва қарор топишида 
шиа мазҳаби қарашларининг таъсири, 
юнон фалсафаси, қадимги зардўштий- 
лар, ҳинд фалсафий-асотирий қараш- 
ларининг ўрнини кўрсатган. Тасаввуф 
амалиёти ва фалсафасида бу таъли- 
мотларнинг таъсири салмоқпи бўлган 
бўлиши мумкин. Шу ўринда биз яна 
бир жиҳатни таъкидламоқчимиз: би- 
ринчидан, исломий тасаввуф ўзлаш- 
тирган жамийки нарсаларни ислом ру- 
ҳида қайта ишлаб, шариатга мувофиқ- 
лаштирган. Иккинчидан, шиа ва сунний 
мазҳаблари орасидаги кураш тасав- 
вуф силсилалари йўналишларини бел- 
гилаган. Чунончи, тайфурия, суҳравар- 
дия, хулулия, фирдавсия каби силси- 
лалар кўпроқ шиачиликка тортса, ясса- 
вия, нақшбандия сулуклари сунний 
мазҳабида мустаҳкам турган тариқат- 
лар эди. Ҳазрати Баҳоудцин Нақшбан- 
днинг асосий жидду жаҳди ҳам тасав- 
вуф ва тариқатни сунний мазҳабига 
мослаштириш, уни шиачиликка хос 
жаҳру самолардан тозалашдан иборат 
бўлган. Натижада нақшбандия сунний 
мазҳабли аҳоли орасида кенг ёйилган. 
Аммо Нажмиддин Кубро асослаган куб- 
равия силсиласида шиа ва сунний маз- 
ҳабидаги кишилар бирга таълим олган- 
лар. Чунки улуғ шайхнинг ўзлари маз- 
ҳаб ва маслакларга эътибор қилмаган- 
лар. Нажмиддин Кубро вафотидан ке- 
йин эса шогирдларининг бир гуруҳи 
сунний тариқатга (Сайфиддин Бохар- 
зий каби), бошқалари эса шиа асоси- 
даги тариқатларга (Саъдиддин Ҳаму- 
вий каби) қўшилиб кетганлар.

Шу каби, Жалолиддин Румий асос 
солган мавлавия мазҳаби ҳам, сунний 
йўналишдаги тариқат бўлса-да, лекин

диний ва мазҳабий айирмалар унда у 
қадар аҳамиятли бўлмаган. Бугина 
эмас, Румий динларнинг ўзини ҳам 

мбир-биридан устун қўймай, уларни 
Тангри сари элтадиган турли йўллар 
деб қараган.

Тасаввуф тарихи ҳақида гапирар 
эканм из , ҳазрати  Баҳоуддин 
Нақшбандцан кейинги даврни ҳам ба- 
ҳолашимиз лозим бўлади. Х\/-Х\/1 аср- 
лар Мовароуннаҳр ва Хуросонда нақш- 
бандия тўлиқ тантана қилиб, гуллаган 
давр бўлган. Айниқса, Хожа Аҳрор Ва- 
лийнинг амалий ва Махдуми Аъзам — 
Аҳмади Хожагоннинг илмий фаолияти 
туфайли нақшбандия мустаҳкамланган, 
нуфузи ошган ва Хиндистон, Арабис- 
тонгача етиб борган, Туркияга тарқал- 
ган.

Нақшбандиядан кейин тасаввуф та- 
рихида бошқа силсила вужудга келган 
эмас. Эрон ва Хиндистонда айрим 
янги тариқатлар шаклланган, лекин 
улар шохобчалар бўлиб, тасаввуф учун 
янги назарий ва амалий йўналиш бер- 
маган. Умуман, XV асрдан кейин тасав- 
вуфнинг назарий-ф алсаф ий жиҳати 
сўна бошлаган. Махдуми Аъзам рисо- 
лалари нақш бандия ақидаларини  
шарҳлаш ва ривожлантиришдан ибо- 
ратдир. Ҳиндистонда бир қадар тафак- 
курий силжиш бўлган. Жумладан, у 
ерда шаклланган “ ваҳдатуш-шуҳуд” , 
“ ваҳдати мавжуд” оқимларини янги 
фалсафий оқимлар деб қараш мумкин. 
Мирзо Бедил ижодида ана шу қараш- 
ларнинг таъсири сезилади. Яъни унда 
барча илмларни инсон шахси билан 
боғлаш, инсон ва унинг руҳини тадқиқ 
этишга уриниш бўлган. Бироқ, бари- 
бир, XV асрдан кейинги даврда илга- 
ри тўпланган тажрибани ўзлаштириш, 
шарҳу тафсир қилиш ва тарғиб этиш 
давом этган. Шунинг учун энг тоза ва 
журъатли фикрларни биз 1Х-Х1И аср- 
ларда яшаган сўфийларнинг асарлари- 
да учратамиз. Тасаввуфнинг мумтоз 
даври ҳам шу даврдир.

Тасаввуф ғояларининг сарчашмала- 
ри устида баҳс бўлганидай, биринчи 
сўфийлар ким эди, деган саволга ҳам 
турли хил жавоблар мавжуд. Ҳусайн 
Воиз Кош иф ийнинг “Футувватномаи 
султоний” асарида келтирилишича, илк

сўф ий Одам ал ай ҳиссал о м нинг 
фарзандларидан бири бўлган Шиш 
ҳазратлари эди. Алишер Навоийнинг 
“ Н асойимул-муҳаббат” асарида илк 
сўфий сифатида ҳазрати пайгамбари- 
мизнинг замондоши ва муҳиби Увайс 
Қараний тилга олинган. Лекин Абдураҳ- 
мон Жомийнинг “Нафаҳотул-унс” аса- 
рида илк бор эл орасида сўфий лақаби 
билан шуҳрат қозонган киши Абуҳо- 
шим Куфий эканлиги айтилган. Ул зот- 
ни Абуҳошим ас-сўфий ал-Куфий ҳам 
деганлар. Жомийнинг ёзишича, Абуҳо- 
шим Сўфиёни Саврий деган бошқа 
бир атоқли дарвеш билан замондош 
бўлган экан. Сўфиёни Саврий мелодий 
807 йилда оламдан ўтган. Абуҳошим 
эса, Гуҳариннинг маълумотига қараган- 
да, 788 йилда вафот этган. (“ Шарҳи 
истилоҳоти тасаввуф” , 1-жилд, “ Му- 
қаддима", 55-бет). Сўфиёни Саврий 
бундай д е ган : “ Мен Абуҳош им ни 
кўрганимга қадар сўфий нима эканини 
билмас эдим ва унгача ҳам зухд ва му- 
омала ва варъада, таваккул тариқи ва 
муҳаббат тариқида собит бузургворлар 
бор эди, лекин аввал кишиким, уни 
сўфий деб атадилар, ул эди ва унгача 
бирор кишини бу ном билан атамаган 
эдилар"(“ Нафаҳотул - унс” , Тошкент, 
1913 йил, 27-бет).

Рамла шаҳрида бино этилган би- 
ринчи хонақоҳни ҳам Абуҳошим Куфий 
қурдирган, дейдилар. Аммо Жомий шу 
муносабат билан бошқа бир ривоятни 
келтирганлар. Унга кўра, насроний 
амирлардан бири овга чиқади, саҳро- 
да иккита одам икки томондан рўбарў 
келиб, бир-бири билан қучоқлашиб 
кўриш ади ва егуликларини  ўртага 
қўйиб овқатланади. Сўнгра хайрлашиб, 
иккиси икки томонга йўлида давом 
этади. Буни кузатиб турган амир улар- 
нинг ҳаракатларига қизиқиб қолиб, би- 
рини тўхтатиб сўрайди: “Сен қучоқла- 
шиб кўришган одам ким эди?” Дарвеш 
жавоб беради: “Билмадим” . Амир яна 
сўрайди: “ Сенинг киминг бўларди?” 
Дарвеш дейди: “У менга ҳеч ким эмас” . 
Амир яна сўрайди: “У қаердан? “ Дар- 
веш дейди: “Билмадим” . Шундан кейин 
насроний амир дейди: “Бас, сизларни 
бир-бирингизга боғлаган бу улфатчи- 
лик қаердан пайдо бўлди?” Дарвеш

дейди: “ Бу — бизнинг тариқатимиз” . 
Насроний амир дарвешга қараб, сиз- 
ларнинг ўтириб суҳбатлашадиган жой- 
манзилларингиз йўқэкан, мен сизларга 
бир жой қуриб берай, дейди ва Рамла 
шаҳрида хонақоҳ бино қилади.

Ушбу ривоятни Абдураҳмон Жомий 
Абуҳошим Куфий муносабати билан 
келтирган. Шунга асосланиб, Абуҳо- 
шимни дастлабки хонақоҳни қурган 
сўфий сифатида тилга олганлар.

“Абуҳош им  насроний  роҳиблар 
каби узун жун кийим кийиб юрар ва 
ҳамиша тақво билан кун ўтказарди” (Гу- 
ҳарин, юқорида тилга олинган асар, 53- 
бет). Саййид Содиқ Гуҳарин бундан 
ташқари Жобир бин Ҳаён (822 йилда 
вафот этган) ва Абдак Сўфийни (821 
йилда вафот этган) ҳам дастлабки 
сўфийлар сифатида тилга олган. Шуни 
ҳам қайд этиш керакки, тасаввуф аҳли 
чаҳорёр ва расулуллоҳнинг яқин саҳо- 
баларидан Салмон Форсий билан Имом 
Жаъфари Содиқни сўфийлик ва ва- 
лийлик хислати кўринган улуғ инсон- 
лар сифатида эҳтиром билан тилга ол- 
ган. Мазкур зотлар инчунун жавонмар- 
дларнинг пирлари сифатида ҳам зикр 
этилган. Бежиз эмаски, кўп сўфийлар ўз 
шажараларини шу уч зотга ёхуд булар- 
дан бировининг воситасида Муҳаммад 
саллаллоҳу алайҳи васалламга боғлай- 
дилар. Чунончи, “Назмул-силсила” аса- 
ри муаллифи Васлий Самарқандий 
(XIX аср охири — XX аср бошларида 
яшаб ижод этган) ургутлик Эшони Ва- 
лихон силсиласини ёзар экан, ул киши- 
нинг сўфийлик нисбатини қуйидагича 
белгилаб чиққан. Ҳазрати Муҳаммад 
расулуллохдан — Абубакри Сиддиқ ра- 
зияллоҳу анҳуга, ул кишидан — Салмон 
Форсийга, ул жанобдан — Имом Жаъ- 
фар Содиққа, ул жанобдан — Султон 
Боязид Бистомийга, ул жанобдан — 
Абулҳасан Харақонийга, ул жанобдан — 
Хожа Юсуф Ҳамадонийга, ул жанобдан
— Хожа Абдухолиқ Ғиждувонийга, ул 
жанобдан — Хожа Ориф Ревгарийга, ул 
жанобдан — Хожа Али Рометанийга, ул 
жанобдан — Саййид Амир Кулолга, ул 
жанобдан — Хожа Баҳоуддин Нақшбанд 
ҳазратларига, ул жанобдан — Хожа Му- 
ҳаммад Апоуддин Атторга, ул жанобдан
— Хожа Яъқуби Чархийга, ул жанобдан

— Хожа Убайдуллоҳ Аҳрори Валийга, ул 
жанобдан — Хожа Муҳаммад Зоҳидга, 
ул жанобдан — Хожа Дарвешга, ул жа- 
нобдан — Хожа Амкангийга, ул жаноб- 
дан — Хожа Муҳаммад Боқийбиллоҳга, 
ул жанобдан — Хожа Аҳмад Форуқ — 
имоми Раббонийга, ул жанобдан — 
Хожа Муҳаммад Саидга, ул жанобдан — 
Хожа Абдулаҳадга, ул жанобдан — 
Хожа Муҳаммад Обидга, ул жанобдан — 
Хожа Муҳаммад Мусохонга, ул жаноб- 
дан — Хожа Муҳаммад Сидциққа, ул жа- 
нобдан — Мавлоно Ҳусайнга, ул жаноб- 
дан — Мавлоно Мирмуҳаммад Ибро- 
ҳимга, ул жанобдан — ҳазрати Эшон 
Хожа Валихонга сўф ийлик нисбаси 
ўтиб келган. Демак, нақшбандия силси- 
ласи Салмони Ф орсий ва Абубакри 
Сиддиқ орқали пайғамбаримизга бо- 
риб уланган.

Шу зайлда тасаввуф тарихи ислом 
тарихи билан бирга ривожланиб, ис- 
лом маданияти ва маърифатига улкан 
ҳисса қўшган. Агар дастлабки пайтлар- 
да Куфа, Басра ва Бағдод шаҳарлари- 
да саноқли даражада зоҳид ва сўфий- 
лар яшаган бўлса, бора-бора мусулмон 
оламида шайху машойихлар, сўфий- 
дарвеш лар, қаландарларнинг сони 
кўпайган. Юқорида айтганимиздек, бу 
ўзига хос бир ҳаракатга айланган. Бир- 
гина Абдураҳмон Жомийнинг “Нафаҳо- 
тул-унс м инал -қудс” китобида 664 
шайху сўфийнинг номи зикр этилган. 
Бу — XV асргача яшаб ўтган атоқли 
сўфийлар тазкираси, ваҳоланки, улар- 
дан кўпларининг номи Жомий китоби- 
да зикр этилмаган. Алишер Навоий 
уларнинг бир қисмини “Насойимул-му- 
ҳаббат” асарига киритган. Шулардан 
юздан зиёдроғи Туронзаминдан ети- 
шиб чиққан бузургворлар ҳисобланади. 
XV асрдан кейин ҳам яна қанча азизу 
авлиёлар яшаб ўтган.

“Мавлоно Жалолиддин, унинг ҳаёти, 
фалсафаси, асарлари” китоби муалли- 
фи, туркиялик олим Абдулбоқий Гўпё- 
нарли сўфийларнинг саккиз тоифаси- 
ни ажратиб кўрсатган. Улар қуйидаги- 
лардир:

1. Ҳаёт ва дунё лаззатларига қаттиқ 
боғланган сўфийлар. Улар гуноҳу са- 
воб, исён ва ахборни арзимас, ортиқча 
деб билардилар. Шаръий амрлар жа-

мият интизоми учундир, бизга тааллуқ- 
ли эмас, биз завқу ҳол кишиларимиз, 
тақводан халосмиз, деб ўйлайдилар.

2. Коинотни Парвардигор зоти ола- 
ми тажаллийсининг сурати деб била- 
диган сўфийлар. Улар дунёни нақш ва 
ранглардан иборат билиб, бутун олам- 
ни эса Парвардигорнинг зотидан ибо- 
рат деб ҳисоблайдилар. Уларнинг фик- 
рича, Мутлақ илоҳ дунё суратида тажал- 
лий этибдур ва моҳият Унинг Ўзидир.

3. Ҳамма нарсани Мутлақ илоҳ та- 
жаллийси деб билиб, Исога ўхшаб 
фикр юритадиган ва ўнг юзингга урса- 
лар, чап юзингни ҳам тут, деган ақида- 
ни олға сурадиганлар. Улар зулмга 
эътироз билдирмайдилар, аммо маз- 
лум ларга  иложи борича  илтиф от 
кўрсатадилар. Улар учун дунё ва унинг 
ишлари маънисиз, арзимас, инсон бур- 
чини Илоҳни танишдан иборат деб би- 
ладилар.

4. Фалсафани, ақлни рад этувчи 
сўфийлар. Улар хаёл оламига ғарқ 
бўлиб, лоҳут оламидан сўз айтадилар, 
ўтмишдан ва келажакдан каромат қила- 
дилар. “ Ер юзидан хабарлари йўқ, 
аммо осмонни қадамлаб кезиб чиққан- 
дай гапирадилар. Оёқлари остидаги 
қудуқни билмайдилар, лекин сайёра- 
лар сайрию самовий ажойиботлардан 
сўзлайдилар” (Гўпёнарли, ўша китоб, 
292-бет).

5. Ўз тасаввурларида фалсафа ва 
ҳикматни рад этмоқчи бўлган, лекин 
аслида сўфиёна ақидаларни фалса- 
фий мушоҳадалар билан синовдан 
ўтказган, омухта этган сўфийлар. Булар 
орада қолганликлари учун шариат 
аҳпи томонидан ҳам, тариқат аҳпи то- 
монидан ҳам маломатга учраганлар.

6. Тасаввуфнинг нозик ҳақиқатлари, 
фалсафа ва ҳикмат билан можаролари- 
ни сезган ҳолда шариатдан кўнгил 
узолмайдиган сўфийлар. Улар тариқат 
одобини шариат аҳкомига сингдириб 
юборишга интиладилар ва тавҳид ил- 
мида мутаассиблар билан бир хил 
эътиқодда бўлишга уринадилар.

7. Шундай сўфийлар ҳам бўлганки, 
ўзларини замон пайғамбари, кўкдан 
тушган Маҳди деб эълон қилганлар. 
Улар замона охир бўлгани, охират ва 
дунё бирлашгани ҳақида хабар бер-

ганлар, ўзларини Тангри зотининг ер- 
даги кўриниши, буюк адолат даврининг 
асосчиси деб таништирганлар. Бундай 
уринишлар тарихда қонли фожиалар 
билан тугаган.

8. Аросатда, зиддиятлар ичида қол- 
ган сўфийнамо кишилар ҳам бўлган. 
Улар на тоза мусулмон, на бутунлай 
ғайрииймонлидирлар. Дардлари ичла- 
рида, ёниб, қийналиб юрадилар. Би- 
рор динга ёки мазҳабга боғланмайди- 
лар. Аммо уларнинг ботиний олами ни- 
ҳоятда бой. Улар зоҳирларини берки- 
тиб, сир сақлаб юрадилар. Уларнинг 
аъмоли ва сўзларига диққат қилсан- 
гиз, зиддиятни кўрасиз. Барча ҳоллар- 
да Тангрига бандаликни бажо келтира- 
дилар ва айни ҳолда сурату сийратлар, 
расму русумларни писанд қилмайди- 
лар, ахлоқу илмлари билан барчадан 
устунликларини намоён этадилар, за- 
коват ва қобилиятлари ҳайратланарли- 
дир...

Кўринадики, тасаввуф бир йўна- 
лишдаги таълимот бўлмаган, унинг 
шох ва шохчалари кўп. Аммо бизни 
қизиқтираётган нарса унинг моҳияти 
ва ҳақиқати, халқ қалбидан жой олган 
инсонпарварлик ғоялари, улуғ адиб- 
ларга илҳом берган Софлик, Ҳақиқат, 
Гўзаллик, Камолот омоли, шу омоллар- 
га бўлган чексиз муҳаббатдир. Ҳазрат 
Навоий таърифлаганидек, тасаввуф 
хилофу ихтилофли бўлмаган, риё ва 
манманлик, даъвою таъмани инкор 
этадиган бир улуғ таълимотки, у — ин- 
сон зийнати, тийнатини покловчи оби- 
ҳаётдир.

IX аср бошларига келиб тасаввуф- 
нинг назарий асослари ишлаб чиқил- 
ган, сўфийларнинг амалий, руҳий-пси- 
хологик машқлари, ўз-ўзини тарбия- 
лаш ва чиниқтириш тадбир-усуллари 
ш аклланган, та риқат, маъриф ат, 
ҳақиқат деган тушунчалар юзага келиб, 
тасаввуф нинг ушбу уч қисмига оид 
қарашлар мажмуи тузилган — тасав- 
вуф махсус илм сифатида қарор топ- 
ган. Сўфийлар дастлабки пайтларда 
тасаввуфни нуқул сиру асрор, тушунти- 
риб бўлмайдиган ҳолатлар — “иборага 
келмайдиган ишоратлар” деб ҳисобла- 
ган бўлсалар, бора-бора бу ҳолатлар 
ҳақида фикр-мулоҳазалар баён қилина

бошлаган, сўфийни тарбиялаш вази- 
фаси, пир-муридлик қоидалари, одо- 
бини яратиш зарурати туғилган. Нати- 
жада тариқат ва шариат орасидаги му- 
носабатлар, сўф ийларнинг одам ва 
одам моҳияти, алоқа-муомаласи, тав- 
ҳид — ваҳцат масалалари мунозарага 
сабаб бўлган. Дин арбоблари билан 
сўфий шайхлар, айниқса, фалсафий- 
лашган тасаввуф тарафдорлари жид- 
дий мафкуравий тортишувларгача бор- 
ганлар. Тасаввуф бутун ислом оламини 
забт этиб, барча қадимий шаҳарларда 
хонақоҳлар қурилган, йўлларда работ- 
лар, зовиялар қад кўтарган. Хонақоҳ ва 
работлар, азиз-авлиёларнинг мазоро- 
тида шайхлар маскан тутиб, кўплаб шо- 
гирдларни тарбияга олганлар.

Тасаввуфнинг илк даврида мақомот 
ва тариқат асосларини ишлаб чиқиш, 
сўфийлик йўриқларини, вазифаларини 
белгилаш ва илоҳий ҳақиқатларни эл 
орасига ёйишда Зуннун Мисрий (796- 
861 йилларда яшаган), Боязид Бисто- 
мий (вафоти — 875 йил), Жунайд Бағ- 
додий (вафоти — 910 йил), Ҳаким Тер- 
мизий (вафоти — IX аср охири) ва Ман- 
сур Ҳалложларнинг (858-922 йилларда 
яшаган) хизмати беқиёс бўлган. Ке- 
йинчалик Абусаид Абулхайр (967-1049 
йилларда яшаган), Абдуллоҳ Ансорий 
(1006-1089 йилларда яшаган), Аҳмад 
Яссавий (вафоти — 1166 йил), Яҳъё 
Суҳравардий (1155-1191 йилларда 
яшаган), Ибн ал-Арабий (1165-1240 
йилларда яшаган), Нажмиддин Кубро 
(1145-1221 йилларда яшаган), Баҳоуд- 
дин Нақшбанд (1318-1389 йилларда 
яшаган) каби шайхул машойихлар та- 
саввуф илмини янги фикрлар, қараш- 
лар билан бойитганлар, янги оқим, 
силсилаларни вужудга келтирганлар. 
Тасаввуф ҳақида бир талай рисола ва 
китоблар ёзилган, тасаввуф ғояларини 
қизғин тарғиб этувчи буюк шеърият 
вужудга келган. Тасаввуфга оид наза- 
рий китоб ва қўлланмалардан Абунаср 
Саррожнинг (вафоти — 988 йил) “Ки- 
тоб ал-лумаъ” , Ал-Калабозийнинг (ва- 
фоти — 990 йил) “ Китобат-таърруф” , 
Абу Толиб Маккийнинг (вафоти — 998 
йил) “Кутал-қулуб” , Суламийнинг (ва- 
фоти — 1021 йил) “Рисолатал-амлома- 
тия” , Кушайрийнинг (вафоти — 1072

йил) “ Рисола фит-тасаввуф” , Ал-Ҳуж- 
вирининг (вафоти — 1076 йил) “Каш- 
фал- маҳжуб” , Абдуллоҳ Ансорийнинг 
“ Манозил ас-соврин” , Фаридиддин Ат- 
торнинг (1119-1222 йилларда яшаган) 
“Тазкиратул-авлиё” асарларини кўрса- 
тиш мумкин. Булардан ташқари, Румий, 
Ҳофиз Шерозий, Шабистарий асарла- 
рига ёзилган шарҳлар ҳам сўфиёна 
ишора ва тамсилларни англашда та- 
саввуф муҳим ўрин тутган.

“Тариқат” арабча сўз бўлиб, йўл де- 
м акдир. Яъни илоҳий маърифатни 
эгаллашга бел боғлаган кишининг ру- 
ҳий-ахлоқий камолот йўли. Тариқат та- 
саввуфнинг амалий қисми ҳисоблан- 
ган. Яъни унда мақомот даражаларини 
босиб ўтиш, пир қўлида муайян вази- 
фаларни адо этиш, муайян расм-ру- 
сум, маросимларни бажариш шарт 
қилиб қўйилган эди. Пирга қўл берган 
киш ини мурид ёки солик (йўловчи) 
деб атаганлар. Тариқат одобини (низо- 
ми, йўл-йўриқлари) илк бор Зуннун 
Мисрий жорий этган ва кейинчалик у 
такомиллаш тирилган. Атоқли шайх- 
лардан ҳар бирининг ўзига хос тарбия 
усули бўлган. Шу маънода йирик шайх- 
ларнинг танлаган йўли ҳам тариқат 
дейилган. Яъни яссавия тариқати, куб- 
равия тариқати, нақшбандия тариқати 
каби. Марказий Осиёда шу уч тариқат 
кенг тарқалган бўлиб, уларнинг мухлис- 
лари Туркистон, Ҳиндистон, Афғонис- 
тон, Покистон, Эронда ҳам бор. Айниқ- 
са, нақшбандия кенг тарқалган. Кўплаб 
араб мамлакатларида ҳам нақшбандия 
хонақоҳлари мавжуд. Муридлар асосан 
чилла ўтириш, ибодат, Қуръон ўқиш ва 
тафсир қилиш, пир суҳбатида иштирок 
этиш, сурункали парҳез, рўза тутиш, 
кўпроқ тунни бедор ўтказиш билан шу- 
ғулланганлар.

Пир ниҳоятда заковатли, ҳалол, пок- 
домон, кароматли инсон бўлиши талаб 
қилинган. Таъмагирлик, ёлғон, ғийбат, 
фаҳш ишлар билан шуғулланувчиларга 
яқин бўлган одам наинки пир, балки 
мурид сифатида ҳам эътироф этилма- 
ган. Пир обрўйи, ақлу заковати, фавқу- 
лодда ҳолатлари, ҳикматга тўлиқ сўзла- 
ри билан муридлар қалбига йўл топ- 
ган, уларга ибрат бўлган. Хонақоҳлар- 
да муридлар ўзларини бир-бирининг

биродари деб, пир эса муридларини 
фарзандим деб атаган.

Илк бор пирга қўл бермоқчи бўлган 
одам бир йилдан уч йилгача синалган, 
кейин тоифага қабул қилиш маросими 
ўтказилган.

Мурид тарбиясида уч нарса жуда 
муҳим ҳисобланган: зикр талқини, та- 
баррук хирқа ва суҳбат. Зикр талқини — 
Оллоҳ исмлари ва калималарни сурун- 
кали такрорлаш, юракка нақшлаб бо- 
ришдир. Буни фақат битта пирдан ўрга- 
ниш мумкин. Баҳоуддин Нақшбандда 
зикр хотиржам, овоз чиқармасдан адо 
этилган, Аҳмад Яссавий ва яна бир та- 
лай шайхлар жаҳрия усулида, яъни овоз 
чиқариб зикр тушганлар. Бунинг театр- 
лашган кўриниши — само мажпислари- 
дир. Самода шеърхонлик ва кўплашиб 
пир атрофида рақс тушиш, жазавага 
берилиш асосий ўринни эгаллайди. 
Баъзан якка ҳолда ҳам жазава (аслида 
жазаба) зикрлари адо этилган. Сайёҳ 
дарвешлар ва қаландарлар шаҳру қиш- 
лоқларни кезиб, йўлларда зикр тушиб, 
сўфиёна байту ғазал ўқиб кетаверган- 
лар. Аммо Баҳоуддин Нақшбанд бунга 
эътибор қилмаганлар. Кўпгина сўфий- 
лар хапкдан узлатга чекиниб, хилватда 
яшашни одат қилганлар. Уларнинг фик- 
рича, одам хапкдан узилмаса, Холиққа 
етолмайди, хилватда мароқибага, узоқ 
тафаккурга берилиш, руҳни чиниқти- 
риш мумкин. Бу одатни ҳам ҳазрати 
Нақшбанд ислоҳ қилганлар. Ул зот хил- 
ватни бутунлай рад этмаганлар, балки 
“анжуман ичра хилват” (“хилват дар ан- 
жуман” ) усулини жорий этганлар. Бу- 
нинг маъноси шуки, солик халқ ичида, 
биродарлари ичида яшаб, меҳнат би- 
лан, ҳунар билан шуғулланиб ҳам Худо- 
ни дилида сақлаши мумкин.

Табаррук хирқа (хирқа — дарвешлар 
кийими) олиш ҳам муҳим воқеа ҳисоб- 
ланган. Чунки бу ҳар қандай муридга 
насиб этмаган. Пирдан табаррук хирқа 
олиш — мақомотда муайян зинага кўта- 
рилиш, етукликка эришиш демакдир. 
Иккинчидан, пир ўз муридига хирқа 
кийдириб, шу орқали унга оқ фотиҳа 
берган бўлади. Мурид эса энди умри- 
нинг охиригача шу пирнинг йўлидан бо- 
ришга ахд қилган бўлади, яъни хирқа 
муайян шайх силсиласига мансублик

аломати ҳисобланган. Солик бошқа 
пирлардан ҳам хирқа, кўйлак, кулоҳ, 
тасбеҳ туҳфа олиши мумкин, аммо та- 
баррук хирқаси битта пирдан олинади.

Суҳбат эса эркиндир. Мурид иста- 
ган шайх билан суҳбат қилиши мумкин. 
Чунки тасаввуфнинг муаммолари кўп, 
битта пир унинг ҳаммасини билиши 
имконсиздир.

Масалан, ҳазрати Баҳоудцин Нақш- 
банднинг бир нечта пирлари бўлган. 
“Қабул назари” Бобо Самосийга тегиш- 
ли. Яъни ёш Баҳоуддинда илоҳий файз, 
сўфиёна истеъдод борлигини шу киши 
англаган ва ул зотни тарбиясига олган. 
Самосий Баҳоуддинни Амир Саййид 
Кулолга топширганлар. Амир Саййид 
Кулол Баҳоуддинга зикр  талқинини 
ўргатган, тариқат йўлида тарбиялаган. 
Баҳоуддин яна Халил отадан ҳам таълим 
олган. Бугина эмас, Баҳоуддин Нақш- 
банд бир неча йиллар илгари вафот эт- 
ган Хожа Абдухолиқ Ғиждувонийни ҳам 
пир сифатида эҳтиром билан тилга ол- 
ганлар. Гап шундаки, Абдухолиқ Ғижду- 
воний — “Х ож агон” силсиласининг 
боши, бу тариқатни асослаган киши 
эди. Шунинг учун Баҳоуддин “ҳақиқат 
юзидан” (Алишер Навоий таъбири) ру- 
ҳий-м аънавий тарбияни Абдухолиқ 
Ғиждувонийдан олиб, у кишининг чиро- 
ғини ёққан, янги тариқатни асослаган.

Тариқатда мақомот тушунчаси му- 
ҳим ўрин тутган. Мақомот — манзил- 
лар, бекатлар дем ак. Яъни мурид 
пир қўлида мақомларни босиб ўтиши 
лозим бўлган: тавба, вараъ (тақво), 
зуҳд  (па рҳез), фақр (қаш ш оқл ик), 
сабр, хавф (қўрқув), ражо (умид), та- 
ваккул ва ризо. Яъни солик жамийки 
ёмон ф икрлар, ёмон ишлар, ёмон 
хулкдан воз кечади, тавба қилиб Худо 
йўлига — поклик, ҳақиқат ва комиллик 
йўлига киради. Бу йўлда барча қи- 
йинчиликларга чидайди, шайтон вас- 
васасини енгиб ўтади ва Ҳақ ризо- 
лигига, юксак иймонга эришади. Асо- 
сий эътибор қалбни поклаш га, ах- 
лоққа қаратилган. Соликнинг бирин- 
чи вазифаси — нафсни енгиш, ҳирс- 
ҳаваслардан фориғ бўлиш, манман- 
лик, такаббурлик, ғазабдан қутулиш. 
Хуллас, илоҳий сиф атларни  касб 
этиб бориш. Ана шундай руҳий-маъ-

навий та раққи ёт сўф ийда жиддий 
ўзгариш ясаб, у ҳол мартабасига ет- 
ган, қалбида нур порлай бошлаган. 
А қли , зе ҳн и  ў т ки р л а ш га н , м еҳру 
шафқат туйғуси дилини эгаллаб ол- 
ган.

Сўфийлар илоҳий ишқ тушунчаси- 
га зўр эътибор берганлар, чунки ана 
шу мақомотларни босиб ўтиш учун 
қалбда кучли муҳаббат талаб этил- 
ган. Муҳаббат бўлмаса, Оллоҳ сари 
сафар қилиш — хатодир, дейди та- 
риқат аҳли. Муҳаббат эса — жазба 
кўринишида — қалбда туғилади.

Кучли м уҳа б б а т ф ақат Х удога  
эм ас, пирга  бўлиш и ҳам м ум кин. 
Бошқача айтганда, сўфий пирини, ав- 
лиёларни севиш орқали Худони се- 
виши керак. Чунки Худога  ҳидоят 
этувчи — пирдир. Ана шу йўлда солик 
илоҳий маърифатни қозонади. Ғайб 
сиридан хабар берадиган, каромат 
кўрсатадиган бўлади.

Тасаввуф таълимоти бўйича, Ол- 
лоҳни ақл билан таниш мумкин, лекин 
ун га  етиш иш  қалб б и л ан , важд 
(интуиция) воситасида юз беради. 
Оллоҳга етишиш — фоний бўлиш де- 
макдир, яъни дунёвийликдан, вужуд- 
дан фориғ бўлиб, Хақ висолини то- 
пиш. Хақиқат — Ҳақнинг ўзи, унинг 
илоҳий олами. Ҳакдан ўзгаси ўткин- 
чи, фақат Ҳақ — абадий ва мутлақ- 
дир. Шу боис инсон руҳи абадиятга 
эриш моқчи бўлса, Ҳаққа интилсин. 
Ўз-ўзини такомиллаштирсин. Тасав- 
вуфда ҳаққа  эриш ган  сўф ийларни 
пири комил, комил инсон, вали, қутб 
деб улуғлаганлар. Комил инсон ҳаз- 
рати пайғам барим из бўлсалар, та- 
риқат пешволарини қутб, вали де- 
йиш мумкин. Яна абдол, аҳрор, ахий, 
фақир, бобо, хожа, эшон сўзлари ҳам 
қўлланиб келинган. Абдол (алмашув- 
чи), аҳрор (соф), ватад (қозиқ) вали- 
лик йўлидаги  босқич, мартабалар 
бўлса, ахий — жавонмардликка ишо- 
радир. Чунки тасаввуф Х1-ХИ асрлар- 
га келиб футувват (жавонмардлик) 
оқими билан қўшилади. Жавонмард-

лар топган-тутганини муҳтожлар би- 
лан баҳам кўрадиган сахий ва мард 
одамлар эди. Улар тасаввуфни эъти- 
қод сифатида қабул қилганлар. Шуни 
айтиш керакки, сўфийлар ҳам ўзла- 
рини “ мард” (эран) деб атаганлар. 
Зеро, Худо йўлида нафсни енгган ки- 
ш игина  бош қал а р га  раҳм -ш аф қат 
қилади, беғараз ва беминнат ёрдам 
берад и . М асалан, м аш ҳур сўф ий 
шайх Абусаид Абулхайрдан тасаввуф 
нима, деб сўраганларида ул зот: “ Та- 
саввуф — бошда бор нарсани улоқти- 
риш, қўлда бор нарсани бағишлаш 
ва бошга нима келса, чидаш” , деб 
жавоб берган экан. Бунинг маъноси 
— бошни дунё ғамидан холи қилиш, 
қўлдаги бор бойликни муҳтожларга 
бағишлаш ва Худога таваккул қилиб 
яшашдир. Абусаид Абулхайр ўзини 
жавонмардлар тоифасидан ҳисобла- 
ган ва ҳар хил кароматлар кўрсатувчи 
шайхларни ёқтирмаган. Ул зотнинг 
айтишича, каромат кўрсатиш одам- 
ларни Ҳақ йўлдан оздиради. Энг зўр 
каромат, деган ул киши, эл орасида 
бўлиш, эл дардига шерик бўлиб, эз- 
гулик тантанаси учун курашишдир.

Бундай олийҳиммат шайхлар кўп 
бўлган.

Шундай қилиб, тасаввуф асосини 
қуйидаги тамойиллар ташкил этади: 
а) илоҳсеварлик, Худога муҳаббат; б) 
ўз-ўзини тарбиялаш, ҳақ ва ҳақиқат 
сари жаҳд қилиб, нафсни мавҳ этиш 
учун курашиш; в) ҳаётда ҳаммага иб- 
рат бўлиб, покиза ахлоқ намунасини 
кўрсатиш; г) юксак инсонийлик си- 
фатлари — карам, саховат йўлида 
мардлик қилиш.

Албатта, сўфийлар орасида риё- 
корлари, фирибгарлари ҳам бўлган. 
Бундай “сўфий”ларни Алишер Наво- 
ий “ риёи хирқапўш лар” (хирқа кий- 
ган риёкорлар) деб танқид қилган, 
улар бойлик кетидан қувиб, шайтон 
йўлига кирган кишилар бўлган. Ай- 
ниқса, XVIII асрдан кейин шундай 
эшон ва хўжалар кўпайган.

Бу ўринда дарвешлик ҳаракатида- 
ги бир жиҳатга диққатни жалб этиш 
керак. Бу — дарвеш ва шоҳ ёки та- 
саввуф билан ҳокимият муносабати. 
Биз тасаввуф ҳокимиятга, демакки, 
дунё, давлат ва дунёпарастлика мухо- 
лиф бир оқим сифатида пайдо бўлга- 
нини айтдик. Бу мухолифлик кўп аср- 
лар мобайнида давом этган. Ҳатто 
Жалолиддин Румий “Ф иҳи моф иқа” 
(Неки биздадир — биздандир) кито- 
бида “Амир дарвеш олдига бориши 
керакм и  ёки дарвеш  амир олдига 
бориш и ке р а км и ? ” де ган  саволга  
қуйидагича жавоб берган: “Олим таъ- 
ма юзасидан эмас, агар амир тарби- 
яси учун борса яхши, аммо амир дар- 
веш ва олим олдига бориши керак, 
чунки у “олимдан юксалишга чорлов- 
чи қувват олади” . Дарвешнинг подшо 
ва амирга эҳтиёжи йўқ, бироқ подшо 
ва а м и р н и н г д а р в е ш , о л и м л а р га  
эҳтиёжи бор” .

Бундай қараш ўз-ўзидан ҳар икки 
томон бир-бирига  интилиши керак, 
деган ғояни келтириб чиқаради. Ру- 
м ийдан олдин XI а с р н и н г  атоқли  
шоири Юсуф Хос Хожиб ҳам “ Қутадғу 
билиг” асарида Кунтуғди ва Ўзғур- 
миш м уносабатлари м исолида шу 
фикрни олдинга сурган эди. Дарвеш- 
лар тоифаси гоҳ ҳоким ларга ёнда- 
шиб, аксар эса ўзларини четга олиб, 
панду насиҳат билан уларни адолат- 
га чорлаб турган.

Дарвеш лар катта куч эди, халқ 
уларга ишонар ва эргашар эди. Шу- 
нинг учун ҳукм дорлар улар билан 
ҳисоблашган. ХУ асрга келиб тасав- 
вуф туркий подшоҳлар орасида ҳам 
ёйилган. Темурийлар ва шайбонийлар 
Хожа Аҳрори Валийнинг муридпари 
эдилар. Хожа Аҳрорнинг ўзлари зўр 
нуфузга эга бўлиб, кўпгина сиёсий ма- 
салалар, ўзаро низоларни ижобий ҳал 
қилганлар.

Хуллас, тасаввуф бизнинг тарихи- 
мизда қудратли бир мафкура ўлароқ 
ривожланиб келган, одамларни Ҳақ 
йўлига бошлаган, тўғрилик, яхшилик- 
ни ҳимоя қилишда қўл келган. Шу 
боис у адабиётга, фалсафага кучли 
таъсир этган. Улуғ бир сўфиёна ада- 
биёт вуж удга  кел ган . Юсуф Хос 
Ҳожиб, Аҳмад Ю гнакий, Хоразмий, 
Лутфий, Алишер Навоий, Машраб, 
Сайқалий, Ҳувайдо, Сўфи Оллоҳёр 
каби ўнлаб шоирларимиз тасаввуф 
ғояларини куйлаганлар, улуғ шайхлар 
ти м сол ин и  яратиб , и брат қилиб  
кўрсатганлар. Чин сўфий улар учун 
“одамийлар одамийси” , эзгулик му- 
жассами бўлиб туюлган. Шу боисдан 
ҳам халқимизнинг кўп асрлик маънави- 
ят тарихи, адабий-эстетик қарашлари, 
фалсафий-тафаккурий ёдгорликлари- 
ни ислом ақидалари, тасаввуф ғояла- 
ри билан боғлаб ўрганишимиз лозим. 
Ш ундагина кўпгина ҳақиқатларнинг 
моҳияти ойдинлашади.

Ал-Бухорий ж ам л аган  саҳиҳ ҳадислар

Америка— сеҳрли диёр,
Ухлар эди Колумб ҳам ҳали.
Денгиз ортин ёритди илк бор
Берунийнинг ақл машъали.

Абдулла ОРИПОВ

Ўрта асрларда Туронзаминдан бир 
талай буюк сиймолар етишиб чиқиб, 
мислсиз илмий кашфиётларни амалга 
оширгани кўпчиликни ҳанузгача ҳайрат- 
га солиб келади. Доимий мулкталашиш- 
лар домида яшаган, ёвлар тиғидан бағ- 
ри садпора бўлган ўлкада бирин-кетин 
дунёни лол этган алломаларнинг бўй 
кўрсатиши, чиндан ҳам, фавкулодца бир 
ҳодиса эди. Зеро, Туркистонни ислом 
лашкари фатҳ этгунга қадар бу замин 
буюк илмий кашфиётлардан анча йироқ 
эди.

Дарҳақиқат, ўрта асрлардаги Мова- 
роуннаҳр илм-фан тараққиётининг юк- 
салиши, буюк алломаларнинг вояга ети- 
ши кўп жиҳатдан ислом дини, унинг бош 
китоби Қуръони каримдаги илоҳий 
мўъжизалар билан боғлиқэди. Қуръон- 
ни пухта ўзлаштирган, унинг бағрида- 
ги мўъжизалардан бохабар бўлган илм 
толиби, шубҳасизки, ҳаётдан уни тас- 
диқлайдиган зарур далил-исботларни 
топар ва бу хулосалар охир-оқибатда 
илмий кашфиёт тусини олар эди.

Қадимги аждодларимиз бутун олам 
доимий ҳаракатда бўлиши ва ҳар бир 
жисм, жонзотнинг шу ҳаракатга монанд, 
уйгун ҳолда яшаши табиий қонуният 
эканини тасаввур этолмаганлар. Қуръо- 
ни карим эса ҳаракат оламнинг яшаш 
тарзи эканидан далолат беради: “Сиз 
тоғларни кўриб, тек қотиб турибди, деб 
ўйларсиз, ҳолбуки, улар ҳам, худди бу- 
лутлар сузганидек, сузадилар, бу нар- 
саларнинг барчасини пухта қилган зот 
— Оллохдир, у зот сизлар қилаётган 
барча ишлардан шубҳасиз огохдир” 
(“Ноил" сураси, 88-оят). Кўриниб туриб- 
дики, мусулмон бўлмаган халқлар “Ер 
айланадими, йўқми?” , “Тоғлар ҳаракат 
қиладими, ҳаракат қилмайдими?” каби

масалалар атрофида баҳсу мунозара- 
лар гулханини қизитиб юрган пайтда му- 
сулмон олимларига унинг ечими 
аниқ ва муқаррар бўлган: Ер
— айланади, тоғлар — 
доим ий ҳаракатда; 
бинобарин,мусул- 
мон олимлари 
таъ л  и м н и н г 
илк босқичи
— ислом 
а с о с л а -

р и н и 
ўзлаш - 
т и р и ш 
давридаёқ 
илмий кашф иёт 
бўсағасида турар эдилар. 
Бизнингча, ўрта аср Мовароуннаҳр 
олимларининг мислсиз илмий кашфиёт- 
ларида ақл бовар қилмайдиган сир-ас- 
рор йўқ . Улар Қуръони каримда зикр 
этилган мўъжизаларнинг ҳаётий тасди- 
ғини далиллаб кетдилар, холос. Шарқ- 
нинг буюк мутафаккири Абу Райҳон Бе-

Тошпўлат УСМОНОВ. Физика-математика фанлари номзоди, доцент.
Ғофиржон ШОДИЕВ. Республика "Маънавиятвамаърифат” маркази "Касбмаънавияти" бўлими раҳбари.

ри ва масофаларини аник,лайди. Беру- 
ний Ернинг ғарбий ярим шарида ҳам 
қуруқлик мавжуд экани ҳақида фикр 
юритиб, бундай ёзади: “Эҳтимол, ер чо- 
ракларидан бўлган икки чорак қуруқлик- 
ка диаметрал қарама-қарши бўлган яна 
бир қуруқлик бордир, худци шунингдек, 
сув остида кўмилиб қолган бошқа чорак- 
нинг ҳам диаметрал қарама-қарши қут- 
би бўлиши зарурдек кўринади” .

Сайёрамизнинг қарама-қарши қутб- 
лари ва Ер айланасини айрим олим- 
лар, чунончи, Багдод академиясининг 
асосчилари — Ал-Хоразмий ва Ал-Фар- 
ғонийлар ўлчаганлар. Берунийга қадар 
Ер айланаси узунлигини ўлчаш мада- 
ний халқларнинг деярли ҳаммасида 

ҳам дастлаб Ер айланасининг бир 
градусли ёйи узунлигини аниқлаб, 
уни 360 га кўпайтиришга асослан- 
ган: бунинг учун бир жўғрофий кен- 
гламадаги иккита шаҳарнинг ора- 
лиқ масофаси ўлчаниб, ҳар икка- 
ласининг қўзғалмас деб танлан- 
ган юлдузга (кўпинча қутб юлду- 
зи — Чўлпонга) нисбатан бур- 
чаклар айирмаси ҳисоб-китоб 
қилинган. Берунийнинг бу бора- 
даги ўзига хос илмий тадқиқот 
усули шундан иборатки, у ден- 
гиз ёки текислик сатҳидан ба- 

ландликда жойлашган тоғ чўққи- 
сига чиқиб, Қуёшнинг ботишини 
кузатиб, уфқнинг пасайиш бурча- 
гини аниқлаган. Шундан кейин ўша 

тоғ перпендикулярини (баланд- 
лигини) аниқлаб, бу ҳажмни (ба- 

ландликни) горизонт пасайишининг 
қўшимча бурчаги синусига кўпайтир- 

ган, кўпайтмани эса яна горизонт па- 
сайиши бурчагининг айлантирилган си- 
нусига тақсим қилган, сўнг икки бор 
оширилган йиғиндини натижадан қатъи 
назар, ҳар қандай ҳолда ҳам ййгирма 
иккига кўпайтирган ва ҳосилани еттига 
бўлган, пировардида Ер айланасининг 
бирликларда ифодаланган ўлчови ке- 
либ чиққан. Берунийнинг ўлчаш нати- 
жаларини бугунги маълумотлар билан 
таққослайдиган бўлсак, фарқи атиги 
31,5 чақирим бўлиб, бир градусли Ер 
ёйининг узунлигидан фарқи эса бор-

руний Ернинг шакли ҳақида, “Ер юма- 
лоқ бўлмаганида одамлар яшайдиган 
жойлар кенгламаси жўғрофий минтақа- 
ларга ажралмас, ёзу қишда кеча билан 

кундузнинг фарқи ўзгармас, ёрит- 
ги ч л а р н и н г (уф ққа  

нисбатан)вазият- 
лари ва сут- 

к а л и к 
й ў л л а р и  

ҳозирги- 
дек

кўринишда бўлмас эди” , дейди. Беру- 
ний Ернинг шарсимон шаклда эканини 
тасдиқлаш билангина кифояланмай, уни 
илм аҳли яққолроқтасаввур қилсин дея 
мелодий 995 йилда (22 ёшида) дастлаб- 
ки глобусни ясайди. Унинг воситасида 
шаҳарларнинг жўғрофий координатала-

йўғи 252 одимни ташкил этади. Беру- 
нийнинг осмон жисмларининг ҳарака- 
ти, Ернинг ҳаракатига оид илмий хуло- 
салари ҳам то ҳануз дунё олимларини 
ҳайратга солиб келмокда. Маълумки, 
Оврупода илк бор гелиоцентрик (мар- 
кази офтоб) таълимотини кашф этган 
буюк поляк олими Николай Коперник 
(1473-1543 йилларда яшаган) ҳам ос- 
мон жисмларининг ҳаракатини айлан- 
ма ҳаракат деб ҳисоблаган эди. Хўш, 
Беруний-чи?

Берунийнинг илмий башорати осмон 
жисмларининг ҳаракати эллипс шакли- 
да деб айтишга асос бўлган. Жаҳоннинг 
энг йирик шарқшунос олимларидан ака- 
демик М. А. Салъе Берунийнинг бу буюк 
кашфиётини шарҳлаб, бундай ёзади: 
“Беруний кашф этган яна бир янгилик 
шуки, у илк бор осмон жисмлари ҳара- 
катининг траекторияси эллипс шаклига 
эга эканини айтган. Бу масала Беруний- 
нинг Ибн Сино билан қилган баҳсида тил- 
гаолинган. Берунийнингбу фарази, шуб- 
ҳасиз, жуда муҳим аҳамиятга эга. У ке- 
йинчалик Оврупо олими Кеплернинг 
(1571 — 1630 йилларда яшаган) буюк 
кашфиётига дебоча бўлди. Кеплер осмон 
жисмлари эллипс шаклидаги орбиталар 
бўйлаб ҳаракат қилишини, у ҳаракатлар 
фокусларидан бирида Қуёш ётишини 
илмий жиҳатдан исботлаб берди” . Беру- 
ний ҳақиқатан ҳам XVII асрнинг энг буюк 
кашфиётларидан ҳисобланган сайёра- 
ларнинг Қуёш атрофидаги ҳаракат тра- 
екториялари эллипсли эканини беқиёс 
ақлу заковати ила башорат қила билди. 
Ғарбнинг атоқли олимларидан Захау ва 
Разенлая Берунийнинг “Ҳиндистон” аса- 
рига баҳо бериб, “Қадимги ва ўрта аср- 
лар фани тарихида на Шаркда, на Ғарб- 
да унга тенг келадиган ёдгорлик йўқ” , деб 
ёзган эдилар. Сартон эса XI асрнинг би- 
ринчи ярмини “Беруний асри” деб ба- 
ҳолаган эди. Машҳур шарқшунос С. П. 
Голетов Аурал Стейннинг “Беруний XI 
асрнинг Леонардо да Винчиси” деган ба- 
ҳосига эътирозбилдириб, “Аксинча, Лео- 
нардо да Винчи XV асрнинг Берунийси 
десак, мантиқан тўғри бўлади” , деб ёз- 
ган эди. Чиндан ҳам, ота болага эмас, 
аксинча, бола отага ўхшатилса дуруст.

ХИ-ХШ асрларнинг буюк даҳоларидан

бири хоразмлик мутафаккир Маҳмуд ибн 
Муҳаммад бин Умар ал-Чағминий эди. 
Манбаларда ҳар тарафлама етук бўлган 
соҳиби илм Умар Чағминий XII асрнинг 
иккинчи ярмида Хоразмнинг Чағмин 
(Жағмин) қишлоғида таваллуд топиб, 
1221 йилда вафот этгани қайд қилина- 
ди.

Чағминийнинг “Мулоҳас фи ҳайат ал- 
басита” номли астрономияга оид кито- 
бида Хоразмда туғилиб, шу ерда илм 
олгани, кейин Самарқанд мадрасалари- 
да ўқиб билимини янада кенгайтиргани 
ҳикоя қилинади. Қомусий илм соҳиби 
Чағминий асарларининг аксарияти биз- 
гача етиб келмаган, етиб келганлари- 
нинг ҳам ўзбек ёки рус тилидаги тар- 
жималари йўқлиги унинг ҳаёти ва ил- 
мий меросини ўрганишда муайян қи- 
йинчиликларни келтириб чиқарди. Маъ- 
лумки, Коперникнинг гелиоцентрик таъ- 
лимоти жаҳон фани тарихида мислсиз 
кашфиёт деб баҳоланади. Умар Чағми- 
ний эса юқорида таъкидланган асарида 
Коперникдан неча асрлар муқаддам, 
“Ернинг Қуёш атрофида айланишидан 
фасллар ҳосил бўлади” , деб ёзган эди. 
Бундан ташқари, тўрт фасл ва уларнинг 
ойлари ҳақида ҳам жуда атрофлича 
фикр юритган. Чағминийнинг бу кашфи- 
ёти гелиоцентрик таълимотнинг ўзига 
хос баёнидир. Чағминий бир талай ма- 
салаларда илмий хулосалари буюк ва- 
тандоши Абу Райҳон Беруний хулосала- 
ри билан бир хил эканини эслатиб 
ўтади. Бу ҳам иккала мусулмон аллома- 
сининг бир хил илоҳий манба — Қуръо- 
ни карим далолатларидан баҳраманд 
бўлгани шарофатидир. Аммо Николай 
Коперник Берунийдан 500 йил кейин ҳам 
сайёраларнинг Қуёш атрофидаги ҳара- 
катини айланма тарзда деб таъкидлай- 
ди. Беруний эса, сайёралар Қуёш атро- 
фида айланади, деган сўзни тамомила 
айланма шаклда экан-да, деб тушун- 
маслик керак, улар (сайёралар) бир 
карра айланиш жараёнида Қуёшга икки 
бор яқинлашиб, икки бор ундан узоқла- 
шади, дейди. Буни бугунги илмий ата- 
ма билан шарҳлайдиган бўлсак, буюк 
аллома сайёраларнинг Қуёш атрофида- 
ги ҳаракати эллипс шаклида кечиши- 
ни уқгирганлар. Сайёраларнинг Қуёш

атрофидаги ҳаракати эялипс шакпида 
экани Коперникдан кейин аток/1и ол- 
мон олими Йоҳанн Кеплернинг (1571- 
1630 йилларда яшаган) буюк кашфиёт- 
ларида тамомила исботланди. Умар Чағ- 
миний эса Қуёшнинг ҳаракати ва Ер- 
нинг Қуёш атрофидаги ҳаракати фасл- 
лар алмашинувининг дастлабки саба- 
би экани ҳақидаги фикрларини далил- 
исбот асосида айтадики, бу — фанимиз 
тарихидаги тенгсиз кашфиёт экани шуб- 
ҳасиздир. Умар Чағминий сайёраларнинг 
ҳаракати хусусида фикр юритиб, “ Ер, 
Қуёш, Ой — буларнинг барчаси доимий 
ҳаракатда бўлиб, уларнинг ҳаракат 
йўллари (орбиталари) бошқа-бошқадир, 
шу боис уларнинг ҳаракати бир-бирига 
халал бермайди” , деб уқтиради.

Агар Коперникнинг Ернинг Қуёш ат- 
рофидаги ҳаракати ҳақидаги фикрла- 
ри XVI-XVII асрлар илмий жамоатчилиги 
орасида нақадар шов-шувларга сабаб 
бўлгани, ушбу ғояни ҳимоя қилган Гали- 
лео Галилей ва Жордано Бруно каби 
олимлар черков таъқибига учраганини 
эътиборда тутадиган бўлсак, буюк ватан- 
дошларимизнинг Х-ХМ асрлардаёқ бу 
борада Коперникдан ҳам дадилроқ ил- 
мий хулосаларни илгари сургани ва ўша 
даврдаги сиёсий-ижтимоий муҳит улар- 
ни табиий қабул қилгани ҳам исломий 
тафаккурнинг дунёвий илм-фанга хайри- 
хоҳлигидан далолат беради. Таъкидлаш 
жоизки, Беруний ҳам, Чағминий ҳам ий- 
монда собит эдилар. Улар дунёвий илм- 
ларни теран билганлари каби, диний 
илмлар бобида, Қуръони карим оятла- 
рини идрок этишда ҳам юксак фазилат- 
ларга эга бўлганлар. Зеро, ислом ва 
Қуръон — ахлоқ ва илм демакдир, улар- 
ни дунёвий илмлардан ажратган ҳолда

тўғри тушуниб бўлмайди. Юқорида зикр 
этилганидек, Қуръон оятларида моддий 
олам бағридаги сир-синоатлар, хусусан, 
Ернинг ҳаракати масаласи талай бор 
тилга олинади. Чунончи, биз сўзимиз бо- 
шида иқгибос келтирган “Ноил” сураси- 
нинг 88-оятида Ернинг доимий ҳаракат- 
да экани уқтирилади. Шунингдек, осмон 
жисмлари ва сайёралар ҳаракати ҳамда 
ҳаракат йўлларининг (орбиталарининг) 
мустақиллиги, яъни орбиталарнингало- 
ҳида-алоҳида экани ҳақида “Анбиё" су- 
расининг 33-оятида бундай дейилади: 
“Оллоҳ то кеча ва кундузни, Қуёш ва 
Ойни яратган зотдир. Буларнинг барча- 
си ўз фалак фазосида сузурлар” . Худ- 
ди шу каби фикрлар “Ёсин” сурасининг 
38, 39 ва 40-оятларида ҳамда яна бошқа 
бир талай оятларда ҳам таъкидлангани 
ҳайратлидир. Маълумки, Исаак Ньютон ва 
Эйнштейн каби буюк алломалар ҳам ай- 
нан илм шарофатидан Оллоҳни яхшироқ 
таниганлар ва кучли иймон эгаси бўлган- 
лар. Беруний, Ибн Сино ва Чағминий 
каби аждодларимизнинг буюк кашфиёт- 
лари ҳам илм туфайли, Оллоҳни яхши 
таниганлари туфайлидир. Бинобарин, 
Оллоҳни таниш — собит иймон эгаси 
бўлиш ва илмларни пухта эгаллашдир. 
Пайғамбаримиз Муҳаммад алайҳиссалом 
илмнинг ҳикмати ҳақида бундай деган- 
лар: “Бир кунлик илм ўрганишнинг саво- 
би уч ойлик ибодатдан афзалдир” . Шу 
боис илм ўрганмоқҳар бир эркак ва аёл 
мусулмонга фарз қилингандир. Халқимиз- 
нинг маънавий бойлиги, иймон ва эъти- 
қодимиз барқарорлиги ҳам илмдандир. 
Шундай экан, илм-маърифат доимий 
куролимиз бўлсин. Шоядки, биз ҳам буюк 
боболаримиз каби маънавий юксаклик- 
ларга кўтарилсак.

Ал-Бухорий ж ом л аган  саҳи ҳ ҳадислар

'Ц .лм р ри& а& И  к/и*м ф ила£: “ 'Рлсцлцллах, салллллах,<(, лллйх,и  в л с а л л л ж : 

“ "Ж а ЯЯснИ  лх,ли р/кяЯН л&га, ў-ўулх лх,ли уўуа хгл  к.ир.ш килглг, ў л и ж Я и  ^а Я Я л Л . 

бирллЯ  а£ллигигл алиб келиб  беўдиўллйфирллр., сўНг: ‘ "Эй ўсаЯЯл.гн лх,ли,

зЯ уи  ў л и м  й ўқўц р .?  дгб Я иуа  к^илиЯглйуир., '% £аЯЯл&. лх,ли бцЯўАЯ Я Я а ул  исаўу 

хсфр.ам. бўлглй^ир., $ ў$ л х  лх,ли зр са , б а $ & л £ и Я  гллггл б<нИгай<$.ур.',  у е у и л л р ',

Халқимизнинг феълида азал-азалдан 
табассумга, ҳазил-мутойибага, қаҳқаҳага, 

бир сўз билан айтганда, кулгига ўчлик 
бор. Кулги билан беморни даволаганлар, 

керак бўлса, душманни жазолаганлар. 
Жойига қараб: кулги — даво, кулги — 

жазо.

Ёзишдан олдин яшаш керак, деган бир 
адиб. Дарҳақиқат, шундай. У шоирми, 

носирми, санъаткорми — ким 
бўлмасин, ижод майдонида от 

суришдан аввал албатта муайян бир 
йўлни босиб ўтиши, ҳаётий 

тажриба соҳиби бўлиши шарт. Булоқ 
кўзидан отилиб чиқаётган сув не-не 
тошларни ёриб чиққани учун ҳам 

тотли ва мазалидир.

Нон мазали, чиройли бўлиши учун 
хамирини обдон пишитадилар. Асар- 

нинг ҳам “хамири”ни қиёмига етказиб, 
тобга келтириб ёпиш ва сўнг халқнинг 

дастурхонига узатиш керак.

Ҳар қандай ватан адабиётининг шонли 
саҳифаларини ташкил этувчи омиллардан 
бири, шубҳасиз, халқ тарихидир. Халқ та- 
рихидан холи адабиёт ҳаргиз зўр адабиёт 
бўлолмайди. Ҳар бир ўзбек ёзувчиси бит- 
тадан тарихий асар яратганида ҳам халқи- 
мизнинг аросатда ётган буюк тарихи тик- 

ланган бўлар эди.

www.ziyouz.com kutubxonasi



А г1ш  З Ц У Ш  

М и Ь а Ь Ь а (£ а  з ц р п а т а п

Танқидчиларимиз баъзи шоирларимизни очикдан-очиқ “йиғло- 
қи”ликда айблайдилар. Улар шуни унутмасинларки, Абу Апи ибн Си- 

нонинг айтишича, йиғи дардни олади! Шундай шоирларимиз 
ўтганларки, “йиглаб” бутун бир авлоднинг, эл-юртнинг дардини

олганлар!

Ў Ватаним — Ўзбекистоним, тоғда ётган тошингнинг 
ҳам тарихи бор!

Давлатнинг асоси на ер, на кўк, на сув, балки халкдир!

Барча мамлакат ва минтақалар билан алоқа қилиш мумкин, аммо 
уларга қарам бўлиб қолмаслик муҳим!

Эрк тақчил жойда ҳамма нарса тақчил! Ҳамма нарса давлатники, 
дейилган ерда халқ юпун, қашшоқ, гадо! Шахсий манфаат бўлмаган 

жойда юксалиш, тараққиёт йўқ!

Маҳаллийчилик — миллатпарварлик ва ватанпарварликнинг асо- 
сий душманидир!

Тоифлик олим дўстим Абдураҳмон Марғилоний бир суҳбатда мен- 
га шундай хитоб қилди: “Инсон ҳур туғилади, ҳур яшаши ва ҳур ўли- 
ши керак. У фақат Оллоҳнинг қули! Бошқа ҳеч кимга қул эмас! Ижод- 
кор инсонга ҳуррият — зарурият. Ҳурриятда, эркинликда яшаб ижод 
қилган қаламкашда сўз масъулияти буюк бўлади! Ҳуррият бор жой- 
да — масъулият бор! Агар жамият, тўғрироғи, жамият тепасидаги 

кимсалар ижодкор тилини, яъни шоир, адиб, олимнинг тилини 
зўрлик ила боғласалар — халқнинг тилини кесган, кўзини кўр қилса- 

лар — халқнинг кўзини ўйган бўладилар!”

Отам мулла Олим бир куни менга қараб: “Сенларнинг Шўро за- 
монларинг — иликни мард қоқиб, мойини номард ейдиган замон- 

дир” , деган эдилар.

Зардоли ниҳолини экишдан олдин унинг қандай данакдан униб 
чиққанини билишингиз керак: аччиқ мағзлими, чучук мағзлими?

Билмасангиз, ниҳол дарахтга айланиб, мева берганидан сўнг пушай- 
монда қоласиз. Айниқса, мағзини хуш кўрадиганларга қийин бўла- 
ди. Шўр данакни яхши кўрганларга ундан ҳам қийин. Агар болани 

шу зардоли ниҳолига қиёсласак, янада қийин!

★ ★ ★
Ҳақиқат — куч, аммо куч — ҳақиқат эмас!

★ ★ ★

Жамиятнинг камоли инсон ҳаётига бўлган муносабат билан ўлча-
ниши зарур.

★ ★ ★
Сўз — томчи. Томдими, ёйилиб кетади!

Халқ такдири билан такдирини боғламаган ижодкор — сув юзи- 
даги кўпик, яъни ҳубобдир.

Нон — мўъжиза! Лекин одам ҳар куни кўриб тургани ва тановул 
қилгани боис унинг мўъжизалигини унутган. Унутмаганлар файла-

суфдир.

Мен инсониятнинг бир фарзандиман. Унга дахлдорман. Лекин ме- 
нинг ҳам ўз ҳуқуқим, эрким, яшаш тарзим бўлиши шаккоклик ё даҳ- 
рийлик эмас. Қушлар гала-гала бўлиб ҳаёт кечирса-да, ҳар бири ўз

қаноти билан учади!

Тарих халқ зиёлиларининг виждони билан ёзилади.

Бугун ёнимда дўстим ўтирибди. Эртанги душманим билан суҳбат 
қураётган бўлсам не ажаб?!

Ў менинг донишманд халқим! Унинг бир айтимини тингланг: ман- 
сабдордан қўрқма, пулдордан қўрқма, дўсти кўпдан қўрқ!

Эй ақли қосир! Сен бургутнинг пастлаб, тегрангда айланиб учиб 
юришини хоҳлайсан. Ўйлаб кўр! Ахир у юксакда — чўққида туғилган 

бўлса, сенинг истагингни қандай бажо келтирсин!

Ўзинг кўзини очган булоқнинг суви ширин.

* ★ ★
Бошга чопаверманг, Шарқ табобатчилари бош оғриса, аввал то- 

вондан даволаганлар.

* ★ ★
Бир инсон сифатида ота-бобонгизнинг динини севганингиз 

яхши. Аммо инсониятга дахлдорлигингиз ҳаққи ўзга динни ҳам ҳур- 
мат қилинг. Зеро, чечакни севган одам гулни севмаслиги мумкин

эмас!

★ ★ ★

Озодлик, эркинлик — инсоннинг қалбини, ўзлигини ўзига қайта- 
рувчи мўъжизавий кучдир!

Тарих — донишманд ота. У фарзандларини муносиб яшашга, 
қодир ҳаёт кечиришга ўргатади!

Балки ёлғон, балки чиндир, бир қуш бор эмиш. У Ер курраси- 
нинг қайси бурчагида кўклам бошланиб, дарахтлар куртак тугишга 
киришса, ўша ерда ҳозиру нозир бўлар экан. Озиғи фақат куртак 

экан. Шу боис номи ҳам куртакхўр экан. Менга у ёвузликнинг тимсо-
ли бўлиб туюлади.

Аср-асрлар оша тўғри ўқни эгри ёйга со- 
либ отадилар.

Шундай одамлар бор: кўкдаги қушнинг 
парвозига, денгиздаги балиқнинг эркига, тоғ- 

даги кийикнинг кўзларига ҳасад 
қиладилар.

Ватаннинг бўйи — ботирлари ва шоирла- 
ри билан ўлчанади.

Тилсиз халқ — чироғи ўчган халқ.

Деҳқонни пастдан — ердан юксакпикка 
кўтариш лозим, юксакликка кўтариш учун пастдан

риш зарур!
— ердан жой бе-

★ ★ ★
Ҳар қандай дарахт икки хил — патта ва ўқ томирга эга бўлади. Ер 

юзида ўсувчи патта томир билан кўп яшаб бўлмайди. Билъакс, ўқ то- 
мирга инонмоқ мумкин. У тупроққа қанча чуқур сингиб, теран жой- 
лашса, дарахт шунча гуллаб-яшнайди, ҳосил беради. Оилани бир 

дарахтга менгзасак, хотин унинг ўқ томиридир!

★ ★ ★

Ақл ила эш бўлган ғайрат — камолот дарвозасининг калитидир!

* * *
Бир қушбон: “Мен қушларни тарбиялаяпман” , деди. Мен эса қуш 
тилида: “Қанот ёздирмайдиган тарбиягаю тарбиячига лаънат 

бўлсин!” дедим.

★ ★ ★
Мен очликдан эмас, тўқликдан қўрқаман. Чунки очликда тўқлик 

умиди, тўқликда эса очлик хавотири бор.

★ ★ ★
“Хотиним — олтин!” деди менга бир кимса. “Ҳушёр бўл, оловда 

олтин ҳам эрийди!” дедим мен.

★ ★ ★
Тил туккани — қўл билан ечилмас!

Сел келишидан аввал совуқ ел келади. Ҳозирлигингни кўр.

★ ★ ★
Жайра ҳатто ўз инида ҳам тўрга қараб кавшанар экан. Хасислик 

ҳам эви билан-да!

★ ★ ★
Тулкининг ўлжаси — бўрига ҳалол.

★ ★ ★
Бу сув шундай совуқки, унда балиқ ҳам музлайди.

Шоирлар — оқимга қарши сузишни хуш кўрувчи балиқлардир.

Инсоннинг жамиятдаги ўрнини унинг ҳаракатдаги фаолиятигина
белгилайди.

Ҳаммомдан оқиб чиққан оқава ҳам ўзини тоза сув санармиш.

★ ★ ★
Булбулнинг семизи — илонга ем.

★ ★ *
Эсинг бўлса, эски дўстдан қолма.

Донни кўриб, тузоғини кўрмаган қушлардан бир умр ҳайратга
тушиб келяпман.

Бегона кўз — синчи. Бўйу энингни назардан қочирма.

Тулкининг қирқ найранги бўлиб, у қирқ овчини аро йўлда толди- 
рар экан. Ёмон хотинники эса тулкиникидан баттарроқ эмиш.

Энг буюк жасорат — ватан йўлида қилинган жасоратдир.

Тараққиёт — инсониятнинг маънавий камолоти билан ўлчанмоғи
керак.

Меҳнатсиз роҳатни ўйлайдиган киши жиноят қилишга 
мойилдир.

★ ★ ★
Шеърнинг умри — шоирнинг умрига тенг эмас.

★ ★ ★
Сўз — инсофдан улуғ, исрофдан — хор!

★ ★ ★
Мақсад улуғ бўлса, қайиқ кемага айланади.

★ ★ ★

Тинимсиз илгарилаб бормоқ — хатолардан сабоқ олмокдандир.

★ ★ ★
Ақл — мевали дарахт, эҳтирос — унинг гули.

★ ★ ★
Болаларимни ўқитаману ўзим ҳам ўқийман.

★ ★★
Тан қарилиги — кўнгил қарилиги эмас.

★ ★ ★
Оқар сувнинг орти тоза!

Дилмурод ҚУРОНОВ

Бадиий асар — бадиий коммуни- 
кация воситасидир. Бинобарин, унинг 
табиатини бош қа коммуникатив во- 
сита — гап билан муқоясада ўрганиш 
ўринлидек туюлади. Зеро, улар ком- 
муникатив бирлик сифатида бир та- 
лай муш тарак жиҳатга  эга. Аввало 
шуки, сўзловчи гап воситасида ўзга- 
лар билан муносабатга кириш гани- 
дек, ёзувчи ҳам асари воситасида 
ўзгалар  билан м уносабат қилади. 
М улоқотга  кириш аётган  шахс эса, 
маълумки, доимо учта мана бундай 
асосий мақсадни кўзлайди: а) реп- 
резентатив — ўқувчига (тингловчига) 
муайян маълумотни етказиш; б) экс- 
прессив — маълумотга муносабати- 
ни ифодалаш; в) аппелятив — ўқув- 
чига  (ти н гл овчига ) муайян таъсир 
ўтказиш. Аён бўладики, гап билан ада- 
бий асар бажарадиган бирламчи ва- 
зифа ҳам, уларни юзага келтиради- 
ган сабаблар ҳам ўхшаш экан. Д е- 
мак, адабий асар билан гап таркиби 
жиҳатдан ҳам б и р -б и р и га  м онанд  
бўлиши табиий. Шу ўринда яна бир 
муҳим нуқтага диққат қилиш зарур: 
адабий асарда ижодий жараён (ва 
айни шу жараёндаги ижодкор шах- 
сияти) акс этганидек, гапда ҳам нут- 
қий вазият (ва сўзловчининг шу вази- 
ятдаги шахсияти) муҳрланади. Яъни, 
ижодий жараён — бадиий асарда, нут- 
қий вазиятнинг бир парчаси — гапда 
предм етлаш ади. Қараш ларим изда  
айни шу нуқта айрича аҳамият касб 
этадики, унга урғу беришимиз бежиз 
эмас.

Адабиётш унос М. Бахтин эн г од- 
д и й  ж ум л а д а н  то й и р и к  а д а б и й  
асарларгача — барчасини “ нутқий 
ж а н р л а р ” ту ш у н ч а с и  д о и р а с и д а  
ш арҳлар экан , уларни  ж а р а ё н д а - 
ги  би р  за н ж и р  д е б  ҳ и с о б л а й д и . 
Д арҳақиқат, нутқ жараёнида айтил- 
ган гап м азм унига  сўзловчи бунга 
қ а д а р  а й т га н  га п л а р  ( к е н г р о қ  
қаралса, сўзл о вчи ни нг бу гап ай- 
тилгунга  қадар ш аклланган ш ахси- 
яти) ҳам, бош қа м улоқот иш тирок- 
чилари айтган гаплар ҳам таъсир 
қи л а д и . Ш ун га  қа р а м а й , м уайян  
гапда сўзл овчи ни нг ўша онда он- 
ги ю  қал б и д ан  ке ч га н  ў й -ҳи сл а р и  
м оделигина мужассам лаш ади. Д е - 
мак, муайян гапни бутуннинг (нутқ 
жараёнининг) қисм и сиф атида ҳам, 
алоҳида яхлит сиф атида ҳам туш у- 
ниш им из мумкин экан. М азкур ху- 
лосам из, табиийки , бадиий асарга 
ҳам  т ў л и қ  т е ги ш л и д и р . К о н к р е т  
а с а р н и  ҳам  м у а л л и ф н и н г  б утун  
ижоди ва давр адабиёти контекс - 
тида, ҳам алоҳида олинган  ҳолда 
т у ш у н и ш  м у м ки н . Х уд д и  г а п га  
ўхш аш , ко н кр е т  асард а  ҳам иж о- 
дий жараён — санъаткорнинг ижод 
онларидаги  ўй -ҳи сл а р и , ун га  ўша 
лаҳзаларда аён бўлган оламу одам 
м о ҳ и я ти н и н г  м од ел и  а кс л а н а д и . 
Асарни модель д ей иш им изни нг с а - , 
баби ш уки, у турли савиядаги ўқув- 
чи онгид а  турлича иф ода топади. 
Д ейлик, биргина  модель — “Ўткан 
ку н л а р ” н и н г ки то б хо н л а р  о н ги д а  
миллионлаб вариантлари мавжуд.

Дилмурод ҚУРОНОВ. Филология фанлари номзоди, ТошДУ докторанти.

Зеро, модель воситасида ижодкор 
билан м улоқотга  кириш аётган, унга 
таяниб тасаввурида воқеликни  (де- 
м акки , бадиий асарни) қайта яра- 
таётган ўқувчиларнинг бадиий ди - 
дию  савияси, ижодий имкониятла- 
ри ҳар хилдир. Айни пайтда бу ва- 
риантларни умумлаш тирувчи талай 
нуқталар ҳам борки , бу ҳол улар- 
нинг битта асос — “ Ўткан кунлар” 
м а т н и д а н  ў с и б  ч и қ қ а н и  б и л а н  
изоҳланади. И жод ж араёнида  во- 
қелик санъаткор он гию  қалби ор- 
қали м оделга айлантирилган бўлса, 
мутолаа давом ида ўша модель во- 
ситасида ижодий жараён тиклана- 
ди — бадиий воқелик қайтадан яра- 
тилади. Кўрам изки , ижодий жара- 
ён маҳсули бўлмиш модель (маса- 
лан, бош қа китоблар сингари  бир 
буюм бўлмиш “ Ўткан кунлар” ном- 
ли китоб) фақат ижодий жараён — 
бадиий м улоқот чо ғид а гин а  бади- 
ият ҳ о д и с а с и га  айланади. Б аски , 
ўқувчи  м ул оқот воситаси  бўлм иш  
м оделнинг (асарнинг) ички тарки - 
бини нақадар ёрқин тасаввур этса, 
бадиий мулоқот ш унчалик самара- 
ли бўлади. М азкур  ф и кр л арим и з- 
ни Чўлпоннинг “ Қор қўйнида лола” 
ҳи ко я си  та ҳл ил и га  та янган  ҳолда 
ойдинлаш тириш га ҳаракат қиламиз.

Ф ранцуз адабиётш уноси Р. Барт: 
“Таркиби нуқтаи назардан ҳар қан- 
дай бадиий матн гап м оделига мо- 
нанд қурилади... ҳар қандай ҳикоя
— катта га п д и р ” , деб ёзади. Маъ- 
лумки, гапнинг бутунлигини таъмин- 
ловчи таркибий  (структуравий) ўзак
— пр едикатив  м арказ, яъни уни нг 
эгаси  билан кесим и. Гапнинг бош - 
қа  б ў л а к л а р и  ш у ў қ  а т р о ф и д а  
ж ипслаш ади, унга  нисбатан муай- 
ян п о з и ц и я н и  э га л л а й д и : б ош  
бўлакларга бевосита ёки билвоси- 
та боғланади. Д ем ак, “ Қор қўйни-

да лола” ҳикоясини  гап сиф атида 
тасаввур қилмоқчи бўлсак, аввало, 
уни н г предикатив  м арказини  бел- 
ги л а б  ол и ш  д а р к о р . Га пд а  ким  
ҳақида  сўз  бораё тгани  (э га ) ва у 
ҳақда нима дейилаётганига  (кесим ) 
асослансак, унинг предикатив мар- 
к а з и  қ у й и д а ги ч а  и ф о д а л а н а д и : 
“ Ш ароф атхон турмуш га чикд и ” .

П р е д и ка ти в  м а р ка з  м аълум от- 
н и н г  а с о с и н и  т а ш ки л  қ и л га н и  
ҳолда адресатни (ўқувчи ёки ти н г- 
ловчини) қо н и қти р а  олм айди: уни 
т ў л д и р и ш , а н и қл а ш т и р и ш  талаб  
э т и л а д и . Иш к е с и м  т а р к и б и н и  
аниқлаш дан бош ланса, адресатни 
қи зи қти р а д и га н  саволлар б и р -б и - 
рига  илашиб келаверади: “ К им га? ” , 
“ Эшон бўлса, ёши улуғдир, уйлан- 
ганд и р? ” , “ Ёши улуғ бўлса, Ш аро- 
фатхон не га  ун га  тур м уш га  чиқа - 
д и ? ” , “ Ш а р о ф а тх о н н и н г б и р о н та  
нуқси  борм и  ёки  ў ти р и б  қо л га н - 
м и?” ва ҳоказо . Адресатда бу хил 
с а в о л л а р га  ў р и н  қ о л д и р м а с л и к  
учун гапни қуйидагича тартибда ту- 
зи ш и м и з  м ум кин: “Ҳали болалиги 
билан хўш лаш иб улгурм аган гўзал 
Ш ароф атхон, и зза т-н а ф си н и  қон- 
д и риш у пи р и га  яхш и кўриниш дан 
бош қа  нарсани  ўйлам аган  отаси - 
нинг худбинлиги  туфайли вадаванг 
тўй л а р  би л ан  қўш  хо ти н л и  қари  
э ш о н га  учинчи  хотин  бўлиб  тур - 
муш га чи қд и ” .

Ушбу м ураккаблаш ган содда гап 
“ Қ о р  қўй н и д а  л о л а ” ҳ и ко я с и н и н г  
д а с т л а б ки  уч қ и с м и д а  б е р и л га н  
м аълум отни қам раб олиш и билан 
бирга , уни н г воқеабанд  сю жетини 
ҳам ифодалайди. Ҳикоянинг тўртин- 
чи , я к у н л о в ч и  қ и с м и  (х о т и м а )  
бўлиб ўтган  в оқе а га  м аҳалла-кўй  
(билвосита  муаллиф ) м уносабати- 
ни иф одалаш га хизм ат қилиб, ол- 
д и н ги  қи см л а р га  тобеланиш  асо-

сида эм ас, ф ақат ум ум ий м азмун 
ва ғоя воситасида боғланади. Яъни 
м азкур икки  қисм ни нг ҳар бири ўз 
ҳолича мустақил бўлиб, ҳикоянинг 
бу хил қурилиш ини, бизнингча , са- 
б а б -н а ти ж а  м ун о са б а ти д а ги  б о ғ-  
ловчисиз қўш ма гап воситасида акс 
э т т и р и ш и  м у м ки н . Б у н и н г  учун  
ю қ о р и д а ги  га п г а  “ м а ҳ а л л а -к ў й  
қи зни н г та кдирига  дилдан ачинга - 
нича қолаверади” қабилидаги  сод- 
да гап мазмун ва оҳанг воситасида 
б оғл анса , киф оя. Ш у ўр и н д а  яна 
бир муҳим нуқтага д и ққат қилиш  за- 
рур. Эътибор берилса, ю қоридаги  
гапда  м а н ти ққа  хилоф  ҳол ю зага  
келаётгани  сези л а д и : “ Ш ароф ат- 
хон иззат-наф сини қондириш у пи- 
рига яхши кўриниш дан бош қа нар- 
сани ўйламаган отасининг худбин- 
лиги туфайли турмуш га чи қд и ” . Гап 
бўл а кл а р и н и н г м антиқи й  но м уво - 
ф иқл иги  сабабли ға л и зл и к  ю зага  
келаётир. Чунки “турм уш га чи қд и ” 
ф еъли и ш -ҳ а р а к а т н и  с у б ъ е кт  — 
Ш а р о ф а тхо н  б а ж а р га н и ю  б ун д а  
и хтиёрийлик м аъноси ҳам борли- 
гини иф одалайди. Ҳолбуки, бу иш 
суб ъ е ктн и н г и хти ёрид ан  таш қари  
содир  бўлди, айни пайтда ёзувчи 
қи зн и н г отасини  ҳам суб ъ е кт  си - 
ф а ти д а  та л қи н  қ и л м о қ ч и  э м а с . 
Д ем ак, ке си м н и н г мажҳул нисбат 
ф еъ ли  б и л а н  и ф о д а л а н и ш и  
ҳақиқатга  я қи н р о қ  бўлади. Бундай 
қилинса, Ш ароф атхон иш -ҳаракат- 
нинг субъекти эмас, объ ектига  ай- 
ланади — ш аклий жиҳатдан гап эга- 
си з  бўлиб  қол ад и . К е й и н ги  и кки  
тузатиш ни эъ тибо рга  олган ҳолда 
“ Қор қўйнида  л ол а” ни н г та р ки б и - 
ни қуй и д а ги  гап  м и со л и д а  тўл и қ  
иф одалаш м ум кин: “Ҳали болали- 
ги  би л ан  х ў ш л а ш и б  у л гу р м а га н  
гўзал Ш ароф атхон, иззат-наф сини 
қондириш у пи ри га  яхши кўриниш -

дан бош қа нарсани ўйламаган ота- 
си н и н г худбинлиги  туф айли вада- 
в а н г тўй л а р  билан  қўш  хо ти н л и  
қари  эш о н га  учинчи  хотин қилиб  
берилди. М аҳалла-кўй қи зн и н г тақ- 
д и рига  дилдан ачинганича қолавер- 
д и ” .

Гап э га с и н и н г  с у с т  п о зи ц и я га  
ўтиб қолиш и натижасида Ш ароф ат- 
хон  ф о ж и а с и га  с а б а б ч и  б ў л га н  
ким салар сони кўпаяди: бунда худ- 
бин  ота  ҳам , қа р и б  қу й и л м а га н  
эш он ҳам, қи з га  дилдан ачингани  
ҳолда тўй-тўйлаб юраверган маҳал- 
ла-кўй  ҳам — қўйинг-чи , ҳамма бир- 
д е к  а й б д о р . М а ъ л у м к и , а й р и м  
асарларда тасвирланаётган  воқеа 
(аксар саргузаш т асарларда), бош - 
қа л а р и д а  э са  у н и н г  в о с и т а с и д а  
иф одаланаётган  ф икр , в о қе а н и н г 
мавзу жиҳати етакчилик қилади.

“ Қ о р  қ ў й н и д а  л о л а ” да  а д и б  
Ш ароф атхон  та қд и р и  воси та си д а  
ўртага ташланаётган муаммо, ифо- 
даланаётган ф икрни м уҳим роқ деб 
билади. Шу боис ҳам у ҳикояга ғоят 
оддий, ҳаётда кўп учрайдиган воқеа 
баёнини (сю ж ет) асос қилиб  ола- 
ди: “ қизга  совчи келди — ота рози 
— тўй” . Тўғри, ёш гина Ш арофатхон- 
нинг кекса  эш онга  берилиш и сю - 
ж етга  о зм и -кўп м и  и нтрига  қўш иш  
имконини берар эди, бироқ адиб бу 
им кониятдан ф ойдаланм айди. Ак- 
синча, он гли  равиш да сю ж е тн и н г 
ўқувчи наздидаги аҳамиятини туш и- 
р и ш га  и нти л ад и , у н и н г  б о р -й ў ғи  
в о с и т а  э к а н и н и  т а ъ к и д л а м о қ ч и  
бўлади. Кўрамизки, бу ўринда ёзув- 
чи апеллятив м ақсадни  бирлам чи 
деб билади: у ўқувчи диққат-эъ ти - 
борини  воқеадан м уам м ога  кўчи - 
ришни кўзлайди. Аммо сюжет воқеа- 
си нечоғлиқ содда бўлмасин, у гап- 
д а ги  п р е д и ка ти в  м арказ  си н га р и  
асардаги барча таркибий унсурлар-

ни уюштиради, бир сатҳ бўйлаб (го- 
р и зо н та л ) ва ю қори  са тҳ  бўйлаб  

^ (вертикал) алоқаларни белгилайди.
Аён бўладики, ёзувчи вазиф аси- 

ни воқеани ҳикоя қилиш  ёки тас- 
вирлаб бериш дагина  деб билмай- 
ди, у асарнинг мутолаа қилиниш и- 
ни б о ш қа р а д и , ў қ у в ч и га  м уайян  
таъсир ўтказиш га  интилади. Бади- 
ий м ул о қо тд а ги  бу хил ф аоллик, 
табиийки , асар тузилм асида  иф о- 
д а си ни  то пад и . А й тай л ик, ҳи ко я - 
нинг биринчи қисм ида “ совчи кел- 
д и ” хабари айтилганидан сўнг му- 
аллиф сю ж етни турлича йўналиш - 
л а р д а  р и в о ж л а н т и р и ш и  м у м ки н  
эди. Лекин у мавжуд им кониятлар- 
дан ғоявий -бадиий  ниятига энг мо- 
с и н и  та н л а б  о л га н и  ш у б ҳ а с и з . 
Чўлпон уш бу хабарга жавобан Ш а- 
роф атхоннинг “ қип -қи зариб , турғон 
е р и д а  қо ти б  қ о л д и ” қа б и л и д а ги  
ҳолатини  кўрсати ш  билан киф оя- 
ланади. Албатта, бу каби ҳолатда

*  ёш қ и з н и н г  айни шу хил ҳаракат 
қилиш и бағоят табиий ҳам. Б ироқ 
адиб табиийликни  кўрсатиш , кўрса- 
ти ш ги н а  эм ас, қи зн и  “ қоти б  қол - 
га н ” кўйи қолдириб, уни сюжетдан 
четлаш ти ри ш у ҳа р а ка т о б ъ е кти га  
ай л антири ш н и  м уҳи м р о қ  д еб  би - 
лади. Ш унинг учун ҳам муаллиф бу 
ўринда совчи кимдан эканига  урғу 
бериб  ўти рм ай д и  (а кс  ҳолда сю - 
жетни бош қача йўсинда ривожлан- 
тириш  тақозо  қилинарди). Яъни бу 
ҳол совчи кимдан бўлиш идан қатъи 
назар, ш ароф атхонлар ўз та кдири- 
ни ҳал қилиш  ҳуқу қи га  э га  эм ас, 
бу ўр и н д а  улар б о р -й ў ғи  о б ъ е кт  
(нарса) бўлиб қолади, деган маъ-

*  нони кучайтириш га хизм ат қилади. 
Б и зн и н гч а , а га р  Ч ўлпон  ш ундай  
м ақсадни  кўзл ам агани д а  биринчи  
қ и с м га  “ со в ч и  к е л д и ” х а б а р и н и  
ки р и тм а сл и ги , уни, масалан, Ш а-

роф атхоннинг “ Бўлмаса, ўйин ту- 
га б д у р -д а ? ” д е га н  ў ки н ч у  аф сус 
тў л и қ  х и то б и  б и л а н о қ  якун л аш и  
м ум кин  эди. У ҳолда ҳикоя  шакл 
ж и ҳа тд а н  асло  ю тқа з м а с , ф ақат 
м а з м у н : “ Ҳали б о л а л и ги  б и л а н  
хўшлашиб улгурм аган гўзал Ш аро- 
ф атхонни... отаси Самандар ака ... 
берд и ” тарзида ўзгар ган  бўлур эди. 
Л екин ҳикоянинг бадиий умумлаш - 
тирувчилик кучи сезиларли  дара- 
жада сусаяр, Ш ароф атхоннинг тақ- 
д и р и д а  ш а р о ф а т х о н л а р н и н г  
ҳуқуқсизлиги  эмас, отасигина айб- 
дор бўлиб қоларди. Самандар ака- 
н и н г э га л и к  м а в қе и н и  э га л л а ш и  
ҳикоянинг мавзу доирасини  торай- 
тириб, унга (қаҳрам онга) нисбатан 
ўқувчи наф ратини ош ирардики, бу 
ҳол м уаллиф  н и я ти га  зи д  келиб  
қолган бўларди.

Таҳлилда гап моделидан ф ойда- 
л а н и ш н и н г қул айл и ги  ш унд аки , у 
асар та рки би й  унсурлари ўртаси- 
даги  ўзаро алоқаларни гап бўлак- 
л а р и н и н г алоқалари  а со си д а  ёр- 
қи н р о қ  тасаввур қилиш  им конини  
беради . Таъ кидлаш  за р ур ки , биз 
таркибий (структуравий) унсур де- 
га нд а  м уайян б и р л и кн и  на за р д а  
тутм айм из (унсур сиф атида бирги - 
на сўз , ж ум л а  ё ки  бутун  бош ли 
қисм  ҳам олиниш и  м ум ки н ). М а- 
салан, ҳ и ко я н и н г  б и рин чи  қисм и  
э га н и н г  ан иқл овчи си  вазиф асида 
келадики, модель сиф атида келтир- 
га н и м и з  га пд а  буни  “ ҳали бола- 
лиги билан хўш лаш иб ул гурм аган” 
бирикм аси  билан ифодаладик. Би- 
ринчи қисм дан англаш илувчи эга - 
га хос яна бир хусуси ят — ун и н г 
ҳ у қуқси зл и ги д а н  келиб  чиқадиган  
ф аолиятсизлиги кесим нинг мажҳул 
н и сб а т феъли билан иф одалани- 
ш ида ўз а кси н и  то пад и . Гапдаги  
э г а н и н г  у ю ш м а га н  яна  б и р и  —

“ гўзал” эса ҳикоянинг учинчи қис- 
мидан олинади. Зеро, учинчи қисм  
м уқад д им аси д а  адиб: “ Бу қи з  шу 
те гр а н и н г кўрклиликда , чеварлик- 
да, ш ўхлик ва ўй ноқл икд а  биттаю  
б и т т а с и  э д и . М а ҳ а л л а -к ў й н и н г  
ўсп ур ун л а р и д а н  и кки -у ч т а с и  бир 
ерга  йиғилсалар, то пғон -тутғонл а - 
ри ш ул Ш а р о ф а т х о н  м а с а л а с и  
бўлур. “ Бу қиз қайси худо ярлақа- 
ғонники  бўлур экан? Ким нинг уйи- 
ни о б о д  қи л у р  э к а н ? ” д е б  бош  
оғритарлар э д и ” , деб ёзади.

Ш ароф атхон таъриф ида айтил- 
ган бу м ақтовларнинг барини биз 
гапда “ гўзал ” сўзида жамлаш га ин- 
тилдик. Кўриб тур ганим издек, учин- 
чи қи см д а ги  та р ки б и й  унсур  (де - 
таль) биринчи қисм даги  бош қа бир 
унсур (қаҳрам он) билан имерпатив 
алоқага  кири ш аё ти р . И ккинчи  то - 
мондан, ю қоридаги  парча (у матн- 
ни н г бир абзацидан и борат) ў зи - 
дан кейин келувчи бош қа бир ун- 
сур  (т ў й н и н г  д о в р у ғи  м аҳал л ага  
ёйилиш и) билан, ниҳоят, уларнинг 
ҳар и кки си  орқали  хотим а  билан 
боғланади. Бундан англаш иладики, 
б иргина  унсур  ҳам ўзи билан бир 
сатхдаги  (горизонтал ), ҳам ю қори 
сатҳдаги  (вертикал ) унсурлар  би- 
лан ал оқа га  кири ш а  олади. Айни 
шу хил ал оқал арн ин г м авж удлиги  
муайян аса р н и н г ко м п о зи ц и о н  ва 
ко нц е п туа л  яхл и тл и ги н и  та ъ м и н - 
лайди. Д ем ак, бутунни англаш  учун 
у н и н г  та р ки б и д а ги  у н с у р л а р н и н г  
барча турдаги  алоқаларини ёрқин 
тасаввур этиш  талаб қилинади.

У м ум а н , ки ш и л а р  ў р т а с и д а ги  
нутқий алоқада кузатилганидек, ба- 
диий нутқ ҳам “теж аш ” там ойилига  
ам ал қи л а д и . Ш у б о и с  м а тн д а н  
англаш иладиган  м аънони та кр о р - 
лаб ўтириш га  зарурат йўқ. Ш унга  
кўра, муайян та р ки б и й  ун сур н и н г

бош қа унсурлар билан яққол кўзга  
та ш ланм айдиган  алоқаси  ҳам бу- 
туннинг матни воситасидагина анг- 
лаш илади. Биз ҳикоянинг биринчи 
қисм и д ан  ф ақат Ш ароф атхоннинг 
ё ш л и ги ю  ф а о л и я т с и з л и ги га  ои д  
б е л ги л а р н и  а ж р а т д и к . Ҳ о л б у ки , 
матн у ҳақда бундан бирмунча ке н г- 
роқ тасаввур бериш и мумкин. Бир 
қараш д а  б и р и н чи  қи с м д а ги  д и а - 
логлар қаҳрамон ҳақида д урустроқ 
б и р  м а ъ л ум о т  б е р м а й д и га н д е к . 
Б ироқ, б и знин гча , бутуннинг мат- 
ни м исолида қаралса, бу тасавву- 
р и м и зн и н г ян гл и ш л и ги  аён бўла- 
ди. Чўлпон иккинчи қисм  бош идаёқ: 
“ Ш ароф атхоннинг отаси Самандар 
ака илгаридан от чиқарғон бир сав- 
д о гар  эди. Ш унча о ғи р чи л и к йил- 
ларда, касод  вақтларда иш ини та- 
рақлатиб келиб, охири ўтғон йили 
эрта  баҳорда си н ғо н . Б о р -й ў ғи н и  
қ а р з и ға  с о т и б  б е р ғо н и д а н  с ў н г  
жуда сўф и бўлиб эш о н л а р ни ки д а  
чувалаш иб қолғон  э д и ” , дея маъ- 
л ум от б е р а д и . Б ун га  яна учинчи  
қисм да берилган таъриф ни — Ш а- 
роф атхоннинг “ шўхлик ва ўйноқлик- 
д а ” бу атроф да яктолиги ни  қўш а- 
миз. Бизнингча, шу маълумотларга 
т а я н и б  ў қ и л с а г и н а  д и а л о гл а р  
қулоқларим изда Ш ароф атхонга хос 
(конкрет ҳолатга мос) оҳанг бериб 
ж а р а н гл а й д и . М исол  та р и қа с и д а  
тўп м ожароси пайтида қизлар ўрта- 
сида бўлган тортиш увни эсга  олай- 
лик:

“ Ш ароф атхон қизларга  қараб гап 
бош лайди:

— Барибир,қанча сиқиб қуритмоқ- 
чи бўл сак-д а , ҳўл тўп чиқм айд ур , # 
э н д и  б о ш қа  к и м н и н г  тўп и  бор?  
(Қатъий, ҳукмфармо оҳанг — Д. Қ.,)

— Вой, ўлақолай, ҳеч қа й с и н г- 
ларники  йўқм и? Салтанат, сеники

бор эдию? (Озгина таҳдид, силташ 
оҳанги — Д. Қ .)

— М еники бор эди-ю , тунов 
куни Гулнор ўлгур йўқотиб келиб- 
дир...(Ўзини оқлаш  оҳанги; Салта- 
нат Ш ароф ат хо н  о л д и д а  ў з и н и  
оқлаш заруратини се зи б  ўрганган — 
Д. Қ.)

— Бўлмаса, ўйин тугабдир-да? 
(Озгина аччиқ, аф сус — Д. Қ.)

— Йўқ, бошқа ўйин қиламиз! (М у- 
роса оҳанги, ким дир  Шарофатхон- 
ни муросага чақирмоқчи, ўйин бу- 
зилиш ининг олдини олм оқчи —
Д. Қ.)

— Ҳу ўлақолсин, тўп ўйинидан 
ҳам яхшиси борми? (Аразли, аччиқ  
қа й с а р л и к— Д. Қ.)

— Ҳай, Шарофатхон, сиз ўзин- 
гиз кирақолингиз, ўрис тўпингиз- 
ни олиб чиқасиз! (О згина пинҳо - 
ний таҳдид, кесатиқ —  Д. Қ.)

— Ўрис тўпим ёрилиб эди-ку... 
(Кесатиқни се зи б  оғриқланиш , оз- 
гина гуноҳкорл игу  ож изона  аччиқ  
аралаш  оҳанг  — Д. Қ.)

— Вой эсизгина, қачон? (Сохта 
м уроса оҳанги  — Д. Қ.)

— Қачонлари-ю... (Ўкинч, яхш и  
кунлар арм они  — Д. Қ.)

Албатта, диалогдаги  гаплар- 
нинг турлича “эшитилиши” ва ту- 
шунилиши табиий, бироқ бунда 
ўқувчи мутлақ эркин эмас: у асар 
матнига таяниши талаб қилина- 
ди. Шу хилда ёндашиб “эшитиш” 
ва туш ун иш га  и н ти л га н и м и з  
ю қори д а ги  парча Ш ароф атхон 
ҳақидаги  тасаввурим изни  анча 
бойитади. Ундан англашиладики, 
Шарофатхон дугоналари ўртаси- 
да юксак мавқега эга — лидер. 
Бу мавқега эришишда “фалончи- 
нинг қизи” экани ҳам таъсир қил- 
ган: буни ҳис этиш қизнинг ўзи- 
га ҳам ишончини оширган, туғма

қо б и л и я ти н и  (л и д е р л и кн и ) нам о- 
ён э т га н . Б и р о қ  э н д и л и кд а  ўш а 
мавқе инерция кучи билангина сақ- 
ланиб келаётирки, буни қизнинг ўзи 
ҳам, дугоналари ҳам сезади. Қ из- 
лар ўртасидаги  билинар-билинм ас 
зиддият ҳам аслида шундан. Айтмоқ- 
чимизки, ишидан путур кетгани Са- 
м андар  а ка н и н г  ў зи д а ги н а  эм ас, 
оила аъзолари руҳиятида ҳам сези- 
ларли из қолд ирган . Ш ароф атхон 
яхши кунлар арм они билан яш ай- 
ди, ичидагини сиртига чиқармаслик- 
ка уринади , эзилади  — кўраётган 
куни эртаси олдида ҳолва эканини 
билмайди. Мана шу нарса қизнинг 
ф ожиасини янада кучайтиради, об- 
разнинг таъсирини оширади.

С ўз аввалида  а й т га н и м и з д е к , 
бадиий асарни бутун бир яхлит- 
лик сиф атида ҳам, матн доираси- 
да ҳам туш униш  мумкин. Айни шу 
нарсани эътиборга  олмаслик, биз- 
нингча, бадиий адабиётга муноса- 
батим издаги  чигалликларнинг бош 
саб аб л а рид ан д ир . Тан олиш  ке - 
ракки , а кса р и ят ўқувчил арга  му- 
айян асарнинг қай мақсадда, қан- 
дай омиллар таъсирида ёзилгани 
аҳамиятсиз — улар китобнинг ўзи- 
нигина танийдилар, унинг ўзидан- 
гина завқ оладилар. Бас, асарни 
та р и х и й л и к  та м о й и л и га  та ян и б , 
б и о гр а ф и к ёхуд  иж тим оий  усул - 
лар а со си д а  те кш и р и б  чиқарган  
хулосаларим из кўпроқ адабий-на- 
зарий таф аккур ривож и учун ке - 
р а кд и р . Б из ко н т е кс ту а л  (м атн  
асосида) ёндаш увни инкор этмай- 
миз, зеро бу хил ёндаш ув бадиий 
ад а б и ё т р а в н а қи га  ёхуд бадиий  
д и д  т а р б и я с и га  ҳам  б и л в о с и та  
жиддий таъсир қилади. Боз усти- 
га, баъзан контекстуал  ёндаш ув 
а сарнинг туб маъносини англаш - 
да муҳим ўрин тутади.

РУҲИЯТ САБОҚЛАРИ

Охир замон пайғамбари Муҳаммад 
саллаллоҳуалайҳи васалламнингОллоҳ 
динини ёйиш учун элчи қилиб юборили- 
ши ва ул зотга иймон келтирмоқ лозим- 
лиги Таврот, Инжил ва бошқа самовий 
китобларда таъкидланганини Қуръони 
карим “Бақара” сурасининг 26, 27-оят- 
лари мазмунидан билиб оламиз. Бино- 
барин, сарвари оламнинг ҳаёти билан 
боғлиқҳар бир сана илоҳий моҳиятга эга 
экани шубҳасиздир. Эътиборли жиҳати 
шундаки, олам ва одам такдири билан 
боғлиқ кўпдан-кўп ҳодисалар ўша моҳи- 
ят кўзгусида акс этади ва мавжудлик 
замиридаги ўзига хос сир-синоатлар —

даги беш там ойилни акс эттиради. 
Эмиш ки, беш унсурнинг қўш илиш и, 
ҳаракати ва қарама-қаршилиги, бири- 
дан иккинчиси вужудга келиш қонуният- 
лари негизида борлиқ яратилибди. Ху- 
дойи таоло муборак “ Нурнома”да нури 
Муҳаммадийга қарата бундай дейди: “Эй 
менинг нурим, эй менингҳабибим ваэй 
менинг бандаи хосим, сенинг муҳабба- 
тингдан тўрт нимарса яратдим. Менинг 
худолигим ва сенинг пайғамбарлигинг- 
ни аввал ва охирда машҳур қилай деб, 
фаҳмига етдингми?”

Ушбу тўрт нарса— ўт (олов), шамол, 
сув, тупрокдир.

Бас, ҳар бир мавжудотни ул зот нури 
М уҳам м адийнинг муҳаббатидан 

яратган экан, овруполик док- 
тор Х.Хартман назарда 

тут га н  "ҳа ё т га  ҳаёт 
бағишловчи” у нарса — 

оят ва ҳадислар дало- 
лат берган руҳдир. 
Руҳ— ҳа қи қа тн и н г 
м оҳиятини  эса 
одамзод ҳаргиз ту- 
шуна олмайди.

Оллоҳ Одамни 
лойдан бино қилга- 

нидан сўн г Руҳга, » 
Одам танасига кир, 

дея амр э тга н и д а  у 
Одамнинг вужудига ки- 

ришга қўркди. Оллоҳ нури 
Муҳаммадийни Одамнинг пе-

қонуниятлардан далолат беради.
Камина шуйўналишдакамтаро 

на бир тадқиқот ўтказдим ва 
Оллоҳнинг қудратига, пай- 
ғамбаримиз ҳаётидаги 
саналар илоҳийлигига 
яна бир бор иймон 
келтирдим.

Тарихдан маъ- 
лум ки , қад им ги  
Шарқ таълимотла- 
ри, хусусан, Хитой 
фалсафаси олам- 
нингяралиши ваус- 
тиворлигини  “ Беш 
унсур” қоидаси билан 
туш унтиради. Бу ун- 
сурлар шамол, олов, сув, 
тупроқватемирдан иборат.
Улар атроф-муҳит ҳаракати-
Маҳмуд ҚОСИМОВ. Сурхондарё вилояти Бойсун тумани шифохонаси“Халк, табобати" бўлимининг

Маҳмуд ҚО С И М О В

мудири.

шонасига қўйганидан сўнггина Руҳ хур- 
санд бўлиб танага кирди. Зотан, “Исро” 
сурасининг 85-оятида айтилган мана бу 
фикрлар бежиз эмас: “ Эй Муҳаммад, 
Сиздан Руҳ — жон ҳақида сўрайдилар. 
Айтинг, “Руҳ— ёлғиз Парвардигорингиз 
биладиган ишлардандир. Сизларгажуда 
оз илм берилгандир” .

Ана шу муборак кўрсатмага асосан,
Руҳни бешинчи унсур деб эътироф эта- 
диган бўлсак, унда “ Беш унсур” қоида- 
си мавжудлик қонуниятининг негизини 
ташкил этади. Самодан фаришталар ке- 
либ, пайғамбаримиз билан мулоқот қил- 
ганларида ул зотга ислом биноси ҳам 
айнан беш устун — Иймон, Рўза, Намоз, 
Закот, Ҳаж каби фарзларга таянишини 
айтганлар. Бу ҳол ҳам юқоридаги фа- 
разда жон борлигидан далолат бермас- 
микан? Хитой тақвимида эса йил беш 
фаслга — баҳор, ёз, ёзнингўртаси, куз, 
қишга бўлинади.

Д а р ҳа қи қа т , бул арн ин г барчаси  
мавжудлик қонуниятининг асоси бўлган 
“Беш унсур” эътирофи бўлса ажаб эмас.

Қадимги Хитой фалсафасида “ Инъ 
ва чжоу” сулоласи даврида яратилган 
(эрамиздан 221 йил олдин) “ инъ-янъ” 
таълимоти хусусида маълумот берила- 
ди. Қуръони каримнинг 36-сураси 36- 
оятида эса бундай дейилган: “Ҳамма 
нарсани: ерда ўсадиган ўсимликларни, 
одамларнинг ўзларини ва улар билмай- 
диган нарсаларни жуфт қилиб яратган
— Зоти покдир” . Мазкур ҳақиқатлар — 
“инъ-янъ” қоидаси ва Қуръони карим- 
даги оятлар коинотда мавжуд бўлган 
ҳодисаларни яна бир бор таъкидпайди. 
Масалан: тириклик — янъ, ўлим — инъ, 
ёруғлик— янъ, қоронғилик— инъ, оқранг
— янъ, қора ранг — инъ. Ушбу қарама- 
қаршиликлар бир-бири билан боғлан- 
ган бўлиб, биридан иккинчиси пайдо 
бўлаверади. Инъ-янъ муносабатлари 
“монада” шаклида 1-расмдагидек акс 
эттирилган.

Буни оддий сўз билан ифодаласак, қо- 
ронғиликдан кейин ёруғлик келади ва 
аксинча. “ Беш ун сур ” нинг худди шу 
тарздаги бетиним ҳаракати ва бир-би-

ри га  ўтиб 
туриши на- 
т и ж а с и д а  
т а б и а т д а  
о л т и т а 
э н е р г и я 
м а в ж у д .
Агар “ инъ- 
янъ” қоида- 
си га  асос- 
ланилса, бу 
олти энер- 
гиядан ўн 
икки энер- 
гия вужудга 
к е л а д и .
Яъни ҳар 
бирэнергия 
таркибида битта инъ, битта янъ бўлади: 
шамолэнергияси (биттаинъ, биттаянъ); 
ўта иссиқлик энергияси (битта инъ, битта 
янъ); иссиқлик энергияси (битта инъ, 
биттаянъ); ҳўлликэнергияси (биттаинъ, 
битта янъ); қуруқлик энергияси (битта 
инъ, битта янъ); совуқлик энергияси 
(биттаинъ, биттаянъ). Кўринибтурибди- 
ки, жами энергияўн иккита. Буларсамо- 
вий энергия ҳисобланади, бутун борлиқ 
ушбу энергиялар негизида шаклланади.

Қадимги аждодларимиз ушбу энер- 
гияларни жуда яхши билганлар ва шу 
асосдаўн икки мучални (календарьцик- 
лини) тузганлар. Йилнинг ўн икки ойга 
бўлиниши, инсон танаси ўн икки энер- 
гиядан иборат бўлган томирлардан 
озиқланиши, бу томирлар бир-бири би- 
лан боғлиқ ра- 
виш да ё п и қ  
з а н ж и р л и  
энергия ҳосил 
этиш и ва шу 
тариқа ўн ик- 
килик тизими- 
ни шаклланти- 
риш и бунинг 
яққол далили- 
дир.

Энг оддий 
инсоний фао- 
лият ҳам чет- 1-расм

дан қувват олиб, уни қайта ишлаш ту- 
файли содир бўлади. Фаолият — ҳаёт- 
нинг янгиланаётганидан далолатдир. 
Пайғамбаримиз она қорнида ҳали олти 
ойлик эканларида оталари вафот эта- 
ди. Бу билан Яратгувчи эҳтимол ҳаёт ян- 
гиланаётганини, охирзамон пайғамбари 
Муҳаммадалайҳиссаломтуғилажагини, 
уни дунёга келтираётганлар ота ва она- 
си эмас, аввало Оллоҳ иродаси экани- 
ни, бўлажак пайғамбар, худди ер юзи- 
даги олти энергия каби, то қиёмат куни- 
га қадар қувват берувчи буюк зот бўлиб 
қолажагини айнан шу йўсинда билдир- 
моқчи бўлгандир. Лекин бу — ожиз бир 
банда, каминанинг заифгина тахмини- 
дир. Зеро, Оллоҳ мўъжизасининг сири 
ёлғиз ул зотнинг Ўзигааёндир.

Эътибор беринг, пайғамбаримиз Му- 
ҳаммад алайҳиссалом ўн икки ёш га 
тўлганларида бошқа динга мансуб бир 
руҳоний бу болада охир замон пайғам- 
бари белгилари борлигини баён қила- 
ди. Бу ҳодиса ҳам олти ва ўн икки ра- 
қамлари замирида илоҳий ҳикмат бор- 
лигидан далолат бермайдими? Ёхуд пай- 
ғамбаримиз мелодий 570 йил раббиул- 
аввал ойининг айнан ўн иккинчи кунида 
туғилганлари ҳам юқорида зикр этилган 
мавжудпик қонунияти билан боғлиқ 
эмасмикан? Бежиз эмаски, ул зоттуғил- 
ган санани ифодаловчи рақамлар йи- 
ғиндисидан ҳам ўша муборак микдор —

ўн икки сони ҳосил бўлади (5+7+0 = 12).
Бизнинг тасаввуримиздаги мавжуд- 

лик қонуниятининг асосий тамойиллари- 
дан бири катта д оирадаги  энергия 
ҳаракатидир (КДЭҲ).

Агар ўн иккита энергия — қувват йўли 
бир-бири билан ўзаро боғлиқ эканини 
ҳисобга олиб, уларни бир доира атро- 
фида бирлаштирсак, яхлит бир зодиак 
доираҳосил бўлади. Буайланафазода- 
ги ўн икки юлдуз буржини эслатади (2- 
р а с м ).

Оврупо олими И. Ульрих “Анъанавий 
бўлмаган астрология” асарида (Моск- 
ва, 1991 йил, “Коммуна” нашриёти, 24-32 
-бетлар) ушбу тизим кўзгуга хос аксга 
эгадир, деган хулосага келган ва унда- 
ги ҳар бир хонани зоналарга бўлган. 
Д арҳақиқат, "инъ -янъ " қонуниятига  
кўра, КДЭҲ кўзгуга хос акс бериши на- 
тижасида у бир доира шаклидан ўн икки 
доирага  айланади. Уларнинг ўзаро 
қўшилиши натижасида саккиз рақамига 
ўхшаш энергиянинг яхлит ҳаракат йўли 
пайдо бўлади. Буни энергия ҳаракати- 
нинг саккизлик йўли деб аташ мумкин. 
Бу энергиялар доимий ҳаракатда бўлиб, 
биридан биритуғилаверади, буҳол маз- 
куртизимнингяшаш қонунияти ҳисобла- 
нади. Бу—чексизликаломатидир. Энер- 
гиянинг саккизлик йўли ҳаракатини бел- 
гилашда беш унсур доимий равишда 
таркибий қисм — негиз сифатида ишти-

рок этади.Уларнинг кўпайтмасидан(8X5 
= 40) қирқ микдори ҳосил бўлади. Қирқ 
бу тизимнинг олтин рақами ҳисоблана- 

ш ди. Энди тасаввур этинг, пайғамбари- 
мизга айнан қирқёшдан кейин Қуръони 
карим оятлари нозил бўла бошлаган, ул 
зот Оллоҳнинг расули сифатида эъти- 
роф этилганлар.

Қирқ сони билан боғлиқ ҳаётий ҳик- 
мат ва маросимларни ҳам ёдга олинг. 
Нима учун бир йигит қирқ ёшда вояга 
етади? Бола туғилгач, не боис қирқ кун 
чилла сақлаш зарур? Нега инсон ўлгани- 
дан сўнг қирқ кун ўтиб маърака қилина- 
ди? Бу каби ҳолатларни ўша саккизлик 
йўли воситасида изоҳлаш мумкинми? 
Яъни бу тизимда 40 микдори энергия 
ҳаракатининг тўлиқ намоён бўлиш дав- 
ридир, бу — мавжудлик қонуниятидир.

Эътибор берган бўлсангиз, энергия- 
нинг саккизлик йўли иккита буржий (зо- 
диакал) доирадан иборат. Бу ҳам бур- 
жий доиранинг кўзгудаги аксидир. Де- 
мак, ўн иккита тенг бўлакли бурж кўзгу- 
даги акси билан бирга йигирма тўртта- 
га айланади.

И. Ульрих зикр этилган китобидаги 
“Ернингэволюцион ривожланиши вазо- 
наларнинг сифатий таъсири” мақоласи- 
да ер қаватларини зоналарга бўлган. 
Биринчидан ўн иккинчи қаватгача ер 
қавати ҳисобланиб, қолган қаватлар 
унинг кўзгудаги акси саналади. Кўзгу- 
даги акс ўн иккинчи қаватда ёки зона- 
да вужудга келгани сабабли ўн иккин- 
чи зона иккига бўлинади: 12 “а” ва 12 “б” . 
Бундан зоналар 24 та эмас, балки 23 та 
экани маълум бўлади. Бунинг сабаби — 
ўн иккинчи бўлакдаги буржий доиралар 
кўзгудаги аксига ўтиш жараёнида бир- 
лашади. Пайғамбаримиз Муҳаммад сал- 
лаллоҳу алайҳи васалламга Қуръони ка- 
рим оятлари айнан йигирма уч йил мо- 
байнида мунтазам нозил бўлгани ҳам 
ўша жараёндаги 23 рақамининг хосия- 

' ти эканига ишора эмасмикан?..
Инсониятнингяратилиши, камол топи- 

ши ва охиратга юз тутишини кўп жиҳатдан

3-расм

иккиламчи код — энергия ҳаракатининг 
саккизлик йўли ҳамда мавжудлик қонуни- 
ятининг негизи бўлмиш беш унсур билан 
боғлиқдеб билсак, уларнинг кўпайтмаси 
олтин санаҳисобланмиш қирқмикдорини 
ҳосил қилишиуинсонийбаркамолликтим- 
соли эканидан далолат беради.

Шу боис инсон ҳаётига, унинг моҳия- 
тига ўша “саккизлик” нуқтаи назаридан 
қаралса, инсонни даволашда (табобатда) 
“саккизлик” усули, яъни киши умридаги 
саналар қандай шакллангани ҳақидаги 
фалсафа қўлланса эди, кўп нарсаларга 
ойдинлик киритилган бўлар эди.

Хамонки, таъкидлаганимиздек, энер- 
гия саккизлик йўлининг ҳосил бўлишига 
таъсир кўрсатган беш унсур ва уларнинг 
кўпайтмаси қирқ бўлар экан, қайд этил- 
ган буржий доира кўзгудаги аксигаўтиш- 
да 23 бўлинмага, яъни зоналаргатенгли- 
ги боис қуйидаги хулосани чиқаришга 
асос бўлади: пайғамбаримиз Муҳаммад 
саллаллоҳу алайҳи васалламнинг бу ду- 
нёда айнан олтмиш уч (63) йил умр кўрган- 
лари, шубҳасизки, Оллоҳнинг иродаси- 
дандир. Парвардигор яратган оламининг 
қонунлари билан пайғамбаримиз ҳаёти 
жараёнидаги ҳар бир санани ниҳоятда 
уйғун боғлаб, ул зоти пок инсонларнинг 
энг буюги эканини бандаларига яна бир 
бор уқтирмоқчи бўлган бўлса не ажаб!

< м .

Ҳинд халқининг баш арият тарихида 
салмоқли ўрин тутган диний-фалсафий, 
илмий-маданий обидаларини таҳлил ва 
таш виқ этиш бизга  буюк бобокалонла- 
римиз Ал-Хоразмий ва Ап-Берунийлар- 
дан мерос анъанадир. Зеро, ҳинд фал- 
сафий таф аккури шу қадар кўҳна ва 
айни вақтда шу қадар навқиронки, у 
дунёнинг пайдо бўлишидан то қиёмат 
қойим гача — ўтмиш , бугунги  кун ва 
олис келажак муаммоларини қамраб 
олади. Ф алакнинг гардиш и, ҳинд фал- 
са ф а си н и н г та л қи н и га  кўра , С атю г 
(Ҳақиқат даври), Трета (Кумуш даври), 
Двапра (М ис даври) ҳамда Калюг (Те- 
мир даври) каби тўрт босқичдан ибо- 
рат ҳаётий жараён ниҳоясига етгач, ўша 
доира бўйлаб яна янгидан айланади. 
Зотан, Тангри таоло яратувчилик фао- 
лиятининг муттасил ва узвийлиги ҳам 
унинг Ўзи сингари азалий ва абадий- 
дир . Ш у боис ҳинд  ф алсаф асидаги 
“ қайта туғилиш ” қонуниятлари банда- 
сида Браҳмага хос сифат ва фазилат- 
лар мужассамлиги, инсон руҳи, тана- 
сидан фарқли ўлароқ, абадийликка 
дахлдор экани асосида туш унтирила- 
ди. Б инобарин, ҳиндупарастликдаги  
Браҳма ҳамда инсон руҳининг унга қай- 
та қўшилиши ҳақидаги тушунчага ўхшаш 
талқин, шайх Азизиддин Насафийнинг 
“Зубдатул-ҳақойиқ” асарида ёзилишича, 
тасаввуфда ҳам бўлиб, у ислом шариа- 
ти аҳпи орасида қуйидагича изоҳлан-

ган: “Тангри субҳонаҳу таоло илк 
дафъа бир жавҳар яратди. Унинг 
номи Нафси аввал — Руҳи аввал- 

» дир. Жон танадан ажралганидан кей- 
ин, агар у ком илликка  эриш ган 
бўлса... асл акдлар ҳузурига қайтади 
ва ғайблар олами билан қўш илади” . 
Ҳинду эътиқоди бўйича, ўлмас руҳ- 
нинг Тангри иродаси билан ўзга та- 
нада — юқори ёки паст табақада ту- 
ғилиши ҳам, биринчи галда, киш и- 
нинг дунёга келгач, ўз табақасига юк- 
латилган вазифаларни қай тарзда 
соф иймон билан бажарганига қараб, 
ё мукофотланади, ё жазоланади. Ҳин- 
дупарастликда “ мукоф от” навбатда- 
ги туғилиш жараёнидаги табақа, шу- 
нингдек, мансаб-мартаба ва бош қа 
жиҳатлардан юксалиш ни билдириб, 
унинг энг олий кўриниш и қайта ту- 
ғилишдан мутлақо халос бўлиб, ўз 
асли — Браҳмага қўшилиш ни анг- 
латса, “ж азо” эса туғилиш даги зо- 
тан тубанлашиш ва ҳоли ҳаётдаги 
гуноҳпар сабаб, инсонлигини йўқо- 
тиб, ҳайвон қиёфасига киришни бил- 
диради. М азкур “диний ҳақиқат” нинг 
дунё ви й  м оҳиятига  ҳинд ул арн ин г 
муқаддас “ Бҳагавадгита”сида тангри 
Криш нанинг сўзи воситасида қуйи- 
д агича  и зоҳ  берилади: “ О дам зот 
янги либос кийганида эскисини таш- 
лагани каби, руҳ ҳам эскирган ва 
яроқсиз бўлиб қолган танадан фориғ 
бўлади... О Кунтийнинг дилбанди, иб- 
лис шаклида қайта-қайта туғилган- 
лар менга асло яқин келолмайдилар, 
чунки улар бора-бора ўта жирканч 
“ҳаёт шакллари” сари тубанлашиб бо- 
радилар” . Ҳиндупарастлар наздида 
инсон руҳи на пайдо этилган ва на 
пайдо бўлади, у азалдан мавжуд ва 
абадий барҳаёт. Сабаби — руҳнинг 
зарраси ҳам Браҳманинг ажралмас 
қисмидир.

Йога ва 
та са вв уф  
таълимот- 
л а р и д а ги  
м уш тарак 
жиҳатлар- 
га бир ми- 
сол тари- 
қ а с и д а 
Ж алолид- 
д и н  Ру- 
м и й н и н г 
қ у й и д а ги  
сатрлари- 
ни э с л а - 
тиб ўтиш шу ўринда ж оиздек туюла- 
ди:

Аё сиз, ж он чекиб, ҳар лаҳза 
изларсиз илоҳийни,
Ани излашга ҳожат йўқ, 
илоҳий — сиз, илоҳий  — сиз!

Модомики шундай экан, уҳолда гу- 
ноҳкор киму ва гуноҳ ишлар қандай 
содир бўлади, деган табиий савол ту- 
ғилади. Ҳиндупарастликда бунга қуй- 
идагича жавоб берилади: гарчи ин- 
сон руҳи Тангрининг кўрсатмаларига 
амал қилиб, онг ва аъмол поклигини 
асраган ҳолда аслига қайтиш имкони- 
га эга бўлса-да, аммо у яна табиатан 
қуйи “ гун ” — сиф атлар таъсирида 
юриш хусусиятига ҳам эга. Бундай но- 
расолик аслида Тангрини англаб ет- 
маслик оқибатида вужудга келади. 
Энди қуйи “ гун” — сифат муаммосига 
келсак, табиатда ва ҳаётда — одамзот 
хоҳлайдими, йўқми — унинг назари- 
ни тортувчи, уни беихтиёр маҳлиё 
этувчи ва шу тариқа то мақсадига ет- 
магунича тинчлик бермай, маънавия- 
тини узлуксиз синовга дучор қилув- 
чи “оҳанрабо”лар сон-саноқсиздир. 
Уларнинг онгни охир-оқибат вужуд 
эҳтиёжларига бўйсунишга мажбур эти-

Нажмидцин НИЗОМИДЦИНОВ. Алишер Навоий номидаги Адабиёт музейининг илмий ходими.

ши эса, инсон руҳини қуйи “ гун” би- 
лан боғлаб, сўнгра ҳиндупарастликда- 
ги гуноҳлар ибтидоси “ мая” — нафс 
балосига гириф тор қилади. Аммо, 
бошқа жиҳатдан, одам боласига ўзи- 
даги — онгидаги  модций дунёга му- 
телик қусурларидан халос бўлиш им- 
конияти ҳам берилган, зора у шуни 
истаб, тоат-ибодат қоидаларини ама- 
лиётга қўллаш воситасида покланиш 
йўлига ўтса! Замонавий ҳинд фалса- 
ф асига  м увоф иқ, “ тр ансцед ен тал  
ҳолат” деб таърифланувчи бундай та- 
комиллик босқичи деганда, аввало, 
и нсонн ин г йога  таълим отига амал 
қилиб, модций-ақлий фаолиятдан фо- 
риғ бўла олиши кўзда тутилган. Ш у- 
нинг учун бу босқич ўз-ўзини англаш 
ҳамда бахту саодат ҳузурини ўзидан 
топа билиш хусусияти билан харак- 
терланади. Бундай оромбахш ҳолат- 
да киши чексиз бахт оғушида сузади. 
Кейин дадил оёкда туриб олган йог 
на бирор ҳақиқатдан бош товлайди 
на бирор мусибат унинг қаддини бука 
олади. “ Бҳагавадгита”даги хулосалар- 
га кўра, ана шу кучнингўзи руҳий озод- 
ликдир.

Дарҳақиқат, “ йога ” сўзининг фал- 
саф ий маъноси ҳам бандасининг 
Яратган билан боғланиш и — муло- 
қотда бўлиш эҳтимолини билдириб, 
диний манбаларда бу таълимотга та- 
аллуқли “боғланиш ” жараёнининг ўн 
саккиз тури қайд қилинади. Эътибор- 
ли жиҳати шундаки, йога билан шу- 
ғулланиб, “ мая” киш анидан халос 
бўлган кимсанинг илоҳий “атисукх” — 
бахту иқбол лаззатига (завқ мақоми- 
га) етишиш лаҳзалари тасаввуф та- 
риқатларида ҳам учрайди.

Тасаввуф  та д қи қо тч и л а р и н и н г  
фикрича, “ҳол” мартабаси мақомат- 
дан кейин келадиган руҳий хусусият 
бўлм ай , м а қо м л а р н и  б и р м а -б и р

эгаллай бориш жараёнида юз бера- 
ди. Бошқача айтганда, мақом қатъий 
амалий назорат босқичи ўлароқ ажзу 
изтиробнинг юксалиб, кучайиб бори- 
шини англатса, “ҳол” руҳий такомил- 
нинг натижаси — ҳосиласини бил- 
диради: соликда ўзга ҳолатнинг, ўзга 
руҳий кайфиятнинг юз кўрсатганидан 
хабар беради. “Ҳол” — бир лаҳзалик 
кайфият, қалбнинг порлаши, чақмоқ 
чақилгандек ярқ этиб пайдо бўлади- 
ган чароғон нурни туйиш лаззати. 
”Ҳол” — илоҳий раҳмат ва баракат- 
нинг нузул бўлиши, қуйилиб кели- 
шидир” ('Нажмидцин Комилов. “Та- 
саввуф ”. Тошкент, 1996 йил, 29-бет). 
Агар таърифни ҳиндупарастлик нуқ- 
таи назаридан бойитиб ифодалай- 
диган бўлсак, “ҳол” , яъни “атисукх” 
— руҳий маърифатни эгаллашга хо- 
лис бел боғлаган, имкон қадар мод- 
дий эҳтиёжлардан тийилган йогга на- 
сиб этадиган илоҳий мукофот. Ш ун- 
дай қилиб, гарчи илоҳий нурни туй- 
иш лаззати оний бўлса ҳам, бу сао- 
датли ва фараҳбахш бахту иқбол шу 
қадар порлоқ ва ҳузурли ҳиссиёт 
оғуш ида пайдо бўладики, илк бор 
бу нурли туйғуларга хос қувончни 
ҳис этган “сарм аст” йог кейин ўша 
беғубор ва боқий дунё билан бот- 
бот мулоқот қилиш орзусида яшай-

д и „
Йога ва тасаввуфнинг айрим фал- 

сафий хулосаларида муштарак тушун- 
чалар мавжуд. Бундай ўхшаш жиҳат- 
ларни теран таҳлил воситасидагина 
шарҳлаб бериш мумкин. Биз бундай 
муш тарак жиҳатларни аниқлаш ва 
ўзаро қиёслаш билангина кифояла- 
нам из. Ҳ индулардаги  “ па рм а тм а ” 
(бирламчи қалб ёки руҳ) тушунча- 
сига  ботиния тариқатидагиларнинг 
умумдунёвий қалб хусусидаги таъли- 
моти ёки Евгений Бертельс тадқи-

қотларида тилга олинган ҳамария таъ- 
лимотидаги қалбнинг, руҳнинг бир 

^  танадан иккинчисига ўтиши (танас- 
сул бўлиши) ва Тангрининг айрим жо- 
ниворларни гуноҳкорлардан яратга- 
ни ҳақидаги эътироф лари ўхшаш- 
дир. Фикримизча, бу ҳолатлар қиёсий 
таҳлилга асос бўла олади. “Ҳар бир 
соҳада бўлганидек, — деб ёзади 
Нажмидцин Комилов, — сўф ийлик- 
нинг ҳам ўзига хос истеъдоди бор. 
Буни тасаввуфда “жазба” деб юри- 
тадилар... Жазба — инсондаги хос 
илоҳийпарварлик майли, руҳий ва та- 
ф аккурий-шуурий бир таважжухдир... 
Ш униси ҳам маълумки, жазба туғма 
бўлиши ёхуд сулук жараёнида солик 
қа л б и га  нузул этил иш и  м у м ки н ” 
СНажмидцин Комилов, ўша асар, 31- 
бет). “Ж азба” хусусидаги ушбу таъ- 
риф йога таълимотига ҳам тўғри ке- 
лади, десак адаш маймиз. Тасаввуф- 
даги тариқат мақомлари каби, йога 

*  таълимотида ҳам олий ҳақиқат — Ҳақ 
таолони таниш йўлида босиб ўтиш 
жоиз ҳисобланган қуйидаги саккиз 
босқич мавжудцир: 1. Яма — ўз-ўзи - 
ни тута  билиш  ва наф сни маҳв 
қилиш га эриш иш . 2. Нияма — фақат 
шаръий аъмолларни адо этиш. 3. 
Асана — жисмоний такомиллашув. 4. 
Пранаяма — нафсни онгли равишда 
бош қариш  ва ш унингдек, ю риш -ту- 
ришда безиёнлик. 5. Пратяхара — 
ҳис-туйғуларни ўзига тортувчи бар-

ча н а р с а л а р д а н  
тийилиш. 6. Дха- 
рана — диққатни 
бир ерга жамлай 
олиш ва исталган 
м а қ с а д  с а р и  
йўналтира билиш.
7. Дхаяна — (Танг- 
рини) англаш дара- 
жасига етиш, пор- 
лаш. 8. Самадхи 
— транс ҳолатида- 
ги хотиржамлик.

Э н д и  й о га  
т а ъ л и м о т и д а г и  
руҳий такомилла- 
шув босқичларига 
т а с а в в у ф д а г и  
мана бу тариқат 
м а қ о м л а р и н и  
қиёслаб кўринг: 1.
Тавба. 2. Вараъ. 3.
Зухд. 4. Ф ақр. 5.
Сабр. 6. Хавф. 7.
Ражо. 8. Таваккул. 9. Ризо.

Мўъжаз бир мақола доирасида бу 
икки улкан таълимот асослари ҳақида 
ақалли озгина маълумот бериш ҳам 
қийин, албатта. Лекин, ҳадиси шариф- 
да марҳамат қилинганидек, Хитойга 
бориб бўлса-да, илм талаб қилиш за- 
рурати бизни умуминсоний қадрият- 
ларга мансуб барча диний-фалсафий 
таълимотлардан оз-оздан эса-да, бо- 
хабар бўлиб боришга ундайди.

ч

Ал-Бухорий ж ам л аган  саҳи ҳ ҳадислар
А бц ўц ллвх, ибя /И асъцф /Ьи&о&и ь$ил&ўилА£: 'Р асцллцллах, сал~ихллох,е(,

АлАйх,и басаллалг: “'?^айси бириЯгиў лгерасхўриЯгиўНиЯг лю лиЯ и еЦуиЯги^ЯиЯг 

лю+шЯги^длЯ кўр а  ^хисироқ кўргайуи/гсиў?' деўилАр.. О ўА ж лар: 3  Расцллцллох,, 

о р а ж и ^ а  %  л ю л иуа Я  % гаЯиЯ г лю лиЯ и яхисирлқ, кц/гАф иргАЯ о $ а ж  йўк^и /г,?  

ўейиисўи. "тУСлЯоб ‘Р асц л л ц л л о у. 'К ииси  м олиЯ иЯ г Қ/аЯгасиЯи иЯъож (са /Ь ф ) 

қ/илгАЯ зр сл , ўиса  —  ^ и Я и к и ^ и р ., са/Ьф- Қ/ил~нлй э^/ии & И л аб  олиб қолгаЯ  қисл*и  

грСА —  ^-керлсхўрЯикиуир.Г $еуилА£.

Б и з  б е н и ҳ о я  ғ а р о й и б  б и р  
д а в р д а  я ш а м о қ д а м и з . К е ч а ги н а  
с ў з с и з  м ан э т и л га н  к ў п д а н -к ў п  
ҳ о д и са  ва воқе ал ар  бугун  бутун - 
л ай  б о ш қа ч а  т а л қи н  қ и л и н м о қ -  
да. Х усусан , и л га р и  ўл и м  билан  
б о ғл и қ  н а р са л а р  ҳ а қи д а  д е я р л и  
ҳеч  н а р с а  ё з и л м а с  э д и . Ҳ а тто  
ф о ж и а л и  ў л и м л а р  т а ф с и л о т и  
ҳа м  о п т и м и с т и к  р у ҳ д а  ё р и т и -  
л и б , ҳ а ё т и м и з н и н г  а ф з а л л и ги -  
ни та ъ ки д л а ш га  х и з м а т  э т т и р и -  
лар  э д и .

З а м о н  ў з г а р д и .  Э н д и  н а ф а - 
қат  ўл и м , у н и н г  м о ҳи я ти , б а л ки  
р у ҳ л а р  ҳ а қ и д а  ҳ а м  б е м а л о л  
ф и кр  ю р и ти ш  м ум ки н .

А ж ал  т ў ғр и с и д а  Қ у р ъ о н и  ка - 
р и м д а  ш ун д ай  с ў зл а р  б о р : “ Ҳеч 
б и р  и н с о н  О л л о ҳ н и н г  и з н и с и з ,  
а ж а л и  е т м а й  т у р и б  ў л м а й д и ” 
( “ О ли и м р о н ” с у р а с и , 1 4 5 -о я т ) . 
“ Қ а е р д а  б ў л с а н г и з  ҳ а м  ў л и м  
с и зл а р га  е ти б  б о р а д и ” ( “ Н и с о ” - 
с у р а с и ,  7 8 - о я т ) .  Д а р ҳ а қ и қ а т ,  
а ж а л  т а қ д и р  т а қ о з о с и  б ў л и б , 
ун д а н  қо ч и б  қу тул и ш  и м к о н с и з . 
Ш у б о и с , ўлим  — ҳақ, д е га н  гап

б о р  х а л қ и м и з д а .
Ў л и м ни  э сл а б , у н га  та й ё р  ту - 

риш  к е р а к . Бу ҳол и н с о н н и  те - 
т и к л и кк а  ун д а й д и , уни  я х ш и л и к- 
ка , с а б р -т о қ а т л и  б ў л и ш га  д а ъ - 
ват э та д и . Ға рб  м а м л а ка тл а р и - * 
д а  к ў п ч и л и к  х у д о г а ,н а р и г и  
д у н ё га  и ш о н а д и , ш у б о и с  ул а р  
ўл и м н и  қи й н а л м а й , та б и и й  на р - 
с а д е к  қ а р ш и  о л а д и . Б и з д а  э с а  
кўп  й и л л и к  д а ҳ р и й л и к  т а ш в и қ о - 
ти  н а т и ж а с и д а  а к с а р и я т  о д а м  
х у д о с и з , д и н с и з  ҳ о л д а  т а р б и я -  
л а н га н . Ш у н и н г  учун  б и з  и н с о н - 
н и н г  ў л и м д а н  к е й и н г и  р у ҳ и й  
ҳ о л а т и н и  ун ч а  т а с а в в у р  қ и л о л -  
м а й м и з . Ға рб  илм и  э са  бу б о - 
рад а  анча  и л га р и л а б  ке т га н .

Х у с у с а н , П а р и ж д а ги  А л л а н  
К а р д е к  ( 1 8 0 4 - 6 9  й и л л а р д а  
яш аб  ў т га н ) а со с  со л га н  С п и р и - 
т и к  т а д қ и қ о т  ж а м и я т и д а  ю р и ти - 
л а ё тга н  с п и р и т и к  се а н сл а р  д и қ -  - 
қ а т га  с а з о в о р д и р . Б у н д а й  с е -  
а н сл а р  в а қти д а  а в то м а т и к  у сул - 
д а  т и з и м га  с о л и н га н  с а в о л л а р - 
га  ю к с а к  ва о л и й  м а р т а б а л и  
р у ҳ л а р н и н г  б е р г а н  ж а в о б л а р и

ё з и б  о л и н га н . Бу с а в о л -ж а в о б -  
л а р  Р о с с и я д а  ч о п  э т и л а д и га н  
“ З д о р о в ь е ” о й н о м а с и н и н г  и л о - 
в а с и  б ў л м и ш  “ С е н и н г  с о ғ л и -  
г и н г ” (1 9 9 1  й и л , а в г у с т  с о н и )  
ж у р н а л и д а  н а ш р  қи л и н га н  эд и .

С п и р и т и к  т а д қ и қ о т  ж а м и я т и  
ўл га н л а р  р у ҳ и н и н г  н а р и ги  д у н ё - 
д а г и  т а қ д и р и  ва  у л а р  б и л а н  
сў зл а ш и ш  и м к о н и я т и га  и ш о н и ш  
н а т и ж а с и  ў л а р о қ  в у ж у д га  к е л -  
ган . Ж а м и ят а ъ зо л а р и н и н г  олий  
м а р та б а л и  р уҳл а р  б и л а н  м ул о - 
қо тл а р и  ҳ а ё т и й  м уҳи м  м у а м м о - 
л а р га  — б о р л и қ , м а вж уд о т, ру- 
ҳ и й , ж и с м о н и й  ҳ а ё т ,  ў л и м  ва 
та н а  с а л о м а т л и ги  м а с а л а л а р и -  
га  б а ғи ш л а н га н . С а в о л л а р  ҳа р  
хил в а қтд а  ў т к а з и л га н  с п и р и т и к  
се а н сл а р  ч о ғи д а  ё зм а  ва о ғза ки  
р а в и ш д а  б е р и л г а н .  Ж а в о б л а р  
э с а  м е д и у м  — п с и х о гр а ф л а р д а  
а в т о м а т и к  ха т  в о с и т а с и д а  ё з и б  
о л и н га н .

С у ҳ б а т л а р н и н г  б о ш и д а  а й -  
рим  туш унча  ва ҳо л а тл а р га  и зо ҳ  
б е р и л га н . Ч у н о н ч и , “ Х уд о  м ут - 
л а қ , я го н а , ҳа р  н а р с а га  қ о д и р , 
о д и л , а д о л а т л и ,  ў з г а р м а с ,  
э з г у ” , д ея  та ъ р и ф л а н га н .

Р уҳлар ҳар хил синф  ва та б а - 
қа га  м а н суб  э ка н . Улар б и р -б и -  
р и га  на кучд а , на ақлда , на б и - 
л и м д а  т е н г  э ка н . Э н г о л и й  руҳ- 
л а р  Т а н г р и г а  я қ и н  б ў л и б , б и -  
л и м д о н л и ги , б а р к а м о л  ва м у - 
к а м м а л л и ги  б и л а н  а ж р а л и б  ту - 
р а р  э к а н .  Б о ш қ а л а р и  э с а  м у - 
к а м м а л л и к д а н  т о б о р а  у з о қ л а -  
ш и б  б о р а в е р а р  э к а н . Бу д у н ё -  
д ан  яш а б  ў т га н л а р н и н г  а к с а р и -  
яти  қу й и  то и ф а д а ги  р у ҳ га  м а н - 
с у б  э к а н . У л а р  о р а с и д а  н о хуш  
х и с л а т л а р га  э га  б ў л га н л а р , ш у 
ж ум л а д а н  ж уд а  ё м о н  б ў л м а га н - 
л а р  ҳ а м , н о д о н л а р  ҳа м  у ч р а р  
э к а н .

И н с о н  — р у ҳ  ва  м о д д а д а н  
и б о р а т д и р .

Руҳ б и л а н  ж и с м  қў ш и л га н и д а  
ў з и г а  я р а ш а  қ и й и н ч и л и к л а р  
п а й д о  б ў л а д и  ва ш у қ и й и н ч и -  
л и к л а р н и  е н га  о л и ш  ё к и  е н га  
о л м а с л и к к а  қ а р а б  и н с о н л а р  
т у р л и  т о и ф а л а р г а  б ў л и н а д и -  
лар . К ў п ч и л и к  ҳаёт д е га н д а  ф а- 
қа т  е й и ш -и ч и ш н и , м о д д и й  ф а- 
р о в о н л и к н и  т у ш у н а д и . Ш у  с а -  
б аб  а к с а р и я т  ҳа в о и  н а ф сга  б е - 
р и л и б  ке та д и . Қ ур ъ о н  буни  рад  
э т а р о қ  руҳий  ҳ а ё т га  м уҳим  эъ ти - 
бор  б е р га н . Бу ҳ а ё т н и н г  н е ги з и -  
ни О л л о ҳ га  и ш о н ч  та ш ки л  э та -  
ди . Қ уръ он  и н со н  на ф син и  б о ш - 
қа р а  о л а д и га н  ва ф а қа т  хай рл и  
а м а л л а р г а  қўл  у р а д и г а н  з о т  
б ў л и ш и н и  и с т а й д и .

Б у гун ги  кун д а  д ун ё  руҳи й  м а- 
д а н и я т га  м у ҳ т о ж д и р . Бу а с р д а  
э р и ш и л г а н  м о д д и й  т а р а қ қ и ё т  
к и ш и л а р н и  к ў з л а н га н  с а о д а т га  
э р и ш т и р а  о л м а д и . Б и н о б а р и н , 
у л а р н и н г  э ъ ти қо д и ч а , руҳ  билан  
ж а с а д  ё н м а -ё н  т у р и б  т а р а қ қ и -  
ё т га  э р и ш м о ғи  д у ш в о р . Ж а с а д  
— руҳ учун қа м о кд и р .

И сл о м  д и н и  э с а  и н с о н га  
м о д -

м а й д и . Қ у р ъ о н н и н г  к ў п ги н а  
о я тл ари  руҳи й  ва м о д д и й  м ан - 
ф а а тл а р н и  т е н г  қ ў й и ш га  д а ъ - 
ват этад и . Ч унончи , “ Қ а с о с ” су - 
р а си д а : “ О ллоҳ с е н га  б е р га н  
н а р са л а р  б и л а н  о х и р а тн и  та - 
лаб қил ва бу д у н ё д а ги  н а си - 
б а н гн и  ҳам  ун утм а . О л л оҳ  с е н - 
га я хш и л и к қи л га н и д е к , се н  ҳам 
я хш и л и к  қ и л ” , д е й и л га н  (7 7 - 
о я т ).

Р уҳий ва м о д д и й  э ҳти ё ж л а р га  
т е н г  м у н о с а б а т  и н с о н  ҳ а ё т и га  
м о с  ва з а р у р  ҳ о л д и р .  З е р о ,  
О л л о ҳ  т а о л о  и н с о н н и  ф а қ а т  
м о д д и й  м а н ф а а тл а р  о р қ а с и д а н  
қув а д и га н  ё ки  ф ақат руҳи й  и б о - 
д а т л а р  б и л а н  м а ш ғу л  б ў л а д и -  
га н  қи л и б  я р а т га н и  й ў қ . Б а л ки  
ҳар и кки  ж и ҳа т га  ҳам  ҳож ати  ту - 
ш а д и га н  ва ҳ а р  и к к и  ж и ҳ а т н и  
э ҳ т и ё ж и г а  м у в о ф и қ  б о ш қ а р и б  
б о р с а , ка м о л га  е т а д и га н  қи л и б  
я р а т га н .

И н с о н н и н г  р уҳи й  р а ғб а т и  з а - 
и ф л а ш с а , м о д д и й  р а ғ б а т и  к у -  
ч а я д и . Бу ҳо л  о х и р - о қ и б а т д а ,  
яш аш дан м а қса д  — м о д д и й  л а з - 
з а т д и р ,  д е г а н  х у л о с а г а  с а б а б  
бўл а д и . Н а ти ж а д а  у н д а ги  я хш и - 
л и к  с и ф а т л а р и  с у с а й и б ,  у н и н г  
ў р н и н и  м а н м а н л и к , б е р а ҳ м л и к , 
р и ё к о р л и к  к а б и  ё м о н  о д а т л а р  
э га л л а й д и . Ш у н и н г д е к ,  о ч к ў з -  
л и к  к и ш и н и н г  з е ҳ н и н и  п а с а й т и - 
р а д и , р у ҳ и й  қу в в а т  о л и ш га  йўл 
б ерм ай , ф и кр у  з и кр и  ф ақат тур - 
ли  м о д д и й  н е ъ м а т л а р га  б о ғл а -  
н и б , к а м ч и л и к л а р и н и  т у з а т а  
о л м а й д и , и н с о н л и к д а н  ч и қ и б  
қ о л а д и .

О л л о ҳд а н  у м и д в о р л и к  б и л а н  
қ ў р қ и ш  и н с о н н и н г  в и ж д о н и н и  
т а р б и я л а й д и  ва у н и  ж а м и я т -  
н и н г со л и ҳ  а ъ зо с и га  а й л а н ти р а - 
д и . Л е ки н  и н со н  го ҳи д а  а д а ш и б  
б а ъ з и  б и р  н о л о й и қ  и ш л а р н и

қ и л и б  қ ў й с а ,  д а р ҳ о л  О л л о ҳ н и  
э с л а й д и ,  х а т о с и н и  та н  о л а д и , 
н а д о м а т  ч е к а д и , и с т и ғф о р  а й - 
т и б , и к к и н ч и  б о р  бу и ш н и  т а к -  
р о р л а м а с л и к к а  а ҳ д  қ и л а д и  ва 
б е в о с и т а  Т а н г р и га  и л т и ж о  а й - 
л а б , г у н о ҳ и д а н  ў т и ш н и  с ў р а й -  
д и . О л л о ҳ  т а о л о  т а в б а  қ и л и б , 
ё л в о р га н л а р н и н г  гу н о ҳ и д а н  ке - 
ч и ш и  ш у б ҳ а с и з . Бу ҳ а қ д а  “ З у -  
м а р ” с у р а с и д а  ш у н д а й  д е й и л -  
г а н : ” Эй ў з и га  зул м  қи л га н  б а н - 
д а л а р и м , О л л о ҳ н и н г  р а ҳ м а т и -  
д а н  н о у м и д  б ў л м а н ги з .  А л б а т -  
та , О л л оҳ  б а р ч а  гу н о ҳ л а р н и  ке - 
чад и . А л батта , у гун о ҳл а р н и  ке - 
ч у в ч и , р а ҳ м д и л д и р ” ( 5 3 - о я т ) .  
П а й ғ а м б а р и м и з  с а л л а л л о ҳ у  
ал ай ҳи  васал л ам  бу ҳа қд а  ш ун - 
д ай  д е га н л а р :” Ёмон и ш н и н г  о р - 
ти д а н  яхш и  иш  қ и л с а н г ,  ё м о н -  
л и кн и  ю в га н  б ў л а с а н ” .

Э н д и  ю қ о р и д а  т и л г а  о л и н -  
га н  с п и р и т и к  т а д қ и қ о т л а р  н а - 
т и ж а л а р и н и  — с а в о л - ж а в о б -  
л а р н и  а н а  ш у м у б о р а к  қ о и д а -  
л а р  н у қ т а и  н а з а р и д а н  к ў р и б  
ч и қ а й л и к .  М а н а , ў ш а  с у ҳ б а т -  
д а н  а й р и м  н а м у н а л а р :

— Қ а з о  п а л л а с и д а  ж о н  н и -  
м а г а  а й л а н а д и ?

— Ж о н  я н а  р у ҳ г а  а й л а н и б ,  
и л г а р и  в а қ т и н ч а г а  т а ш л а б  
к е т г а н  д у н ё с и г а  қ а й т а д и .

— Ж о н  ч и қ қ а н  м а ҳ а л д а  ў з и  
б и л а н  б и р о р  н а р с а н и  о л и б  к е -  
т а д и м и ?

— Й ўқ. Х о т и р а  ва н а р и ги  я х - 
ш и р о қ  д у н ё г а  қ а й т и ш г а  х о -  
ҳ и ш -и с т а к д а н  б о ш қ а  ҳе ч  н а р -  
с а н и  о л и б  к е т м а й д и . Бу х о т и -  
р а л а р  у л а р н и н г  с о ҳ и б и  ҳ а ё т -  
д а  н а қ а д а р  ш и р и н  ё к и  а ч ч и қ  
у м р  к е ч и р г а н и  б и л а н  б о ғ л и қ -  
д и р .

— Қ а з о д а н  с ў н г  р у ҳ  н а -  
қ а д а р  и н д и в и д у а л  б ў л и ш и н и

и с б о т л а ш  м у м к и н м и ?
— А га р  к ў з и н ги з  о ж и з  б ўл м а - 

са  к ў р а с и з  ва ка р  б ў л м а с а н ги з  
э ш и т а с и з :  к ў п и н ч а  н е д и р  б и р  
б о т и н и й  с а с  с и з га  х а б а р  б е р а - 
д и , с и з д а н  т а ш қ а р и д а  б о ш қ а  
ж о н з о т  б о р л и ги д а н  д а р а к  б е р а - 
д и .

— Ҳ а ё т н и н г  д о и м и й л и г и н и  
қ а й си  м а ъ н о д а  т уш унмоқ ке р а к?

— Р у ҳ н и н г  у м р и  — д о и м и й .  
Т а н а н и н г  у м р и  — ў т к и н ч и , в а қ - 
т и н ч а . Т а н а н и н г  ў л и м и д а н  к е -  
й и н  р у ҳ  д о и м и й  ҳ а ё т га  қ а й т и б  
ке л а д и .

— Р уҳ  т анадан  а ж р а л а ё т га н  
м а ҳа л д а  ж о н  қ и й н а л а д и м и ?

— Й ў қ , а к с и н ч а ,  т а н а  т и р и к  
ч о ғ и д а  ў л а ё т га н  п а й т и д а г и г а  
н и сб а та н  к ў п р о қ  қи й н а л а д и . Руҳ 
э са  ўш а  о н д а  а з о б л а н м а й д и .

— Р уҳн и н г  т анадан а ж р а л и ш и  
қа н д а й  р ў й  б е р а д и ?

— У н и  б о ғл а б  т у р га н  р и ш т а  
у з и л и ш и  б и л а н  у о з о д  бўл а д и .

— А р в о ҳ  ў з и н и  руҳл а р  д у н ё с и -  
д а  қа н д а й  ҳ и с  этади?

— Ҳ ар хил ҳо л а т рўй  б е р а д и . 
А гар  с и з  ўз  х о ҳ и ш и н ги зч а  ё м о н - 
л и к  қ и л и б  ю р г а н  б ў л с а н г и з ,  
д а с т л а б  х и ж о л а т  б ў л а с и з . П о к  
ва одил  яш а га н  б ў л с а н ги з , ҳам - 
м а си  б о ш қа ч а  б ўл а д и : ў з и н г и з -  
ни е н ги л  ҳ и с  э т и б , о ғи р  ю кд а н  
қ у т у л га н д е к  б ў л а с и з .

— Тана б о ш д а н  ж у д о  б ў л г а -  
н и д а , м а са л а н , и н с о н н и н г  с е зги  
ва о н г и  б и р  н е ч а  л а ҳ з а  ў з и д а  
б ў л а д и м и ?

— А й р и м  ҳ о л л а р д а  бу  н а р с а  
б и р  н е ч а  д а қ и қ а г а ч а  — ҳ а ё т  
л а ҳ з а л а р и  т у г а м а г у н ч а  д а в о м  
э т а д и .  К ў п и н ч а  ў л и м  о л д и д а -  
ги  қ ў р қ у в  о д а м н и н г  с е з г и  ва  
о н г и н и  ў л и м д а н  о л д и н р о қ  
ҳ у ш с и з  қ и л и б  қ ў я д и .

— А р в о ҳ л а р н и н г  қобил ият  ва

б и л и м и  ч е г а р а с и з м и ?  У л ар  
ҳа м м а  н а р с а д а н  х а б а р д о р м и ?

— У л а р  н а қ а д а р  б а р к а м о л  
б ў л и б , м у к а м м а л л и к  с а р и  ю к - 
салса, шу қадар кўп билади.

— Р уҳл а р  к е л а ж а к н и  б и л а д и -  
м и ?

— Бу ҳам  у л а р н и н г б а р ка м о л - 
л и ги га  б о ғл иқ. Руҳ Т а н гр и га  яқи н - 
л а ш га н и  с а р и  ке л а ж а кн и  я ққо л - 
р о қ  кўради .

— Ўта б а р ка м о л  ва м укам м ал -  
ликка  эриш ган  руҳл ар  келаж акни  
б о р  бўйича  била о л а д и м и ?

— Б у н и н г  и м к о н и  й ў қ , ч у н ки  
ф а қ а т  Т а н г р и н и н г  ў з и  я р а т га н  
д у н ё с и н и  т ў л и қ  б и л а д и  ва ҳеч 
зо т  у  билан те н гл а ш а  олм айди.

— Р уҳлар Тангрини кўр а д и м и ?
— Ф а қ а т  э н г  о л и й  м а р та б а л и  

руҳл ар  Т а н гр и н и  кўр а д и  ва ту - 
ш у н а д и . Қ у й и  т а б а қ а д а ги  р у ҳ - 
лар уни  ф ақат се за д и , хол ос ...

С а в о л - ж а в о б л а р  т у р л и  
с а р л а в ҳ а л а р  б и л а н  б ў л и м -  
л а р г а  б ў л и н и б  ч о п  э т и л г а н .  
У л а р  н и ҳ о я т д а  қ и з и қ а р л и ,  
т а р б и я в и й  а ҳ а м и я т г а  э г а .  Ч у - 
н о н ч и , б о л а н и н г  ў л и м д а н  к е й -  
и н ги  т а қ д и р и ,  қ а р и н д о ш -у р у ғ -  
ч и л и к ,  т а ш қ и  к ў р и н и ш  ва х а -  
р а к т е р д а г и  ў х ш а ш л и к ,  ў л г а н -  
л а р н и  э с л а ш ,  к ў м и ш  м а -  
р о с и м и ,  р у ҳ л а р н и н г  т а н а г а  
қ а й т и ш и ,  т а н а  б и л а н  р у ҳ н и н г  
б и р и к и ш и  к а б и  м а с а л а л а р  
х у с у с и д а  ф и кр  ю р и т и л а д и . Б у- 
л а р н и н г  б а р ч а с и  Қ у р ъ о н и  к а -  
р и м д а  т а ъ к и д л а н г а н  ҳ а қ и қ а т  
— р у ҳ л а р  о л а м и  м а в ж у д л и г и -  
ни  я н а  б и р  к а р р а  т а с д и қ л а й -  
д и  ва б и з  — б у  д у н ё  о д а м л а -  
р и н и  м о д д и й  о л а м н и н г  о м о -  
н а т  б о й л и к л а р и г а  к ў п  ҳ а м  
м а ф т у н  б ў л м а с д а н ,  ҳ а қ и қ а т  
о л а м и  — о х и р а т  м е з о н л а р и н и  
к ў з л а б  я ш а ш га  д а ъ в а т  э т а д и .

ТАКДИРДА

Саҳна^тўрида суфа.
Ш амъ ёруғид а  Ш АЙХ тиловат қилиб  ўтиради. 

С аҳнанинг ўн г том онида  ҳовли ёриш ади.
^А йвон  деворида  қилич.

АЛИ Ш ЕР НАВОИЙ айвонда бир  ёзиб , бир танбур чертиб 
ш еърни куйга  солм окда. ГУЛИ оҳиста  киради. Қўлида тугун - 
ча. Бир четга қўйиб кузатади. Б еихтиёр ж ўр бўла бош лайди.

АЛИШ ЕР НАВОИЙ (хуш  кайфият билан) Гули?

ГУЛИ А ссалом у алайкум , бегим .

АЛИШ ЕРНАВОИЙ Ваалайкум ассалом . Хуш келибсен.

ГУЛИ Онам нонуш та олиб чиқиш им ни  бую риб  эдилар.

АЛИШ ЕР НАВОИЙ Саломат бўлсинлар. Келганингни  пайқам ай 
қолибмен. Лекин... (гина билаи)ташрифдин мурод шугинами?

ГУЛИ К им нинг ш еърига  куй б астал агани нгизни  айтсан гиз, мен 
ҳам

жавоб берурм ен.

АЛИШ ЕР НАВОИЙ К им н ин г ш еъри эркан , топиб  боқ-чи?  

ГУЛИ С и зн и ки га  ўхш а йд и -ю ...

АЛИШ ЕР НАВОИЙ Хўш?

^Г У Л И  М уаллиф айн м ухам мас бўлса керак.

АПИШ ЕР НАВОИЙ Топдинг! Д ўстим  М ирзо  Ҳусайнга  бир  ғазал
ю бориб  эр д и м д а хм и с  боғлаб  қайтарибди, ажаб чиқибдур . Куйга 
ҳам равон туш м акда.

ГУЛИ Д уго ҳ  йўлида, лекин янгича  тарона.

АПИШ ЕР НАВОИЙ “Д угоҳи  Ҳ усайний ” . С енга м ақбулми?

ГУЛИ Илоҳи! Б егим ни салом ат қил!

АПИШ ЕР НАВОИЙ (м ам нун) Куйлаб берурм исен?

ГУЛИ С издан уялурмен. М аш қ билан м аром ига  етказсам .

АПИШ ЕР НАВОИЙ Сен каби овоз соҳиби  бутун Хуросонда борм и ё 
йўқм и, м аром ига  етказиш  ним аси?

ГУЛИ Ҳаддин зи ё д  м уболаға  қилурсиз.

АЛИШ ЕР НАВОИЙ (м еҳр билан) Сен ҳарқанча м уболағага  м уносиб- 
дур се н .

Абдулла Аъзам  —  физика-математика фанлари докто- 
ри, профессор. Домла. Наманган Давлат университетига 
раҳбарлик цилади.

Лекин инсоний ҳам ижодий такомилга интилган бу 
одамга буларнинг бари кам. “Физика” соҳасида ўзига яра- 
ша анча-мунча ишни ўринлатиб қўйгани билан кифоялан- 
май “лирика ” соҳасида ҳам куч синаб кўрмоқда. Ватан 
тарихига оид, мумтоз адабиётимиз сир-синоатларига оид 
рисолалари шунинг исботи.

Ҳозиргача бир-икки асари саҳналашган муаллифнинг 
Мир Алишер Навоий ҳаётига доир “Дугоҳи Ҳусайний” дра- 
ма-версиясини эълон қилар эканмиз, асарнинг тарихий-ба- 
диий савиясига ҳакамлик даъвомиз йўқ, балки алжабр 
“жабри”га бардошли олимимизнинг бадиий ижод майдони- 
даги машаққатларга ҳам астойдил бел боғлаганини қут- 
лов билан таъкидламоқчимиз, холос.

Зеро, “нонини ейдиган” биргина соҳа билан чекланмай, 
ўзга  ж абҳаларга, хусусан, маънавий-маърифий оламга 
фаол аралашув чинакам замон зиёлисига хос таҳсинбоп 
амалдир.

О и 8оЬ 1 Н и за у ш у

ГУЛИ С аховатингиз учун таш аккур , бегим .

АЛИШ ЕР НАВОИЙ Э нг яхш и таш аккур  - илтим осни  қондириш .

(АЛИ Ш ЕР НАВОИЙ со з  чалади, ГУЛИ қўлёзм ани  ол иб  куйл айди .)

Лаъли жонбахшиндин айру оби ҳайвонни нетай?
Ҳардам ар юз жон берур, жононасиз жонни нетай?
Гар эмас манзур юзинг, ҳур бирла ғилмонни нетай ?
Гулшани кўюнгдин айру боғи ризвонни нетай?
Бошима гар гул сочар, сенсиз гулафшонни нетай?

То айирди мендин ул маҳвашни чархи кажниҳод,
Эй Ҳусайний, телба кўнглум бўлмади бир лаҳза шод,
Оқибат чун топмадим ул шўх васлидин мурод.
Ёрдин айру бузуғ кўнглумга қилдим хайрбод,
Эй Навоий, уйла ганж ўлмай чу вайронни нетай?

АЛИШ ЕР НАВОИЙ О ф арин.

ГУЛИ М ирзо  Ҳусайн тур ки йд а  ғазалнавис эканл икл арини  кўп эш итиб  
эдим . Бу қадар м оҳир эканликларин  энди билурм ен.

АЛИ Ш ЕР НАВОИЙ Пардани анча баланд о л м о қ лозим , Гули!
М авлоно Лутф ийни дем асалар, букун тур ки йд а  ҳеч ким  Ҳусай 
нийдек аш ъор бита олмас.

ГУЛИ (гина билан) Н авоий-чи?

АЛИШ ЕР НАВОИЙ Аслин олганда, Навоий бу борада Ҳ усайнийга  
ш о ги р д д ур .

ГУЛИ Энди ҳам м уболаға, ҳам кам тарлик қилурсиз.

АЛИШ ЕР НАВОИЙ Йўқ, Гули. Ул ам ирзода  кўп вақтин баҳодирлик
м аш қи билан ўтказур . Н авкарлари асосан Туркистон  зам и ни ни нг 
турли туф роғидин . М аш қ орасинда  бири Гўрўғлидин достон  ай 
тур, яна бири “Т уркий  Ш оҳно м а ” ю ҳазрати Ю суф Б олосоғуний  
нинг “ Қутадғу Б и л иг” ин ўқур, давра қуриб , лапару ялла куйлаю р 
лар. Ф а р ғо н а  навоҳисидин бўлганлари но зук сўз санъатиким , ас 
кия қилурлар. Ш уни нг учунким , бугун турк ф уқаросидин  ҳеч ким  бу 
тилни Ҳусайн Б ойқарочалик билм ас. Ул зот тур ки й н и н г назм даги  
им кониятларини  ф орсийдан  ю қори  қўюр^ М ени она тилим изда  
иж одга  ундаб келадир. Ўзи ҳам намуна кўрсатадир.

ГУЛИ (қи зи қи б )  С из таъриф лагандек аш ъоридан ўқиб  б ерурм и сиз?

АЛИШ ЕР НАВОИЙ М ана, қулоқ тутгил:
Оҳким, ҳижрон ўтидин куйди жоним ўзга навъ,
Ўртади офоқни ўтлуқ фиғоним ўзга навъ.

ОидоЬ1 Н и з а у ш у

Бу қоф ия ва радиф  Ҳ усайнийнинг ихтиросидур. На ф орсий, на 
тур ки йд а ги  би рор  девонда  учрам ас. Туркий  ғазалнавислар эса, 
умуман, “а й н ” ҳарф ига  шеър битиб , девонга  киритм аслар .

ГУЛИ Ажаб ўзга  навъ байт чиқм иш .

АЛИ Ш ЕР НАВОИЙ Балли. Мен ҳам бағоят таъсирланиб, татаббу 
боғлаш дин ўзни  тиялм аганм ен. Энди бош қа  маш ҳур 
ғазал и ни нг матлаъсин ўқуйун. У ёр васлидин айру о ш и қ 
кайф ияти бобидадур . Аввало айт-чи , Гули, ўз  маъш уқаи 
м анзурасини  кўра олм айдурган о ш и қ  не қиладур?

ГУЛИ А йриликдин  ш икоят.

АЛИ Ш ЕР НАВОИЙ Яна?

ГУЛИ Ҳижрон ғам ида ўртанур.

АЛИ Ш ЕР НАВОИЙ Яна?

ГУЛИ Ул бераҳм дин зор  этур ё ф алакдин д од  этур.

АЛИ Ш ЕР НАВОИЙ Д арвоқе , сен нечун шеър м аш қ қилм айдурсен?

(ГУЛИ ерга қа р а й д и .)  Яна?

ГУЛИ В асл ининг орзусид а  ум м ид  ила илтижо.

АЛИ Ш ЕР НАВОИЙ Тасанно, Гули! М ен ҳам сен каби ж авоб  айтган бўлур 
эрдим . Д ўстим  эса “ қи р қ  йил қуруқ тоат-ибодатдин  бир 
кунлук солиҳ амал яхш и ” ойини  бирлан битибдурки :

Бир нафас ул ойни кўрмак чун эмасдур дастрас,
Они кўрган ерни, ваҳ, бориб кўройин бир нафас.

ГУЛИ Бағоят гўзал! Тасанно бе ги м н и н г ам ирзода  ш оир  дўстига ! Л екин 
мен учун бари би р  Навоий бу оламда беназирдур . Ш у боис 
Ҳусайний ғазалига  татаббуни ҳам нася қилм асунлар.

АЛИ Ш ЕР НАВОИЙ

Ул парий ҳар дам қилур мажнунларин шод ўзга навъ,
Лек этар мен телбага ҳар лаҳза бедод ўзга навь.

ГУЛИ Қайси  пари ҳақида экан бу байт?

АЛИ Ш ЕР НАВОИЙ Ким эканлиги  номаълум бўлм аса керак...

ГУЛИ (қи за р и н и б )  Яна туҳм ат бўлм асун деб қўрқам ен.

АЛИ Ш ЕР НАВОИЙ Таслим, Гули, таслим . Л екин  изоҳим  й ўқ эрм ас.

ГУЛИ М уш тоқм ен.

Ои&оЬ1 Н и з а у п 1у

АЛИШ ЕР НАВОИЙ

Кеча келгумдур дебон ул сарви гулрў келмади,
Кўзларимга кеча тонг отқунча уйқу келмади.

Лаҳза-лаҳза чиқдиму чектим йўлида интизор,
Келди жон оғзимга-ю, ул шўхи бадхў келмади.

ГУ Л И

Оразидек ойдин эрконда гар этти эҳтиёт,
Рузгоримдек ҳам ўлғонда қоронғу келмади.

АПИШ ЕР НАВОИЙ

Ул париваш ҳажридинким йиғладим девонавор,
Кимса бормуким анга кўрганда кулгу келмади.

АЛИШ ЕР НАВОИЙ ва ГУЛИ

Эй, Навоий, бода бирлан хуррам эт кўнглунг уйин,
Не учунким, бода келган уйга қайғу келмади.

(К ул и ш а д и л а р .)

ГУЛИ Ажаб бўлм иш , хўб бўлм иш . Аввалги кун келсам , улф атларингиз 
билан м айпарастликка  кетм иш сиз.

АЛИШ ЕР НАВОИЙ (кулиб) М айпарастлик эм ас, байтпарастликка .
О гоҳ этм абм идим ?

ГУЛИ Яна ф орсий билан туркий  назм м унозараси  бўлибди-да?

АЛИШ ЕР НАВОИЙ Улуғ то ғо й и м  ҳам ҳозир  эрдилар.

ГУЛИ Барча таф силотин сўйладилар. Ам м о “си п қа р м о қ ” сўзи  билан 
ҳариф ларингизни  м от қил м и ш си з.

АПИШ ЕР НАВОИЙ М айни си п қо р и б  кўрсатиш га  ҳам тўғри  келганини  
айтм айсанм у!

ГУЛИ С из лаб и нгизд ин  май том иб  қайтган бўлсангиз, отамлар
оғзи д ин  бол то м и б  келдилар. С из билан жуда ф ахрланурлар.

АЛИШ ЕР НАВОИЙ Т оғойим  ҳам чакки  эм аслар. “ Ё засиз” тую ғи  билан 
барчанинг б орм ағин  тиш латдилар.

ГУЛИ Кейин си з  дарҳол “ Б ор м а ғи н ” калим асига  тую қ боғлаб 
оғизл арин  ёпм иш сиз.

АЛИШ ЕР НАВОИЙ Тоғойим  билан сўзлаш иб қайтдик. Йўл-йўлакай 
сен ин г қилич билан маш ғул бўлаётганингни  айтиб  таажжуб 
бил д ирд и л ар?

ГУЛИ (қи за р и б )  Ҳазрати С о ҳи б қи р о н ни нг завж алари Туман Оқа 
қил и чбозл и кд а  м оҳир эрканлар, и кки  қўлда икки  қилич 
ўйнатиб  от устида  ж а нгга  ҳам кирар  эрканлар. М аш қ 
тарзида  қилич рақсин  ихтиро қилм иш лар. Бобом ҳикоя қилиб 
эрдилар, Туман О қага ҳавас этдим .

(АЛ И Ш ЕР НАВО ИЙ м еҳр билан яқин  келиб, бағрига босм оқчи  бўлади,
ГУЛИ уялиб  ўзини  тортади.)

АЛИ Ш ЕР НАВОИЙ

Кел-эй, зақанинг тутиб, сақоғингни ўпай,
Кўз-қоишнгға суртубон қабоғингни ўпай.
Гулдек юзинг ислабон дудоғингни ўпай,
Йўқ, йўқ, йўқ, десанг гар,

( т и з  б у к и б )
аёғингни ўпай.

ГУЛИ (ҳаяжонда, у  ҳам  чўнқаяди.) Бегим !

АЛИ Ш ЕР НАВОИЙ Гули! О нам нинг йилини ўтказиб  олғач,
васиятларига  м увоф иқ тўй и м и зн и  ҳам қи л у р б и з . ..(Т урадилар .)

ГУЛИ Худо хоҳласа. Ҳали сепларим ни  тўлдириш им  керак.

АЛИ Ш ЕР НАВОИЙ С епга  на ҳожат?

Хуштур бўлсак иковла ҳамдам сену мен,
Бир-бирга десак, етушса ҳар ғам сену мен.
Бўлсак бор, эсак умрибод маҳрам сену мен,
Қамишзор аро бўлса ватан ҳам, сену мен.

ГУЛИ Энди мен борай , бегим .

АЛИ Ш ЕР НАВОИЙ (кузатиб) То ғойим  ва янгачам га  салом им ни еткур.

Ч и роқ сўниб  ёнади. ҲУСАЙН БОЙҚАРО кириб  келади. Сафар
кийим ида . Қуролланган ПАҲЛАВОН М УҲАМ М АД ва иниси эш ик 
олдида тўхтайдилар.

ҲУСАЙН БОЙҚАРО Ассалом у алайкум , дўсти қадрдоним .

АЛИ Ш ЕР НАВОИЙ Ваалайкум  ассалом , ҳабиби ваф одорим.
(Айвонга ўт ирадилар.)

АЛИ Ш ЕР НАВОИЙ М ухамм ас учун таш аккур . Ғиш тин ғазалга  зарҳал 
кош ин бўлибдур. (ҲУСАИН БО ИҚАРО  сукутда.)
Бугун каиф иятинг суст кўринади?

ҲУСАЙН БОЙҚАРО Сену м енга ҳом ийл ик қилиб  келган 
М ирзо  Абул Қосим  Бобур М аш ҳадда ваф от этмиш .

О и ^ о Ь ! Н и з а у п 1у

АЛИШ ЕР НАВОИЙ М аъриф атли тем урийзодалардин эрди.
Оллоҳ раҳмат қилсун.

ШАЙХ О мин! (Ю зга фотиҳа тортадилар.)

АЛИШ ЕР НАВОИЙ В орис ким  эркан?

ҲУСАЙН БОЙҚАРО В орис йўқ. М ирзо  Абу С аид Хуросонни  ҳам 
М овароуннаҳрга  қўш иб, С оҳибқирон  давлатин тиклаш  
ниятида эрм иш .

АЛИШ ЕР НАВОИЙ Ҳ азратдек адолатли бўла олурм и?

ҲУСАЙН БОЙҚАРО Ҳамма гап ш унда-да. Абу С аид золим  ва ўчкор  
феъллидур. Раҳматли М ирзо  Абул Қосим  Б обурга  қаттиқ кеки  
бор эрди.

АЛИШ ЕР НАВОИЙ Билурмен.

ҲУСАЙН БОЙҚАРО Абу С аид уни н г хизм атида бўлғонларни таъқиб 
этаж агига  шубҳам йўқ, Алиш ер.

АЛИШ ЕР НАВОИЙ (ўйчан) Н ечунким  ҳазрати С оҳибқирон  ваф отидин 
сўнг тем урийлар  ул зо тни нг васиятларига  амал қилмай 
бош ладилар? Ҳар ҳукм дор  алмаш уви тўс -тўпо л о нси з  
кечм агай? Ю ртга вайроналик, раиятга  зулм келтирм ай, 
салтанатга ворисл и к ш ариатга  м увоф иқ ҳал этилса 
бўлмасм у? Токай бу кўҳна жаф окаш  ю рт бир кж салиб , 
бир  хароб бўлаверади?

ҲУСАЙН БОЙҚАРО С ўзларинг аччиқ, дўстим , лекин айни ҳақиқат.

АЛИШ ЕР НАВОИЙ Бу ҳақда тем урийзодалар  ўйлаб кўрм аклари, бую к 
бир қурултой чақириб  низом  тузм аклари лозим  кўринадур.

ҲУСАЙН БОЙҚАРО М ир зо  Абу С аиднинг бу иш га бош  қўш иш идин ум ид  
йўқ. Мен бу ҳакда кўп ўйладим . Устозим  ам ир Барлос бирла 
кенгаш д ик. Ва салтанат учун кураш м акка  қарор бердим .

АЛИШ ЕР НАВОИЙ О ллоҳ м ададкор  бўлсун, дўстим . Хуросон тахтига 
М ирзо  Абу С аид ким ни  ҳоким  этм акчи, хабар топдингм и?

ҲУСАЙН БОЙҚАРО Пойтахтни Ҳ иротга  кўчирм ак истагида  ўзи  ю риш  
бош лам иш .

АЛИШ ЕР НАВОИЙ Наҳот? С оҳибқирон  д авл атининг пойтахти 
С ам арқанд  эд и-ку?

ҲУСАЙН БОЙҚАРО Абу С аид М овароуннаҳр қонини сўриб  тугатган  
чиқар, энди Х уросонга  ҳам талабгор бўлса керак.

АЛИШ ЕР НАВОИЙ С енинг бу ерда қо л м о ғи н г хавфли тую ладур.

ҲУСАЙН БОЙКДРО Ш уни нг учун хайрлаш м оқ бурчини ўташ га 
келдим . (Ў ринларидан  қўзғалад ил ар .)

АПИШ ЕР НАВОИЙ Х айрлаш м оққа? Қай тараф ни мўлжал 
қи л м окд асен ?

ҲУСАЙН БОЙҚАРО Хоразм  ёки  Ф ар ғонан и . У ерлардин садоқатли 
ам ирлар топиш  ниятидамен.

АПИШ ЕР НАВОИЙ Англадим , дўстим . О ртиқ таф силотга  ҳожат йўқ. 
Мен сен ин г ёнингда  борурм ен.

ҲУСАЙН БОЙҚАРО (миннат дор) Б у-ку  мен учун саодат бўлғай эрди. 
Л еки н  такдири  азал ним алар раво кўраж аги , мени қандай 
бал о -қазол ар  кутаж аги  номаълум. Ш у боис  сен ин г 
ҳаётингни  хавф га қўйи ш га  рози  бўла олм асм ен.

АПИШ ЕР НАВОИЙ Абу С аид  М ирзо  келгудай бўлса, менга 
ҳам аъ м онлик берм ас. Ахир, Абул Қосим  Бобур 
хизм атинда  бўлғонм ен. Б арибир чақурлар.

ҲУСАЙН БОЙҚАРО Абу С аид бунга  ботинм аса  керак. Л еки н
ҳар эҳтим олга  қарш и, сен ин г хи зм ати н гга  эски  қад рд он инг 
ва м ухлисинг, эн г садоқатли  паҳлавонларим издин 
М уҳам м ад Гўш тингирни  иниси  бирла тайин этм акдам ен.
(Улар қуллук, қил а ди л а р .)  Бири кўз бўлса, би риси  қулоқ 
бўлғай. Буниси қалқон эса, униси  қилич. Хавф туғилган  
такдирд а  сени М аш ҳадга олиб кетурлар. У ерда 
Абу С аид нинг сен га  қўли етмас.

АПИШ ЕР НАВОИЙ (қучади, кўнгли б узил иб )  Сени кўрм ак истасам , 
қандай хабар топурм ен?

ҲУСАЙН БОЙҚАРО Бу борада таш виш  чекм а .ф ақиринг зим м асида  
бўлғай. Ф а қа т бир  илтим осим  бордур. (Қ ўл ини  узатади, 
ПАХ/1АВОН МУҲАМ М АД қалам дон  ва довот тутади.) Бу улуғ 
бобом  А м ир Темур Кўрагондин  б и зн и н г хонадонга  м ерос 
эди. И ж одингга  барака  келтирсун.

АПИШ ЕР НАВОИЙ Ш ош м а, дўстим . (О си ғл иқ қилични  олади .) 
Раҳматли отам н ин г қиличи. А ларнинг ж уссаси  ки ч и кр о қ  
бўлгани учун Д ам аш кда  м ахсус ясаттириб  келган эканлар. 
Қалам дай енгил , ам м о бир энлик тем ирни  йиғочдай кесиб  
ўтадур, Кичкина Баҳодур номин шу қилич билан забт 
этм иш лар. О мад келтирсун.
(Яна қучоқлаш иб хайрл аш ад ил ар .)

Ўнг томон қоронғилаш иб , чап томон ёриш ади. Сарой. АБУ  САИД  
тахтда. В азир  ХЎЖА А Ф ЗА Л УД Д И Н  киради.

АБУ САИД Нима янгилик?

ХЎЖА А Ф ЗА Л УД Д И Н  Бир қо ш и қ  қоним д ин кечиш ин ги зн и  ўтинаман.

АБУ САИД (хуш лам ай) Нечанчи бор!

ХЎЖА А Ф ЗА Л УД Д И Н  М ансаб та қозоси д ур , ш оҳим.

АБУ САИД Сўйланг.

ХЎЖА А Ф ЗА Л УД Д И Н  М ир зо  Ҳусайн А стрободни  ил ги га  олибдур.

АБУ САИД (важоҳат билан туради.) Бу бало яна қайдин чикди?

ХЎЖА А Ф ЗА Л УД Д И Н  Кутвол қочиб  келган.

АБУ САИД Нечун ж анг қилм абди? Ёш гўдакдин м устаҳкам  қалъани 
ҳимоя эта олм абди? Д о р га  тортилсин .

ХЎЖА А Ф ЗА Л УД Д И Н  Бош устига . (Ч иқм айди .)

АБУ САИД (ўтириб) Яна ним а гап?

ХЎЖА А Ф ЗА Л УД Д И Н  Кутволни осган билан иш битм ас, ш оҳим. 
М ирзо  Ҳусайн куч тўплам окда эркан.

АБУ САИД Нияти не экан, нияти?

ХЎЖА А Ф ЗА Л УД Д И Н  Хуфялар хабарига  қараганда, М арвга  ю риш  
қил м оқчи .

АБУ САИД Д арҳол чора кўрилсин!

ХЎЖА АФ ЗАП УД Д И Н  Б ую ринг, ш оҳим.

АБУ САИД Ш аҳарни ай ғоқчил ардин  тозалангиз!

ХЎЖА А Ф З А Л У Д Д И Н  Б унинг та д орики  кўрилм акда.

АБУ САИД Ш убҳали киш ил арнинг барин тутиб й ўқотин ги з ! Д арвоқе , 
Ҳусайн М ир зо  Абул Қ осим  Бобур таълимин олган, 
ш ундайм и?

ХЎЖА А Ф ЗА Л УД Д И Н  Ш ундай, ш оҳим.

АБУ САИД К им д а-ки м  Абул Қосим  Б обурдин эътибор топган  бўлса, 
дарҳол зинд онбанд  этилсин!

ХЎЖА А Ф ЗА Л УД Д И Н  Бош усти га , ш оҳим. (Тараддудда) Ф ақат...

АБУ САИД Нима ф ақат?

ХЎЖА А Ф ЗА Л УД Д И Н  Абул Қосим  Бобур саройид а  хизм ат ўтаган 
Алиш ер Ғиёсуддин Баҳодур ўғли М аш ҳаддин келиб 
пойтахтда и сти қом ат қилм окда.

АБУ САИД Н авоий! Хабарим  бор. У Ҳусайн Б ой қарони нг қалин
дўсти  ҳам дею рлар . Балки ж осусид ир . Д арҳол ҳи б сга  олинсин!

ХЎЖА А Ф ЗА Л УД Д И Н  Б ундоқ тадбир  осон эрм ас, ш оҳим.

АБУ САИД Нима, ҳи б сга  олиш  ҳунарин унутдингизм и?

ХЎЖА А Ф З А Л У Д Д И Н  Навоий Х уросон ни нг обрўли хонадонидан. 
А ж додларининг тем урий  султонларга  кўп хизм ати  сингган .

АБУ САИД (қо во ғи ни  уйиб ) Ж умладан, Абул Қосим  Бобурга.

ХЎЖА А Ф ЗА Л УД Д И Н  Бугун у ш оир сиф атида бутун Хуросонда
маълумдир. Ш араф уддин Али Яздий, Шайх Камол Турбатий, 
М авлоно Лутф ий дуоларини олм иш . Й игирм а яш арлигинда 
девон б итганким , эл орасинда  маш ҳурдир.

АБУ САИД Д ем ак, бир  ш о ирн ин г иш ин адо этиб  бўлибди, иж одига  
барҳам  берса  бўлаверар экан.

ХЎЖА А Ф ЗА Л УД Д И Н  Навоий ш о иргин а  эрм ас, зам он ани нг ф озил илм 
соҳибларидандир . М аш ҳад м адрасаси  таълимин ўн йил 
ўрнига  уч йилда битирм иш .

АБУ САИД (тоқати тоқ бўлиб) М адрасада ж осусликни  ҳам 
ўр га тм и ш л а р м и ?

ХЎЖА А Ф ЗА Л УД Д И Н  Бу ҳали исботланган эм ас, ш оҳим . Ш унчаки бир 
тахм индур .

АБУ САИД С из исботини  топгунча кеч бўлса-чи? Навоий ўрнига  
си зн и н г б ош ин ги зн и  олиш га тўғри  келгайм у деб қўрқам ен.

(Хўжа А ф залуддин сукут сақл айди .)

АБУ САИД (бетоқат) С ўйлангиз. Не чора кўрм ак ниятидасиз?

ХЎЖА А Ф ЗАП УД Д И Н  Ам ирлар бирлан маслаҳатлаш илди. Бир тадбир 
тавсия этилур.

АБУ САИД Хўш?

ХЎЖА А Ф ЗА Л УД Д И Н  М ақбул топилса, Навоий салтанатга  хавф эм ас, 
ф ойда келтиргай  эди.

АБУ САИД Баён этинг.

ВАЗИР Уни сарой га  таклиф  этм ак.

АБУ САИД Ж осусни сарой га  олиш дин не суду нима м ақсад?

ХЎЖА А Ф ЗА Л УД Д И Н  Д ои м  назоратин ги з остида бўлғай, 
сал танатингиз об рўси га  обрў қўш илғай . Э нг муҳими,
М ирзо  Ҳусайн билан ораларини бузиш га  муваф ф ақ 
б ўл урби з.

АБУ САИД (Ўйланади. Ўрнидан туриб, вазирга яқинлаш ади.)

Жаҳон ганжига шоҳ эрур аждаҳо 
Ки, ўтлар сочар қаҳри ҳангомида.
Анинг коми бирла тириклик эрур 
Маош аш амак аждаҳо комида.

Бу м исраларни ким  ёзган?

ХЎЖА А Ф ЗА Л УД Д И Н  Узр, ш оҳим ...

АБУ САИД Ш унча каллага бош қа ту зукр о қ  ф икр келм абди-да?  Балки 
ўр н и н ги зн и  бўш атиб  б е р га й си з?

ХЎЖА А Ф ЗА Л УД Д И Н  Б илурсиз, бунинг орзусид а  ю рганлар кўп. 
Алардин бири  Н авоийни ти ри кл а йи н  ўлдириш  м аслаҳатин 
қил м окд а .

АБУ САИД Туш унм адим . Ким у?

ХЎЖА А Ф ЗА Л УД Д И Н  Ам ир Н изомулм улк.

АБУ САИД Ч ақири нги з. (Н И ЗО М УЛ М УЛ К ки р и б  таъзим қил ади .)  Амир! 
(Ж ил м айиб )  Н авоийни ти ри кл а йи н  лаҳадга кўм м о қчи м и си з?

Н И ЗО М УЛМ УЛК Бунга ҳож ат йўқ, ш оҳ ҳазратлари. А лиш ербекнин г 
кичик то ғо й и си  Ғарибий  Ҳусайн М ир зо  хизм атидадур . Ш уни 
баҳона қилиб, катта то ғо й и си  зинд онга  солинса, сўн г 
Н авоийни Ҳусайн Б ойқаро  ҳузурига  элчи қилиб ...

АБУ САИД Т о ғойи си?

Н И ЗО М УЛ М УЛК Ҳа. У Н авоийга  айни зам онда қайинота  деса  
ҳам бўлғай.

АБУ САИД Қатл этилсин !

Н И ЗО М УЛ М УЛК (сесканиб )  Ш оҳ ҳазратлари...

ХЎЖА А Ф ЗАП УД Д И Н  Ш оҳим , ўтинам ен. Бош қа чора кўрайлик.

АБУ САИД (жаҳл билан) С алтанатга хавф туғилган  чоғда қўлим ни 
қайтарм ангиз. Ға р и б и й н и н г о ғаси  қатл этилиш и шарт!

ХЎЖА А Ф ЗАП УД Д И Н  Н авоийнинг б и зга  нисбатан душ м анлиғи  
ортгай , ш оҳим .

АБУ САИД Ўзини Ҳ иротдин дарҳол ихрож  қилингиз.

Н И ЗО М УЛ М УЛК (чайналиб) Анча-м унча мулки бор...

АБУ САИД Айни муддао. М усодара этилсин!

ХЎЖА А Ф ЗА Л УД Д И Н  Ш ундин сўнг ўзи Ҳиротни таш лаб кетса керак.

АБУ САИД (кесатиб) Ҳусайн Б ойқаро ҳузуригам и? ! Йўқ.
Д ои м  кузатувда бўлм оғи  шарт. (Қ арсак чалади. М улозим

* ки р а д и .)  А м ир Н изом улм улкка  тўн кийдирилсин .
(Кийд ирад илар , у  таъзим қилиб , қоқиниб-туртиниб чиқади .)

АБУ САИД (Хўжа Аф залуддинга) Д арҳол хирож  тўплаш га кири ш и нги з, 
Ҳусайн Б ой қарога  қарш и қўш ин то р тм о қ  заруратин 
сабаб  қилиб.

ХЎЖА А Ф ЗАП УД Д И Н  Бу йил ҳосилиндин икки  бор хи рож  йиғилди , 
ш оҳим. Я нгисин халқ кўтара олмас.

АБУ САИД Халқ, халқ! (Ғазаб  билан) Бу тадбирларни
Н изом улм улкка  топш и рғайм ен . (К ўзини  қи си б )  Л еки н  улар 
сиздан чиққан деган хабар та рқа т^р м и з. Ў зин гизни  эса  Марв 
қалъасига  кутвол этиб  тайинлайм ен. Токи агар  ҳимоя 
қилм асангиз, Ҳусайн дўсти ни нг ўчи учун те рин ги зн и  ш илсин.

ХЎЖА А Ф ЗАЛУД Ц И Н  Ш оҳим!

АБУ САИД Гап тамом . Ж ўнанг. (ХЎЖА А Ф ЗА Л УД Д И Н  чиқади .) 
Н изом улм улк чақирилсин .

НИЗО М УЛМ УЛ (ки р и б )  А м р и н ги зга  м уш тоқм ен, ш оҳ ҳазратлари.

АБУ С АИД С изни  Хўжа Аф залуддин ўрнига  тайин этиш  ф икрига  
не д ерси з?

Н И ЗО М УЛМ УЛК Ўла-ўлгунча итдай с и д қ  билан хизм ат қилғайм ен

АБУ САИД (яна кўзини  қи си б )  Н авоийни уйланган д ед и нгиз, 
ф арзандлари  борм у?

Н И ЗО М УЛМ УЛК Онаси ваф от этиб, тўйлари ҳали бўлган эмас.

АБУ САИД Қаердин билурсиз?

Н И ЗО М УЛ М УЛК Қадрдон ... та ни ш л иги м и з  бор.

АБУ САИД (таажжуб билан) Ш ундай денг?

Н И ЗО М УЛ М УЛК (оёғига й и қи л и б )  Ш унчаки, ш оҳим , ш унчаки.

АБУ САИД Қаллиғи  гўзалм и?

Н И ЗО М УЛ М УЛК Билолмадим . Л екин  ноёб овоз соҳиби  деб таъриф 
қилурлар .

АБУ САИД Ҳарам га ке л ти р м о қ чорасини  кўринги з !

Н И ЗО М УЛ М У Л К Ш ари ат улам олари но рози  бўлм асм иканлар?

АБУ САИД Бош қа би рор  ам ирга  бую ринг, ҳарам ига  олсун.
Бу қилм иш и учун уни ясо ққа  тортинг, сўн г бор -б уд и ни  м усодара 
қи л и н г.

Н И ЗО М УЛ М УЛК Бош усти га , ш оҳ ҳазратлари.

АБУ САИД Салтанат катта м аблаққа  муҳтож. Д арҳол янги хирож  
й и ғм о ққа  кири ш и нг. (Н изом улм улк таъзим к,илади.)

Дастлабки кўриниш . АЛ И Ш Е Р  НАВОИЙ уйи  томон яқинлаш ади.
Э ш ик олдида  соқчилар  йўлини  тўсадилар.

АЛИШ ЕР НАВОИЙ Бу не ҳол? Бу дарвозада  соқчиларга  не ҳожат?
(Н И ЗО М УЛ М УЛК чиқиб, А лиш ер Н авоийни ҳовлига о л и б  ки р а д и .)

Н И ЗО М УЛМ УЛК М ирзо  Абу С аид ам ри билан молу м ул кинги з  ва 
у й -ж о й и н ги з  хазина ф ойдасига  м усодара этилди, А лиш ербек.

АЛИШ ЕР НАВОИЙ Не сабабдин?  Қайси  айбим  учун?

Н И ЗО М УЛ М УЛК Бу ёғи  м енга  қоронғу . Ўйлаш имча, М ирзо  Абул 
Қосим  Бобур хизм атида  б ўл ғони н гиз  сабабидиндур.

АЛИ Ш ЕР НАВОИЙ Тем урийлар хонадонига  хизм ат қилиш  ж иноят 
эканм у?

Н И ЗО М УЛ М УЛК М ир зо  Ҳусайн Б ойқаро билан д ўстл и ги н ги з  учун ҳам. 
Ў зи н ги зга  маълум — у М ирзо  Абу С аидга душ м анл иғ йўлига 
ки р м и ш . 1

АПИШ ЕР НАВОИЙ Д уш м ан ига  илтиф от кўрсатиб , д ўстга  айлантириш — 
С оҳибқирон  А м ир Тем ур К ўра гонн ин г васияти эм асм у?

Н И ЗО М УЛ М УЛК М ирзо  Абу С аид ҳазратлари ҳеч ким ни нг 
дўстл иги га  м уҳтож  эм аслар.

АЛИШ ЕР НАВОИЙ Хўб бахтиёр эркан М ирзо  Абу Саид! У й -ж ойим дин 
маҳрум этгач, қаерда и сти қом ат қилиш им ни  тайинлаган бўлсалар 
керак?

Н И ЗО М УЛ М УЛК Ў зи н ги зга  боғликдур . Л еки н  бир кун ичида 
пойтахтдин чиқиб  ке тм о ғи н ги з  бую рулган, Алиш ербек.

АПИШ ЕР НАВОИЙ Бу яна қандай бедодлик?  Бир кун ичида қандай 
қилиб  Ҳиротни таш лаб кета олғайм ен?

Н И ЗО М УЛМ УЛК А лиш ербек, (овозини  пасайтириб ) Султон Абу С аид 
дарҳол ихрож  қилиш ни  бую руб  эрдилар. А збаройи  си зга  
ҳурм атим дин бир кунга  кечиктирм акни  зим м ам га  олдим.

АЛИ Ш ЕР НАВОИЙ Илтиф от учун таш аккур . Л еки н  аҳамиятини 
кўрм айд урм ен .

Н И ЗО М УЛ М УЛК Таассуф  бўлсин, зарурат.

АЛИШ ЕР НАВОИЙ Хўш, бир  кун қо л м о ғи м н и н г не зарурати  бор эркан?

^НИЗОМ УЛМ УЛК Ҳали хабар топм ағон  кўрин асиз ...

АЛИШ ЕР НАВОИЙ (хавотир билан)  О чиқроқ сўзлангиз, амир!

Н И ЗО М УЛМ УЛК Т о ғо й и н ги з  Кобулийнинг ж оназасин  ўтказиб  
ке тм о ғи н ги з  лозим .

АЛИШ ЕР НАВОИЙ (ҳангу манг) Т оғойим ?! Ж оназа?!

Н И ЗО М УЛМ УЛК Ў зин ги зни  боси н г, А лиш ербек. У киш и Ш оҳ 
ҳазратл ар ини нг ф армони билан бугун қатл этилган.

АЛИШ ЕР НАВОИЙ Ё фалак!

(Мотамсаро куй. Саҳнага иккита тобут кўтариб кирад ила р  
О лдинда -  ПАХЛАВОН МУҲАММАД. Кел иб  Н авоийни қучади.)

ПАҲЛАВОН М УҲАМ М АД А пиш ер, ж игарбандим ! Т о ғо й и н ги зга  
ш аҳодат қонин ичирдилар.

АПИШЕР НАВОИЙ Отам ўрнида ота бўлган то ғойим !

ПАҲЛАВОН М УҲАМ М АД (йи ғл аб )  Бардам бўлинг, азизим !

АЛИШ ЕР НАВОИЙ (Гандираклайди , ПАХДАВОН М УХАММАД кифт 
4 тутади. А лиш ер Н авоий ҳуш ёр тортади. И ккинчи тобут олдига  

боради. Паҳлавон М уҳамм адга) Наҳот? С ўйлангиз, Паҳлавон!

ПАҲПАВОН М УҲАМ М АД Бардам бўлинг, Алиш ер!

АЛИШ ЕР НАВОИЙ С ўйлангиз!! (И сёнкорона)  Бу чархи каж раф тор менга 
яна қандай туҳфа ҳозирлам иш ?!

ПАҲЛАВОН М УҲАМ М АД Не илож! М ир С аид Кобулий хонад онининг

ГУЛИ навкарлар қўлида қурбон  бўлмиш !

АЛИШ ЕР НАВОИЙ Ҳайҳот!!

ПАҲПАВОН М УҲАМ М АД Золим  Абу С аиднинг разил ам ирларидин 
бири Гулини чўри қилиб  ҳарам ига  ол м оқ бўлибди. Ул эрса  
қўлига қилич тутиб й и гитлардек ж а нг қилибди. И кки  навкардин 
па д арин ин г ва ў зи н и н г хунини олиб ул гурм иш .Л еки н  ўзи ҳам 
ш аҳид бўлган. (Узини тиёлм ай) У йин гизни  м усодара қил м оқ учун 
келганларида мен ғоф ил сизни  излаб кетибм ен. Келсам ... Пок 
хонадоннинг по ки за  гули эрди. О ллоҳ ҳузурига  ҳам ном усини 
сақлаб  кетди. О та -бол анинг ж ойи  жаннатда бўлсун!

(Ш А Й Х  тиловат қилади. Тобутларни ол иб  чиқадилар.

Куй. АЛ И Ш Е Р  НАВОИЙ қайтади.
Ортидан ПАХ/1АВОН МУҲАМ М АД ва ин и си )

АЛИ Ш ЕР НАВОИЙ

Бераҳмдурур оламу золим афлок,
Бемеҳрдурур анжуму бебок.

ПАҲЛАВОН М УҲАМ М АД Сабр, Алиш ер, сабр . И йм онли й и ги тд ур си з , 
ў зи н ги зн и  қўлга  олинг, ж и гарим !

АПИШ ЕР НАВОИЙ

Йўқ даҳрда бесару сомон мендек,
Ўз ҳолига саргаштаю ҳайрон мендек.
Ғам кўйида хонумони вайрон мендек,
Яъники, алохону аломон мендек.

ПАҲЛАВОН М УҲАМ М АД А пиш ер! (У  ўзида  йўқ. Эшит майди.) Не қилсам 
экан? Бу золим  Абу С аиддин яна қандай хиёнатларни кутм оқ 
м ум кин? Бу ердин қанча тез кетилса, шунча афзал. Иўл тадорикини  
кўргунча хавотирдам ен. Ш у ердин жилм ай туринг, Алиш ер. 
(И нисига тайинлаб, чиқади .)

АЛИ Ш ЕР НАВОИЙ

Ким бўлса бу мотамкададек олам аро,
Сайр айласа ғамсириштлик одам аро,
Гар одам эрур бўлса, керакдур ғам аро,
Оламда эса, бўлса керак мотам аро.

Ш АЙХ (ўрнидан  туриб) А лиш ер ибн Ғиёсуддин Баҳодур!

АЛИ Ш ЕР НАВОИЙ (ўзига кел иб )  А ссалом у алайкум , пири  ком ил.

ШАЙХ В аалайкум уссалом у ва раҳматуллоҳу ва баракотуҳ.
Бизни суҳб а ти н ги зга  м уш арраф  этсан ги з .

АЛИШ ЕР НАВОИЙ (яқинлаш иб) Бул ғариб ул -ф ақирд а  сийратдин  ўзга  
нарса қолм ам иш ки , си зн и н г суҳбатин ги зга  ўзни л о й и қ  кўра 
билсам .

ШАЙХ (суф адан тушиб) О ллоҳга беадад  ҳам ду саноларким , м ендек бир 
ф ақир ҳузурига  зам он ани нг энг улуғ зотларидин бири  лутф 
этм акда. Й ж озат б ери нгким , эта ги н ги зд и н  ўпай.

АЛИШ ЕР НАВОИЙ (чекиниб )  Астағф уриллоҳ. Мен бенавони гуноҳга 
боти р м а н ги з, ҳазратим !

Ш АЙХ С из эрса  мени савобдин маҳрум қилм ангиз. Тўрига  бую ринг.

АПИШ ЕР НАВОИЙ М ен бир  кўнгли синган саф ол, вужуди туф роғ, 
си зд и н  ю қори  чиқарға  қа нд о қ журъат этгайм ен?

Ш АЙХ Йўқ, Алиш ер, си з  ҳарқанча ю ксак м артабага  м уносибдурсиз.

АЛИ Ш ЕР НАВОИЙ С ўзларингизни  англаш га бу банда ож издур.

Ш АЙХ Тааж ж убга ўрин йўқ, азизим . М енинг топганим  — тоат-ибодат. 
С и зга  эса  сол иҳ амаллар ила ж ам ият д еб  аталмиш  тўдани поклаш  
бую рилган. (Н авоий  ҳа й р о н .)  С и зни н г ҳолоти руҳиятингизни  ўз 
о ғзи н ги зд и н  эш итм ак истагидам ен . Ум м ед қилурм енким , 
илтим осим  ерда қолм агай.

АЛИ Ш ЕР НАВОИЙ

Шарбат менга хунобу ғизо ғам бўлмиш,
Бистарим туфроғу оҳ ҳамдам бўлмиш.
Ҳолимға халойиқ иши мотам бўлмиш,
Ерсиз ўларим саъб эди, ул ҳам бўлмиш.

Ш АЙХ Д авом  этинг, Алиш ер. Қалб дардларин сочиб  таш лангким , 
м арварид  дурдонал ари  каби кам ина  кўнгил 
ри ш тасига  ти згуси .

АЛИ Ш ЕР НАВОИЙ Т акдири  азал мени ота-онадин эрта жудо этди. 
Укаларим  ҳали ёш . О там ерос м улким ни тортиб  олдилар. Такдир 
бир ваф одор д ўст ато этиб  эди, уни ҳам й ироққа  солм иш . Отадай 
м еҳрибон  то ғо й и м н и  осдилар , акадай суян чиқ бир  то ғой им н и  
таъқиб этдилар. С евикли  м аҳбубам ни чопдилар. Энди ю ртим дин 
қувм оқд ал ар .
Эй ҳазрат,

Мунглуғ бошим остидаги тошимниму дей,
Тош устидаги ғариб бошимниму дей,
Ҳасрат суйидин кўзимда ёшимниму дей,
Улмакдин саъброқ маошимниму дей?

Ш АЙХ (ҳаяж онланиб) Оллоҳ-О ллоҳ! Сиз санаб ўтган  дарду аламлар бу 
чархи каж раф тор ўй инид ин  атиги  бир  заррадур , ўткинчидур . 
С издин эса  аслида О ллоҳга ш укр  вожибдур.

АЛИ Ш ЕР НАВОИЙ Ё Раб! Бу не ҳикм атдур?

Ш АЙХ Тингл ангиз. С изга  Илоҳи зулжалол олийж аноб  ва олийнасаб 
ота-она  насиб  этм иш . С и зд ек хуш таъб, олийҳим м ат ва солиҳ 
ф арзанд  тарбиялаган  м укаррам  зотлар эдилар алар. Барча 
м ўъм инлар қаторида  ж ойлари  ж аннатда бўлғай.

АЛИ Ш ЕР НАВОИЙ Омин!

Ш АЙХ У каларингиздин  асло таш виш  чекм ангиз. Алар Ш айх З айниддин 
вақф ининг қарам оғида  бўлғайлар ва м уносиб  тарбия 
топғайлар . (А лиш ер Н авоий таъзим қил ади .)  П еш онага бир 
садоқатли  дўст битган  д ед и нгиз , бу О ллоҳнинг си зга  бую к 
м арҳам атидур. З еро  кам ина  салкам  юз йил ум р кўриб  ҳам 
бунга  м уш арраф  бўлм адим. Инш ооллоҳ, д ўсти н ги з  билан

дийдорлаш ув, ю рт ф аровонлиги  ва илму фан ривож и 
ж абҳасида ёнм а-ён  м еҳнат қи л м о қ насиб этгай .
Т о ғо й и н ги з ... (Сукут қилади, узоқларга тикилади.) 
Т о ғо й и л а р и н ги з ... (Ш АЙ Х тиловат қи л а ди .) Ҳар и кки син  
О ллоҳ раҳм ат қилсун!

АЛИШ ЕР НАВОИЙ Эвоҳ! К ичик то ғой им  ҳамми?

Ш АЙХ (бош ини  қуйи  со л и б )  К ўзё ш и н ги з  тийинг, ҳазратим . Ҳа, ҳар икки  
то ғо й и н ги з  Ҳақ йўлида кураш иб  ш аҳид бўлм иш ларки, бу — аларга 

О ллоҳнинг бую к атоси, икки  д унё нинг олий саодатидур. С из 
бундан иф тихор қи л м о ғи н ги з  лозим дур.
(АЛИ Ш ЕР НАВО ИИ кўзёш ларини  артади.) Бардам бўлинг.А лиш ер.

АПИШ ЕР НАВОИЙ На дунё га  келиш им дин, на яш аш дин маъно 
кўрм айдурм ен , ҳазратим !

ШАЙХ С из ш о ирси з! Д унё га  кел иш ин ги зд ин  мақсад:

Кимки бир кўнгли бузуғнинг хотирин шод айлагай,
Онча борким, Каъба вайрон бўлса, обод айлагай.

АПИШ ЕР НАВОИЙ

Не балодурким, фалак ҳар кимга чекса тиғи кин,
Ёнғилиб аввал менинг лсонимға бедод айлагай.

Ш АЙХ

Одам авлодида камдур одамийлик шеваси,
Одам эрмас улки, майли одамизод айлагай.

Тортиб олинган молу м ул кинги з  эслаш га  ҳам арзим ас, 
одам лардин м еҳру о қи б а т ум иди ҳақида сўзл ам о қ эса тамом  
нож оизд ур  — си зн и н г бир байт ш еъ рингизчал ик ҳам қадри йўкдур. 
Ва ниҳоят, бугун сизни  Ҳ иротдин ихрож  қилаётган бўлсалар, 
ю ртнинг бағри  кенг, О ллоҳнинг карам и эса ундан-да  улуғким , 
эртан у сизни  бу м ам лакатга  ҳоким  этм оғи  м ум кин.

АЛИ Ш ЕР НАВОИЙ (ф иғон  аралаш ) Л еки н  мен ёрим дин айрилдим ,
уни со в уқ лаҳадга қўйиб  келдим . И стаю рм енким , Азроил  ж оним ни  
олса-ю , мени ҳам ан ин г по йи га  кўм салар!

Ш АЙХ (бош ини  са р а к-са р а к  қил иб )  Йўқ, А пиш ер. Ҳали си з  умр 
синовларид ин  ўтиб бўлм адингиз.

АЛИ Ш ЕР НАВОИЙ (ҳангу манг. Э зи л и б )  Бу кулф атлар ҳали озму?

Ш АЙХ Ш ундоқ, а зизим ! М уш оҳада қилингиз:
Ҳали туҳм ат б алосига  й ўл икд ин гизм и ?
Иғво билан отин ги зн и  қора қилдиларм и?
Ғийбат қилиб  д ўсти н ги з  билан о р а н ги зга  ниф оқ солдиларм и? 
Д ўстм ан деб  чаёндек чакдиларм и?
С из неча бор яхш илик қилган кас бунинг эвази га  ю з марта кўп р о қ

ём онл и қ қайтард и м и ?

, АЛИ Ш ЕР НАВОИЙ Булар ҳам пеш онам га  ёзилганм у?

ШАЙХ Ҳар бир бандаси каби б о ш и н ги зга  туш м аги  и стисно  эм ас.

АЛИ Ш ЕР НАВОИЙ Ё Халлоқ! М ени яратиш дин м уродинг надур?

Ш АЙХ Бу тўғри  саволдур, Алиш ер.

АЛИ Ш ЕР НАВОИЙ Ж авоб то п м о қ истайм ен, пири  ком ил!

Ш АЙХ Ж авоби — ҳаёт деб  аталгучи биёбонни  ўтиш да 
давом  этм акдир .

АЛИШ ЕР НАВОИЙ Қўлим дин келм ас, аёғим  тортм ас. Р ўзгорим  қаро 
оулган, қоронғул и кд а  йўлим ни йўқотдим . Йилт этган ёруғл иқ 
кўрм аидурм ен . Ҳатто борадурган  м анзилим  ҳам йўқ.

ШАЙХ Бор, Алиш ер.

АЛИ Ш ЕР НАВОИЙ К ўрсатинг, пири ком ил!

ШАЙХ Туриб ю зи н ги зн и  қиблага  б ури н гиз . Нени кўрм акдасиз?

АЛИШ ЕР НАВОИЙ (ҳаяж онда) Кўзларим  Каъбатуллоҳни илғаётгандек.

ШАЙХ Унинг йўлида-чи?

^ Н ^ о й и б ^ б ^ Д и  М ақбара  ••ЙЎҚ’ м о зо р ...й ўқ , кичик қабр, у ҳам кўздин

ШАЙХ У мўғул сипоҳи  қўлида ш аҳид бўлган Ф аридуд дин  Аттор 
раҳм атуллоҳи алайҳнинг қабридур . О ллоҳ инояти билан 
ш аих Аттор руҳи си зга  м ададкор  бўлғай.

АПИШ ЕР НАВОИЙ Апҳамдулиллаҳ (Ш А Й Х  Н авоийнинг пеш онасидан  
упар .)  Кечиринг, пири  ком ил, о си й л и к қилибм ен 
(Қулларини  қиблага чўзиб)

Ё рабки, иноятингни ёр айла менга,
Иўқлуқда ҳидоятингни бор айла менга,
Ҳам каҳфи кифоятингни дор айла менга,
Ҳам дурри иноятинг нисор айла менга.

Ш АЙХ Ё Оллоҳ, м ўъж изангдан! Алиш ер! С из навойидурсиз. С изга  
оерилган  илҳом Тенгри  на зари ни нг алом атидур. Унутм ангизки  

. У севикли  бандаларини ғам у аламлар им тиҳонига  дучор этгай. 
Ҳает аслинда бир  синов  чангал зорики м , орасинд ин  тўғри  
иул излаш  тақдиру  топа билиш  — бую к неъматдур.

АЛИ Ш ЕР НАВОИЙ Бу йўлни қандай ахтаргум , қандай топгум , ҳазратим ?

Ш АЙХ Я ратганнинг ўзи  кўрсатгай . Ҳ озирча эса мана буни си пқори нг.

  ТАФАККУР 113 ТАҒАККУР     -----------

(Косага и чим лик қуяди. К осадан  нур товлана бош лайди.
АЛ И Ш Е Р  НАВОИЙ бир  оз ичади .)

АЛИШ ЕР НАВОИИ

АШ РАҚАТ М ИН АКСИ Ш АМСИЛ-КАЪСИ АНВОРУЛ-ХУДО,

(Саҳна ортида Қуёш  косасинин г  аксид ан  ҳидоят нури  п орл айди .)

“ ЁР АКСИН МАЙДА КЎР” ДЕБ ЖОМДИН ЧИКДИ САДО.

ҒАЙР Н АҚШ И ДИ Н  КЎНГУЛ ЖОМИДА БЎЛСА ЗАНГИ ҒАМ,
ЙЎҚТУР, ЭЙ СОҚИЙ, МАЙИ ВАХДАТ МАСАЛЛИК ҒАМЗУДО.

ЭЙ ХУШ  УЛ М А Й КИ М , АНГА ЗАРФ ЎЛСА БИР СИНҒАН САФОЛ,
ЖОМ ЎЛУР -  ГЕТИЙНАМО, Ж АМ Ш ИД -  АНИ ИЧКАН ГАДО.

ЖОМУ МАЙ ГАР БУЙЛАДУР, УЛ ЖОМ УЧУН Қ И Л М О Қ БЎЛУР,
ЮЗ ЖАҲОН ҲАР ДАМ НИСОР, УЛ МАЙ УЧУН М ИНГ ЖОН ФИДО.

ВАҲДАТЕ БЎЛҒАЙ МУЯССАР МАЙ БИЛАЖ ОМ ИЧРАКИМ,
ЖОМУ МАЙ ЛАФЗИН ДЕГАН БИР ИСМ ИЛА ҚИЛҒАИ АДО.

(Залга қараб)

СЕН ГУМОН ҚИЛҒАНДИН ЎЗГА ЖОМУ МАЙ МАВЖУД ЭРУР,
БИЛМАЙИН НАФЙ ЭТМА БУ МАЙХОНА АҲЛИН, ЗОҲИДО.

ТАШНАЛАБ ЎЛМА, НАВОИЙ, ЧУН АЗАЛ СОҚИЙСИДИН
“ ИШРАБУ Ё АЙЮ ҲАЛ-АТШ О Н” КЕЛУР ҲАР ДАМ НИДО.

(Саҳна ортидан: “Ичинглар, эй  ташналар!”) А лиш ер Навоий 
косани си пқорад и . Қибла том он ёриш ади. Субҳоноллоҳ, 
ё р уғл и қ!

ШАЙХ Бу нур И ш қ ч и р о ғи н и н г нуридур. И ш қ эса  ҳақиқий  ва боқийдур . 
Унинг чироғи  си зн и н г йўлингизни  ёритгусидур . Аллоҳ номи б и р - 
лан си зга  Н изом иддин  унвонини  берурм ен. “ Ватан ичра саф ар” 
о й ин ига  амал қил и нгиз: Ам ударёдин кечиб Ҳаким  Терм изий  м озо - 
ринда фалсаф ани таф аккур  қил и нгиз . Йўлда давом  этиб, Абдухо- 
л и қ  Ғиж дувоний м адрасасинда  тасаввуф  адабиётин мутолаа этин - 
гиз. С ўнг Баҳоуддин Н ақш банд турбаси  қош инда  ал арнинг та риқа - 
ти д арёси га  ш ўн ғи н ги з . Имом Бухорий хоки пойинда  ҳадис билан 
м аш ғул бўлингиз, С оҳибқирон  пойтахти остонасинда  Имом М ату- 
ридий м еросин  мутолаа эти н гиз . Ниҳоят, М ирзо  Улуғбек м адраса- 
си га  қўниб, Абу Л ай с  С ам арқандий ҳом ийлигида  Қуръони м аж ид- * 
ни таф сир  қи л и н ги з . С и зга  “А нж ум анда хи л ват” л озим д ур . Қал- 
б и н гизд а  И ш қ ф ардин сақлангиз. Л екин  таркидунё  этм ангиз. Им- 
кон қадар турли тоиф а жам оа билан б и р га  бўлиб, суҳбат қурин ги з . 
Т ил ингиз халойиққа  эзгул и к тарбиясин  берм ак, ф и кр и н ги з  М уҳам-

м ад  сал л ал л оҳу  алайҳи  в а са л л а м га  и н ти л м о қ , қа л б и н ги з  эса  
Я ратганни ёд этм ак била банд бўлсун. С изд ек ш оиру мутаф аккир 
яна қайтиб  дунё га  келгайм у ё келм асму? И ж од ин гизга  Оллоҳ бара- 
ка бергай  ва ф ақру ф анога етиб Ф о н и й  бўл ғайсиз. Ул м артабага 
етганда тиловати Қуръон билан бу ҳақир  руҳини ҳам ш од этм оқни  
илтитижо қилурм ен. Тенгри  С изга  ёр бўлсин, Н изом иддин Алиш ер 
Н авоий !

(Ш А Й Х  ғо й и б  бўлади. Қибла  томондан чиққан ё ғд у  саҳнанинг акс то- 
м о нида  Улуғбек м адрасасининг  тасвирини ёритади.

А Л И Ш ЕР НАВОИЙ ю р и б  кетади.)
П арда тушади. П ардада Ўзбекистон М иллий  боғидаги  А пиш ер Наво- 

ийнинг ю р и б  бораётган сурати.

Тарихда нурли из қолдирган барча му- 
тафаккирлар сингари Абдурауф Фитрат 
ҳам инсон болаларини то жаннат меваси- 
ни татиб кўргунига қадар бегуноҳ бўлган 
Одам Ота каби комил кўришни истар эди. 
Адиб ана шу истагини драматик асарла- 
ридаги бир талай тамсиллар (образ) воси- 
тасида ифода этишга ҳаракат қилади. Аммо, 
табиийки, иблисшева кишиларнинг кирди- 
корлари ёзувчини ҳам, халқни ҳам кўп ғур- 
батларга гирифтор этган эди. Ана шу ҳол 
асарларида қора рангнинг қуюқлашувига, 
ғурбатли саҳналар ва салбий тимсоллар- 
нинг кўпроқ яратилишига сабаб бўлган 
бўлса не ажаб?

Инсоннинг инсон устидан ҳукмронлик 
қилиши айниқса Фитратни кўп ташвишга 
солар эди. У мустамлакачилар ва мустам- 
лакачиликка лаънат ўқийдими ("Чин севиш", 
"Ҳинд ихтилолчилари"), ижтимоий тенгсиз- 
лик фожиаларини тасвир этадими ("Арс- 
лон", "Восеъ қўзғолони") ва ёхуд тарих сар- 
ҳадларидан ўз дардларига жавоб излай- 
дими ("Абулфайзхон") — барчасида ана шу 
адолатсизликка қарши исён туйғулари 
бўртиб туради.

"Арслон" пьесаси жаҳолатга ғарқ бўлган 
даврлардаги меҳнаткашлар ҳаётини акс 
эттиради. Арслоннинг қуйидаги монологи- 
да драманинг бутун моҳияти ёрқин акс эт- 
ган, десак адашмаймиз: "УфК. Яшамоқ со- 
вуқ бир ҳазилмикан, билмадим! Бало усти- 
га бало. Қайғу устига қайғу!.. Биттасини 
талаша-талаш йўқотарсан, иккинчиси ке- 
ладир. Ундан жон чекиб қутуларсан, учин- 
чиси босадир, уни узатмайин—тўртинчиси, 
бешинчиси, олтинчиси!.. (Бироз кетмон чо- 
падир.) Яна буларнинг ҳаммаси бизга, биз

камбағалларга келадир. Билмадим, бизни 
қайдан топиб олдилар!.." Қа, ёзувчи Арс- 
лоннинг тилидан арслон бўлиб фарёд че- 
каётир.

Адибнинг яна бир қаҳрамони Абулфайз- 
хон ёвузлар дунёсига мансуб. У " ўртоқ 
қонин чоғир каби ичмакдан" (Фитрат таъ- 
бири) истиҳола қилмайди. Аммо боши 
қарийб дор остида турган лаҳзаларда унинг 
қандай нола чекишига эътибор қилинг-а: 
"Инсонлар, дунёнинг уялмоқ билмаган ҳай- 
вонлари! Бирингизнинг кўз ёшлари бирин- 
гизнинг шодлик боғчаларини суғорадир. 
Бирингизнинг мотам инграшлари яна би- 
рингизнинг тўй чолғуларини куйлатадир. 
Бир-бирингизнинг борлиқларини еб, ҳирс- 
ларингизни тўйдурмоқдан қачонгача без- 
майсиз!" Юзаки қараганда, Абулфайзхон- 
дай биродаркуш золимнинг бундай сўзлар- 
ни айтиши маҳолдай туюлади. Аммо адиб 
бу жумлаларни айнан қачонлардир биров- 
ларнинг кўз ёши билан шодлик боғчала- 
рини суғорган, ўзгаларнинг мотам инграш- 
лари билан тўй чолғуларини куйлатган 
Абулфайзхон тилидан баён этаётгани бе- 
жиз эмас. Муаллиф қаҳрамонни бақо ва 
фано ўртасидаги ялангликка олиб чиқиб, 
инсонлик ҳаётининг азалий қонуни — ай- 
нан хоннингўзи инкор этган қонунни эъти- 
роф этишга мажбур этмоқда. Абулфайз- 
хон умрининг сўнгги сонияларидагина бу 
ҳақиқатни англаб етади, бутун умри даво- 
мида ҳақиқатга қарши иш юритганини ҳис 
этади. Аммо энди кеч, энди бу ҳақиқатда 
маъни қолмаган. Бу ҳол эса қазоси 
муҳаққақ банданинг изтиробларига изти- 
роб қўшади. Айни пайтда бу фарёд Фит- 
ратнинг ҳам фарёдидир, ул зот ҳам бу

изтиробли иқрор айни ҳақиқатлигидан, бу 
ҳақиқат ўз қавмига дахлдорлигидан фиғон 
чекаётир.

Қадимги қўшиқларнинг бирида, "Дар би- 
ёбон най намохтам, хирмани гул дар ги- 
рифт, Устихонам пуда шуду, мағзи жонам 
дар гирифт", дея куйланади (яъники, саҳро 
ялангликларига чиқиб най чалган эдим, гул 
хирмони ёниб кетди, суякларим кукунга ай- 
ландию жонимнинг ичигача ўт туташди).

Таъбир жоиз бўлса, инсоннинг фазлу ка-

молидан беҳад шодланган Абдурауф Фит- 
рат унинг сиймосига соя солгувчи барча 
қусурлардан адоғсиз ҳасратлар чеккан ва 
юрак кенгликларига чиқиб, ана шу дардла- 
рини най қилиб пуфлаган — асарлари 
бағрига тўкиб солган. Адибнинг жону жа- 
ҳонини ўртаган бу оғриқлар яна кўп аср- 
лар мобайнида авлодлар қалбида акси 
садо бериб турса ажаб эмас.

Илқом ҒАНИЕВ,

филология фанлари номзоди, Бухоро Давлат 
университетининг ректор ўринбосари

1 Я Н Ш  Ш

XX аср адоғида дунёдаги икки ҳукмрон 
тизим — социализм ва капитализм ўртаси- 
даги кураш ва "совуқ уруш" муносабатлари 
барҳам топгач, турлича тараққиёт йўлидаги 
давлатларнинг ўзаро муносабатлари янгича 
сифат касб этди. Бу жараёнда иккита асосий 
тамойил, бизнинг назаримизда, айниқса диқ- 
қатга сазовордир. Биринчиси — "совуқ уруш" 
йилларида турли мампакатларнинг сиёсий ва 
иқтисодий манфаатларини социалистик ла- 
гер хуружларидан ҳимоя этиш мақсадида ту- 
зилган давлатлараро уюшмаларнинг янгича 
сиёсий-иқтисодий вазият тақозосига кўра 
ислоҳ этилиб бораётганидир. Иккинчиси — 
дунёдаги ҳукмрон қарама-қарши тизимлар 
барҳамтопганидан сўнг вужудга келган қулай 
шарт-шароит туфайли минтақавий ҳамкор- 
лик тузилмаларини шакллантирган ҳолда уму- 
мий интеграция жараёнига қўшилиш жараё-

нидир. Сир эмаски, Марказий Осиё минТТ^— 
қасида ана шу иккинчи тамойил кўзга таш- 
ланмокда. Ушбу минтақа мамлакатлари, жум- 
ладан Ўзбекистон ҳам, аввало шу яқин-ат- 
рофдаги давлатлар билан қалин манфаат- 
ли ҳамкорликни йўлга қўйиш сари қадам 
ташламоқда. Шундай интилишлар натижа- 
си ўлароқ Ўзбекистон, Қозоғистон ва Қир- 
ғизистон иштирокида Марказий Осиё итти- 
фоқи тузилди ҳамда ушбу мамлакатлар ўрта- 
сида ягона иқтисодий маконни юзага келти- 
риш борасида талай ишлар амалга оширилди.

"Совуқ уруш" йилларида фаолият юрит- 
ган давлатларнинг турли уюшмалари тарки- 
бида ҳам салмоқпи ўзгаришлар юз бераёт- 
гани маълум. Чунончи, илгари "Умумий бо- 
зор" мамлакатлари деб юритилган давлат- 
лар Оврупо иттифоқини ташкил этдилар. Яқин 
орада бу иттифоқнинг пул бирлигини жорий

этиш кўзда тутилмоқда. Дунёнинг энг тарақ- 
қий этган етти давлати уюшмаси — еттилик- 
нинг саккизликка айланиб бораётгани 
ҳақида турли фаразлар ўртага ташланмоқда 
ва ҳоказо...

Кейинги йилларда АСЕАНнинг минтақа- 
вий ҳамкорлик ва хавфсизликни сақлаш бо- 
расидаги саъй-ҳаракатларини халқаро ҳам- 
жамият қўплаб-қувватламоқда. Шунинг на- 
тижаси ўлароқ, 1993 йилда АСЕАНнинг но- 
расмий маслаҳат ташкилоти — Минтақавий 
форуми ташкил этилди. Унга дунёнинг 21 мам- 
лакати аъзодир. Ушбу форум уч асосий йўна- 
лиш — ишончли муносабатларни йўлга қўйиш, 
тинчликсеварлик тадбирлари ва фавқулод- 
даги вазиятлар юзасидан ҳамкорлик бўйича 
расмий шахслар ҳамда техник кузатувчилар 
учрашувларини ўтказади.

АСЕАН борган сари минтақада давлат- 
ларни бирлаштирувчи омилга айланмоқда.

Кейинги йигирма йил мобайнида АСЕАН- 
га аъзо мамлакатларнинг ялпи ички маҳсу- 
лоти олти фоизга кўпайди. Эндиликда унинг 
етти фоизга етиши кўзда тутилмоқда. Иқти- 
содий тараққиётдаги бундай жадал суръат 
ушбу уюшма мамлакатлари дунёда энг тез 
ривожланаётган минтақа эканидан далолат 
бермоқда. Айрим тадқиқотчилар ҳатто, жо- 
рий ўн йилликда юксак иқтисодий суръат 
Янги саноат мамлакатлари ҳиссасига эмас, 
АСЕАН мамлакатлари ҳиссасига тўғри ке- 
лади, деган фаразни олға сурмоқдалар.

Осиё—Тинч уммони минтақасининг ўзида 
бир талай тараққиёт йўналишлари мавжуд. 
Улардан бири — Шарқий Осиёдир. У сар- 
моя манбаи бўлган савдо салоҳиятининг 
кўплиги ва унинг юксак ривожлангани билан 
кўзга ташланади. Шарқий Осиёнинг ички мин- 
тақавий савдо фаолияти Осиё—Тинч уммони 
минтақаси умумий савдо ҳажмининг 43 фои- 
зини ташкил этади. 1986 йилдан 1992 йил- 
гача иқтисодиётга жалб этилган сармоялар-

нинг 70 фоизи минтақа мамлакатлари ҳис- 
сасига тўғри келди. Оврупо мамлакатлари 
ва АҚШнинг улуши атиги 10 фоизга етди. 
Шарқий Осиё мамлакатлари марказий 
банклари бугунги кунда дунё валюта захира- 
ларининг 45 фоизига эгалик қилмоқда.

Яна бир тараққиёт йўналиши — Осиё— 
Тинч уммони иқтисодий ҳамкорлик ташкило- 
тидир. Бу уюшма давлатларининг ялпи мил- 
лий маҳсулоти 13 триллион АҚШ долларига 
тенгдир. Бу — дунё ялпи маҳсулотининг ярми 
демакдир. Эндиликда Оврупо иттифоқи ва АҚШ 
ўзаро муносабатларидан кўра кўпроқ Осиё 
билан жадал алоқа боғламокда. Шу боис 
Оврупо Осиёдаги манфаатларини қайтадан 
кўриб чиқмокда. 1994 йилда Оврупо иттифоқи 
қабул қилган "Осиё борасидаги янгича стра- 
тегия" дастури шундан далолат беради.

Таъкидлаш лозимки, АСЕАН бугунги кунда 
бир талай муаммоларга ҳам дуч келмоқда. 
Шулардан бири ҳудудий можаролар ва мам- 
лакатлар ўртасидаги ўзаро тортишувлардир. 
Бу келишмовчиликпарни ҳал этишда асосий 
восита икки томонлама музокаралар бўлиб 
қолмокда.

Аъзо мамлакатларда сиёсий раҳбарлик- 
нинг давомийлигига эришиш ҳам муҳим маса- 
ла бўлиб келаётир. Негаки, бутун уюшмадаги 
барқарорлик ундаги ҳар бир давлатнинг бар- 
қарорлигига боғликдир. Барқарор иқтисодий 
ўсишни доимий таъминлаб бориш — АСЕАН 
мамлакатлари раҳбарлари бошини қотира- 
ётган яна бир муаммодир.

Аммо бу муаммоларнинг барчаси қай 
тариқа ҳал бўлиши аввало бир нарсага — 
уюшмадаги ўзаро иттифоқнинг мустаҳкамли- 
гига боғлиқ. Ахир, ўзбеклар ҳам бежиз, "Бир- 
лашган — ўзар, бирлашмаган тўзар", деб 
таъкидламайди-да! Жанубий-Шарқий Осиё- 
даги бирлик — АСЕАНнинг қандай бўлиши- 
ни эса ушбу минтақанинг келажак авлодла- 
ри ҳал этади.

Гулноза САИДАЗИМОВА,

Ж ақон иқтисодиёт ва дипломатия 
университети аспиранти

Шўролар даврида "виждон эркинлиги" 
дейилса бас, диний амалиётдан тамомила воз 
кечиш англашилар эди. У замонларда ҳатто 
суннат тўйларида иштирок этиш ҳам зўр 
жазога сабаб бўлиши ҳеч гап эмасди. Диний 
қарашлар ва эътиқодни эркин намоён қилиш 
мумкин бўлган ягона муҳит оила эди. Шу 
сабабли оиланинг энг фаол аъзоси бўлган 
аёлларда диннинг рационал жиҳатлари тўлиқ- 
роқ сақланиб қолган эди. Гарчи жуда кўп 
исломий маросимлар бевосита эркак киши- 
нинг иштирокисиз ўтса-да, улар барибир турли 
шаклларда давом этиб келарди. Аммо дин 
ва эътиқод таълим тизимида, расмий доира- 
ларда, армияда, жамоат уюшмаларида қать- 
иян ман этилган эди.

Бундай сиёсат, табиийки, маданият ва дин- 
нинг қарама-қаршиликка боришига сабаб 
бўлар эди. Файласуф А. Валиев таъкидпага- 
нидек, маъмурий-буйруқбозлик тизимида мил- 
лий маданиятнинг эгаменлиги ва ўзига хосли- 
ги ҳақида ҳеч ким оғиз очолмас эди. Диний 
қараш кишиси қолоқ ва маданиятсиз ҳисоб- 
ланарди. Бу ҳол эса кишиларнинг эътиқоди- 
ни яширин тутишга мажбур қиларди. Жами- 
ятда оммавий иккиюзламачилик муҳити ву- 
жудга келган эди. Одамлар ўйлаганда бир 
хил ўйлаб, гапирганда иккинчи хилда гапирар, 
амалда эса учинчи хилда иш юритар эди.

Шу ўринда айрим мисолларни ёдга ол- 
сак. Адабиётшунос Бегали Қосимов "Исмо- 
илбек Гаспирали" рисоласида Симферопол- 
даги Боғчасаройда ўзи гувоҳ бўлган бир 
манзарани хотирлаб ўтади. Яъни ўрта асрда 
Қирим хонлари бунёд этган Боғчасарой ко- 
шоналари ва кўпдан-кўп зиёлиларни тарби- 
ялаган "Занжирли" мадрасаси ҳожатхона 
ҳамда жиннихонага айлантириб қўйилганини 
таассуф ила қайд этади. Исмоилбек ҳазрат- 
лари дафн этилган жой ва унинг теварагига 
эса чўчқахоналар қурилган экан. Бу не бедодлик!

Советлар даврида буюк муҳаддис Имом

ат-Термизийнинг Термиз шаҳридаги қабри 
ёнига ҳам чўчқахона қурилганини эсласак, 
ислом қадриятларини топташ мустабид ту- 
зумнинг "стратегик сиёсати"га хос ёвузлик 
кўринишини олгани аён бўлади. Ҳа, миллий 
қадриятларни таҳқирлаш расмона сиёсат 
тусини олган эди.

Ислом динининг оммавий қувғини ҳам 
халқни даҳрийликка бутунлай гирифтор этол- 
мади. Айниқса, қишлоқ жойларда динга бўлган 
эътиқод кўпроқ сақланиб қолди. Болани сун- 
нат қилдириш, рўза тутиш каби исломий амал- 
ларни деярли ҳар бир киши адо этар эди. 
Муллалар ҳам маросимларда бевосита иш- 
тирок этарди: чақалоқ дунёга келганида қуло- 
ғига азон айтар, инсон оламдан ўтганда эса 
жаноза ўқиб, Қуръон тиловат қилар эди. Шу 
маънода, Президентимиз Испом Каримов таъ- 
кидлаганидек, ислом фақат дин бўлиб қол- 
масдан, ҳаёт тарзига ҳам айланиб кетган эди. 
Диннинг кундалик ҳаётга нақадар сингиб 
кетганини миллий анъаналар ва маросим- 
лар, одампарнинг дунёқараши, ижтимоий му- 
носабатлар мисолида кўриш мумкин.

Ватанимиз мустақилликка эришгач, 4,5 
мингта диний уюшма ва жамият қайта ташкил 
этилди. Бугунги кунда жами 12 мингта мас- 
жид фаолият кўрсатмоқда. Дин алломалари 
— уламо ва шайхларнинг асарлари кўплаб 
нусхада чоп этилди. Қуръон, ҳадис каби му- 
қаддас манбаларимиз эса деярли ҳар бир 
хонадонда ўқиб-ўрганилмоқда. Буюк муҳад- 
дис ватандошимиз Ап-Бухорийнинг кўп жил- 
длик ҳадислар тўплами илк бор она тили- 
мизда нашр этилгани мампакатимиз маъна- 
вий ҳаётида муҳим воқеа бўлди.

Қадим Туронзаминда дин ҳамиша мада- 
ний-маънавий дунёқарашни белгиловчи асо- 
сий мафкуравий омиллардан бири бўлиб 
келган. Табиий йўналишдаги илмлар риво- 
жида ҳам, ижтимоий йўналишдаги илмпар ва 
бадиий ижод тараққиётида ҳам диний қараш-

ларнинг таъсири мудом сезиларли бўлган. 
Бинобарин, дин ва маънавиятнинг ўзига хос 
алоқадорлиги азал-азалдан анъана сифати- 
да камол топиб келган. Мутаассибликка бе- 
рилмай, диндаги рационал ғояларга, тарақ- 
қиётга даъват этувчи ақидаларга таянган буюк 
аждодларимиз мислсиз маънавий обидаларни 
бунёд этганлар. Қачонки айрим манфаатпа- 
растлар динни восита ва қуролга айланти- 
риб, қатъий ақидалар сифатида талқин эта 
бошлагач, жамиятнинг илмий-ижтимоий тафак- 
кур ривожи сусайган. Диндаги илғор ақида- 
ларни ўзлаштирган мутафаккирлар эса ди-

ний жаҳолат билан ҳамиша мунозара қилиб 
ғолиб келганлар.

Аён бўлмокдаки, испом ва маънавиятнинг 
моҳиятида тайин бир муштаракликлар бор. 
Эҳтимол, ана шу муштараклик сабаб улар- 
нинг тақдирлари ҳам кўпда ўхшаш кечди: 
ислом тақиқланган замонларда маънавият 
ҳам ғариблашди, ислом истиқлол, эркинлик 
ҳавосидан баҳраманд бўлгач, миллий маъ- 
навиятимиз ҳам юксала бошлади. Истиқлол 
шарофатидан баробар ёруғликка чиққан бу 
икки қадрият, шубҳасизки, мамлакатимизнинг 
келажак тақдирида ҳам муҳим ўрин тутади.

А лиш ер М Ў М И Н О В ,

фалсафа фанлари номзоди, 
Тошкент Давлат университетининг 

тадқиқотчиси.

г \

ШШШЗ (\

Заҳириддин Муҳаммад Бобурнинг ахло- 
қий қарашларида яхшилик ва ёмонлик муам- 
моси, уларнинг ўзаро нисбати муҳим ўрин 
тутади. Хусусан, шоирнинг "Яхшилик" радиф- 
ли ғазалида шоҳу дарвеш Бобур қалбининг 
изтироб, алам ва ўртанишлари жуда ёрқин 
акс этган:

Ким кўрибдир, эй кўнгул,
аҳли жаҳондин яхшилиғ?

Кимки, ондин яхши йўқ,
кўз тутма ондин яхшилиғ.

Инсоннинг ижтимоий ҳаёти яхшилик би- 
лан ёмонлик курашидан иборат. Бобур

Мирзонинг эътиқодига кўра, яхшиликни ёмон- 
лик мудом таъқиб этади, унга жабр етказади. 
Дарҳақиқат, дунёдаги ҳамма нарса ўзгариш- 
да, ривожланишда. Бу эса қарама-қаршилик- 
лар ила кечувчи жараёнлар натижасидир. 
Нимадир завол топса, нималардир пайдо 
бўлади. Бу ҳолат ижтимоий ҳаётда "ёмонлик" 
ва "яхшилик"нинг доимий ҳаракати бўлиб 
кўринади.

Маълумки, Бобур Мирзо кўпдан-кўп адо- 
латсизлик, ноҳақпик ва ғирромликларни бош- 
дан кечиради, ўзи "бори элга" яхшилик қилга- 
ни ҳолда эвазига ёмонлик кўради. Шу боис 
шоир бу дунёда адолатнинг мутлақ тантана-

си имконсиз эконини таъкидлайди:

Яхшилик аҳли жаҳонда
истама Бобур киби,

Ким кўрубтур, эй кўнгул,
аҳли жаҳондин яхшилиғ?

Бобур Мирзо, худди Алишер Навоий каби, 
кишиларни ёмонлар ва яхшилар тоифасига 
ажратар экан, яхшилик тарқатувчи кишилар 
одобли, илмпарвар, камтар, халқпарвар бўла- 
жагини; ёмон кишилар эса худбин, амалпа- 
раст, бойликка ҳирс қўйган, ахлоқий бузуқ 

I одамлар сифатида намоён бўлишини уқти- 
ради. Шоир кишиларни яхши хислатларни 
эгаллашга даъват этади:

Хулқингни рост қилғил,
ҳар сориғаки борсанг,

Аҳсанта дер бори,
гар яхши от чиқорсанг.

Мутафаккирнинг фикрича, инсон ҳаётий 
фаолиятига яхшиликни асос қилиб олмоғи 
керак. Чунки одамдан қоладиган бирдан- 
бир йўқолмас мерос — яхшиликдир. Бу дунёда 
яхшиликдан кўра яхши йўқ. Бобўр Мирзо- 
нинг эътиқоди ҳам, ижтимоий-сиёсий фаолия- 
ти ҳам ана шу фалсафага асосланган.

Бобур Мирзонинг шеърияти яхшилик 
ғоялари билан суғорилганини-ку биламиз. 
Аммо шоирнинг умр китоби—"Бобурнома" 
воқеаларидан яхшилик Бобур Мирзонинг 
ҳаёт дастури бўлганига ишонч ҳосил қила- 
миз. Ул зот ушбу асарининг бир ўрнида 
бундай деб ёзади: *Ҳар кимдин яхши қоида 
қолғон бўлса, анинг билан амал қилмоқ ке- 
рак, агар ота ёмон иш қилғон бўлса, яхши иш 
била бадал қилмоқ керак".

Бобур Мирзонинг қалбида андиша, 
бечораларга қайишиш ҳисси мудом усту- 
вор бўлган. Адашганни кечириш, мусулмон- 
лик ва шариат қоидаларига қатъий амал 
қилиш ул зот фаолиятининг негизи ҳисоб- 
ланган.

Муаллиф "Бобурнома"да турли тоифа 
кишиларга баҳо берар экан, аввало, ах- 
лоқи ва одоби, юриш-туришини назарда 
тутади. Ростгўй, самимий, жамиятга фойда- 
ли иш қилган одамларни алқайди. Ёмон 
касларнинг иллатларини эса яширмасдан, 
холисона баён қилади.

Бобурнинг Султон Маҳмуд амирлари- 
дан бўлмиш Хисравшоҳга берган таърифи 
айниқса диққатга сазовордир. Худди ана 
шу таърифда феодал қарама-қаршилик- 
ларни кучайтирган, тож-тахт йўлида кураш- 
ган амалдорларнинг ҳақиқий қиёфаси очи- 
лади. Улар ҳокимият ҳавасида ўз рақиб- 
лари бир ёқда турсин, ҳатто авлод ва аж- 
додларини, ўғилларини қатл қилганлар. 
Улар ҳокимиятни дея иймон ва эътиқоддан 
воз кечганлар. Буюк аждодимиз "утар дунё' 
учун бундай қабиҳ ишларга қўл уришни 
одамийлик шевасига мутлақо зид деб билади.

Заҳириддин Муҳаммад Бобурнинг эъти- 
қодига кўра, шоҳдан гадогача яхши амал- 
ларни касб этиши — ҳақиқий мусулмон- 
ликнинг, инсонийликнинг шартидир. Модо- 
мики, одам боласи бу дунёга инсонлик та- 
риқати ила ташриф буюрар экан, шу тари- 
қат ичида ўз муродига етмоғи лозим. Йўқса, 
унга инсон деган ном ҳайф кетади. Инсон- 
лик йўлини тутмоққаки қурби етмаган одам 
бошқа бир чорани, бошқаларга зиён-заҳ- 
мат етказиб ўтгандан кўра, яшамаслик тад- 
бирини кўргани маъқул.

Шох.ида БОБОЖОНОВА,
Тошкент Давлат университетининг аспиранти

Умумий маънода панд-насиҳат, Қаққа мувофиқ сўз, гўзал 
илм, солиҳ амал демак. Лекин ҳикмат ниҳоятда кўп маъноли 
атама бўлгани боис луғатларда қуйидагича шарҳланган: 
маърифати ҳақойиқи мавжудот; илоҳий ахлоқ соҳиби 
бўлмоқ; ботилдан йироқлашиб, Оллоҳга мутлақ итоат; ко- 
инот ва яратилишдаги илоҳий ғоя; илми ладуний ва ҳоказо.

Нажмиддин Кубро бундай деганлар: "Яхши билгилки, ша- 
риат — ҳикматнинг қонунидир. Ҳикмат эса сўфийларнинг 
тилида қудрат маъносида қўлланган во ҳимматнинг тамали 
ҳамда қонуни эрур". Қуръони каримда йигирмага яқин ўринда 
ҳикмат калимаси зикр этилган бўлиб, улар мана бу тўрт 
маънони ифодалаган экан:

1. Насиҳат ва ўгит ("Бақара" сураси, 23-оят).
2. Нозиктаъблик ва илм ("Аниқки, биз Луқмонга ҳикмат 

ато этдик..." "Луқмон" сураси, 12-оят).
3. Пайғамбарлик салоҳияти ("Бақара" сураси, 251-оят).
4. Қуръон сирларини билиш ("У ўзи истаган кишиларга 

ҳикмат берур. Кимга ҳикмат берилган бўлса..." "Бақара" 
сураси, 269-оят).

Қикмат илми бир нуқтаи назар бўйича, тасаввуф илми 
эрур. Шунинг учун Қ асрдан эътиборан диний-тасаввуфий 
мазмундаги шеърлар "ҳикмат" деб атала бошлаган. Ва уни < 
илк бор Қожа Аҳмад Яссавий қўллаганлар.

Қамдий Ёзарнинг айтишича, ҳикматнинг бошланғичи 
"илми назарий" эрур. Бироқ бу илм "илми амалий учун 
тўлиқ асос бўла олмайди. Шу боис "фақат назарий илм 
савиясида қолиб, амалий ҳикматга (ҳикмати амалий) эриш-| 
маслик—шайтонга йўл бермак" деганидир.

Форобийнинг ҳукмига кўра, ҳикмат "бешиги файласуф- 
ларнинг онги эмас (қадим даврларда файласуфлар ҳаким, 
уларнинг асарлари ҳикмат дейилган), пайғамбарларнинг 
кўнглидир. Аҳмад Яссавий ҳикматларининг моҳият эътибо- ’ 
ри ила Қуръони карим ва ҳадисларга бориб боғлангани, 
уларда руҳ ва кўнгил ҳақиқатларини дарж айлашга муҳим 
эътибор берилганининг асосий сабаби ҳам ана шунда. Бу 
ҳақда "Девони ҳикмат"да бундай дейилган:

Мани ҳикматларим — фармони Субҳон,
Уқиб уқсанг, ҳама —маънийи Қуръон.
Мани ҳикматларим — оламул султон,
Қилур бир лаҳзада чўлни гулистон.
Мани ҳикматларим — шавқи муҳаббат,
Кўзин ёшига қилғай таҳорат...

Ҳикмат яратиш Аҳмад Яссавийдан кейин ўзига хос бир ижо- 
дий анъанага айланган, шу боис Яссавийга издош шоирлар 
кўплаб ҳикматлар битиб қолдирганлар.

Аҳвол, ҳолат, вазият, ичида яшаётганингиз вақт, замон, муайян 
дамда туғилиб, сўнг ўтиб кетадиган ҳис-туйғу, ҳаяжон, эҳтирос, 
шавқ, зуҳур, важд, ғайбат, ҳузур каби ҳоллардир. Ҳол Ҳақтуҳфа- 
си ва ҳадяси эрур. Шунинг учун ҳол инсоннинг иродаси ва 
ҳаракатига тобе эмас. Абу Наср Саррож ҳолни "лаҳзада ту- 
ғилиб, қалбда ризо, тафвиз ва шунга ўхшаш сифатларни муқим- 
лаштирадиган аҳволдир", дейди. Абдулкарим Қушайрийга кўра, 
"ҳол қулнинг (Ҳақ ошиғининг — И. Ҳ.) қасди, жалб айлаш ташаб- 
буси, эришиш истагисиз қалбда пайдо этиладиган нашъа-ҳузун, 
шодлик-қайғу, ҳайбат-ҳаяжон сингари маънолар эрур".

Нажмиддин Кубро "Фавоихуъл жамол" рисоласида ҳол, ма- 
қом, вақт ва улар орасидаги фарқлардан баҳс юритиб, жумла- 
дан, бундай деганлар: "Сўфийларга кўра, инсондаги куч, қувват 
ва тоқат мол ҳамда ҳол ила юзага келур. Ҳол — шаҳват, нафс 
ёки руҳнинг қуввати эрур. Мол эса фақат нафс ва шаҳватни 
таквия этувчи бир нарсадир. Табиат эътибори билан ҳол жуда 
қувватли бир куч ва тоқатдир. Чунки ҳол боқий бўлганидан 
боқий бўлганга ва боқий бўладиганга, мол эса фоний бўлгани- 
дан фоний бўлганга ва фоний бўладиганга бериладиган бир 
қувватдир".

Шунинг учун руҳ ва юракнинг қувватини ифодалайдиган 
ҳол, тасаввуф аҳлининг наздида, энг яхши амалдан ҳам аъло 
ҳисобланган. Ва айни шу сабабдан тасаввуфга "илми ҳол", "илми 
аҳвол" номи берилган.

Кўнгли зариф, руҳи латиф, ахлоқи гўзал, маънавий ҳаёти му- 
каммал ва Ҳақнинг содиқ қулларига "ҳол соҳиблари" дейилган. 
Улардан бир қисми ҳолига маҳкум — талвин соҳиблари, яна 
бошқа бир тоифалари ҳолига ҳоким — саҳв ва тамкин вакилла- 
ри бўлганлар.

Нажмиддин Кубро ҳолни қушнинг икки қанотига қиёслаган- 
лар. Зеро, "Ҳоллар Оллоҳ таолонинг жўмардлик ва лутфидан, 
мақомлар эса жаҳд ва ғайратдан холи бўлур. Мақом соҳиби 
мақомида тамкин соҳиби эрур. Ҳол эгаси эса ҳолни ичида ти- 
нимсиз юксалиш ҳолатидадир" (А. Қушайрий).

Баъзи сўфийлар ҳоллар доимий ва боқий бўлади, агар шун- 
дай бўлмаса, уларга лавоих ва баводих номи берилур, деган 
фикрда бўлганлар. Лавоих ва баводих соҳиби эса ҳали тасав- 
вуфий ҳолларини топмаган ва ҳолда камолга етиша билмаган 
киши демакдир. Қол лаҳзада туғилиб, тез фурсатда ғойиб бўла-

ди, дегувчиларга нисбатан унинг собит қолишига ишонувчилар- 
нинг сони кўпдир. Шуларнинг қарашларини ёқлаб, Қушайрий 
бундай деб ёзганлар: "Ҳолларнинг маъноси (ҳол) бир кимса^ 
учун ширб (машраб, мақом) вазиятида келур-да, у кимса шу ма- 
қомда тарбия этилур. Лекин бу вазиятда бўлган ҳол соҳиби- 
нинг тавориқ номини олган ва ширб ҳолатига етган ҳоллардан 
зиёд давом этмаган иккинчи даражали бир талай ҳоллари ҳам 
бордир". Бироқ, шунга қарамасдан, тавориқ туфайли сўфий янада 
устун ва "абадий юксалиш ҳолатига эга бўлур".

Хавф, ражо, ҳузун, муроқаба, убудият, истиқомат, сидқ, ҳаё, ҳур- 
рият — булар тасаввуфий ҳолларга (уларнинг бир қисмига) 
берилган номлар. Лекин ҳол тасаввуфдаги шундай ғаройиб 
ҳолат ва хилма-хил маънавий, руҳий-психологик ҳодисаки, унинг 
барча шакл ва кўринишларини номлаш ёки таърифлашга имкон 
бўлмаган, албатта. Масалан, солик унс ва баст ҳолидан баланд 
кўтарилганида борлиғидан қуш саслари эшитиладиган бир 
ҳолатга етишар экан. "Карбало йўлида бўлганида бир дарвеш- 
дан худди шундай бир сасни эшитган эдим, — дея ҳикоя қилган- 
лар Нажмиддин Кубро. — Лекин уни яхши кўрмаганим ва инкор 
айлаганим учун ушбу ҳолат маъносини унинг ўзидан сўрадим.
Ул зот: "Ҳаммаси хайрли бўлур, иншооллоҳ. Аммо бу муборак 
бир товушдир", деган эди. Мен у мақомга кўтарилмаганимни 
фаросати ила англагани учун шундан бошқа ҳеч нима демади".

Орадан бирмунча вақт кечгач, Кубро ҳам ўша дарвеш юк- 
салган мақомни эгаллаганлар. Ва "қуш овозларини тинглашни 
тажрибада ўзлаштиргандан кейин" дарвешнинг башорати нуқ- 
сонсизлигига иқрор бўлганлар. Кубро ҳикоясини давом этти- 
риб бундай деганлар: "Ишнинг ажиб жиҳати (бундан хабар- 
дор бўлганлар мустасно) — инсонлар орасида номим Мажнун 
ва девонага чиқиши эди. Бу — гўзал бир ҳолдир. Аммо бундан 
ҳам буюкроқ ҳол бордир. Чунончи, мулкул ҳол (ҳолларга султон) 
бўлмоқ шулар жумласидандир".

Солик қалбида ҳосил бўлган диний-илоҳий маънолар ила 
машғул бўлиб, моддий оламдан фориғ қолиш, халқнинг аҳволи- 
дан бехабарлик, важд ва истиғроқ ҳоли. "Рисолаи Қушайрий"да 
ёзилмиш: "Ғайбат: туйғуларнинг қалбда туғилган, файз ва илҳом 
ила шуурнинг барҳам топиши — кўнгилдан кўчиши". Ғайбат 
ҳолида қул моддий олам билан боғлайдиган ҳиссиётларни тарк 
этиб, илоҳий ҳузурда тажаллийларни томоша айлар экан, барча 
нарсани унутади. Нақл қилинишича, Жунайд Бағдодий бир куни 
хотини билан ўтирар экан, ҳузурига Шиблий кириб келибди- 
лар. Ул зотни кўрган аёл ўрнидан туриб, яширинмоқчи бўлиб- 
ди. Эри эса унга: "Шиблийнинг сендан мутлақо хабари йўқ (у — 
ғайбат ҳолидадур), жойингда ўтиравер", дебди. Бир оз фурсат- 
дан сўнг Жунайд Шиблий билан шундай гаплашибдики, ахийри 9  
Шиблий йиғлай бошлабдилар. Ва шунда Жунайд хотинига: 
"Шиблий ўзига келди, ғайбат ҳоли зоил бўлди, энди бекинавер", 
деган экан.

Ҳузур. Халқдан кечиб, Ҳаққа юз буриш. Бунда ҳузур роҳат 
маъносида эмас, балки Ҳақнинг ҳузурида бўлмоқ, Оллоҳ тажал-

лиётига восилликни англатади. Қушайрийнинг таъкидлашича, 
"Ҳузур ҳоли Ҳақ зикрининг қул қалбини эгаллаш сурати ила 
юзага чиқур. У замон қул қалби билан улуғ Раббийнинг ҳузу- 
рига чиқар. Қулнинг, халқдан ғайбати нисбатига қараб, Ҳақ 
билан бўлган ҳузури мукаммаллашур". Ғайбатга "ҳузури халқ", 
ҳузурга "ҳузури Ҳақ" дейилур".

Сархушлик ва ҳушёрлик. Ғайбат ва ҳузур ҳолининг олий 
шакли. Сакр (ёки сукр) илоҳий ишқ майидан маст бўлиб ўзини 
унутган, ўзидан кечган ошиқнинг ҳоли. Саҳв эса бунинг акси: 
ўзин унутганнинг ўзига келиш, ҳушёр бўлиш, тамкин ҳолати; ғай- 
бат ҳолининг зоил этилиши. Сакр ҳолисиз саҳв ҳоли ҳам бўлмас. 
Шунинг учун сакри Ҳақ билан бўлганнинг саҳви ҳам Ҳақ би- 
лан бўлур. Сакри нафсоний лаззатларга қоришганнинг саҳви 
ҳам бошқача бўлмас, дейилмиш.

Абдулкарим Қушайрийнинг таъкидлашича, "Қул сакр ҳолида 
ҳол шоҳиди (маънавий бир ҳол ила ҳузури илоҳийдадир) билан- 
дир. Саҳв ҳолида эса илм шоҳиди (шариат илми талабларига 
кўра амал қилгувчи) биландир". "Кашфул маҳжуб"даги таснифга 
кўра, сакр икки турлидир: 1. Муваддат (дўстлик) шаробидан ту- 
ғилажак сакр. 2. Муҳаббат қадаҳидан ҳосил бўладиган сакр. 
"Муваддат сакри маълулдир. Зеро, у неъматни кўрмакдан юза- 
га келур...Неъмат бергувчини кўрган ҳар бир киши Уни унинг- 
ла кўрур. Бу тақдирда ўзини кўрмас бўлур..." деганлар Ҳужва- 
рий. Ул зот саҳвни ҳам "ғафлат саҳви" ва "муҳаббат саҳви" дея 
иккига ажратиб бундай ёзганлар: "Ғафлат саҳви Ҳақ билан 
қул ўртасидаги энг катта ва энг қалин ҳижобдур. Муҳаббат 
саҳви энг очиқ кашф эрур...".

Сакр ва саҳв орасидаги асосий фарқ эса мана бундай: 
сакр ҳолида инсон ўзини тамоман унутади. Ақлу ҳушни тарк 
айлагани учун фано ва бақога доир билим ва тушунчалардан 
ҳам фориғ бўлади. Чунки Ҳақ қулга жамол сифати билан та- 
жаллий этгач, у бундан сархуш ва сармаст бўлиб "мен"ликдан 
йироқлашади. Саҳв ҳолида эса бундай эмас, инсон ҳамма нар- 
сага ақл нигоҳи билан қарайди, ўзлигига доир тушунчалардан 
ажралмайди. Фақат буларнинг барчасига "фано" кўзи ила бо- 
қади. Чунки ҳақиқатда боқий бўлган ва боқий қоладигани ёл- 
ғиз Оллоҳдир. Бошқаси ўткинчи ва йўқликка маҳкум эрур.

Сакр ҳоли инсонни тобелик, қарамлик, маҳдудлик туйғулари- 
дан халос айлаб, руҳий фаолликни таъмин этса-да, ақл ва иро- 
дага ён бермагани боис, Жунайд Бағдодий ва унинг издошлари 
сакрдан саҳвни устун қўйганлар. Ва сакр соҳибларининг ҳолат- 
ларини мақбул ҳам кўрмаганлар.

Ривоят этилишича, Мансур Ҳаллож Амр бин Усмон билан 
алоқани узгач, Жунайд Бағдодийнинг ҳузурига борибдилар. Жу- 
найд: "Бизнинг ёнимизга нега келдинг?" деб сўраганида Ҳал- 
лож: "Шайхнинг суҳбатидан баҳраманд бўлмоқ учун", деб жа- 
воб берибдилар. Жунайд эса: "Мен телбалар билан суҳбат 
қурмасмен. Суҳбат ақлнинг комиллигини талаб этар. Акс ҳолда, 
оқибат салафларинг Маккий ва Тустарий каби бўлур", демиш. 
Ҳаллож: "Устод, саҳв ва сакр қулнинг икки сифати эрур. Қул

башарий сифатларидан фориғ бўлар экан, Раббисидан маъ- 
жуб қолур..." Жунайд: "Мансур, саҳв ва сакр ҳақида ғалат фикр- 
дасен. Саҳв — Оллоҳ ила саломатда бўлиш ҳоли эрур. Сакр 
эса шавқ ва муҳаббатнинг жўшишидир. Буларнинг иккисига ҳамл< 
қасддан ва мажбуран эриша олинмас..."

Боязид Бистомий ва ул зотнинг тарафдорлари сакрни саҳв- 
дан юксак ҳисоблаганлар. Уларнинг ақидаси бўйича, саҳв қул 
билан Оллоҳ орасида қалин парда бўлган ўша башарий си- 
фатларнинг мавжудлигини таъминлайди. Сакр эса бу сифат- 
ларни йўқотиб, ихтиёр, тадбир, тасарруф сингари ҳижобларни 
ҳам ўртадан кўтаришга қодирдир. Айрим сўфийлар сакрни 
"султоний ҳол"нинг энг юксак камолга эришуви деб билганлар. 
Абдуллоҳ Давалининг "Гулзори сўфия"сида "нафснинг ворида- 
ти ғайбия сабаби ила завқ ва сурурдан туғилган" сакр — "сак- 
ри табиий", ишқнинг ғалабасидан юзага келган сакр — "сакри 
илоҳий" деб номланган. ►

Тасаввуфий маслакда дунёни бошқариш ва идора этишлари 
тан олинган валилар жамоаси "рижоул ғайб" деб аталган. Ва 
улар ғайб эранлари, рижоуллоҳ, мардони худо, мардони ғайб, 
ҳукумати маънавия деб ҳам юритилган.

Оламни идора айловчи ушбу ҳукумати маънавиянинг боши- 
да "Қутб" турган. Қутб аслида тегирмон тошининг ўқи демак- 
дир. Тегирмон тоши бир ўқ атрофида айлангани сингари, олам- \ 
нинг меҳварини ҳам қутб ташкил этади. Қутбга "ғавс" (мадад- 
кор), "ғавсул аъзам" (энг буюк ғавс), "қутбул ақтоб" ҳам дейилмиш.

Аҳли Ҳақ тасаввури бўйича, қутбнинг икки томонида иккита 
имом бўлган. Ўнгдагиси малаклар оламини, чап томондагиси I
мулк оламини бошқарган. Қутб вафот этгач, сўл ёкдаги имом 
унинг ўрнини эгаллаган. Ундан анча кейин "автод" (тирак, таянч- )
лар) дейилмиш тўрт валига навбат келмиш. Булар дунёнинг тўрт |
жиҳатига масъул этилган бўлсалар, "абдол" ёки "ахёр" отлиғ 
етти вали етти иқлимга раҳнамолик қилган. Навбатдаги сафга (
мансуб ва "нужоба" дейилган қирқ вали эса халққа ёрдам кўрса- 
тиб, оғирини енгил қилиш билан машғул бўлган. Одамларни 
кузатиб, амалларини текширадиган уч юз валига "нуқоба" дей- 
илган. Халқ орасида ишлатиладиган учлар, еттилар, қирқлар 
ҳам шу уч юз валидандурлар. Ҳужварийга кўра, бу уч юз вали- 
дан ташқари яна тўрт минг кишилик валилар жамоаси мавжуд- 
дирки, буларнинг вали эканини ҳеч кимса, ҳатто уларнинг ўзла- 
ри ҳам билмайдилар. Агар рижоул ғайбдан бирови вафот этса, 
олдинги табақага мансуб валилардан бири унинг ўрнини эгал- 
лар, унинг ўрнини бошқа табақадан яна бири олар ва ниҳоят, 
ўрин алмашинишида "нуқоба" ҳам иштирок этар эди.

Мазкур тушунчага кўра, дунёда доимо бир қутб мавжуд бўлар 
ва дунё қутбсиз қолмас эди. ^  ]

Рижоул ғайб бир-бирини яхши танир, фақат ўзгалар уларни 
билавермас эди. Бу жиҳатдан ўзи мансуб тариқат асосчисини 
қутб деб эътироф этиш (унга муҳаббати туфайли) одат тусига 
кирган.

Иброҳим ЧОРИ тайёрлади.

запгаику
З п 1998 Ше ]иЬЛее оТ Ше дгеа1 Шео1од1ап 1 т а т  а1- 

ВикИап \л/П1 Ье се1еЬга!ес1.1п №15 соппесТюп 1Ье та д а 21пе 
риЬИзИез ИпоидИ^з аЬои! 1 т а т  а1-Вик1пап Ьу 1Ье т о з !  
се1еЬга1ес1 М изП т заепйз^з, аз \л/е11 аз а р1по1о оТ И13 
ТотЬ 1п №еуШаде оТ КИагТапд, Затагкапс! 0Ь1азТ, СИе1ак 
Ра10п.

п ТНе агТю1е “В1г ^опгоТ, 1кк1 та^идоТ Та1заТа51”, Ьу 
АкПтас^оп Ез1юпки1оу апс! АЬйиуозк УиИазИеу, ТМе 
зр1Г1Тиа1 апс! рЬузюа! еззепсе оТ т а п  13 апа1угес1. АТ Ше 
5оу1еТ Т1те, т а п , ассогсИпд То Каг1 М агх’з йеТтШоп, 
\л/аз ипйегзТоос! аз Т1пе аддгедаТе оТ зос1а1 ге1аТ1опз. 
Ғог ТМ13 геазоп, 1Т \л/аз с1еп1ес! ТЬаТ т а п  13 а1зо а рагТ оТ 
паТиге, опе оТ п и тегоиз 1мпд ап1та1з. Аз а гези1Т Не 
зТагТес! То У1о1аТе паТиге. Мап зТагТес! То 1оозе И13 зр1пТиаМТу

п ТМе1г сопуегзаТ1оп, опепТаПзТ 11Ьа1с1и11а УуэТоу апс! 
ТНе т а д а 21пе’з сопТпЬиТог МигТага КагзИ1Ьау геТ1есТ оп 
ТЬе таТТегз оТ ргезегапд апс1 зТис1у1пд оТ затр1ез оТ 
ТИе си1Тига1 ЬепТаде оТ ТМе 11гЬек реор1е, аЬоиТ Тга1п1пд 
оТ зреааПзТз-опепТаИзТз.

| | ^ \  е т о с га с у  15 ТИе ро\л/ег оТ реор1е оуег реор1е. 1п ТИ15 15
Х г  ТЬе е ззеп се  оТ й е то с га с у . 1п й е то с га с у , ТМе зи^есТ

оТ ро\л/ег а1опе 15 поТ а ги1ег, апй ро\л/ег’з о^есТ - реор1е 
а1зо 15 сЬапдес). 1Т15 ро551Ь1е То езТаЬИзИ й е то с га с у , 
\л/1п1сТ) 15 ро\л/ег оТ реор1е оуег реор1е, поТ аз ро\л/ег оТ 
опе т а п  оуег апоТНег, ЬиТ, Т1гзТ оТ а11, а5 ро\л/ег оуег 
1"птзе1Т, оуег Т115 о\л/п МТе, апс1 ТИаТ 15 ТМаТ. 1п оТМег \л/огс15,
|Т 15 ро\л/ег оТ т а п  оуег Ь1тзе1Т, |Т доуегпз |Т5е1Т.” (Ғ г о т
]оигпаП5Т Каг1т Вак1ппеу’5 агТ1с1е аЬоиТ й е то с га с у ).

« Д  Т о г т 1п д  о Т  З и Т |  Т е а с И 1п д ,  И 5  р М И о 5 о р И 1с а 1 е 5 5 е п с е ,  1 ( 5  

д г е а (  г е р г е 5 е п ( а 1:1у е 5  а г е  с о п 5 1 с 1е г е с 1 . Т И е  а г И с 1е  с о п 5 1 5 ( 5  

о Т  4  р а г ( 5 , а п с !  1п  Ш 1 5  1 5 5 и е  Ш е  Т 1Г 5 Т  о Т  Т И е т  1 5  р и Ь П б И е с ! .

Б а к И о с П г  К И о г е 2 т 1у ’ 5  а г Т 1с 1е  “ К е 1а ] а к  к и р п д |  и Т т 1 5 с ! а п  

и Т а с Л ”  р о п с 1е г 5  о п  с о п 5 е д и е п с е 5  о Т  Т И е  р о П с у  с а г п е й  

о и Т  а Т  Т И е  Т 1т е  о Т  Т И е  5 о у 1е Т  г е д 1т е  1П  1 1 2 Ь е к 1 5 Т а п ’ 5  

е с о п о т у ,  е 5 р е с 1а 11у  1п  Т Ь е  5 е с Т о г  о Т  а д г 1с и 1Т и г е ,  а п й  

\ л / а у 5  о Т  Т Ь е 1г  е И т 1 п а Т 1 0 п .

п  Ь | 5  а г Т ю 1е  “ А г Т 1 з Т 1 С  М у 5 Т е п е 5 ” , П Т е г а г у  с г 1Т 1с  О М т и г а с !  

К и г о п о у  г е Т 1 е с Т 5 ,  о п  Т Ь е  Ь а 5 1 5  о Т  \ л / о г к 5  Ь у  р г о т 1п е п Т  

1 1 г Ь е к  \ л / г 1Т е г  С Ь и 1р о п ,  о п  Т о г т в  о Т  Т ю Т ю п  а п с !  р о е Т 1с  

5к Ш  о Т  Т Н е  а и Т Ь о г .

З п  Т Ь е  а г Т ю 1е  “ Т е а с Ь | п д  о Т  У о д а  а п с !  З и Т | 5 т ”  5 1 т П а г  а п й  

с И Т Т е г е п Т  5 1 с 1е 5  т  У о д а  Т е а с Ь 1п д  а п с !  5 и Т | 5 т  а г е  а п а 1у г е с 1.

Е гк1П 1Ь г о к И 1т о у  1п  N 5  а г Т ю 1е  “ А  ^ о и г п е у  1п Т о  Т Ь е  5 р 1г 1Т 5 ’ 

\ А / о г 1с 1”  Т е И з  а Ь о и Т  5 р 1п Т и а 1 р г о с е 5 5 е 5  о с с и г п п д  а Т Т е г  т а п ’ 5  

й е а Т Ь .  Н е  с о т р а г е в  е х р е п т е п Т 5 1п  Т Ь е  5 р И е г е  о Т  5 Т и с 1у 1п д  

М Т е  а Т Т е г  й е а Т И  1 п  Т о с 1 а у ’ 5  т о й е г п  5 с 1е п с е  \ л / | Т И  

с о п с 1и 5 1 0 П 5  д | у е п  1п  Т Ь е  а у а Т 5  о Т  Т Ь е  5 а с г е с 1 К о г а п .

Р г о Т е 5 5 0 г  А Ь б и Н а  А ’ г а т  1п  Ь 1 5  й г а т а  “ О и д о к Ь |  К Ь и 5 а 1п 1у ”  

й е т о п 5 Т г а Т е в  а  п е \ л /  а р р г о а с Ь  Т о  Т Ь е  П Т е  о Т  Т Ь е  д г е а Т  

1 )2 Ь е к Т Ь | п к е г ,  А П ^ Ь е г  № у о 1 .

Халқимиз азалдан тенгсиз 
меъморий обидалари билан дунё 
аҳлини ҳайратга солиб келган. 
Асрлар синовига дош берган бу 
кошоналар бугун бизни буюк аждод- 
лар анъанасига содиқ қолишга— 
яратувчиликка даъват этади.

Мустақил Ватанимизда қад- 
ростлаётган кўркам бинолар 
гўзаллик ва комиллик сари интилиб 
яшаган боболар орзуси бугунги 
авлодлар қалбида ҳам жўш уриб 
турганидан далолат беради. 
Дарҳақиқат, Тошкент кўркига 
кўрк бўлиб қўшилган Олий 
Мажлис биноси буюк келажак 
томон жадал қадам ташлаётган 
халқ иродасининг тимсоли ўлароқ 
юз кўрсатди. Иншооллоҳ, биз барпо 
этадиган жамият ҳам мана шу 
муҳташам сарой каби мустаҳкам 
пойдеворли, фусункор ва жозибали, 
мукаммал бўлғай.

